
رووداو - هەولێر
رووداوەكانی هاتوچۆ كە لە هەرێمی كوردستان بە دووەمین هۆكاری مردن دادەنرێن، ساڵ لەدوای ساڵ زیاد دەكەن، 
بەجۆرێك بەپێی ئامارەكانی بەڕێوەبەرایەتی گشتی هاتوچۆی هەرێمی كوردستان، لە ماوەی 15 ساڵی رابردوودا زیاتر لە 
10 هەزار كەس بە رووداوی هاتوچۆ مردوون، زیاتر لە 10 هەزار كەسی دیكەش بریندار بوون و نزیكەی 400 كەسیش 

كەمئەندام بوون.
هەر بەپێی ئەو ئامارە، لە پێنج مانگی یەكەمی ئەمساڵدا 1577 رووداوی هاتوچۆ روویانداوە، بەم هۆیەشەوە 235 

كەس مردوون و 2508 كەسیش بریندار بوون. 
بەگوێرەی ئاماری بەڕێوەبەرایەتی هاتوچۆ، تا كۆتایی ساڵی 2017 لە هەرێمی كوردستان زیاتر لە یەك ملیۆن 

و 469 هەزار ئۆتۆمبێل هەبووە، ئەوە جگە لە ئۆتۆمبێلی سەربازی كە لە ئامارەكەی هاتوچۆدا نین.
بەڕێوەبەری پۆلیسی هاتوچۆی كۆیە پێشنیاز دەكات پڕۆژەكانی رێگاوبان بدرێنە كەرتی تایبەت. 

عەقید زاهیر محەممەد گوتی: "لەبەرئەوەی زۆربەی پڕۆژەكانی رێگاوبان وەستاون، دەبێ حكومەت 
ستراتیژی كاركردنی بۆ رێگاوبان بگۆڕێت و پڕۆژەكانی رێگاوبان بداتە كەرتی تایبەت، لە بەرامبەر 
لە  لە شوفێران وەربگیرێ كە  چاككردنی رێگەوبان و هاتوچۆ لەسەر رێگاكان پارە 

بەرژەوەندیی هاووڵاتیان و حكومەتیشە".

لە 15 ساڵی رابردوودا

 10 هەزار كەس لە كوردستان 
بە رووداوی هاتوچۆ مردوون

ملیۆنێرێكی كورد بەرنامەی 
هەڵبژاردنی پارتەكانی سوێد دەگۆڕێت

عارف قوربانی

دەستهەڵگرتن لە بەغدا و 
زامنكردنی كەركووك

سەركردە ناڕازییەكان بە مەرجی 
گێڕانەوەی دارایی گۆڕان دەگەڕێنەوە 

11

14

رزگاركەری نادیە موراد 
داوای یارمەتی دەكات

كوردستان ساڵانە بایی 
10 ملیۆن دۆلار رێخۆڵە 

دەفرۆشێت

فەرهاد پیرباڵ بۆ 
چارەسەر دەنێردرێتە 

ئوردن

13 كۆمەڵایەتی

8 ئابووری

2 راپۆرتەهەواڵ

راپۆرت

319

گەنجێكی رۆژهەڵات 
سێ مانگە 

بێسەروشوێنە

4

بۆ دانوستاندن لەگەڵ بەغدا

3

پارتی و یەكێتی پرۆژەیەك 
دەدەنە چوار لایەنەكە

لە ئەڵمانیاوە دەگەڕانەوە لە دهۆك گیانیان لەدەستدا راپۆرتە هەواڵ
رووداو -دهۆك

لە رووداوێكی هاتوچۆدا لە قەزای سێمێلی پارێزگای دهۆك، خێزانێك كە خەڵكی سلێمانین و لە دەرەوەی وڵاتەوە دەگەڕانەوە، سێ كەسیان 
گیانیان لەدەستدا كە دووانیان بران و سێ كەسی دیكەشیان بەسەختی برینداربوون.موقەدەم ئازاد تەها، گوتەبێژی پولیسی هاتوچۆی دهۆك بە 

)رووداو(ی راگەیاند: "پێش نیوەڕۆی رۆژی 2018/7/14 لە نزیك زانكوی ئەمریكی لە قەزای سێمێل، بەهۆی لەدەستدەرچوونی ئۆتۆمبێلێك، خێزانێكی 
سلێمانی كە لە ئەڵمانیا دەگەڕانەوە تووشی رووداوێكی دڵتەزێن بوون، سێ لەو خێزانە دوو برا و ژنێكیان گیانیان لەدەستدا و ئەوانی دیكە هەموویان 

رەوانەی نەخوشخانەی فریاكەوتنی دهۆك كران".

ناسر عەلی 
رووداو – دهۆك

چەنــد كەســایەتی و چالاكڤانێكــی ئێــزدی 
قســەیان لەگــەڵ حكومەتی عێــراق كــردووە بۆ 
ئەوەی قوتابخانەی گوندی كۆچۆی سەر بە قەزای 
شەنگال بكرێتە مۆزەخانەی ئەو كارەساتەی داعش 
بەســەر كوردی ئێزدی هێنا. حكومەتی عێراقیش 
رەزامەنــدی نیشــان داوە و بڕە پارەیەكیشــی بۆ 
دروســتكردنی مۆزەخانەكــە تەرخــان كــردووە. 
لێكۆڵەرێكی كەیســی ئێزدییەكان دەڵێت قســەی 
لەگــەڵ ژمارەیــەك هونەرمەندی شــاری دهۆك و 
هەولێر كــردووە بۆ ئەوەی پەیكەرێك كە دەلالەت 
لە جینۆسایدی ئێزدییەكان بكات، دروست بكەن و 

لەنێو قوتابخانەكەدا دایبنێن.
لە پەلامارەكەی چەكدارانی داعشــدا بۆ ســەر 
كــوردی ئێــزدی لە ئابــی 2014، گونــدی كۆچۆ 
زۆرترین قوربانی بەركەوت. داعش لە پەلامارەكەیدا 
بــۆ ســەر شــنگال و دەوروبەری زیاتر لــە 6500 
كوردی ئێزدی رفاند كە زۆرترینیان خەڵكی گوندی 
كۆچــۆ بوون. دوای ئەوەی گەمارۆی گوندەكەی دا 
1202 دانیشتووی گوندەكەیان لە قوتابخانەی گوند 
كۆكردەوە، پاشان ژن و منداڵەكانیان لە پیاوەكان 
جیاكردنــەوە، پیــاوەكان بــەرەو مــەرگ و ژن و 
كچەكانیش بەرەو بازاڕی بەكۆیلەكردن راپێچ كران.
 مانگێگ پێش ئێســتا ژمارەیەك كەســایەتی 
كوردی ئیزدی بە نووسراوێك داوایان لە حكومەتی 
بەغــدا كرد كە قوتابخانــەی گوندی كۆچۆ بكرێتە 

موزەخانەی جینۆســایدی ئێزدییــەكان، لە چەند 
رۆژی رابــردوودا حكومەتــی عێــراق رەزامەنــدی 
دەربڕی و ئێســتا ئامــادەكاری بۆ دروســتكردنی 

مۆزەخانەكە دەستیپێكردووە.
داود مــوراد خەتــاری كــە بەدواداچــوون بــۆ 
بــە )رووداو(ی  دۆســیەی ئێزدییــەكان دەكات، 
گــوت: "حكومەتی عێــراق رازی بووە قوتابخانەی 
گوندی كۆچۆ بكرێتە مۆزەخانە، بڕە پارەیەكیشی 
تەرخــان كردووە بۆ دروســتكردنی هۆڵێك لە نێو 
قوتابخانەكە بۆ پێشوازی لەو میوانانەی سەردانی 
مۆزەخانەكە دەكەن، جگە لەوەش مۆنۆمێنتێك لە 

نێو گۆڕەپانی قوتابخانەكە دروست دەكرێ".
داود مــوراد كــە هــەر لە رۆژەكانی ســەرەتای 
كارەســاتی شــنگال دەســتی بە لێكۆڵینــەوە و 
بەدواداچوون بۆ دۆســیەی ئێزدییــەكان كردووە، 
دەڵێــت: "دوای ئەوەی گوندی كۆچۆ لە دەســتی 
داعش رزگار كرا، هەر زوو قوتابخانەی كۆچۆ وەكو 
هێمایــەك بۆ قوربانیانی ئەو كارەســاتە تەماشــا 
كــرا، دوای هەفتەیــەك نادیە مــوراد كە خەڵكی 
كۆچۆیە و ئێســتا باڵیــۆزی نیازپاكییە لە نەتەوە 
یەكگرتــووەكان، گەڕایــەوە گوندەكە و ســەردانی 
قوتابخانەكــەی كرد. دواتر ئەوانەی كەســوكاریان 
بوونە قوربانــی، لەكاتی گەڕانەوەیــان بۆ گوندی 
كۆچۆ، ســەردانی قوتابخانەكەیان دەكرد و وێنەی 
قوربانییەكانی خۆیان لەسەر دیواری قوتابخانەكە 
هەڵدەواسی، پێش ماوەیەك چەند كەسایەتییەكی 
كــوردی ئێــزدی پــرۆژەی مۆزەخانــەی كۆچۆیان 
پێشــكەش بە حكومەتــی عێراق كــرد و ئەویش 

رەزامەندی دەربڕی".
داود كــە یەكێكــە لەو كەســانەی هەوڵی داوە 
قوتابخانەكــە بكرێتە مۆزەخانە، ئامــاژەی بەوەدا 
كــە لەگەڵ چەنــد هونەرمەندێكی هەولێر و دهۆك 
قســەی كردووە، بۆ دروستكردنی مۆنۆمێنتێك لە 

نێو گۆڕەپانی قوتابخانەی كۆچۆ.
گونــدی كۆچــۆ، 22 كیلۆمەتــر لە باشــووری 
شنگالە و دوورترین گوندی ئێزدییانە لە سەنتەری 
شــنگال، لە هێرشــی داعشــدا بۆ ســەر شنگال، 
1202 كەسی خەڵكی گوندی كۆچۆ رفێنران، 395 
كەسیان لەلایەن داعشەوە گوللەباران كران و ئێستا 
لە 22 گۆڕی بە كۆمەڵدان. بەپێی ئامارەكان تاوەكو 
ئێستا 600 دانیشتووی ئەو گوندە بێسەروشوێنن.

ئیدیــس كۆچۆ، كە لەگــەڵ 30 كەس لە خزم 
و كەســە نزیكەكانی لەلایەن داعشــەوە رفێنرابوو 
بــە )رووداو(ی گوت: "هیچ ســاتێك ناخۆشــی و 
نەهامەتییەكانــی نێو قوتابخانــەی كۆچۆم لەبیر 
ناچێ، هەموومان لەنێو قوتابخانەكە كۆكراینەوە، 
دواتر من لەگەڵ 45 كەسی دیكە بردرام بۆ ئەوەی 
گوللەبــاران بكرێین، من چانســم هەبــوو لە كاتی 
گوللەبارانكردنەكــەدا بریندار بــووم و دواتر توانیم 

خۆم رزگار بكەم".
 لە خێزانێكی 13 كەسی، تەنیا ئیدریس رزگار 
بــووە. ئیدریس لەبــارەی بڕیارەكــەی حكومەتی 
عێراق بۆ قوتابخانەی گوندەكە، دەڵێت: "شتێكی 
باشــە كە قوتابخانەی كۆچۆ بكرێتــە مۆزەخانە، 
چونكە هێمایە بۆ ئەو كارەســاتەی بەسەر كوردی 

ئێزدی هات".

شكار ئەحمەد
رووداو  - هەولێر

برایەكی نووسەر و مامۆستای زانكۆ د.فەرهاد 
پیرباڵ ئاشــكرای دەكات بەمنزیكانە براكەی بۆ 
وەرگرتنی چارەسەر دەنێردرێتە ئوردن، سەرۆكی 
حكومەتــی هەرێمــی كوردســتانیش تێچــووی 

چارەسەرییەكەی لە ئەستۆ دەگرێ.
فەرهاد پیرباڵ كە تۆمەتبارە بەوەی هێرشــی 
كردووەتە سەر ئەندامێكی پەرلەمانی كوردستان 
و قســەی نەشــیاوی پێگوتــووە، مــاوەی چوار 
مانگە لەلایەن پۆلیسی هەولێرەوە دەستبەسەرە. 
پیرباڵ كــە دەگوترێ رەوشــی دەروونی جێگیر 

نییە، بڕیارە بۆ چارەسەر بنێردرێتە دەرەوە.
زیــاد پیرباڵ قەســاب كە بــرای د.فەرهادە، 
لەوبارەوە بە )رووداو(ی راگەیاند: "چەند رۆژێك 
لەمەوبەر لە ئەنجوومەنی وەزیرانەوە پەیوەندیمان 
پێوەكــرا و پێیانگوتیــن كــە بەڕێــز نێچیرڤان 
بارزانی، سەرۆكی حكومەتی هەرێمی كوردستان 
فەرمانــی كــردووە فەرهادی برام بۆ چارەســەر 

رەوانەی ئوردن بكرێت". 
چارەســەرەكەی  تێچــووی  كــە  گوتیشــی 

هەرێمــی  حكومەتــی  ســەرۆكی  لەئەســتۆی 
كوردســتان دەبێت و دوای ئەوەی چارەســەری 
تەواوی وەرگرت، دەگەڕێتەوە هەرێمی كوردستان.
ســەبارەت بە تەندروستی فەرهاد پیرباڵیش، 
زیــاد قەســاب ئــەو دەنگۆیانــە رەتدەكاتــەوە 
كە تەندروســتیی براكەی خــراپ بێت و گوتی: 
"سەرەتا فەرهاد لەڕووی دەروونییەوە ماندوو بوو، 
ئێمە بەردەوام پەیوەندیمان لەگەڵی هەیە، ئێستا 
تەندروســتی و بارودۆخی دەروونی زۆر باشترە، 
دەتوانم بڵێم 90% بەرەو باشــبوون چووە، بەڵام 
لەبەرئەوەی ئەو ئامێر و چارەسەرانەی بۆ براكەم 
پێویســتن لــە هەرێمی كوردســتان نیــن، بۆیە 

دەبووایە ببرێتە دەرەوە".
وەك براكــەی ئاماژەی پێــدا، فەرهاد پیرباڵ 
پێش ئەوەی بۆ چارەســەر ببرێتە ئوردن، چەند 
رۆژێــك لەگەڵ كەســوكارەكەی خــۆی دەبێت. 
زیاد قەســاب گوتی "بەڵێنمان پێــدراوە، پێش 
ئــەوەی بــۆ چارەســەر بینێرنــە دەرەوە، چەند 
رۆژێك دەهێنرێتەوە ماڵی خوشــكەكەم و لەوێ 
پشــوو دەدات، دواتر رەوانەی ئوردن دەكرێت و 
رەنگــە چەند مانگێك لەوێ بمێنێتــەوە تاوەكو 
چارەسەری تەواوی بۆ دەكرێت. لەوێش كەسێك 

لە بنەماڵەی ئێمە و كچەكەشــی لە نەخۆشخانە 
لەگەڵی دەمێننەوە".

دەبێتە فەرهادێكی دیكە

زیاد قەســاب كە دەڵێت بەردەوام پەیوەندی 
بــە براكەیــەوە دەكات، زۆرتر لەبارەی رەوشــی 
فەرهاد پیرباڵ قســە دەكات و دەڵێت: "فەرهاد 
هەمیشــە دەڵێت كە گەڕامەوە كوردستان دەبمە 

فەرهادێكی دیكە، بەردەوامیش دەبم لە نووسین 
و كارە ئەدەبییەكانم".

لیــوا عەبدولخالــق تەڵعــەت، بەڕێوەبــەری 
پۆلیســی هەولێــر بــە )رووداو(ی راگەیاند كە 
ئــەوان ئاگاداری ناردنە دەرەوەی فەرهاد پیرباڵ 
نیــن و پەیوەندیشــی بــە ئەوانەوە نییــە. لیوا 
عەبدولخالــق گوتی: "ئەوەندەی مــن ئاگادار بم 
ئێستا تەندروســتیی فەرهاد پیرباڵ زۆر باشە، 
بەڵام بەپێــی زانیارییەكانم ئەو ســەنتەرەی بۆ 
چارەسەری حاڵەتەكەی فەرهاد پیرباڵ پێویستە 
لە هەولێر نییە و پێویستە لە دەرەوە چارەسەر 

وەربگرێت".
رۆژی 2018/3/11 فەرهاد پیرباڵ، نووسەر، 
لێكۆڵــەر و مامۆســتای زانكۆ بەپێــی ماددەی 
226 لە یاســای سزادانی عێراقی ژمارە 111ـی 
ســاڵی 1969 و بە فەرمانی دادوەر دەستبەسەر 
كــرا، ئەمــەش دوای ئــەوەی چەنــد رۆژێــك 
پێشــتر، گرتەیەكی ڤیدیۆیی فەرهاد پیرباڵ لە 
تــۆڕە كۆمەڵایەتییــەكان بڵاوكرایــەوە كە تێیدا 
پیرباڵ "قســەی نەشــیاو" بە مونــا قەهوەچی، 
پەرلەمانتاری توركمان لە پەرلەمانی كوردستان 

دەڵێت.

پێشتر لیوا عەبدولخالق تەڵعەت، بەڕێوەبەری 
پۆلیســی هەولێــر رایگەیاندبــوو كــە فەرهــاد 
پیرباڵ تووشــی حاڵەتێكی دەروونی ببوو، بۆیە 
واپێویســتی دەكرد لە شوێنێك دابنرێت تاوەكو 

هــەم كارە یاســاییەكانی بۆ بكرێــت، هەمیش 
پزیشــكی پســپۆڕی بــۆ دابین بكرێــت تاوەكو 
چارەسەری پێویستی بۆ بكات، ئەوەش لەسەر 

داوای بنەماڵەكەی خۆی بووە.

شكار ئەحمەد
رووداو  - هەولێر

لــە چوارچێــوەی هاوكارییەكانــی ئەمریكا بۆ 
هێزی پێشمەرگە، بڕیارە بڕێك چەك و ئۆتۆمبێلی 
سەربازی بۆ وەزارەتی پێشمەرگە بنێردرێت، ئەم 
هاوكارییە بە ئاگاداریی حكومەتی عێراق و حەیدەر 
عەبادی، سەرۆكوەزیرانی ئێستا و فەرماندەی هێزە 

چەكدارەكانی عێراق دەبێت.
فەریــق جەبــار یــاوەر، ئەمینــداری گشــتیی 
وەزارەتــی پێشــمەرگە پشتڕاســتی دەكاتەوە كە 

ئەمریــكا دەیەوێت هاوكارییەكانی بۆ پێشــمەرگە 
بــەردەوام بێــت و گوتــی لەچوارچێــوەی ئــەو 
هاوكارییانــەی ئەمریكا پێشــتر بۆ پێشــمەرگەی 
نــاردووە، بڕیارە چــەك بۆ دوو لیــوای وەزارەتی 

پێشمەرگە بنێردرێ.
بەڵام لەبارەی جۆر و بڕی ئەو چەكانە، جەبار 
یــاوەر هیچ زانیاییەكــی نەدا، چونكــە وەك ئەو 
دەڵێــت :"چەندینجار بەهۆی ئاشــكراكردنی جۆر 
و بــڕی هاوكارییــەكان لە دەزگاكانــی راگەیاندن، 
تووشی كێشە بووین لەلایەن حكومەتی عێراقەوە و 
ئێران ئاستەنگی بۆ دروستكردووین، ئەگەرنا جۆر 
و ژمارەی ئەو چەكانە لەلای ئێمە بە لیست هەیە".
لەبارەی ئەو هاوكارییانەوە، لیوا قارەمان كەمال، 
جێگری ســەرۆكی ئەركان بۆ ئۆپەراسیۆنەكان لە 
وەزارەتی پێشــمەرگە بــە )رووداو(ی گوت: "ئەو 
بەرنامەیە لە ساڵی 2016 دانراوە، پێشتر ئەمریكا 
پێداویستی و هاوكاری سەربازی پێشكەشی لیوای 
یەك و دووی وەزارەتی پێشــمەرگە كردووە، بەڵام 
ئەوەی ئەمجارە بۆ دابینكردنی پێداویستی لیوای 
ســێ و چواری پێشمەرگەیە و لەچوارچێوەی ئەو 
قەرزەیــە كــە دراوە بە عێراق و پشكێكیشــی بۆ 

پێشمەرگە تێدایە".

هاوكارییەكانیــش،  جــۆری  بــە  ســەبارەت 
جێگری ســەرۆكی ئەركانی وەزارەتی پێشــمەرگە 
دەڵێــت: "ئەو هاوكارییانە بریتــی دەبن لە چەك 
و ئۆتۆمبێل بۆ هەردوو لیوای ســێ و چوار، بەڵام 
ئەمە پێویســتی بە رەزامەندی حەیــدەر عەبادی 
هەیــە و وەكو قۆناغــی یەكەم تەنیــا رەزامەندی 
ئۆتۆمبێلــەكان دراوە كــە خــۆی لــە ئۆتۆمبێلی 
بارهەڵگر و سەربازی و تەنكەر و ئەمبۆڵانس و ئەو 
ئۆتۆمبێلانەدا دەبینێتەوە كە بۆ كاروباری ئیداری 

رۆژانە بەكاردەهێنرێن".
 لەبــارەی جــۆری چەكەكانیش لیــوا قارەمان 
گوتی: "تاوەكو ئێستا حكومەتی عێراق رەزامەندی 
لەسەر چەكەكان نەداوە، ئومێدەوارین رەزامەندی 
لەســەر ئەوەش بدات و لە داهاتوودا چەكەكانیش 
بگەنە دەستی پێشمەرگە". گوتیشی: "كاری ئێمە 
نییــە داوا لە حكومەتی عێــراق بكەین رەزامەندی 
بدات لەســەر ناردنــی چەكــەكان، بەڵكو دەبێت 
ئەمریكییــەكان خۆیــان رەزامەنــدی وەربگرن بۆ 

ناردنی چەكەكانی پێشمەرگە".
جێگری سەرۆكی ئەركان بۆ ئۆپەراسیۆنەكان لە 
وەزارەتی پێشمەرگە پێشیوایە كە هۆكاری نەدانی 
رەزامەندی لەســەر ناردنی چەكەكان سیاسییە و 

گوتــی: "بەڕای خــۆم پێموایە هۆكاری ئەوەی كە 
سەرۆكوەزیرانی عێراق رەزامەندی نەداوە بۆ ناردنی 
چەكەكان هۆكاری سیاســییە، ئەگــەر وانەبووایە 
ئەی بۆ رەزامەندی لەســەر ناردنی ئۆتۆمبێلەكان 

داوە و رەزامەندی لەسەر چەكەكان نادات؟".
بەرپرســانی وەزارەتــی پێشــمەرگە دەڵێــن 
دروســتدەكات  ئاســتەنگ  عێــراق  حكومەتــی 
لەبەردەم ناردنی چەك بۆ هێزەكانی پێشــمەرگە، 
لەمبارەیەوە عەمید روكن هەژار عومەر ئیسماعیل، 
بەرپرسی هەماهەنگی و پەیوەندییەكانی وەزارەتی 
پێشــمەرگە بە )رووداو(ی گوت: "پێشتر ئەمریكا 
هــاوكاری ســەربازی بــۆ دوو لیــوای وەزارەتــی 
پێشــمەرگە ناردووە، بڕیاریش بــوو بۆ دوو لیوای 
دیكــەی پێشــمەرگەی بنێرێــت، ئێمــە دەمێكە 
چــاوەڕێ دەكەیــن، بــەڵام بەداخــەوە حكومەتی 
عێراق دوایدەخات و هێشتا هەر چاوەڕێ دەكەین، 
هۆكارەكەشی روونە هەر لەبەر لایەنی سیاسییە".

عەمیــد روكن هــەژار عومەر گوتیشــی: "ئەو 
چەكانەی ئەمریكا بۆ لیواكانی پێشمەرگەی رەوانە 
دەكات پێداویستییەكانی ئەو لیوایانە پڕناكاتەوە، 
بەڵام بەشێك دەبێت لە دابینكردنی پێداویستییە 

سەربازییەكانی لیواكان".

قوتابخانەی گوندی كۆچۆ دەكرێتە مۆزەخانە

تێچووی چارەسەرەكەی لەسەر ئەركی حكومەت دەبێت

فەرهاد پیرباڵ بۆ چارەسەر دەنێردرێتە ئوردن

زیاد قەساب

 تەندروستیی 
فەرهاد 90% بەرەو 
باشبوون چووە

پێویستی بە رەزامەندیی عەبادییە

ئەمریكا دوو لیوای دیكەی پێشمەرگە پڕچەك دەكات

عەبادی رازی بووە ئۆتۆمبێل 
بدرێتە دوو لیواكە، بەڵام هێشتا 
رەزامەندی بۆ چەك نەداوە

بەرپرسێكی وەزارەتی پێشمەرگە

تاوەكو ئێستاش 600 دانیشتووی گوندی كۆچۆ بێسەروشوێنن

فەرهاد پیرباڵ چوار مانگە دەستبەسەر كراوە

پارتی گۆڕانكاریی نێوخۆیی دەكات راپۆرت
رووداو -هەولێر

پارتی دیموكراتی كوردستان دەستی بە گۆڕانكاری نێوخۆیی كردووە و بڕیاری دا پلەی عارف تەیفوور، لە ئەندامی سەركردایەتییەوە بۆ ئەندامی مەكتەبی سیاسیی 
بەرزبكرێتەوە، دواتریش كرایە سەرۆكی ئەنجوومەنی سەركردایەتی سلێمانی-هەڵەبجە. عارف تەیفوور، بە )رووداو(ی راگەیاند فەرمانی دەستبەكاربوونی وەكو سەرۆكی 

نوێی ئەنجوومەنی سەركردایەتی پارتی دەرچووە و چاوەڕوانی مەكتەبی سیاسیی دەكات بۆ ئەوەی لەم هەفتەیەدا دەستبەكاربێت. هەروەها نووری حەمەعەلی، ئەندامی 
ســەركردایەتی پارتی رایگەیاند، بە فەرمانی مەكتەبی سیاســیی، كراوەتە بەرپرســی میحوەری رۆژئاوای كەركووك و كەمال كەركووكیش دەبێتە سەرۆكی ئەنجوومەنی 
سەركردایەتی كەركووك-گەرمیان. رۆژی 7ی تەممووزی 2018 ئەنجوومەنی سەركردایەتی پارتی كۆبووەوە و لە كۆبوونەوەكەدا بڕیاری چەند گۆڕانكارییەكی نێوخۆیی دەركرد.

نەوزاد مەحموود 
رووداو - سلێمانی

ئــەو گوتــارەی كە نەوشــیروان مســتەفا ئەمین 
نــۆ ســاڵ لەمەوبــەر كردییــە بناغــەی دامەزراندنی 
بزووتنەوەیەكی نوێ، ئێستا بووەتە گوتاری دەستی 
ئەوانــەی رەخنە لە بزووتنەوەكە دەگرن و پێیانوایە 
گۆڕان خۆیشــی لــەو حیزبانە دەچێ كــە رۆژگارێك 
پێیدەگوتن "حیزبی بنەماڵە و گەندەڵ و تەقلیدی". 
ئەندامێكــی جڤاتی نیشــتمانی بزووتنەوەكە دەڵێ: 
"جڤاتی نیشــتمانی پێنج خاڵی چارەســەری كێشە 
نێوخۆییەكانی راگەیاندووە، بەڵام كێشــەكە ئەوەیە 
وەڵامــی ئــەو پرســیارەی نەداوەتــەوە كــە هەموو 

كێشەكانی دروستكردووە".
قەیرانی ئیدارەدانی گۆڕان

 بەشێكی زۆر لە بەرپرسە پلە ناوەند و باڵاكان و 
زۆر لە لایەنگرانی بزووتنەوەی گۆڕان، دەنگی خۆیان 
دەخەنە پاڵ ئەو دەنگەی لە ناو بزووتنەوەكەوە بەرز 
بووەتەوە سەبارەت بە كوڕەكانی نەوشیروان مستەفا 
و تۆمەتباریان دەكەن بەوەی دەیانەوێ دەست بەسەر 
دارایــی بزووتنەوەكەدا بگــرن و ئەو چەكە كاریگەرە 
بەدەست بزووتنەوەكەوە نەهێڵن كە ساڵانێك شەڕی 

یەكێتی و پارتییان پێدەكرد.
ئەندامێكی جڤاتی نیشتمانی بزووتنەوەی گۆڕان 
كە نەیویســت نــاوی بڵاوبكرێتــەوە، نایشــارێتەوە 
ئێســتا بەڕێوەبردنی بزووتنەوەكە "لــە قەیراندایە". 
چارەنووسیشی بەستراوە بەوەی چۆن دەتوانن پێش 
ئەوەی بچنە نێو هەڵبژاردنی پەرلەمانی كوردستانەوە، 

كێشەكە چارەسەر بكەن.
ئــەو ئەندامــەی جڤــات دەڵێــت: "ئــەو پێنج 
خاڵەی جڤاتی نیشتمانی وەك چارەسەری كێشە 
نێوخۆییــەكان رایگەیاندوون، هیــچ بنەمایەكیان 
نییــە و لە كۆبوونەوە قســەی لەســەر نەكراوە، 
نێــو  بــۆ  هێنــراون  كۆبوونــەوە  دەرەوەی  لــە 
راگەیێنــدراوی كۆبوونەوەكە، لە كۆبوونەوە تەنیا 

باسی هەڵبژاردن كرا".
لــە كۆبوونــەوە حــەوت كاژێرییەكــەی جڤاتــی 

نیشتمانی بزووتنەوەی گۆڕاندا لە رۆژی پێنجشەممەی 
رابــردوو، گەورەتریــن بڕیارێــك كە تێیــدا درابێت، 
بەستنی دووەم كۆنگرەی نیشتمانی بزووتنەوەكەیە كە 
بەپێی زانیارییەكانی )رووداو( دوای هەڵبژاردنەكانی 
كوردســتان دەبەسترێ. ئەو بڕیارەش كاتێك درا كە 
بزووتنەوەكــە نزیكە لەوەی بێهیوا بێ لە گێڕانەوەی 
عوســمانی حاجی مەحموود و قــادری حاجی عەلی 
بۆ ســەر كارەكانیان. ئەندامەكەی جڤاتی نیشتمانی 
دەڵێت: "خۆی تەنیا ئەو دوو بەرپرسە نین، نزیكەی 
25 بەرپــرس و هەڵســوڕاو و ئەندامــی ژوورەكان 
تووڕەن، بەڵام دەستیان لە كارەكانیان كێشاوەتەوە، 

نەك لە بزووتنەوەی گۆڕان".
دانوستاندن لەگەڵ سەركردە 

ناڕازییەكان
ســاڵی 2009، نەوشــیروان مســتەفا، لیستێكی 
بــۆ هەڵبژاردنــی پەرلەمان ئامــادە كــرد و كردییە 
بزووتنەوەیەكــی  راگەیاندنــی  بــۆ  ســەرەتایەك 
رەخنەگری سیاســی. لیســتەكە 25 كورسی هێنا و 
بوونــە رووداوی چاوەڕواننەكراوی ئــەو هەڵبژاردنە، 

بەڵام بە نەخۆشكەوتنی خۆی، رەخنە و گلەیی ئەو 
گــردەی گەمارۆدا كە داوای كردبوو بیكەنە ئارامگای 

هەمیشەیی خۆی لە دوای مردنیشی.
جەبــار جــەلال، ئەندامــی جڤاتــی نیشــتمانی 
كێشــە  رەتیدەكاتــەوە  گــۆڕان  بزووتنــەوەی 
كــە  بــن  گــەورە  ئەوەنــدە  نێوخۆییەكانیــان 
چارەســەركردنیان ئەســتەم بێت "ئەو پێنج خاڵەی 
بڕیاریان لەبارەوە دراوە، جەوهەری كێشەكانن و دەبێ 
چارەسەر بكرێن، هەوڵی باش و نیەتی باشیش هەن 
بۆ چارەسەر". ئەو بەرپرسەی بزووتنەوەكە دڵنیایە 
لەوەی ســەركردە زویربووەكان هەروا بە دڵڕەنجاوی 
نامێننــەوە "كاك عومەری ســەید عەلــی لەگەڵیان 
دانیشــتووە و جارێكــی دیكــەش دادەنیشــێتەوە و 

گفتوگۆ لەگەڵیان بەردەوام دەبێ".
 لــە راگەیێنــدراوی دوایین كۆبوونــەوەی جڤاتی 

نیشتمانی بزووتنەوەكەدا هاتووە، جڤاتی نیشتیمانی 
كاری  بوارەكانــی  ســەركردایەتی  دامــەزراوەی 
سیاســی، رێكخراوەیی، كارگێڕی، دارایی و میدیایی 
بزووتنەوەی گۆڕانە و لەسەر ئەو بنەمایە و لە رێگەی 
ئۆرگانــە جیاجیاكانی بزووتنــەوەی گۆڕانەوە كار و 
دەســەڵاتەكانی ناوخۆی گــۆڕان رێكدەخاتەوە و بۆ 
وەرگرتنی راو و ســەرنج و پێشــنیازی هەڵسوڕاوانی 
گــۆڕان لەســەر كۆی پرســەكان "لــە زووترین كاتدا 
بەپێی دەســتووری بزووتنەوەی گۆڕان، كۆنفرانسی 
پارێــزگاكان بــە ئامادەبوونی هەڵســوڕاوانی هەموو 
دوای  راســتەوخۆ  و  بەڕێوەدەچێــت  ناوچــەكان 
هەڵبژاردنەكانی پەرلەمانی كوردستان و ئەنجوومەنی 
پارێــزگاكان، پرۆســەی هەڵبژاردنــە ناوخۆییەكانی 
گــۆڕان لــە هەمــوو ئۆرگانەكاندا دەســتپێدەكات و 
تەواوی پۆســتەكان بۆ گۆڕانكاری كراوە دەبن. هەر 

پاش ئەوەش لە نزیكترین كاتدا دووەمین كۆنفرانسی 
نیشتمانی گۆڕان ئەنجام دەدرێت".

شــێركۆ حەمەئەمین، پەرلەمانتاری بزووتنەوەی 
گــۆڕان بــە )رووداو(ی گــوت: "ئــەو برادەرانــەی 
كــە زیز بــوون هەموو كەس شــاهیدە چەند پاك و 
گرنگــن بۆ گۆڕان، بۆیە دەبێت گــوێ‌ لە داواكاری و 

سەرنجەكانیان بگیرێت".
ســەركردە ناڕازییــەكان هەریــەك لــە قــادری 
حاجی و عوســمانی حاجــی مەحموودن كە پێگەی 
جەماوەرییــان لــە نێــو بزووتنەوەكــەدا بەهێــزە، 
نەوشــیروان  ســەردەمی  لــە  ئــەوان  هەرچەنــدە 
مستەفاشــدا جارێــك تــووڕە بوون و كاتــی زۆری 

ویست تاوەكو گەڕانەوە سەر كارەكانیان. 
ئەندامێكی جڤاتی نیشتمانی بزووتنەوەی گۆڕان 
لەبــارەی تووڕەبوونــی ئەو دوو ســەركردەیە دەڵێ: 

"ئەوان تەنیا كێشەیان ئەوەیە، نابێ داهات و موڵكی 
بزووتنەوەی گۆڕان بەناوی كوڕەكانی كاك نەوشیروان 
بكرێــت و دەبێ بگەڕێتەوە بــۆ بزووتنەوەكە، بەڵام 
كوڕانــی كاك نەوشــیروان پێیانوایە ئــەوە موڵك و 
داهاتی خۆیانە و لە دڵسۆزیی خۆیان بۆ بزووتنەوەكە، 
دەزگا و دامەزراوەكانــی بزووتنــەوەی گۆڕانــی پــێ 

بەڕێوەدەبەن و خەرجییەكانیان دابین دەكەن". 
گوتیشی تاوەكو ئێستا هەوڵەكان بێسوود بوون 
بۆ گەڕانەوەی ئەو بەرپرســانە بۆ ســەر كارەكانیان 
"ئــەوان مەرجــی ئەوەیــان هەیە كە دەبێــت پارە و 
موڵكەكانی گۆڕان بەناوی گۆڕانەوە بكرێ و هیچ بڕە 
پارەیەكیش لەلایەن هیچ بەرپرسێكی بزووتنەوەكەوە 

لە یەكێتی وەرنەگیرێ".
یەكێــك لــە تۆمەتــەكان دژی ســەركردەكانی 
بزووتنەوەی گــۆڕان ئەوەیە بزووتنەوەكە لە كاتێكدا 
بە ئاشــكرا رەخنەی لە یەكێتی نیشتمانی دەگرت و 
وەك نەیارێكی سەرســەخت مامەڵەی لەگەڵ دەكرد، 

مانگانە 250 هەزار دۆلاریان لێوەرگرتووە.
چەند بەشداربوویەكی دوایین كۆبوونەوەی جڤاتی 
نیشتمانی بزووتنەوەی گۆڕان، بە)رووداو(یان گوت كە 
لەو كۆبوونەوەیەدا ماڵ و موڵكی بزووتنەوەكە بووەتە 
بابەتی قسەوباس، رێكخەری گشتی بزووتنەوەكە بە 
راشــكاوانە گوتوویەتی "ئەوە موڵكی كوڕەكانی كاك 
نەوشــیروانە و كێ بەلایەوە پەســەند نییە، دەتوانێ 

بڕوات باسی بكات لە هەر شوێنێك دەیەوێ".
لە دوای كۆچی دوایی نەوشیروان مستەفاوە، كێشە 
و گرفتەكان زۆرتر لە نێوان عومەری ســەید عەلی و 
قادری حاجی عەلین. بەرپرسانی بزووتنەوەكە دەڵێن 
نەوشیروان مستەفا پێشتر هەردوو سەركردەكەی لە 
بەڕێوەبردنی گۆڕاندا تاقیكردووەتەوە. ئەو ئەندامەی 
جڤاتی نیشتمانی بزووتنەوەكە گوتی "لە مانگی 12ی 
ســاڵی 2015 كاك قادر چــووە لەندەن بۆ لای كاك 
نەوشیروان و ئەركی بەڕێوەبردنی گۆڕان بە كاك قادر 
ســپێردرا، بــەڵام دواتر لێی وەرگرتــەوە و پێیوابوو 
ســەركەوتوو نەبــووە. دواتر لە مانگی 12ی ســاڵی 
2016 كاك عومەر چووە لای و دواتر بووە رێكخەری 
گشتی، بەڵام بەهۆی سەختبوونی نەخۆشییەكەیەوە 

نەیتوانی كاك عومەر هەڵبسەنگێنێ". 

 )رووداو( پرۆژەی پارتی و یەكێتی بۆ 
دانوستاندن لەگەڵ بەغدا بڵاودەكاتەوە

نەوزاد مەحموود
رووداو - سلێمانی

بەرپرســانی باڵای پارتی و یەكێتی چاوەڕێی 
ئەنجامی خۆپیشــاندانەكانی باشــووری عێراق و 
كاردانەوەكانی ناكەن و بڕیارە ئەمڕۆ دووشــەممە 
2018/7/16 كۆببنەوە بۆ ئامادەكردنی پاكێجی 
هاوبەشی دانوستاندن لەگەڵ لایەنە عێراقییەكان. 
بەرپرســێكی پارتــی دەڵێ، ئــەو پاكێجە تەنیا 
بۆ دانوســتاندن نییە لەگەڵ لایەنە عێراقییەكان 
"بەڵكــو لەگــەڵ ئەمریــكا و ئەوروپییەكانیــش 

گفتوگۆی لەسەر دەكەین".
ئاراس حەسۆ میرخان، ئەندامی سەركردایەتی 
پارتــی دەڵێــت لەگــەڵ یەكێتــی زۆر خاڵــی 
هاوبەشیان هەیە بۆ رێككەوتن، بەرلەوەی دەرگای 
دانوستاندن بۆ پێكهێنانی حكومەتی نوێی عێراق 
بكرێتەوە لە نێــوان لایەنە براوەكانــدا. هەربۆیە 
حیزبەكــەی دوای كۆبوونــەوە لەگــەڵ یەكێتــی 
و ئامادەكردنــی پاكێجێكــی هاوبــەش، جارێكی 
دیكە دەستپێشــخەری بۆ بزووتنــەوەی گۆڕان و 
هاوپەیمانــی و كۆمەڵی ئیســامی و یەكگرتووی 
ئیســامی رادەگەیێنێ "بۆ ئەوەی ئەوانیش بێنە 
نێــو هاوپەیمانێتییەكــە و بەشــداریی بكــەن لە 
نووســینەوەی پرۆژە هاوبەشەكەدا و لەسەر ئەو 
بنەمایە گفتوگۆ لەگەڵ لایەنە عێراقییەكان بكرێ".
وەك ئەو بەرپرسەی پارتی باسیكرد، تاوەكو 
ئێستا هەر گفتوگۆیەك لەگەڵ لایەنە عێراقییەكان 
كرابێت "فەرمی نەبووە و تەنیا حیســابی دیداری 
دۆســتانەی بۆ دەكرێ"، چونكە وەك ئەو دەڵێ، 
هێشــتا دادگای فیدراڵی بڕیاری كۆتایی لەبارەی 
ئەنجامی هەڵبژاردن نەداوە. سەرباری ئەو رەوشە 
ناهەموارەی بەهــۆی خۆپیشــاندانی ناڕەزایەتی 

دانیشتووانی باشووری عێراقەوە دروستبووە. 
ئــەو ئەندامەی ســەركردایەتی پارتی دەڵێت: 
"ئێمە چاوەڕێی دامركانەوەی خۆپیشاندان ناكەین 
و لەگەڵ یەكێتی پرۆژەی هاوبەشی خۆمان ئامادە 
دەكەیــن، دواتر پەیوەندی بــە چوار حیزبەكەوە 

دەكەیــن، پرۆژەكــە دەخەینــە بەردەســتیان بۆ 
ئەوەی ببێتە پرۆژەی هاوبەشی هەموومان، ئەگەر 
هەرســووربن لەســەر ئەوەی بەشــداریی نەكەن، 
ئــەوكات دەبێت پارتی و یەكێتی پێكەوە خۆیان 

ئامادە بكەن".
چەنــد كاژێرێك دوای ئەنجامدانی هەڵبژاردنی 
كــە  رایگەیانــد  پارتــی  عێــراق،  پەرلەمانــی 
دەستپێشــخەری دەكــەن بــۆ ئــەوەی هەمــوو 

حیزبەكان پێكەوە بچنە بەغدا.
ســەعدی ئەحمەد پیــرە، ئەندامی مەكتەبی 
سیاســی یەكێتــی، وای دەبینــێ كــە بەهــۆی 
خۆپیشاندانەكانی ئێستای شارەكانی باشووری 
لــە دانیشــتن و  بــاس  عێراقــەوە ئەســتەمە 
گفتوگــۆ بكــرێ لەگــەڵ لایەنــە عێراقییــەكان 
:"جارێ گفتوگۆكان دەوەســتن، بەغدا بە حاڵی 

نێوخۆیــەوە ســەرقاڵە. هــەركات بچینە بەغدا، 
پڕۆژەیەكی نیشــتیمانی هەیە و هەموو داخوازی 

كوردی تێدایە". 
ئەو بەرپرسەی یەكێتی گوتیشی: "هەركەس 
و لایەنێك ئامادەبێــت داخوازی كورد جێبەجێ 
بــكات، پاڵپشــتی ئــەو لایەنــە دەكەیــن بــۆ 

پێكهێنانی حكومەت".
لــە  كــە  )رووداو(  زانیارییەكانــی  بەپێــی 
بەرپرســانی پارتی و یەكێتییــەوە وەریگرتوون، 
ئــەو پرۆژەیەی پارتی و یەكێتی بۆ دانوســتاندن 
لەگــەڵ لایەنــە عێراقییــەكان ئامــادەی دەكەن 
پێكدێ لە چەند خاڵێك كە گرنگترینیان ئەوانەن: 
جێبەجێكردنــی مــاددەی 140 و ئەنجامدانــی 
گشتپرسی بۆ یەكلاكردنەوەی چارەنووسی ناوچە 
ناكۆكی لەسەرەكان، چارەسەری دۆسیەی نەوت 

و غاز، گەڕانەوەی پێشــمەرگە بۆ ناوچە ناكۆكی 
لەسەرەكان، دروستكردنی حكومەتێكی هاوسەنگ 
لــە نێــوان شــیعە و ســوننە و كورد، تــەواوی 
بڕیــارەكان و یاســاكانی پەرلەمان بــە تەوافوق 
دەربچن نەك زۆرینە و كەمینە، پۆســتەكانی نێو 
حكومەت بەشێوەی هاوسەنگ دابەش بكرێنەوە.

لــە مــاوەی رابــردوودا، شــاندە عێراقییەكان 
و ســەركردەی هەندێــك پارتی دیكە ســەردانی 
هەولێریــان كرد. هەولێر، بەهەمانشــێوەی چوار 
ســاڵ لەمەوبــەر بووەتــەوە بــە رووگــەی ئــەو 
لایەنانــەی خوازیارن پشــك و رۆڵی بەهێزیان لە 
حكومەتــی داهاتــوودا هەبێ، بەڵام بەرپرســانی 
پارتی دەڵێن ئەوان جارێك دەســتیان ســووتاوە 
و رێگا نــادەن حكومەتێكی بەهێز لە هەولێرەوە 
بۆ ئەوە دروســتبكرێ كــە دواتر كــورد پەراوێز 

بخات. بەرپرسێكی پارتی دیموكراتی كوردستان 
كــە نەیویســت نــاوی بڵاوبكرێتــەوە، دەڵێ لەو 
نزیكانــە بارزانیــی بینیــوە و لەبــارەی رووداوە 
زۆر  گۆڕانكارییەكانــەوە  داهاتــوو  نزیكەكانــی 
گەشــبین بوو، پێیوابوو كە هاوكێشەكان بە دڵی 
كورد دەشكێنەوە و هەرێمی كوردستان پێگەیەكی 
بەهێزتــر لــەوەی پێش ئەنجامدانی گشتپرســی 

وەردەگرێتەوە.
بەرپرســێكی یەكێتــی كــە نەیویســت ناوی 
بڵاوبكرێتەوە، دەڵێ لەگەڵ پارتی وا رێكدەكەون 
كە تەنیا بیر لە داخوازییەكانی خەڵكی كوردستان 
و پرسە گرنگەكان بكەنەوە "بەڵام باشترە هەموو 
حیزبە كوردســتانییەكان پێكەوە بــن، جارێكی 
دیكــە هەوڵیان لەگــەڵ دەدرێتــەوە، بەڵام ئێمە 

دڵنیاین ئەوان نایەن".

بڕیار بوو شاندی هەریەكە لە هاوپەیمانێتییەكانی 
نەســر و سائیروون، ســەردانی هەولێر بكەن بۆ 
دیدار لەگەڵ بارزانی و مەكتەبی سیاســی پارتی 
و یەكێتــی، بەڵام خۆپیشــاندان و ناڕەزایەتی بۆ 

كاتێكی نادیار سەردانەكەیان دواخست. 
ئاراس حەسۆ میرخان، دەڵێ، بارزانی لەو 
ماوەیەدا دیــداری لەگەڵ ئەمریكی و بەریتانی 
پێیگوتــوون  و  هەبــووە  ئەوروپییــەكان  و 
:"ئــارام گرتنــی ئێمــە لەبــارەی كەركووك و 
ناوچەكانــی دیكەوە هــەروا بــەردەوام نابێ، 
ئێمە چارەســەری ئەو ناوچانە دەبەســتینەوە 
بــە بەشــداریمان لــە پێكهێنانــی حكومەت و 
دەبــێ ئێــوە رۆڵی خۆتــان ببینــن بەرلەوەی 
بێدەنگیــی ئێمە كۆتایی بێت"، گوتیشــی هەر 
لەبــەر ئەوەیــە ئەو پرۆژەیــەی ئێمە ئامادەی 
دەكەیــن: "دەبێ لەگــەڵ ئەمریكی و بەریتانی 
و ئەوروپیەكانیش گفتوگۆی لەبارەوە بكەین".

پەیوەندی بە چوار 
حیزبەكەوە دەكەین 
و پرۆژەكە دەخەینە 
بەردەستی ئەوانیش 
بۆ ئەوەی ببێتە 
پرۆژەی هاوبەشی 
هەموومان
ئەندامێكی سەركردایەتی پارتی

عومەری سەید 
عەلی دووبارە 
لەگەڵ قادری حاجی 
عەلی و عوسمانی 
حاجی مەحموود 
دادەنیشێتەوە

ئەندامێكی جڤاتی نیشتمانیی گۆڕان

سەركردە ناڕازییەكان بە مەرجی گێڕانەوەی 
دارایی گۆڕان دەگەڕێنەوە 

زیاتر لە 25 بەرپرس و هەڵسوڕاوی گۆڕان وازیان لە كارەكانیان هێناوە

پارتی و یەكێتی پرۆژەكەیان لەگەڵ ئەمریكی و ئەوروپییەكانیش تاوتوێ دەكەن

گۆڕان بڕیاری داوە دوای هەڵبژاردنی پەرلەمانی كوردستان كۆنگرە ببەستێ

پەرلەمانی كوردستان دوو یاسای پەسەندكرد

رووداو  - هەولێر
جێگری سەرۆكی پەرلەمانی كوردستان ئەمڕۆ واژۆی لەسەر دوویاسا كرد بۆ دەرچوواندنیان كە پێشتر لە پەرلەمانی كوردستان دەنگیان لەسەر درابوو. لە 

راگەیێندراوێكی سەرۆكایەتی پەرلەمانی كوردستان هاتووە، سەرۆكایەتی پەرلەمانی كوردستان بە واژۆی د.جەعفەر ئێمینكی جێگری سەرۆكی پەرلەمان، هەردوو 
یاسای ژمارە 10ی ساڵی 2018 یاسای هەڵپەساردنی دامەزراوەی سەرۆكایەتی هەرێم و یاسای ژمارە 7ی ساڵی 2018 یاسای كارپێكردن بەیاسای بەرنگاربوونەوەی 

تیرۆر ژمارە 3ی ساڵی 2006 -ی دەرچوواندن. یاساكەی یەكەمیان لە رۆژی دانیشتی رۆژی 2018/7/11 و یاسای دووەمیشیان لە دانیشتنی رۆژی 2018/7/1ی 
پەرلەمانی كوردستان دەنگیان لەسەر درابوو. 

راپۆرت

رزگاركەری نادیە موراد داوای یارمەتی دەكات
رووداو - هەولێر

لە نیوەشــەوێكی كۆتایی هاوینی 2014، 
عومەر عەبدولجەبار كە دانیشــتووی مووسڵ 
بــووە، گوێــی لە دەنگــی تەقــەی دەرگای 
ماڵەوەیــان دەبێــت. ئــەو كات ســێ مانگ 
بەســەر هێرشــی داعش بۆ ســەر شارەكەدا 
تێپەڕیبوو، خەڵك دەتۆقین لەوەی شــەوان 
گوێیــان لە تەقــەی دەرگایان بــێ، چونكە 
تەنیا چەكدارانی داعش بە شــەو لە دەرگای 

ماڵانیان دەدا. 
عومــەر و باوكی بــە ترســەوە دەرگایان 
كــردەوە و بینییــان ئافرەتێكــی باڵاپــۆش 
بــە نیقابــەوە داوا دەكات داڵــدەی بــدەن. 
ئافرەتەكــە كــە عومــەر تونــد رایكێشــایە 
ژوورەوە، نادیــە موراد بوو، ئەو كچە كوردە 
ئێزدییەی ئێستا باڵیۆزی نیازپاكیی نەتەوە 
یەكگرتووەكانــە. عومەر لە دڵی خۆیدا نزای 
دەكرد خەڵكی گــەڕەك نادیەیان نەبینیبێ، 
چونكــە ئەگەر دراوســێیەكیان داعشــی لەو 
كارەی عومــەر ئــاگادار كردبایــەوە، ئــەوە 
چارەنووســێكی خــراپ چاوەڕێی ئەمیشــی 

دەكرد.
نادیــە مــوراد لە كتێبــی )دواییــن كچ: 
چیرۆكــی بەندكــران و شــەڕی مــن لەدژی 
داعــش( باســی خێزانــی عومــەر دەكات و 
دەنووســێ "نازانم ئەوان بۆچــی ئاوها باش 
بــوون لــە كاتێكــدا ئــەو هەمــوو خەڵكەی 
مووســڵ ئاوا نەگریس بوون". لە ناوچەكانی 
ژێر دەســەڵاتی داعشــدا، داڵدەدانی ئافرەتە 
ئێزدییــەكان ســزای مەرگــی بــەدواوە بوو، 
هەر كەســێكیش ئەو ئافرەتانەی رادەســتی 
داعش كردباوە، 5000 دۆلاری وەك پاداشت 

وەردەگرت.

عومــەر كــە ســێ ســاڵە لــە ئەڵمانیــا 
كۆچبــەرە، بــە گۆڤاری )تایــم(ی ئەمریكی 
دەڵــێ: "ئێمــە هەر بیریشــمان لەو شــتانە 
نەكــردەوە". بــە پێچەوانــەی چاوەڕوانیــی 
نادیــە، خێزانەكــە پێیانگوتبوو لە ماڵەكەی 
ئــەوان بمێنێتــەوە، بەڵكــو رێگایەكــی بــۆ 
دەرچوون لە مووســڵ بــۆ بدۆزنەوە. خێزانە 
مووسڵاوییەكە پەیوەندییان بە برای نادیەوە 
كردبــوو كــە لــە كەمپێكــی ئــاوارەكان لە 
هەرێمی كوردســتان دەژیــا و پێكەوە پلانی 
دەربازكردنــی نادیەیــان لــە مووســڵ دانا. 
ئامۆزایەكی عومەر ناســنامەی ســاختەی بۆ 
نادیە دروســتكرد. بەپێــی پلانەكەیان نادیە 
هاوژینــی عومەر بوو، بۆ دیدەنی ســەردانی 

خزمەكانی خۆی دەكرد لە كەركووك.
بەگوێرەی راپۆرتی گۆڤارە ئەمریكییەكە، 
عومــەر هەتا ســەنگەرەكانی پێشــمەرگە و 
لەوێشــەوە بۆ هەولێر لەگەڵ نادیە مابووەوە 
و بۆ رۆژی دواتر گەڕابووەوە مووسڵ. هەمان 

رۆژیــش جارێكی دیكە دەنگــی دەرگا هات. 
ئەمجارەیــان داعــش بوو. باوكــی عومەر لە 
لێدوانێكدا بۆ )تایم( باســی ئەوە دەكات كە 
چۆن ئەو رۆژە كوڕەكەی سەربان و سەربان 
رایكــرد. عێــراق چیدی شــوێنێكی پارێزراو 
نەبوو بــۆ عومەر، باوك و دایكیشــی ناچار 

بوون لە خۆیانی بێبەری بكەن.
عومەر 7 هەزار دۆلاری لە خزمێكی نزیك 
و هاوڕێیەكــی خۆی قەرز كردبوو بۆ ئەوەی 
خــۆی و هاوژینە دووگیانەكەی و كوڕەكەیان 
لە مووسڵ دەربچن و بەرەو ئەوروپا رابكەن. 
رەنــدەی هاوژینی و منداڵەكەی بە تەنكەری 
بــەڵام دواتــر  لــە مووســڵ دەركــرد،  گاز 
بۆیــان دەركەوت رێــگای قاچاخ بــۆ رەندە 
و منداڵەكــەی زۆر ســەختە. بۆیــە ئەوانــی 
گەڕانــدەوە مووســڵ و خۆی بــەرەو توركیا 
بەڕێكــەوت. دوای چەنــد هەفتــە مانەوە لە 
توركیــا و گیران لە بولگاریا، دواجار عومەر 

لە ئاداری 2015 گەیشتە ئەڵمانیا.
لە ماوەی چوار ساڵی رابردوودا نادیە موراد 
لەگەڵ ســەتان بەرپــرس و نوێنەری وڵاتان 
كۆبووەتەوە و چیرۆكی گیران و ئەشــكەنجە 
و بەكۆیلەكردنەكەی لەلایەن چەندین ملیۆن 
كەس لە سەرانسەری جیهان خوێنراوەتەوە، 
ئەمــەش بــە پێچەوانــەی چیرۆكــی عومەر 
كــە جگە لــە خۆی و كەســوكارەكەی، هیچ 
كەسێكی دیكە نایزانێ و دوای زیاتر لە سێ 
ســاڵ چاوەڕوانی، حكومەتــی ئەڵمانیا قایل 
نەبــووە مافــی پەنابەرێتــی بداتێ. پێشــتر 
فەرمانگــەی كۆچبەرانــی ئەڵمانیــا مۆڵەتی 
مانــەوەی تاوەكــو ئایــاری 2018 بە عومەر 
دابــوو، ئێســتاش كــە داوای نوێكردنەوەی 
مۆڵەتەكە دەكات، حكومەتی ئەڵمانیا داوای 

پاسپۆرتی لێدەكات و عومەریش نیەتی.

عومــەر فایلــی كۆچبەرییەكــەی خــۆی 
پیشــانی گۆڤارە ئەمریكییەكــە دەدا. لەناو 
فایلەكانــدا نامەیەكی نادیــە مورادیش هەیە 
تێیــدا باســی ئــەو مەترســییە دەكات كــە 
عومــەر بــۆ رزگاركردنی ئەو لەســەر ژیانی 
خۆی دروستی كردبوو. عومەر كاراكتەرێكی 
ســەرەكیی كتێبەكــەی نادیەشــە، بەڵام لە 
كتێبەكەدا بە ناوی خوازراوی ناســر باســی 
دەكرێ، لەبەر ئەوەی ئاشكراكردنی ناوەكەی 
ژیانی خۆی و هەموو خێزانەكەی دەخســتە 

مەترسییەوە.
رزگاركــەری ژیانــی نادیــە مــوراد هیــچ 
ئاســۆیەكی روون بۆ رزگاربوونی خۆی شك 
نابــات. تاكە دڵخۆشــی ئەوەیە شــەوان بە 
ڤیدیۆچــات لەگەڵ رەنــدە و دوو منداڵەكەی 
قســە دەكات، وەكو خۆی دەڵێ زۆرجار بیر 
لــە كۆتاییهێنــان بە ژیانی خــۆی دەكاتەوە 
و هاوڕێیەكی بەناوی ســەلیم دووجار رێگری 

لێكردووە.
)تایــم(ی  راپۆرتەكــەی  بەگوێــرەی 
ئەمریكــی، عومــەر چەندیــن مانگــە لەگەڵ 
نادیە موراد قســەی نەكــردووە، هەرچەندە 
مەودای نێوان شــارەكانیان لە ئەڵمانیا هەر 
هێنــدەی مەودای نێوان مووســڵ و كۆچۆیە 
كە چوار ساڵ لەمەوبەر داعش هێرشی كردە 
ســەر. لە سێ ساڵی رابردوودا چەند جارێك 
پێكەوە قســەیان كردووە، بــەڵام ئەو ژمارە 

تەلەفۆنەی نادیە موراد داخراوە.
عومــەر لــەوەی خــۆی و خێزانەكەی بۆ 
نادیەیان كردووە پەشیمان نییە و دەڵێ: "تۆ 
دڵخۆشی ســەر روخساری خێزانەكەی نادیە 
مورادت نەبینی، بۆیە نازانی چ هەســتێكیان 
هەبوو. هەموو كەســێك هەر دەبووایە ئەوە 

بكات كە ئێمە كردمان".

عەرەبی مووسڵە و ئەڵمانیا مافی پەنابەرێتی ناداتێ

جەمال ئەحمەد جەمیل
رووداو  - سلێمانی

ئاگــری ئــەو خۆپیشــاندانەی لە بەســرە 
گەیشــتە  پریشــكەكەی  هەڵگیرســاوە، 
شــارەكانی دیكەی عێراقیش. خۆپیشاندەران 
و  ئــاو  وەك  خزمەتگوزارییەكانــی  داوای 
كارەبــا و كار دەكەن. خۆپیشــاندەران جگە 
لە هەڵكوتانە ســەر فڕۆكەخانــەی نەجەف، 
تاوەكــو ئێســتا ژمارەیەك بــارەگای حیزبە 
شیعەكانیشــیان ســووتاندووە. هــەر بۆیــە 
حەیــدەر عەبــادی فەرمانــی بە كشــانەوەی 
بەشــێك لەو هێزانەی حەشــدی شەعبی كرد 
كە لە 16ی ئۆكتۆبەری 2017ەوە هێنراونەتە 
كەركووك و دەوروبەری. بەرپرسێكی یەكێتی 
دەڵــێ: "بە كشــانەوەی هێزەكانی حەشــدی 
شەعبی بۆشایی ئەمنی لە كەركووك دروست 
نابــێ، چونكە ئەو هێزانە بۆشــایی ئەمنییان 
پڕ نەكردووەتەوە تاوەكو بە رۆشتنیان كێشە 

دروست ببێ".
 یاســین عیززەدیــن، جێگــری بەرپرســی 
مەڵبەنــدی كەركووكــی یەكێتــی دەڵــێ، لە 
كاتی خۆپیشاندانەكان لە بەسرە و ناسریە و 
نەجەف، كاتێك پەلاماری ژمارەیەك بارەگای 
حیزبە شــیعەكانی عێراق درا و سووتاندیان، 
بە فەرمانی حكومەتی عێراق ژمارەیەكی زۆر 
لە هێزەكانی حەشدی شەعبی لە كەركووكەوە 
كشــێنراونەتەوە بۆ بەســرە و بەشێكیشیان 
بۆ نێو شــاری بەغدا، بــەڵام رەتیدەكاتەوە، 
حەشــدی شــەعبی رۆڵی ئەوتــۆی هەبووبێ 
لــە نێو كەركووكدا لە پاراســتنی ئاسایشــی 
شــارەكە "حەشــدی شــەعبی تەنیــا لەنێــو 
بارەگاكانــدا بوون، گەڕانەوەشــیان تەنیا بۆ 
پاراستنی ئەمنیەتی دامەزراوەكانی حكومەت 
نییە، بەڵكو بۆ پاراستنی بارەگای هێزەكانی 
خۆیانە كە بوونەتە ئامانجی خۆپیشاندەران". 
پارێــزگای  لــە  ئەمنــی  ســەرچاوەیەكی 
كەركووك ئاشكرای كرد، پێش ئەوەی فەرمانی 
كشــانەوە بــە هێزەكانی حەشــدی شــەعبی 
بكرێــت، زانیارییــان بۆ هاتووە كە بەشــێك 
لە دانیشــتووانی بەغــداش دەیانــەوێ وەك 
دانیشــتووانی بەسرە دەست بە خۆپیشاندان 
بكەن و بارەگای حیزبە شیعەكان، بەتایبەتی 
ئەوانــەی لــە دوای رووخانــی رژێمی بەعس 

لە دەســەڵاتن، لە مەترســیدان "بەشــێك لە 
هێزەكانــی حەشــدی شــەعبی گەڕاونەتەوە 
بــۆ بەغدا و نزیكی بەغدا"، ئەو ســەرچاوەیە 
گوتیشی، ئێستا دۆسیەی ئەمنیی كەركووك 
بەدەســت هێزەكانــی دژەتیــرۆر و پۆلیســی 
فیدراڵییەوەیــە، لــە حاڵەتــی دروســتبوونی 
بۆشــایی ئەمنیشــدا، دەتوانرێــت جێگــەی 
ئەو هێزانەی حەشــدی شــەعبی بە ئاســانی 

پڕبكرێتەوە.
شــارێكی  خــۆی  بــۆ  كەركــووك 
فەرامۆشــكراوە، خەڵكەكــەی بەهۆی كەمیی 
كارەبــا و بەرزبوونــەوەی پلەكانــی گەرمــا 
و نەبوونــی پــرۆژەی خزمەتگــوزاری و ئــەو 

ستەمەی لە هاونیشتمانیانی كورد دەكرێ "لە 
لێواری تەقینەوەدایە"، بەرپرســێكی ئیداری 
لە پارێــزگای كەركووك كە نەیویســت ناوی 
بڵاوبكرێتەوە، زیاتر لەبارەی دۆخی ناوشاری 
كەركووكــەوە گوتــی :"هــەر لەبــەر ئــەوە 
عەبادی زۆر باشتر لە هەموو كەس تێدەگات 
كەركــووك لە چ رەوشــێكدایە و ناوێرێ لەوە 

زیاتر هێزەكان لە كەركووك بكشێنێتەوە".
پارێــزگای  ئەمنــی  لیژنــەی  بەرپرســی 
كەركووك، لەبارەی ئەگەری شوێنگرتنەوەی 
ئــەو هێزانــە لەلایــەن پێشــمەرگەوە، گوتی 
"مەحاڵە هێزی پێشمەرگە بتوانێ بگەڕێتەوە 
ئەو ناوچانە". ئازاد جەباری، پێیوایە ئێســتا 

كورد لە هاوكێشە نێودەوڵەتییەكاندا ژمارەی 
قورســی وەك دوو ســاڵ لەمەوبــەر نییــە و 
رەوشــی نێوخۆیــی ئێســتای عێراقیــش بە 
ململانێی هێزە ئیقلیمیەكان لێكدەداتەوە نەك 
كێشــە نیوخۆییەكان "هــەركات كورد بوو بە 
ژمارە لە هاوكێشە نێودەوڵەتییەكاندا ئەوكات 
دەتوانین قسە لەسەر گەڕانەوەی پێشمەرگە 
بكەیــن، بەكورتــی ئەمەریكا كەی ویســتی، 

ئەوكات پێشمەرگە دەتوانێ بگەڕێتەوە".
لە چەنــد مانگی رابــردوودا، دانیشــتووە 
دەوروبــەری  گوندانــەی  ئــەو  كوردەكانــی 
كەركــووك و داقوق و خورماتوو، رووبەڕووی 
هێــرش و پەلامــاری زۆر بوونــەوە لەلایــەن 

گرووپــە توندئــاژۆكان و ســوننەكانەوە بــۆ 
ئــەوەی ناچاریــان بكــەن زێــد و زەوییــە 
كشــتوكاڵییەكانیان جێبهێڵنەوە. ئەوەش لە 
سایەی بێدەنگیی سوپای عێراق و هێزەكانی 

حەشدی شەعبیدا لەو ناوچانە.
بــە  هیوایەكــی  جەبــاری  ئــازاد 
خۆپیشــاندانەكانی ئێســتا هەیــە و دەڵێــت 
"ئەگــەر زانرا مەرجەعیەت دەســت وەرناداتە 
راگرتنــی،  پێنــاوی  لــە  خۆپیشــاندانەكان 
باشترین شــتێك بۆ كورد و كەركووكییەكان 
ئەوەیە خۆپیشاندان رێكبخەن لە كەركووك".
بــەڵام یاســین عیززەدین، لــەو بڕوایەدایە 
ئەگەر خۆپیشاندان بەغدا بگرێتەوە، ئەوكاتە 

گۆڕانكاریی ئەمنی لەناو كەركووك روودەدات 
"هێزەكانــی دژە تیــرۆر و پۆلیســی فیدراڵی 
دەگوازرێنــەوە بۆ پایتەخــت و لەو حاڵەتەدا 
دروســت  ئەمنــی  بۆشــایی  بەدڵنیاییــەوە 
دەبێــت، ئەگەر ئەو حاڵەتەش روویدا دەبێت 
پێشمەرگە بگەڕێتەوە و گەڕانەوەشی دەبێتە 

ئەمری واقیع".
یەكێتــی  بەرپرســانی  جارێــك  چەنــد 
رایانگەیانــدووە كە دانوســتاندن لــە ئارادایە 
بــۆ گەڕانــەوەی پێشــمەرگە بــۆ كەركووك، 
بــەڵام پارتی بــەردەوام ئــەوە رەتدەكاتەوە 
و دەڵــێ بەبێ رێككەوتنێك كــە ئەمریكی و 
ئەوروپییــەكان ئاگاداری بــن، جارێكی دیكە 

پێشمەرگە ناگەڕێتەوە ئەو ناوچانە. 
بەرپرســی  خورشــید،  د.محەممــەد   
لقی ســێی پارتــی، دەڵێ لە كاتــی وجودی 
هێزەكانی حەشــدی شەعبیدا بۆشایی ئەمنی 
زۆر هەبــووە، بەگەڕانــەوەی ئــەو هێزانەش 
بۆ شــارەكانی دیكەی عێراق، بۆشــایی زیاتر 
دروســت دەبێــت "بــەڵام هەرگیــز و لەهیــچ 
حاڵەتێكــدا عێــراق ناچێتە ژێربــاری ئەوەی 
هێزی پێشمەرگە بگەڕێتەوە ئەو ناوچانە". 

ئــەو بەرپرســەی پارتــی تەنیــا لەیــەك 
دەتوانێــت  پێشــمەرگە  پێیوایــە  حاڵەتــدا 
بگەڕێتــەوە ئەو ناوچانە: "مەگەر كودەتایەك 
بەســەر حكومەتەكــەی عەبادیــدا بكرێــت و 
ئەویــش بەناچاری داوا بكات كە پێشــمەرگە 

بگەڕێنەوە".

بەشێكی هێزەكانی حەشد لە كەركووك كشانەوە

عومەر

 پەشیمان نیم لە 
رزگاركردنی نادیە 
موراد

بەرپرسێكی یەكێتی

بە كشانەوەی 
حەشدی شەعبی 
بۆشایی ئەمنی لە 
كەركووك دروست 
نابێ

عومەر عەبدولجەبار لە كەمپێكی پەناخوازانە لە باشووری بەرلین

هونەر ئەحمەد
رووداو - رەققە

شارێك، بەپێی ئاماری روانگەی مافەكانی مرۆڤی 
ســووریا، زیاتر لە 20 هەزار جار لەلایەن فڕۆكەكانی 
هاوپەیمانیی دژ بە داعش بۆردومان كراوە، شــارێك 
زۆربــەی باڵەخانەكانــی بەپێوە نەماون، شــارێك لە 
مووسڵ خراپتری بەســەرهاتووە. ئەو شارە رەققەیە 
لە سووریا كە مەزەندە دەكرێ 80%ی وێران بووبێ.

بەپێی ئامارە نافەرمییەكان هێشتا 3000 تەرمی 
خەڵكی سڤیل و چەكداری داعش لەژێر داروپەردووی 
خانــووە رووخاوەكاندا ماون. ئێســتا خەمی یەكەمی 
دانیشــتووانی شــارەكە دۆزینــەوەی تەرمەكانــە و 
خاوێنكردنــەوەی شــارەكەیە لــە تــەرم. تەنانــەت 

منداڵانیش وەكو گەورەكان بەدوای تەرمدا دەگەڕێن.
عــادل نەمــر كــە منداڵێكــی تەمەن 9 ســاڵانە، 
رۆژانەكــەی دوو دۆلارە، لەگەڵ باوكی بەدوای تەرمدا 
دەگەڕێــن. عادل دەڵێت "هەموو رۆژێك لەگەڵ باوكم 
تەرم دەردێنین، بە شەویش كار دەكەین و ناترسێم. 

لەسەر ئەو كارە راهاتووین". 
عادل ناخوێنێ، چونكە ئەو قوتابخانەیەی پێشتر 

عادل تێیدا دەیخوێند لەگەڵ زەوی تەخت بووە.
ئەوانەی كەسوكاریان لە شەڕی رەققە لەدەستداوە، 
دۆزینــەوەی  تیمەكانــی  چــواردەوری  لــە  رۆژانــە 
تەرمــەكان دێن و دەچن. هــەر تەرمێك دەدۆزرێتەوە 
لێــی كۆدەبنەوە، بەدوای نیشــانەكانی ناســینەوەی 

تەرمەكەدا دەگەڕێن.
تەرمــی دوو كــوڕ و كچەكەی ســوبحی مســتەفا 
لەلایەن تیمێكەوە دۆزرانەوە. سوبحی روو لە تیمەكە 
دەڵێــت: "خۆ من هیچم نییە، مــاڵ و حاڵم نەماوە، 
چۆن بیاننێژم". پیاوێكی تیمەكە دڵنەوایی دەداتەوە و 
دەڵێت: "مامە ئێمە هەموو شتێك لە ئەستۆ دەگرین 
، خوا ئاگای لێتان بێت، بەپێی شەریعەتی ئیسلامی 

دەیاننێژین خەمی ئەوەت نەبێ".
شەمســە حەمــادی، لەبــەردەم باڵەخانەیەكــی 
رووخاودا وەســتاوە كە بە گوتەی خۆی تەرمی چوار 
كچی و دایكی و هاوژینی كوڕەكەی لەژێردایە. شەمسە 
بە گریانەوە دەڵێت: "گوێمان لەوە بووە بەر بۆردومان 

كەوتــوون. هەر ئەوەندە زانیاریمان هەیە، هیچی دی 
نازانین".

بــەدەر لــە تەرمی ژێر خانــوو و باڵەخانەكان، تا 
ئێستا نۆ گۆڕی بەكۆمەڵ لەنێو رەققەدا دۆزراونەتەوە 

كە مەزەندە دەكرێ 1500 تەرمیان تێدابێ.
باخچــەی رەشــید لە ســەنتەری شــاری رەققە، 
گۆڕێكی بە كۆمەڵــی تێدایە. بەگوتەی ئەو تیمانەی 
بــەدوای تەرمەكاندا دەگەڕێــن، گۆڕەكە 420 تەرمی 

تێدایە.
بەهــۆی ســەختیی شــەڕ و رووبەڕوبوونــەوەكان 
لــە كاتی ئۆپەراســیۆنی كۆنتڕۆڵكردنــەوەی رەققە، 
خەڵكەكە ناچار بــوون قوربانییەكانیان لەو گۆڕانەدا 
ئەســپەردە بكەن، تەنانەت هەندێك لــە چەكدارانی 
داعشــیش تەرمی هاوســەنگەرەكانیان لەو گۆڕانەدا 

ناشتووە.
وەعد كەریم رۆژانە دێتە لای گۆڕە بە كۆمەڵەكان 
تاوەكو تەرمی دایك و خوشــكەكەی بدۆزێتەوە، ئەم 
دڵنیایە لەوەی كە دایك و خوشكەكەی لەنێو یەكێك 

لە گۆڕە بەكۆمەڵەكاندان.
وەعــد بــە )رووداو(ی گــوت: "فڕۆكە هــات و لە 
دراوســێكەمانی دا، ئەوانیش بانگەواز و هاواریان كرد 
بەهانامانەوە وەرن. دایكم و خوشكم چوون. فڕۆكەكە 
كاژێــر 11ی شــەو بۆردومانــی كــرد، بەیانییەكەی 
تەرمەكان رادەســتی نەخۆشــخانە كراون. تەرمەكان 
لێرە )باخچەی رەشــید( بە خاكســپێردراون. ئەگەر 
گۆڕەكــە هەڵدەنــەوە، بێگومــان دەیانناســینەوە، 
لەبەرئەوەی دایكم ناسنامە و كلیلێكی لە گریفاندایە".

لە گۆڕە بە كۆمەڵەكەی باخچەی رەشــید ژنان و 
پیاوان لێكجیاكراونەتەوە، بەڵام بەهۆی زۆریی ژمارەی 
قوربانییەكان لەهەندێ جێگا سێ بۆ چوار تەرم لەسەر 
یەك دانراون. هەندێ لە كەسوكاری قوربانییەكانیش 

بێ ئومێدبوون لە دۆزینەوەی تەرمەكانیان.
فاتیمە محەممەد، بەهۆی بۆردومانی فڕۆكەوە پێنج 
كەســی خێزانەكەی لەدەستداوە، ئێستا بۆ سۆراغی 
ئــەوان گەڕاوەتەوە رەققە، بــەڵام خەریكە بێ ئومێد 
دەبێ لە دۆزینەوەیان، چونكە زۆربەی ئەو تەرمانەی 
بە فاتیمە نیشاندراون، شێواون و هەندێكیان ئەندامی 
جەستەیان پەڕیوە. فاتیمە تا ئێستا نەیتوانیوە تەرمی 

ئەحمەدی برای و بەیانی خوشكی بدۆزێتەوە.
تیمــەكان رۆژانە 50 تاوەكو 70 تەرم لە گۆڕە بە 
كۆمەڵەكان دەردەهێنن، بەڵام كەرەستەی پێویستیان 
لەبەردەســتدا نییە بۆ ناســنەوە و زووتر دەرهێنانی 

تەرمەكان.
یاســر خەمیس، ســەرۆكی تیمــی وەڵامدانەوەی 
ســەرەتایی لە ئەنجوومەنی مەدەنــی رەققە دەڵێت: 
"ئێمە ئامرازی زانستی پێشكەوتوومان نییە. تەرمەكان 
زیاتر لەڕێی جلوبەرگ و ددانەكانیانەوە دەناسرێنەوە، 
یان تاڵەمووە. زۆربەیان لەڕێی جلوبەرگ و پرچیانەوە 

دەناسرێنەوە".
بــۆ كەســوكاری قوربانیــان هیچ لە مەســەلەكە 
ناگــۆڕێ، قوربانییــەكان لــە گــۆڕی بــە كۆمەڵەوە 
دەبردرێن بۆ گۆڕستان، بەڵام بەلای بەرپرسانی ئیداری 
رەققەوە گرنگ ئەوەیە كە هەر هیچ نەبێ شارەكەیان 

لە تەرم پاك بكەنەوە.
فــاروق جــەلال كــە كارمەنــدی هەڵگرتنــەوەی 
تەرمەكانــە دەڵێــت: "ئێمــە تەرمەكان لــە گۆڕە بە 
كۆمەڵــەكان دەردەهێنین، دواتر بەپێی شــەریعەتی 
ئیسلام لە گۆڕستان دەیاننێژین. زۆربەی قوربانییەكان 
بــەر بۆردومــان كەوتوون، بۆیە تەرمــەكان زۆربەیان 

سووتاون و ناناسرێنەوە".
مزگەوت و كەنیسەكان، هۆتێل و باڵەخانە لەگەڵ 

75%ی دامودەزگاكانی حكومەت بەر هێرشــی فڕۆكە 
جەنگییــەكان كەوتوون. گەڕەكی حــارە ئەلبەدوو و 
دەوار ئەلنەعیم لە رەققە زۆرترین زیانیان بەركەوتووە، 
چونكە شــوێنی مانەوەی ئەمیر و بەرپرسانی داعش 

بوون.
قوربانیدان بەردەوامە

تارمایی داعش هێشتا لە شارەكەدا ماوە، ئەویش 
لــە رێگەی ئەو هــەزاران بۆمبە چێنــراوەی لە دوای 
خۆیان جێیانهێشــتووە. بەپێی ئامارە نافەرمییەكان 
داعــش نزیكــەی 7000 بۆمبی لە رەققــە چاندووە. 
ئامــارەكان ئاماژە بۆ ئــەوە دەكەن كە ئەوانەی پاش 
كۆنتڕۆڵكردنــەوەی رقە بوونەتــە قوربانی، ژمارەیان 
لەوانە زیاترە كە لە كاتی شــەڕی كۆنتڕۆڵكردنەوەی 
رەققــەدا كــوژراون. مینە چێنــراوەكان بەربەســتی 

گــەورەی بەردەم گەڕانەوەی خەڵكــە ئاوارەبووەكەی 
شارەكەیە.

هەڕەشــەی مینە چێنــراوەكان لەلایەك و بێكاری 
و كەمیی خزمەتگــوزاری لەلایەكی دیكە تەنگیان بە 

دانیشتووانی شارەكە هەڵچنیوە.
عەلــی رەحیم كە كرێــكارە دەڵێت :"ئاو هەفتانە 
یــەك دوو كاژێــر دێت و دەبڕێت. كارەبا نییە. ئەمڕۆ 
كار نەكەی هیچ ناخۆی. ئەمە تەنیا رەوشی من نییە، 
رەوشی هەموو كرێكارەكانە. گەورەترین كێشەی ئێمە 
پەیداكردنی نانــە، نان زۆر گرانە بە 180 لیرەیە، بە 

خوا زۆر گرانە".
پــاش مانگێــك لــە كۆنترۆڵكردنــی شــارەكە، 
ئەنجوومەنی رەققە راگەیەنرا. ئەنجوومەنەكە كاروباری 
ئیــداری شــارەكە بەڕێوەدەبــات. ئەنجوومەنەكە 10 

تیمی بۆ هەڵگرتنەوەی مین و شــەش تیمیشــی بۆ 
هەڵگرتنەوەی تەرمەكان دروستكردووە.

حەمد حامد، هاوســەرۆكی ئەنجوومەنی مەدەنی 
رەققــە بــە )رووداو(ی گــوت "كەســوكارەكانمان لە 
ناوچــەی رۆژهەڵاتــی رەققــە تا ســنووری دێــرەزور 
بەدەســت كێشەی هاتوچۆوە لە شــاری رەققەوە بۆ 
گوندەكانیان یان لە گوندەكانیانەوە بۆ شــاری رەققە 
دەناڵێنن ئێســتا تیمی نۆژەنكردنەوە كار دەكەن بۆ 

بونیاتنانەوەی رێگەوبانەكان".
بــۆ نۆژەنكردنــەوەی رەققە بەریتانیــا 13 ملیۆن 
دۆلاری تەرخانكردووە، فەرەنسا و ئەڵمانیا و یەكێتی 
ئەوروپــاش نزیكــەی 19 ملیــۆن دۆلار، بــەڵام ئــەو 
هەوڵانەی بۆ نۆژەنكردنەوی شارەكە دەدرێ لە ئاست 

ئەو وێرانكاریانەدا نییە كە بەسەریدا هاتووە.

بڕینی كارەبا لە ئێرانەوە عەرشی 
عێراقی هێناوەتە لەرزە

رووداو - هەولێر

زیاتر لە هەفتەیەك بەســەر خۆپیشــاندانەكانی 
باشووری عێراقدا تێدەپەڕێ، بێ ئەوەی حكومەتی 
عێــراق هیچ هەنگاوێكــی كرداری بــۆ بەجێهێنانی 
خواستی خۆپیشاندەرانی باشوور نابێ. خۆپیشاندان 
لــە بەســرەوە دەســتیپێكرد و دوای كەمتــر لــە 
هەفتەیــەك بەغدای پایتەختیشــی گرتەوە. خەڵك 
داوای خزمەتگــوزاری و هەلــی كار لــە حكومــەت 
دەكەن، حكومەتیش كێشەكانی ئاو و كارەبا دەخاتە 

ئەستۆی وڵاتانی دراوسێ.
عەبــادی،  حەیــدەر  تەمــووز،  نــۆی  رۆژی   
ســەرۆكوەزیرانی عێراق لەكاتی سەردانی پارێزگای 
دیالــە هــۆكاری بڕینــی كارەبــای بــۆ كورتهێنانی 
كارەبــای ئێــران گەڕانــدەوە كــە ســەرچاوەیەكی 
سەرەكی دابینكردنی كارەبای ناوچەكانی ناوەڕاست 
و باشــووری عێراقە، عەبــادی لەوبارەیەوە گوتی: 
"كورتهێنانــی كارەبا لە ئێران، بووەتە هۆی ئەوەی 
ئێمــە 1400 مێــگاوات كارەبــا لەدەســت بدەین"، 
بەڵێنیشی دا كە كێشــەكە لە داهاتوویەكی نزیكدا 
چارەســەر دەبێ، لەكاتێكــدا حكومەتەكەی لەگەڵ 

لایەنی ئێرانیدا خەریكی دانوستاندنە.
ئێــران  وزەی  وەزارەتــی  رابــردوو،  هەفتــەی 
رایگەیاند كە بەهۆی بەرزبوونەوەی پلەكانی گەرما، 
بەكارهێنانــی رۆژانــەی كارەبا لە ئێــران 57 هەزار 
مێگاواتــی تێپەڕانــدووە، لە كاتێكدا كۆی گشــتی 
بەرهەمهێنانــی كارەبا لە ئێران 58 هەزار مێگاواتە. 
وەزارەتــی كارەبــای ئێران هۆشداریشــی دا ئەگەر 
بەكارهێنانی كارەبا لەگەڵ بەرهەمهێناندا یەكســان 
بێتــەوە، ئەوە تــۆڕی بەرهەمهێنانی كارەبای ئێران 

بەیەكجاری دەوەستێ.
هەرچەنــدە راگەیەندراوەكــەی وەزارەتــی وزەی 
ئێــران لێدوانەكەی عەبادی پشتڕاســت دەكاتەوە، 
بەڵام رۆژێك پێش ســەردانەكەی ســەرۆكوەزیرانی 
عێــراق بــۆ دیالە، محەممــەد فەتحــی، گوتەبێژی 
وەزارەتی كارەبای عێــراق، رایگەیاند ئێران بەهۆی 

قەرزەكانی بەغداوە كارەباكەی بڕیوە. 
ئەوە یەكەمجار نییە ئێران كارەبا لەســەر عێراق 
ببڕێ. ســەرەتای ساڵی 2017ش ئێران بەهۆی دوو 
ملیار دۆلار قەرزی كەڵەكەبووی عێراقەوە كارەباكەی 
بڕی، عێراق دواتر بە قیســت قەرزەكەی دایەوە. لە 
تەمــووزی 2016ش، ئێــران بۆ مــاوەی دوو مانگ 
كارەبای لەســەر عێراق بڕیبوو، هۆكاری ئەویشیان 

قەرزێكی 350 ملیۆن دۆلاری بوو.
لە ســاڵی 2005ەوە ئێران رۆژانە نزیكەی 2000 
مێگاوات كارەبا بە عێراق دەفرۆشــێ. عێراق رۆژانە 
پێویســتی بــە 23 هەزار مێــگاوات كارەبــا هەیە، 
بــەڵام تەنیــا 15 هــەزار و 700 مێــگاوات كارەبــا 

بەرهەمدەهێنێ.
عادل جەریان، بریكاری وەزیری كارەبای عێراق، 

بــە میدیــای عێراقــی راگەیاند كە كێشــەی بڕانی 
كارەبــای ئێــران تەنیا پەیوەندی بــە قەرزەكانەوە 
نییە و حكومەت تاوەكو ئێستا قەرزەكانی خۆی بە 

شێوەی قست بە ئێران دەداتەوە. 
جەریــان لەمبارەیەوە بە رادیــۆی )ئەلمیربەد(
ی گــوت: "ئەم كێشــەیە كاتێك ســەری هەڵدا كە 
میكانیزمی دانەوەی قەرزەكان بەهۆی سزا نوێیەكانی 
سەر ئێران كێشەی تێكەوت"، ئەمەش دوای ئەوەی 
ئیدارەی ئەمریكا لە رێككەوتنە ئەتۆمییەكەی 2015 
دەرچوو و بڕیاری گەڕاندنەوەی ســزا ئەتۆمییەكان 
بۆ ســەر تارانی دا. بەرپرســەكەی وەزارەتی كارەبا 
دەڵێــت دانوســتاندن لەنێوان حكومەتــی بەغدا و 
تاران دەستیپێكردووە بۆ ئەوەی میكانیزمێكی نوێ 
بــۆ دانەوەی قەرزەكان بدۆزنەوە، بە جۆرێك ســزا 
ئەتۆمییەكانی ئەمریكا كێشەیان بۆ دروست نەكات.

بەیاننامەیەكی رۆژی نــۆی تەممووزی وەزارەتی 

كارەبای عێراق پشتڕاستی دەكاتەوە كە دانوستاندن 
لە نێوان هەردوو وڵاتدا دەستیپێكردووە، بێ ئەوەی 
ئاماژە بەشێوازی چارەكردنی كێشەكە بكات. بەڵام 
ســەرچاوەیەك لــە وەزارەتــی كارەبای عێــراق بۆ 
)ئەلمۆنیتەر(ی ئاشــكرا كردووە كە ئێران و عێراق 
بەدوای كەناڵێك بۆ دانەوەی قەرزەكاندا دەگەڕێن لە 

دەرەوەی چوارچێوەی دارایی جیهانی.
بــەڵام ســەرچاوە ئاگادارەكــە دەڵێت كێشــەی 
دانــەوەی قەرزەكانیــش چارەســەر بكــرێ، ئێران 
بەمزووانــە كارەبای ناوچەكانی باشــوور ناداتەوە، 
چونكە پێناچێت قەیرانی كارەبای ئێران خۆیشــی 

بەمزووانە چارەسەر ببێ. 
سەعد جەواد، پرۆفیسۆری زانستە سیاسییەكان 
لــە كۆلێــژی ئابووریی لەنــدەن، لــە لێدوانێكدا بۆ 
)ئەلجەزیــرە(ی قەتەری، هۆكاری كێشــەكانی ئاو 
و كارەبــای عێــراق دەخاتە ئەســتۆی ئێــران و بە 

یارییەكــی سیاســی ئەو وڵاتــە لــەدژی ئەمریكای 
دەزانێ. ســەعد لەمبارەیەوە گوتــی: "بەبڕوای من 
ئێرانییەكان دەیانەوێ بە ئەمریكییەكان بڵێن ئەگەر 
لە شــوێنێك كێشــەمان بۆ دروست بكەن )واتە لە 
رێككەوتنە ئەتۆمییەكە(، ئێمە لە هەموو شوێنێك 
كێشەتان بۆ دروست دەكەین، لە عێراق، لە سووریا 

و لە كەنداو".
بــەڵام هەمــوو كــەس بــاوەڕی بــەم تیــۆری 
پیلانگێڕییــە نییــە و زۆر كــەس ئــەم تەقینەوەی 
تووڕەییــەی خەڵك بــۆ كەڵەكەبوونی كێشــەكانی 

هاووڵاتی سادە دەگەڕێننەوە.
عەبدولڕەحمــان محەممــەد، خۆپیشــاندەرێكی 
تەمەن 36 ســاڵی بەسرایە، بە رۆژنامەی )واشنتن 
پۆســت(ی ئەمریكی دەڵێ: "ئێمە لەو پارتانە بێزار 
بوویــن، چونكە ئەوان بەرژەوەنــدی ئێران دەخەنە 

پێش بەرژەوەندی ئێمەوە".

 لە گرتەیەكی ڤیدیۆییشــدا خۆپیشــاندەران لە 
كاتی هێرشــی ســەر بارەگای حزبی دەعــوە هاوار 
دەكــەن: "حیزبی دەعوەی ئێرانــی". لە گرتەیەكی 
دیكەشــدا خۆپیشــاندەران هــاوار دەكــەن "پارتە 

ئێرانییەكان بسووتێنن". 
حیزبی دەعوە لە ساڵی 2006ەوە سەرۆكایەتی 
هەموو حكومەتەكانی عێراقی كردووە. تاوەكو رۆژی 
یەكشەممە هیچ بارەگایەكی سەدرییەكان هێرشیان 
نەكراوەتە سەر و موقتەدا سەدریش خۆپیشاندانەكان 

بە شۆڕشی "خەڵكی برسی" ناودەبات.
رۆژی هەینــی رابــردوو ســەرۆكوەزیرانی عێراق 
راســتەوخۆ لە برۆكســلەوە گەڕایەوە بەسڕە، ئەمە 
یەكێك لە داواكارییەكانی خۆپیشاندەرانی بەسرە بوو 
كە رووبەڕوو لەگەڵ سەرۆكی حكومەتی وڵاتەكەیان 
قسە بكەن. پێشتر موزاحم تەمیم، سەرۆكی یەكێك 
لە گەورەترین هۆزەكانی بەســرە، داوای لە عەبادی 

كردبوو "یەكسەر لە برۆكسلەوە بگەڕێتەوە بەسڕە".
نزیكــەی 90%ی داهاتی عێراق، ســەرچاوەكەی 
هەناردەكردنــی نەوتــە، 95%ی ئــەو نەوتــەش لە 
كێڵگەكانــی بەســڕەوە دەردەهێنرێــت، لەكاتێكدا 
بەسرە یەكێك لە بێخزمەتترین پارێزگاكانی عێراقە. 
ســەرۆكوەزیرانی عێراق بەڵێنی سێ تریلیۆن دینار 
وەبەرهێنانــی حكومــی لە پارێزگای بەســرە داوە، 
بەڵام ئەو بەڵێنە نەیتوانیوە تووڕەیی خۆپیشاندەران 

كەم بكاتەوە. 
هێــزە  گشــتی  فەرمانــدەی  كــە  عەبــادی، 
چەكدارەكانی عێراقیشە، لەپاڵ بەڵێنی وەبەرهێنانی 
زیاتر لە ناوچە شــیعەكان، فەرمانــی رەوانەكردنی 
هێزی ســەربازی و ئەمنی زیاتری بۆ بەســرە داوە 
و داوای كردووە لە حاڵەتی "ئامادەباشــیی تەواو"دا 
بن. قاســم ئەلئەعرەجی، وەزیــری ناوخۆی عێراق، 
بە تەلەفزیۆنی )ئەلجەزیرە(ی قەتەری راگەیاندووە 
هێــزە ئەمنییەكانی عێراق لە هێرشــكەرانی ســەر 

باڵەخانە فەرمییەكان خۆشنابن.
رۆژی یەكشــەممە، بەرپرســانی نەوتی بەســرە 
بە ئاژانســی )رۆیتــەرز(ی بەریتانییــان راگەیاند، 
هەرچەندە خۆپیشاندانەكان لەنزیك كێڵگە نەوتییە 
گــەورەكان دەكرێن، بــەڵام بەرهەمهێنانی نەوت لە 
پارێزگاكە بەشێوەیەكی ئاسایی بەڕێوەدەچێ. هەر 
جۆرە كێشەیەك لە كەرتی نەوتی عێراق كاریگەریی 
نێگەتیڤی گەورە لەسەر ئابووریی عێراق و بەهاكانی 

نەوت لە بازاڕەكانی جیهاندا دادەنێ.
خۆپیشاندانەكانی باشووری عێراق لە كاتێكدان 
كە تەنیا دوو مانگ بەسەر هەڵبژاردنەكانی پەرلەمانی 
عێراقــدا تێپەڕیــوە و لایەنە عێراقییــەكان بەهۆی 
كێشەی دەنگەكان و ململانێی هێزەوە تاوەكو ئێستا 
نەیانتوانیوە لەسەر پێكهێنانی حكومەت رێكبكەون.
 خۆپیشــاندانەكان لــە كاتێكــی زۆر نالەبار بۆ 
عەبــادی بەڕێوەدەچــن كە خۆی دانابــوو بۆ جاری 
دووەمیش پۆســتی ســەرۆكایەتی وەزیرانی عێراق 

وەربگرێتەوە.

خۆپیشاندانەكانی 
عێراق یارییەكی 
سیاسیی ئێرانە لە 
دژی ئەمریكا
پرۆفیسۆرێكی زانستە سیاسییەكان

رەققە... شاری تەرم و بۆمبی چێنراو
ئەوانەی پاش 
كۆنتڕۆڵكردنەوەی 
رقە بوونەتە قوربانی، 
ژمارەیان لەوانە زیاترە 
كە لە كاتی شەڕی 
كۆنتڕۆڵكردنەوەی 
رەققەدا كوژراون

زیاتر لە 3000 تەرم لەژێر خانوو و باڵەخانە رووخاوەكانی رەققەدا ماون

)AFP :سەرۆكوەزیرانی عێراق بەڵێنی سێ تریلیۆن دینار وەبەرهێنانی حكومی لە پارێزگای بەسرە داوە، بەڵام ئەو بەڵێنە نەیتوانیوە تووڕەیی خۆپیشاندەران كەم بكاتەوە )فۆتۆ

)AFP :فۆتۆ( 

رووداو - هەولێر 

بەنداوەكانی توركیا لەســەر رووباری دیجلە هەلی 
و گەرەنتییەكــی  وزە  نوێــی  كار، ســەرچاوەی 
درێژخایەنی سەرچاوەی ئاو بە توركیا دەبەخشن، 
بــەڵام هەر ئەو پرۆژانــە لە توركیا و لە عێراقیش 
مەترســی لەســەر بژێویــی خەڵكی ئــەو ناوچانە 
دروســت دەكــەن كــە لــە دامێنــی رووبارەكەدا 
دەژین. رۆژنامەی )فاینەنشــڵ تایمز(ی بەریتانی 
لە راپۆرتێكی تایبەتدا تیشــك دەخاتە ســەر ئەو 

مەترسییانە.

تراژیدیای كولتووری
ســولەیمان ئاغاڵدای و نەشــوە ناسر سەر بە 
دوو نــەوەی جیاوازن، لە دوو وڵاتی جیاواز دەژین 
و ناوچەكانیان 1100 كیلۆمەتر لە یەكدی دوورە، 
بەڵام سیاســەتی ئــاوی توركیا لەســەر رووباری 
دیجلە چارەنووسی ئەو دوو كەسە و كۆمەڵگاكانی 
ئەوانی پێكەوە گرێداوە و هەردووكیان هەڕەشەی 
ئاوارەبــوون و جێهێشــتنی ناوچەكــەی خۆیــان 

لەسەرە. 
خەڵكــی  ســاڵ،   39 تەمــەن  ســولەیمان، 
شارۆچكەی حەسەن كێڤە لە باكووری كوردستان 
كە بە شاری نۆ شارستانییەت ناسراوە. حكومەتی 
توركیا دەســتی بە پڕكردنەوەی بەنداوی ئیلیسو 
كردووە، بەوەش هەزاران خانوو، باخ و شوێنەوارە 
هەزاران ســاڵەكانی ئەم شارۆچكەیە دەكەونە ژێر 

ئاو.
بــەڵام هەمان ئــەو پڕۆژەیەی شــارۆچكەكەی 
ســولەیمان نوقمی ژێر ئاو دەكات، ژیانی نەشــوە 
و هەزاران جووتیاری باشــووری عێراقی تووشــی 
مەترســییەكی دیكــە كــردووە، لە كاتێكــدا ئەو 
ناوچانە هەزاران ســاڵە پشــت بە ئــاوی هەردوو 
رووبــاری دیجلە و فورات دەبەســتن كە لە ناوچە 
شــاخاوییەكانی توركیــاوە ســەرچاوە دەگــرن، 
لەســایەی ئەم پرۆژەیەوە بەرەوڕووی كارەســاتی 

بێئاوی دەبنەوە.
نەشوە، ئافرەتێكی تەمەن 78 ساڵانی خەڵكی 
ناوچەی جبایشە لە پارێزگای زیقار، ئەو بیریەتی 
لە ســەردەمی منداڵیدا ئاســتی ئــاوی رووبارەكە 
ئەوەنــدە بــەرز بوو كە دەیتوانی زۆر بە ئاســانی 
دەســت درێــژ بــكات و دۆلكەیەك ئــاو پڕبكات، 
بەڵام ئێستا ئاوەكە هەم كەمی كردووە و هەمیش 
ئەوەندە پیسە كەڵكی بەكارهێنانی نەماوە، بۆیەش 

بیر لە جێهێشتنی ناوچەكەیان دەكەنەوە.
نەشــوە كە ژیانی خۆی و خێزانەكەی لەســەر 
بەخێوكردنی گامێشــە، بــە رۆژنامە بەریتانییەكە 
دەڵێ: "هەموو كەسێك باسی جێهێشتنی ناوچەكە 
دەكات، بــەڵام كوێمان هەیــە بۆی بچین؟ ئەوەی 
دەیزانیــن تەنیــا بەخێوكردنی گامێشــە و بەس. 
ئەگەر كۆچ بكەین بە چی بژین؟ ئێستا چاومان لە 
لوتفــی خوایە، ئاو بۆ ئێمە لوتفی خوا بوو، بەڵام 

بەردەوام لێی كەم دەبێتەوە".
چالاكڤانان پێیانوایە بەنداوەكانی توركیا لەسەر 
رووبــاری دیجلە "تراژیدیای كولتووری" و "ئاكامی 
جیۆپۆلیتیكی یەكجــار گەورە"یان لێدەكەوێتەوە، 
لەكاتێكــدا دەكــرێ هــەزاران دانیشــتووی ســەر 
رووبارەكە لە عێراق ئاوارە بكات، پەیوەندییەكانی 
عێراق و توركیا ئاڵۆزتر بكات و لێشاوی كۆچبەران 

بۆ ئەوروپا و وڵاتانی دراوسێشی لێبكەوێتەوە.
مــاوەی چەنــد دەیەیەكە توركیا كار لەســەر 

22 بەنــداو و 19 بنكــەی بەرهەمهێنانــی كارەبا 
لەســەر هەردوو رووباری دیجلە و فــورات دەكات 
كە یەكێكیان بەنداوی ئیلیســویە لەسەر رووباری 
دیجلــە. بەپێــی پلانــی حكومەتــی توركیــا ئەو 
بەنداوانــە دەبــێ تاوەكو كۆتایی ســاڵی داهاتوو 
تــەواو ببن. ئەم بەنداوانە لە چوارچێوەی پڕۆژەی 
باشــووری رۆژهەڵاتی ئانادۆڵ دروســت دەكرێن و 
بەهۆی ئەو بەنداوانەوە 80%ی بەردانەوەی ئاو بۆ 

عێراق كەمی كردووە.

بۆچی دیجلە بۆ عێراق هەستیارە؟
تەنانــەت پێش بەردانــەوەی ئاو بــۆ بەنداوی 
ئیلیســو، وەزارەتــی ئــاوی حكومەتــی عێــراق 
رایگەیاندبوو كە ئاستی ئاوی دیجلە ٪40 لە خوار 
تێكڕای ئاستی ســاڵانەی رووبارەكەیە. سەرەتای 
مانگی حوزەیران ئاســتی ئاوی رووباری دیجلە لە 
بەغــدا ئەوەندە دابەزیبوو كــە خەڵك دەیانتوانی 
بەناویدا پیاسە بكەن. حكومەتی عێراقیش بڕیاری 
دا چاندنــی برنج و ئــەو دانەوێڵانەی ئاوی زۆریان 

دەوێ سنووردار بكات.
بەگوێــرەی راپۆرتێكی بانكی جیهانیش، پلەی 
گەرمای رۆژهەڵاتی نێوەڕاســت بە خێراییەكی دوو 
هێندەی هەموو ناوچەكانی جیهان بەرز دەبێتەوە، 
هۆكاری سەرەكی ئەمەش وشكبوونی رووبارەكان 
و فراوانبوونــەوەی پانتایــی بیابانــەكان لە بەری 

خوارەوەی رۆژهەڵاتی نێوەڕاستە.
جاســم ئەلئەســەدی، پارێــزەری ژینگــە لــە 
رێكخراوی )سروشــتی عێراق( دەڵێت: "لە ساڵی 

2035 دا عێراق 11 ملیار مەتر سێجا ئاو لەكیس 
دەدات". لەو ساڵەدا عێراق پێویستی بە 71 ملیار 
مەتر سێجا ئاو دەبێ و كەمبوونەوەی ئاو بە بڕی 
11 ملیار مەتر سێجا كاریگەری یەكجار نێگەتیڤ 
لەســەر دەســتەبەركردنی ئەو بڕە ئــاوە دادەنێ. 
بۆیەش جاســم ئەلئەســەدی پێیوایە: "داهاتووی 
ئاوی عێراق یەكجار لێڵە". نەتەوە یەكگرتووەكان 
و حكومەتی عێراق پێشــبینی دەكەن لە ســاڵی 
2025دا عێــراق بــە بڕی 33 ملیۆن مەتر ســێجا 

كورتهێنانی ئاوی هەبێ. 
لــە چەند دەیەی رابردوودا، ســووریا و توركیا 
بەیەكەوە هەشت بەنداویان لەسەر رووباری فورات 
دروســتكردووە. بەنداوەكانــی ســووریا بریتین لە 
بەنداوی تەبقا كە بە بەنداوی شۆڕش یان بەنداوی 
فوراتیش ناسراوە و گەورەترین بەنداوی سووریایە، 
بەنداوی تشــرین لە پارێــزگای حەلەب و بەنداوی 

بەعس لە پارێزگای رەققە. 

توركیاش پێنج بەنداوی لەسەر رووباری فورات 
دروستكردووە. بەو پێیەی رووبارەكە بە باكووری 
كوردستاندا گوزەر دەكات، بەنداوەكانیش هەر لەو 
ناوچەیــەن. بەنداوەكانی توركیا لەســەر رووباری 
فــورات بریتین لــە بەنداوی كەبان لــە ئەلەزیگ، 
بەنــداوی كاراكایا لە ئامــەد، بەنداوی ئاتاتورك و 
ئیرەجیك لە روحا و بەنداوی كاراكامیش لە غازی 

عەنتاب. 
ئــەو ژمــارە زۆرە بەنــداوە لەســەر فــورات و 
ئیــدارەی خراپــی ئاوی ئــەو رووبارە لــە عێراق، 
حكومەتی بەغدای ناچار كردووە هەوڵەكانی خۆی 
لەسەر پاراستنی پشــكی خۆی لە ئاوی رووباری 

دیجلە چڕ بكاتەوە.
هەرچەند ناڕەزایەتییەكــی نێودەوڵەتی گەورە 
بەرامبــەر پــڕۆژەی بەنداوەكانــی توركیا لەســەر 
رووبــاری دیجلە هەیە، بەڵام رەخنەگران پێیانوایە 
سیاسەت و ئیدارەی دواكەوتووی حكومەتی عێراق 
خۆیشــی هۆكارێكــی ســەرەكییە بۆ ئــەو دۆخە 
سەختەی تووشــی رووباری دیجلە بووە. رووباری 
دیجلــە ســاڵانە 52 ملیار مەتر ســێجا ئاوی پێدا 
تێدەپەڕێ، ٪40ی ســەرچاوەكانی ئاوی دیجلە لە 
رووبارەكانی ناو توركیاوە دێنە ناو ئەو رووبارەوە، 
٪9ی لە ئێرانەوە دەڕژێتە ناوی و ٪51ی لە عێراق 
خۆیەوە دابین دەبێ، بۆیەش سیاســەتی هەڵەی 
ئــاوی عێراق هۆكارێكی ســەرەكییە بۆ ئەو دۆخە 

ئاڵۆزەی بەسەر رووبارەكە هاتووە.

دیجلە و داهاتووی سیاسی عێراق
دوو مانگ بەســەر هەڵبژاردنە پڕ كێشــەكەی 
عێراقدا تێدەپەڕێ و بەرپرسانی حكومەتی بەغدا 
تاوەكو ئێستاش خەریكی پێكهێنانی حكومەتێكن 
كە بتوانێ هاوســەنگی لەنێوان داواكانی ئەمریكا 
و ئێراندا دروســت بكات. ئەم ئاڵۆزییە سیاسییە 
نێوخۆییــە وایكردووە كێشــەی ژینگەیــی نێوان 
عێراق و توركیــا ئاوڕێكی ئەوتۆی لێ نەدرێتەوە، 
لە كاتێكدا ئەو كێشــەیە كاریگەری راســتەوخۆی 
لەسەر ژیانی ملیۆنان عێراقی داناوە و جووتیارانی 
دیوی باشــووری رووباری دیجلە لــە عێراق تەنیا 
نیوەی ساڵانی رابردوو بەرهەمیان هەڵگرتووەتەوە.
ژمارەیەكــی زۆر لــە دانیشــتووانی باشــووری 
عێــراق وەكو خۆبەخش یان چەكدار لە هێزەكانی 
حەشدی شــەعبیدا بوون، بەشێك لەو چەكدارانە 
ئێســتا گەڕاونەتەوە ناوچە گوندییەكانی باشــوور 
كە بە دەست كەمئاوییەوە دەناڵێنن. بەڵام هێشتا 
بەشێكی زۆر لەو چەكدارانە نەگەڕاونەتەوە و پێیان 
باشترە لەناو ئەو گروپە میلیشیایانەدا بمێننەوە، 
گەورەتربوونی میلیشیا شیعەكان مەترسیی گەورە 
لەســەر هێزە ســەربازی و ئەمنییە فەرمییەكانی 

عێراق دروست دەكات.
حكومەتی بەعس لە ماوەی دەسەڵاتی خۆیدا، 
گۆڕینی رێڕەوی ئاوی رووبارەكانی وەكو ئامرازێك 
بەكاردەهێنا بۆ ئەوەی خەڵكی ناوچەكانی باشوور 
ناچــار بكات ناوچەكانی خۆیان چۆڵ بكەن. دوای 
رووخانی رژێمی بەعس لە 2003، رێڕەوە كۆنەكان 
سەرلەنوێ ئاویان بۆ گەڕایەوە، بەڵام كەمیی باران، 
شــێوازی هەڵەی ئاودێری رووبــەری زۆنگاوەكانی 
باشووری لە 15 هەزار كیلۆمەتر چوارگۆشەوە بۆ 

5000 كیلۆمەتر چوارگۆشە كەم كردووەتەوە. 
ئەمەش حوســێن یاســین، موختــاری گوندی 
ئەلخەیــر لــە پارێزگای میســانی ناچــار كردووە 
هەندێكجار لە كێشــەكانی پەیوەندیــدار بە ئاودا 

نێوبژیوانــی خەڵكــی گوندەكە بــكات یان لەگەڵ 
پیرەكانــی گونــد باســی ئەگەری گواســتنەوەی 
خەڵك بۆ شار و شارۆچكەكان بكات. موختارەكە 
لەمبارەوە بە رۆژنامە بەریتانییەكە دەڵێ: "خەڵكی 
ئێمــە زۆر دەترســن. ئەوان نازانن لە شــار چۆن 
بژین". شــێخەكانی ناوچەكانی باشــووری عێراق 
نازانن چۆن خەڵكی گوندەكان قایل بكەن بەوەی 
روو لە شار و شارۆچكەكانی عێراق نەكەن كە بە 
بنكەی سەرەكی راكێشانی چەكدار بۆ میلیشیاكان 

ناویان دەركردووە.

بەنــداو و دۆزی كورد لە باكووری 
كوردستان

1100 كیلۆمەتر دوور لە پارێزگاكانی باشووری 
رۆژهەڵاتی عێــراق، كرێكار و ئەندازیارانی بەنداوی 
ئیلیســو خەریكی تێكدان و تەقاندنــەوەی بەردە 
مێژووییەكانی شارۆچكەی حەسەنكێفن، بەشێك لە 
مۆنۆمێنتەكانیش بۆ شوێنی بەرزتر گوازراونەتەوە 
بۆ ئــەوەی لە كاتی پڕبوونی بەنداوەكەدا نەكەونە 
ژێر ئاو، یەكێك لەوانەش كە رۆژنامە ئەمریكییەكە 
ئاماژەی بۆ دەكات، مۆنۆمێنتێكی ســەدەی 15ی 

زاینییە.
ســولەیمان ئاغاڵدای جاروبــار بەدەم تێكردنی 
چایــی و قــاوە بــۆ گەشــتیاران، لــە پەنجەرەی 
چایخانەكەیــەوە ســەیری حەســەنكێف دەكات، 
هەندێكجاریــش لەو شــارۆچكەی "حەســەنكێفی 
نــوێ" دەڕوانێ كــە 700 ماڵی لە خۆگرتووە و بۆ 
نیشــتەجێكردنی خەڵكی ناوچەكە دروســتكراوە. 
سولەیمان بە )فاینەنشڵ تایمز(ی گوت: "من هەر 
لێرە ژیاوم، نەنكم لەو ئەشــكەوتەی ئەوێ دەژیا". 
ئاغاڵدای جەخت لەوە دەكاتەوە كە هیچكات ئامادە 
نییە لە حەسەنكێفی نوێ بژی، هەرچەند یەكێكە 
لەو كەســانەی كە مافــی داواكردنی ئەو خانووەی 
هەیــە، لەبەر ئەوەی خانووەكەی خۆیان دەكەوێتە 

ژێر ئاو. 

سولەیمان دەمەو ئێواران لەبەردەم چایخانەكەی 
كە بەســەر حەســەنكێفدا دەڕوانێ، دادەنیشــێ و 
هەوڵدەدا ژیانی خۆی و خێزانەكەی لە حەسەنكێفی 

نوێ وێنا بكات، بەڵام ناتوانێ. 
حكومەتی توركیا دەڵێت پڕۆژەی بەنداوەكانی 
ئانادۆڵ نەك هەر دەبێتە هۆی ئەوەی چارەكێك لە 
وزەی كارەبــای ئەو وڵاتە لە رێگەی بەنداوەكانەوە 
دابیــن بكرێ، بەڵكو بە فراوانكردنەوەی تۆڕەكانی 
ئاودێری هەزاران هەلی كار لە باشووری رۆژهەڵاتی 
توركیا دروســت دەكەن كە بە هەژارترین ناوچەی 
توركیــا ناســراوە. لەلایەكی دیكەوە بەرپرســانی 
حكومەتــی ئەنقــەرە هیواخــوازن كەمبوونــەوەی 
هــەژاری لەو ناوچانە خەڵك لــە هێزەكانی پارتی 
كرێكارانی كوردستان )پەكەكە( دووربخاتەوە، بەڵام 
چالاكڤانە مەدەنییە كوردەكانی ناوچەكە دەڵێن ئەو 
كاولكارییە ژینگەیی، كولتووری و كۆمەڵایەتییەی 
بەهۆی بەنداوی ئیلیسو هاتووەتە ئاراوە ناڕەزایەتی 

خەڵكی ناوچەكە قووڵتر دەكاتەوە. 
بەرپرسانی پارتی دیموكراتیكی گەلان )هەدەپە( 
پێیانوایە یەكێك لە ئامانجەكانی دروستكردنی ئەو 
بەنداوانە لێدانە لە دۆزی سیاســیی كورد. رەزوان 
ئایهان بەرپرسی هەدەپە لە ناوچەكە دەڵێت "ئەوان 
)حكومەتی توركیا( دەیانەوێ خەڵك ناچار بكەن 
ناوچــە گوندییەكان جێبهێڵن و روو لە شــارەكان 
بكەن، ئەو خەڵكەی لەڕووی سیاســییەوە چالاكن 

ناچار دەكرێن ناوچەكە جێبهێڵن".
بەگوێرەی راپۆرتەكە، تەنانەت میدیاكانی نزیك 
لە حكومەت، دانیشــتووانی ناوچەكە و چالاكڤانان 
دانیــان بەوەدا ناوە كە بەنداوی ئیلیســو دەتوانێ 
رێگــە لــە جموجۆڵــی گەریلاكانــی پەكەكــە لەو 
ناوچەیە بگــرێ، بۆیەش بەنداوەكە بەشــێكە لەو 
ململانــێ مێژووییەی لەنێوان هێزەكانی حكومەتی 

توركیا و گەریلاكانی پەكەكەدا هەیە.

ئاو و سیاسەت
لــە چەند دەیــەی رابردوودا ئاو لە ســامانێكی 
سروشتییەوە بۆ كاڵا و ئامرازێكی سیاسی گۆڕاوە. 
گوتاری ئێســتای حكومەتی توركیــا لەبارەی ئاو 
بە بــەراورد لەگــەڵ گوتاری توركیا لەســەردەمی 
سولەیمان دەمیرل، سەرۆكی توركیا لە نەوەتەكان، 
نەرمتــرە. ئــەوكات حكومەتــی توركیــا دەیگوت 
وەكو چــۆن وڵاتانی خاوەن نــەوت مافی ئەوەیان 
بە خۆیان داوە نەوتی وڵاتەكەیان وەكو ئامرازێكی 
سیاسی و وەرەقەی گوشار بەكاربهێنن، توركیاش 
مافــی ئەوەی هەیە ئاو وەكو ئامرازێكی سیاســی 

بەكاربهێنێ.
حكومەتی ئێســتای توركیا بــاس لەوە دەكات 
كــە دەیانــەوێ دڵنیا بــن لەوەی توركیا پشــكی 
"دادپەروەرانــە و مەعقــول"ی خــۆی لــە ئــاوی 
رووبارەكانی بەردەكەوێ. حكومەتی عێراق توركیا 
بــەوە تۆمەتبــار دەكات كــە دەیەوێ لــە رێگەی 

سەرچاوەكانی ئاوەوە باجی سیاسی دیكە لە عێراق 
وەربگرێ.

لــە كۆبوونەوەیەكی مانگی ئایاری ئەمســاڵدا، 
حكومەتی بەغدا و ئەنقەرە رێككەوتن لەسەر ئەوەی 
پڕكردنەوەی بەنداوی ئیلیسو دوابخرێ، بە گوێرەی 
راپۆرتێكی )دەیلی سەباح(ی توركی، هەردوو لایەن 
رێككەوتوون لەســەر ئــەوەی بەردەوانەوەی ئاوی 
دیجلە لە یەكی حوزەیران تاوەكو یەكی تشــرینی 
دووەم بەردەوام بێ و لە رۆژی دووی هەمان مانگ 
جارێكی دیكە كۆببنەوە. مانگی رابردوو حەســەن 
جەنابــی، وەزیــری ســەرچاوەكانی ئــاوی عێراق، 
رایگەیاند كە بەغدا و ئەنقەرە رێككەوتوون لەسەر 
ئــەوەی توركیا بــە رێژەی 75% ئــاوی رووبارەكە 
بەربداتەوە و پڕكردنەوەی بەنداوی ئیلیسو لە چەند 

مانگی داهاتوودا قۆناغ بە قۆناغ جێبەجێ بكرێ.
بەڵام هەر هیچ نەبێ بەرپرسانی توركیا، عێراق 
و كۆمەڵــگای نێودەوڵەتــی كۆكن لەســەر ئەوەی 
بەشــێكی سەرەكی لە چارەســەری كێشەی ئاوی 
عێراق گرێدراوە بە نوێكردنەوەی سیستەم و نەریتی 
ئاودێریــی عێــراق، لەوانــەش گۆڕینی ئــەو جۆرە 
كەناڵە ئاودێرییانەی لەسەردەمی سومەرییەكانەوە 
ماونەتــەوە و هاندانی جووتیــاران بۆ چاندنی ئەو 

دانەوێڵانەی ئاوی كەمتریان پێویستە.
عێــراق  ئــاوی  ســەرچاوەكانی  وەزارەتــی 
پرۆژەیەكــی چاكســازیی سیســتەم و شــێوازی 
بەكارهێنانــی ئاوی رادەســتی حكومــەت كردووە 
كــە پێویســتی بە 184 ملیــار دۆلارە. ئەمەش لە 
كاتێكدا حكومەتی عێراق زیاتر لە 100 ملیار دۆلار 
قەرزدارە، ئاوەدانكردنەوەی ناوچە رزگاركراوەكانی 
ژێر دەســەڵاتی داعش پێویســتی بــە 100 ملیار 
دۆلارە و نرخەكانــی نەوتیــش لەچاو پێنج ســاڵ 
لەمەوبــەر یەكجار كەمن. بۆیە جەنابی بە رۆژنامە 
بەریتانییەكە دەڵێ: "پێویستە خۆمان بگونجێنین، 
بــەڵام خۆگونجانــدن پارەی دەوێ و ئێســتا پارە 

بەردەست نییە".
ســولەیمان بە نیگەرانییەوە چاوەڕێی ئەو رۆژە 
دەكات كە دەبێ شارۆچكەكەی خۆیان جێبهێڵێ و 
هەندێكجــار لەناو ئەو هەموو نیگەرانییەدا خەیاڵی 
بۆ ئەوە دەچێ كە بڵێی ئەشكەوتەكەی نەنكیشی 
ژێــر ئاو بكەوێ؟ نەشــوە و زڕكوڕەكەی بیر لەوە 
دەكەنەوە روو لە زۆنگاوەكانی ئێران بكەن، چونكە 
زۆنگاوەكانی عێراق بەردەوام وشــك دەبن و جگە 
لــە خوێیەكی زۆر هیچیــان لێ نامێنێ. ئەحمەدی 
زڕكــوڕی دەڵــێ "ئێمــە ناتوانیــن لە شــار بژین. 

زۆنگاوەكان ژیانی ئێمەن".

زاواكەی ئەردۆغان دەكرێتە ئەندامی ئەنجوومەنێكی سەربازی
رووداو  - هەولێر

بەپێی دوایین بڕیارنامەی سەرۆككۆماری توركیا، سەرۆكایەتیی ئەركانی گشتیی سوپای توركیا، خرایە ژێر فەرمانی وەزارەتی بەرگری و زاواكەی ئەردۆغانیش 
بووە ئەندامی ئەنجوومەنێكی ســەربازی. رۆژی 15-7-2018، لە رۆژنامەی فەرمیی توركیادا، چەند بڕیارنامەیەكی رەجەب تەییب ئەردۆغان ســەرۆككۆماری توركیا 

بڵاوكرایەوە. یەكەمیان، سەرۆكایەتیی ئەركانی گشتیی سوپای توركیا بەپێی سیستەمی نوێی سەرۆكایەتیی خرایە ژێر فەرمانیی وەزارەتی بەرگری و بووە بەشێك لە 
پێكهاتەی ئەم وەزارەتە. دووەم بڕیارنامەی سەرۆككۆماری توركیا ،گۆڕانكاری لە پێكهاتەی ئەنجوومەنی شوڕای سەربازیی كرد و هەریەك لە بەرات ئالبایراك، وەزیری 

گەنجینە و دارایی كە زاوای رەجەب تەیب ئەردۆغانیشە، لەگەڵ وەزیری پەروەردە كردە ئەندامی ئەنجوومەنەكە. 

راپۆرت

                                                                        ژنێكی دانیشتووی زۆنگاوەكان

  

ئاو بۆ ئێمە لوتفی خوا بوو، بەڵام ئێستا 
بەردەوام كەم دەبێتەوە

ساڵی 2025 
عێراق بەبڕی 33 
ملیۆن مەتر سێجا 
كورتهێنانی ئاوی 
دەبێ

بەنداوی ئیلیسو 
بەربەست 
بۆ جموجۆڵی 
گەریلاكانی پەكەكە 
دروست دەكات

                            پارێزەرێكی ژینگە

لە ساڵی 2035 دا 
عێراق 11 ملیار مەتر 
سێجا ئاو لەكیس 
دەدات

كێشەی ئاو لە عێراق گروپەكانی حەشدی شەعبی گەورەتر دەكات

ئاو... 
ئامرازێكی سیاسی بەدەست توركیاوە

توركیا كار لەسەر 22 بەنداو و 19 بنكەی بەرهەمهێنانی كارەبا لەسەر هەردوو رووباری دیجلە و فورات دەكات 

رووداو: باســت لە هەوڵــی موخابەراتی عێراق 
كرد كە تۆیان راســپاردبوو مەلا مســتەفا بارزانی 
تیــرۆر بكەی، تــۆش هەوڵەكــەت ئاشــكرا كرد، 
حكومەتی عێراق داوای لێژنەی لێكۆڵینەوەی كرد، 

ئەنجامەكەی چی بوو؟
ئیبراهیم گابــاری: لێژنەكەی حكومەتی عێراق 
هاتــن بــۆ گەڵاڵــە، هەمــوو بەڵگەكانیــان خرایە 
بەردەســت، عەبدولخالق ســامەڕایی كە سەرۆكی 
لێژنەكەی عێراق بوو، بە مەلا مستەفای گوت: قەت 
لەو باوەڕەدا نەبووم ســەعدون غێدان و نازم گزار 
هێنــدە كەر بــن، هەروەها گوتی: من نــزار گزارم 
هێنایــە ریزەكانی حیزب، كەچــی ئیبراهیم لە من 

باشتر دەیناسێ.
لــە  زیاتــر  تــۆ  رووداوە  ئــەو  دوای  رووداو: 

سەركردایەتی شۆڕش نزیك بوویتەوە؟
ئیبراهیم گاباری: ماوەیەك لەلای مەلا مستەفا 
مامــەوە، پاشــان داوام لێكرد رێگــەم بدات بچمە 
ئەوروپــا. ئەویــش گوتی كوڕم بۆچــی دەچی بۆ 
ئەوروپا؟ گوتم حەز دەكەم دكتۆرا بخوێنم. ئەویش 
گوتی من دكتۆرات دەدەمێ. بچیتە هەر شــوێنێك 

بەعسییەكان دەتكوژن، بۆیە قبوڵ ناكەم بڕۆی. 
رووداو: كوردی پارچەكانی دیكەی كوردســتان 

كە زۆر نزیكبوون لە مەلا مستەفا كێ بوون؟
ئیبراهیــم گاباری: لە باكوور دەروێش ســەعدۆ 
هەبوو، زۆر نزیك بوو لە مەلا مستەفا. دەهام میرۆ 
كە لە پارتی دیموكراتی سووریا بوو، كاك حەمید 

دەروێش، بەڵام دواتر بووە دژی شۆڕش.
رووداو: چ شــایەتییەك لەســەر حەبیب كەریم 

دەدەی؟
ئیبراهیم گاباری: حەبیب كەریم سیاسەتڤانێكی 
عاقــڵ بــوو. بەڵام هەڵــەی هەبــوو. دوای ئەوەی 
شــۆڕش تێكچوو، ئێمە چووین بۆ ئێران. حەبیب 

كەریم وەفای بۆ شۆڕش نەبوو. 
رووداو: ئــەی مەحمــوود عوســمان و ســامی 

عەبدولڕەحمان؟
ئیبراهیم گاباری: مەحموود عوسمان لەلای مەلا 
مســتەفا كەسی یەكەم بوو، ئەویش بێ وەفا بوو. 
ســامی عەبدولڕەحمان ئینشــیقاقی كرد. شەكیب 
عەقراوی، بەرپرسی پێشــووی پاراستن، هەندێك 
نهێنــی ئاشــكرا كردن و كتێبی نووســی، ئەوەش 
شــتێكی زۆر خراپ بوو بۆ شەكیب. كەس لەگەڵ 
مەلا مستەفا نەما، تەنیا ئەوانەی خوێنی بارزانیان 

تێدابوو. 
رووداو: تــۆ بۆ خۆت كێشــەت هەبــوو لەگەڵ 

شەكیب عەقراوی؟
ئیبراهیم گاباری: وەكو پێشــتر باســم كرد من 
بــە ئاگاداریــی مەلا مســتەفا، پەیوەندیــم لەگەڵ 
دەزگای موخابەراتــی عێــراق هەبــوو. شــەكیب 
عەقراوی ئاگاداری ئەو بابەتە نەبوو. كاك مەسعود 
پێیگوتبووم ئەو بابەتە لەلای كەس باس نەكەی. 
كاتێك بابەتەكە ئاشــكرا بوو، خەڵك بە شەكیبی 
دەگوت چۆن تۆ بەرپرســی پاراســتنی، ئاگاداری 
موئامەرەیەكــی وا گــەورە نەبــووی. ئەمــەش وا 
لێكدانــەوەی بــۆ دەكرا كە شــەكیب جێی متمانە 
نەبــووە. دوای ئــەوەی پلانــی تیرۆركردنــی مەلا 
مســتەفا ئاشــكرابوو، من لە ماڵــی بارزانی نزیك 
بوومەوە، شــەكیب دوو ســێ موئامەرەی لە دژی 

من كرد.
رووداو: باســی كۆبوونەوەیەك دەكەن لە ماڵی 
جەرجیس فەتحوڵڵا، مامۆستا برایم ئەحمەد لەوێ 
دەبێ، تۆش لەو كۆبوونەوەیە بەشــدار دەبی. لەو 

كۆبوونەوەیە باسی چی كرا؟
ئیبراهیم گابــاری: ئەو بابەتــە دوور و قووڵە، 
برایم ئەحمەد لە چۆمان بوو. بۆ ئەوەی قسەیەكی 
هەڵە نەكات، جەرجیس یەكسەر منی پێناساند و 
گوتــی ئەوە ئیبراهیم گابارییە و خەڵكی رۆژئاوای 
كوردســتانە. ئەو بوو كە موئامەرەكەی سەر مەلا 
مســتەفای ئاشــكرا كرد. ئــەو ئەندامــی دەزگای 
پاراستنە. برایم ئەحمەدیش منی ماچ كرد و گوتی 
زۆر كەیفــم بــە تۆ دێــت. برایم ئەحمەد شــتێكی 
گرنگی باســكرد و گوتی ئێمە دژی پارتی بووین، 
ئینشــیقاقمان كــرد و چووینە پــاڵ حكومەت. لە 
بەغدا حكومەت بووین، هەر شتێكمان بە حكومەت 
بگوتبایە نەیدەگوت نا. پێش بەیاننامەی 11ی ئادار 
كە نەخۆش بووم حكومەت ناردمی بۆ لەندەن. پێنج 
شەش وەزیر و بەرپرسی باڵای بەعس لەگەڵم هاتن 
بۆ فڕۆكەخانە. من لە لەندەم بووم كە بەیاننامەی 
11ی ئادار دەرچوو، بەڵام كە گەڕامەوە تەنیا ژن و 
منداڵەكانم لە پێشوازیمدا بوون. واتە ئێمەیان لەبیر 

كرد. هەر برایم ئەحمەد باسی لەوە كرد كە لەگەڵ 
بەعســییەكان دانیشتوون كەچی سەعدوون غێدان 
پێیگوتوون: جگە لە مەلا مستەفا كەس بۆی نییە 
باســی قەزیەی كوردی بــكات. ئێمە پەیوەندیمان 
تەنیا لەگەڵ مەلا مســتەفا هەیە. بە كوردییەكەی 
گوتی ئێمە خیانەتمان كرد كە ئینشقاقمان كرد و 

دەستمان لەگەڵ بەعسییەكان تێكەڵ كرد. 
رووداو: باسی سەیدا ساڵح یوسفیمان بۆ بكە، 

تۆ لە نزیكەوە دەتناسی؟
ئیبراهیم گاباری: ســاڵح یوسفی كەسێكی زۆر 

نیشتیمانپەروەر بوو، زۆر رێكوپێك و دڵسۆز بوو، 
رۆشنبیریش بوو. كاتێك ساڵی 1974 كە بڕیارماندا 
شــەڕ بكەیــن، ئەو لەگەڵ شــەڕ نەبــوو دەیگوت 
دەبــێ دەرچەیــەك بدۆزینــەوە و شــەڕ نەكەین. 
ســەركردایەتیی كورد گوتی نەخێر پێویستە شەڕ 
بكەین. ســاڵی 1975 كە رێككەوتننامەی جەزائیر 

كرا، ئێمە بڕیارماندا شــەڕ نەكەین و بچینە ئێران، 
ئەوكات ساڵح یوسفی گوتی نەخێر پێویستە شەڕ 
بكەین. سەركردایەتیش گوتی نەخێر. ئیدی گوتی: 
من كاتێك دەڵێم با شــەڕ نەكەین، شــەڕ دەكەن، 
كە دەڵێم با شــەڕ بكەین، ئێــوە دەڵێن نا. ئیدی 

من دەڕۆم.
رووداو: چی لەبارەی كوشــتنی دكتۆر شڤان و 

سەعید ئاڵچی دەزانی؟
ئیبراهیــم گاباری: ســەعید ئاڵچــی و دەروێش 
ســەعدۆ پەیوەنــدی راســتەوخۆیان لەگــەڵ مەلا 
مســتەفا هەبوو. دكتۆر شــڤانیش چەپ بوو. ئەو 
لەلایەن توركیاوە داواكراو بوو، پەنای بۆ كوردستان 
هێنابوو. ئەسعەد خۆشەوی رەحمەتی و عیسا سوار 
زۆر رێزیان گرتن، پێشمەرگەیان دانێ و مەشقیان 
پێكردن. ســەعید ئاڵچی لە توركیــاوە هاتبوو بۆ 
كوردستان. پێشــمەرگەكانی شڤانیش زانیبوویان 
ئەوە سەعید ئاڵچییە، خەبەریان بۆ شڤان ناردبوو 
كە ســەعید ئاڵچــی هاتووە، گوتبــووی بە كەس 
مەڵێــن، بیهێنن بۆ لای من. ئیدی بردبوویە لایەك 
و كوشــتبووی. دوای ماوەیەك هــەواڵ بڵاوبووەوە 
كە سەعید ئاڵچی هاتووە، بەڵام كەس نەیبینیوە، 
ئیدی لێكۆڵینەوە دەســتی پێكرد. شایەت هەبوو، 
دادگا هەبوو، دكتۆر شــڤان ئیعترافی كرد كە ئەو 

سەعید ئاڵچی كوشتووە. 
رووداو: بــەڵام هەندێك كەس مەلا مســتەفا و 
پارتی بە كوشتنی سەعید ئاڵچی تاوانبار دەكەن؟ 
ئیبراهیم گاباری: ســەعید ئاڵچی برادەری مەلا 
مســتەفا بوو، پشتگیری شۆڕشی دەكرد. لەڕووی 
لۆژیكــەوە ئەگــەر پارتیش بیكوشــتبا، مەعقول 
نەبوو لە كوردســتان بیكوژێ، لە شوێنێكی دیكە 

دەیكوشت. بەڵگە هەیە كە شڤان كوشتوویەتی.
و  نێــوان شــۆڕش  پەیوەندییەكانــی  رووداو: 
حكومەت خراپتر دەبوو، لە ساڵی 1974 جارێكی 
دیكە شــەڕی چەكداری دەســتیپێكردەوە، تۆ ئەو 

كاتە لە كوێ بووی، چیت دەكرد؟

ئیبراهیم گاباری: من هەر لە مەكتەبی سەرۆك 
بووم. كە حكومــەت بەهێز بوو، پەلاماری كوردی 
دا و پشــتی لە هەموو رێككەوتن و بەڵگەنامەكان 
كــرد. دوایینجار كاك ئیدریــس گوتی دەچمە لای 
حكومەتــی عێراق، بزانم هیــچ ئومێدێك هەیە كە 
ئێمە شــەڕ نەكەین. چوو بۆ بەغدا شــەوێك لەوێ 
مایــەوە. كە گەڕایەوە گوتی حكومەت پابەند نییە 
بە رێككەوتنی 11ی ئادار و جێبەجێشــی ناكات. 
پێویستە شەڕ بكەین. شەڕ دەستیپێكرد، ئێران زۆر 
باش هاوكاری كردین، چەكی زۆر باشی پێداین، بە 
تایبەتی چەكی دژە فڕۆكە، سوودی زۆریشمان لێ 
وەرگــرت. هەتا رێككەوتننامەی جەزائیر وەزعمان 
زۆر باش بوو، پێشمەرگە ورەی بەرز بوو. دەمەوێ 
ئاماژە بە شــتێك بدەم، وەفدێكی ســەركردایەتی 
ئێمــە چووبوو بۆ میســر لەوێ ئەنوەر ســاداتیان 
دیتبــوو، پێیانگوتبوو كورد و عەرەب برای یەكن، 
ئێمە حەز ناكەین شەڕ بكەین، ئێوە گوشار بخەنە 
ســەر ســەدام حوكمی زاتیمان بداتێ. ســاداتیش 
ئەو هەواڵەی دایە شــای ئێران كە پەیوەندییەكی 
بەهێز لە نێوانیاندا هەبوو. كە شا گوێی لەو قسەیە 
بوو، پشــتی لــە ئێمە كرد، چونكــە ئەو ئامانجی 
خۆی هەبوو بۆ مەســەلەی دەســتكاریی سنوور و 
دەیویست كەنداوی عەرەبی بكاتە كەنداوی فارس. 
رووداو: تــۆ دەگەڕێیتەوە ســووریا، پەیامێكی 
بارزانی دەبەی بۆ حافز ئەسەدی سەرۆكی پێشووی 

سووریا، ئەو پەیامە چی بوو؟
ئیبراهیم گاباری: دوای نســكۆی شۆڕش ئێمە 
لە ئێران بووین. لە نەغەدە مەلا مســتەفام بینی، 
گوتی دەمەوێ سوودێك لە خیلافاتی نێوان سووریا 
و عێــراق وەربگرین، چونكە ئەگەر ئێمە نەمێنین، 
ئەوە عێراق لە رووی ئابووری و سەربازییەوە بەهێز 
دەبێ، بەعسی سووریش حەز بەوە ناكات و بەدوای 
بەدیلێكدا دەگەڕێن. دەكرێ ئێمە ببینە ئەو بەدیلە. 
كورتەی پەیامەكەی بارزانی ئەوە بوو كە پێیانبڵێم 
ئامــادەن پێشــوازی لــە وەفدێكــی ئێمــە بكەن، 
دانوستاندن لە پێناو بەرژەوەندی هەردوولا بكەین؟ 
رووداو: تــۆ لــە كوێوە چوویــت و چۆن حافز 

ئەسەدت بینی؟
ئیبراهیــم گابــاری: من لــە نەغــەدەوە چووم 
بــۆ توركیــا و لەوێشــەوە چووم بۆ قامشــلۆ. من 
پاســپۆرتی توركیــام هەبــوو، دەروێش ســەعدۆ 
پاســپۆرتی ســاختەی توركــی بــۆ مــن و كاك 
مەســعود و رەحمەتی ســابیر و زۆر كەسی دیكە 
دروســتكردبوو. من چووم بۆ لای ئەمنی سیاسیی 

حیزبی بەعسی سووری و گوتم دەخوازم سەرۆكی 
ئەمنی سیاســی ببینــم. گوتیان تــۆ كێی؟ گوتم 
ناوم ئیبراهیم گابارییە و لە كوردستانەوە هاتووم. 
گوتیان كوردستان! ئەوان زانیارییان هەبوو كە من 
لە ســووریا هەڵاتووم. لە پرسگە گوتیان ئیبراهیم 
گاباری تۆی، ئەوەی چووەتە لای مەلا مســتەفا؟ 
گوتــم: بەڵێ. پێنج خولەكی نەبــرد، بەڕێوەبەری 
موخابەرات هات. سڵاوی كرد و فەرمووی لێكردم. 
گوتی: تۆ سووریت؟ گوتم: بەڵێ. گوتی: فەرموو 
چ كارێكــت هەیــە؟ منیــش گوتــم: پەیامی مەلا 
مســتەفام هێناوە بۆ دانوســتاندن، ئێوە ئامادەن 
دانوســتاندن لەگەڵ ئێمە بكــەن؟ ئەویش گوتی: 
كاتم بدەرێ دواتر وەڵامت دەدەمەوە. من چوومەوە 
ماڵەكەی خۆم لە قامشلۆ، سەعات چواری بەیانی 
دوو ئۆتۆمبێل هاتن و گوتیان خۆت بگۆڕە دەچین 
بۆ شام. گوتم ناچم بۆ شام. گوتیان: حافز ئەسەد 
گوتوویەتی بە ئیبراهیم بڵێن یەكسەر بێت بۆ شام. 

چووم بۆ شام.
رووداو: كە حافز ئەسەدت بینی، باسی چیتان 

كرد؟
ئیبراهیــم گاباری: كە بینیم گوتی حەز دەكەم 
زۆر پرسیارت لێبكەم. لێی پرسیم: تۆ سەربازی؟ 
گوتم نەخێر. گوتی دە باشــە پرسیاری سیاسیت 
لێدەكەم. ئەگەر پرســیاری سەربازیشــم لێكردی 
وەڵامەكــەت زانــی باشــە. گوتی: پێشــمەرگە لە 

كوێیە، چ جــۆرە چەكێكی هەیە؟ ژیانیان چۆنە؟ 
منیش وەڵامم دایەوە و گوتم بە نانی وشــكە شەڕ 

دەكەین.
رووداو: كە پەیامی بارزانیت پێگەیاند، حافز 

ئەسەد چی گوت؟
ئیبراهیــم گاباری: پێیگوتم بە مەلا مســتەفا 
بڵــێ ئێمە لە دوایین كۆنگرەی حیزبی بەعســدا 
پشتگیری حوكمی زاتیمان بۆ كورد كردووە. ئێمە 
زۆر بەڕێزەوە ســەیری مەلا مســتەفا دەكەین و 
بەلای ئێمەوە كەسێكی نیشتیمانپەروەرە. ئێمە 
ئامادەیــن بەبێ هیچ قەیــد و مەرجێك هاوكاری 
مەلا مســتەفا بكەین، لەبەر ئەوەی باوەڕمان بە 
مەلا مســتەفا هەیە. ســاوی منی پێ بگەیەنە 
و بڵــێ ئەگــەر بێت بۆ شــام، ئێمە پێشــوازی 

لێدەكەین. 
رووداو: دواتر تۆ پەیامەكەت گەیاندەوە مەلا 

مستەفا؟
ئیبراهیم گاباری: بەڵێ. مەلا مستەفا گوتی: 
زۆر باشە، مادام وایە تۆ بڕۆوە بۆ شام، ئێمەش 
وەفدێــك دەنێریــن. جەنابــی كاك مەســعود 

گوتــی من و تۆ دەچین، بــەڵام هەردووكمان لە 
فڕۆكەخانەی تاران دەستگیركراین.

رووداو: بۆچی گیران؟
كاك  ماڵــی  لــە  مــن  گابــاری:  ئیبراهیــم 
مەســعود بووم لــە كەرەج، چاوەڕێمــان دەكرد 
بە پاســپۆرتی توركی ســەفەر بكەین بۆ شام. 
دواتر دەركەوت ئێمە لە ژێر چاودێریی حكومەتی 
ئێرانداین، د.مەحموود عوسمان ئاگاداری بابەتی 
سەفەرەكەی ئێمە بوو، هەموو زانیارییەكانی بە 
ئێرانییەكان دابوو. بۆیە كە چووین بۆ فڕۆكەخانە 

یەكسەر دەستگیریان كردین. 
رووداو: چەند رۆژ لە زیندان مانەوە؟

ئیبراهیم گاباری: مــن 11 رۆژ مامەوە، كاك 
مەســعودیش هەفتەیەك. جەنابی مەلا مستەفا 
پەیوەندی با شــای ئێرانەوە كرد، ئینجا منیان 
بــەردا. مــن لە ژووری تاكەكەســیدا بەند بووم، 

ئەشكەنجەیەكی زۆریان دام. 
رووداو: تۆ هیچ رۆڵت هەبوو لە دروستكردنی 
پەیوەنــدی نێوان پارتی و حكومەتی ســووریا؟ 
چونكــە وابزانــم كاك مەســعود ســاڵی 1976 

سەردانی سووریای كردبوو.
ئیبراهیم گاباری: كە مەلا مســتەفا نەخۆش 
بــوو، جەنابی كاك مەســعود لەگەڵــی چوو بۆ 
لەندەن، پاشــان مەلا مستەفا چوو بۆ ئەمریكا، 
ئەویــش لە لەنــدەن مایەوە. منیــش چووم بۆ 
لەنــدەن، بەڵام لــە فڕۆكەخانە دەســتگیركرام، 
چونكە پاســپۆرتەكەم تەزویر بــوو. دواتر كاك 
مەسعود هات بۆ شام، بەرپرسانی قیادەی قوتری 
حیزبــی بەعس پێشــوازییەكی گەرمیان لێكرد. 
بــەڵام پێش ئەوە مام جەلال و عەلی شــنگالی 
لە شــام بوون، من ئەوانم بینی، پێمگوتن حافز 
ئەسەدم بینیوە و خەریكی دانوستاندنین، پێیان 
سەیر بوو، چۆن حافز ئەسەدم بینیوە، حەزیان 
دەكــرد بزانن یارییەكە چۆنــە. جەلال تاڵەبانی 
پەیوەندی پێوەكردم و گوتی حەز دەكەم بتبینم. 
لە كافتریای رەسیف یەكدیمان بینی. كاغەزێكی 
دامێ و گوتی بیدە بە كاك مەسعود، نەقدی لە 
كاك ئیدریس گرتبوو، دەیویســت خیلافێك لە 
نێوان كاك مەســعود و كاك ئیدریس دروســت 
بكات. جەلال تاڵەبانی هەروەها پێیگوتم سڵاوی 
تایبەتی من بە مەلا مستەفا بگەیەنە و پێی بڵێ 
كاغەزی سپی بۆ واژۆ دەكەم، چ مەرجێكی هەیە 
با بۆم بنووسێ. من هیچ كێشەیەكم لەگەڵی نییە 
و پێویســتە ئێمە ســوود لە یەكدی وەربگرین. 
مــام جەلال پەیوەندی لەگــەڵ هەندێك كوردی 
سووریا دروستكردبوو، بەشێكیان پشتگیرییان 
دەكرد، مەكتەبێكی لە قامشلۆ هەبوو، بەڵام زۆر 
حەساسیەتی بە من هەبوو، چونكە دەیزانی من 
بەناوی مەلا مســتەفاوە قسە بۆ كوردی سووریا 
دەكــەم و مەلا مســتەفاش پشــتگیریم دەكات. 

ئەوەش كاریگەری لەسەر ئەو دەبوو.
رووداو: نامەكــەی مام جەلالت گەیاندە كاك 
مەسعود و پەیامەكەشت بە مەلا مستەفا گەیاند؟
ئیبراهیم گاباری: بەڵێ. كاك مەسعود گوتی 
حەز ناكەین لەگەڵ مام جەلال ئینشیقاق بكەین، 
ئێمە پێویستمان بە یەكدییە. من كە لە شام بووم 
بەیاننامەیەكم لەسەر ناوی خۆم نووسی و باسی 
ئەوەم كردبوو كێ ئامادەیە با شەڕ بكات، جەلال 
تاڵەبانــی شــەڕ ناكات، مام جەلال شــێت بوو، 

چونكە وایدەزانی ئەوە قسەی كاك مەسعودە من 
بەنــاوی خۆم بڵاوم كردووەتەوە. بە مام جەلالم 
گوت فەرموو تۆ شــەڕ بكە، تۆ ناتوانی عەتفی 
بەعسی سووریا بۆ خۆت رابكێشی، ئێمە نەبین 
بەعســی ســووری یارمەتی كورد نــادات. پێش 
ئەوەی بەیاننامەكەش بڵاوبكەمەوە پێشانی كاك 
مەســعودم دا، ئەویش خوێندییەوە و پێكەنی و 
گوتی: ئیبراهیم خۆ تۆ پرست بە من نەكردووە.
رووداو: تــۆ مــام جــەلال تۆمەتبــار دەكەی 
بەوەی دەستی لە گرتنی تۆدا هەبووە، بەڵگەت 

چییە؟
ئیبراهیم گاباری: زۆربەی قیادە قوترییەكانی 
حیزبی بەعسی عێراق كە هەڵاتبوون و چووبوونە 
ســووریا، برادەری مام جەلال و عەلی شــنگالی 
بوون. پەیوەندی زۆر باشیان هەبوو. شتەكە زۆر 
ئاشكرا بوو. كە حكومەتی سووریا لێكۆڵینەوەی 
لەگــەڵ دەكــردم، دەیگــوت تۆ چــۆن دوژمنی 
جەلال تاڵەبانی! جــەلال تاڵەبانی دەیتوانی بە 
تەلەفۆنێك من لــە زیندان دەربهێنێ. دەیتوانی 
بــە تەلەفۆنێــك خەڵك لەبــەر پەتی ســێدارە 
دەربهێنێ. كاك مەسعود پێیگوتم دوو جار من و 
ئازاد بەرواری و رەحمەتی كاك ئیدریس، چووینە 
لای حافز ئەسەد و پێمانگوت كاكە ئیبراهیم هی 

ئێمەیە و ئازادی بكەن. 
رووداو: تــۆ بــە پێنــج پاســپۆرتی تەزویــر 

سەفەرت دەكرد، ئەمە چۆن بوو؟
ئیبراهیم گاباری: ئەوكات وەكو ئێستا ئامێری 
پێشــكەوتوو نەبــوو، لە بەیــروت دەتتوانی 20 
پاسپۆرتی تەزویر دروست بكەی، لە حەلەبیش 
هەر وابوو. كارەكە زۆر ئاسان بوو، من بە دەستی 
خۆم پاســپۆرتم دروســتكردووە. پاســپۆرتێكم 
بۆ ســابیری مەلا مســتەفا دروســتكرد، لەگەڵ 
د.پشــتیوان چوو بۆ لەندەن. ئێمــە دەورەمان 
لەسەر دروستكردنی پاسپۆرتی تەزویر بینیبوو. 
رووداو: قســە هەیە دەڵێــن ئیبراهیم گاباری 

لەگەڵ ساواكیش پەیوەندی هەبووە؟
ئیبراهیــم گاباری: ئەگــەر پەیوەندیم لەگەڵ 
ساواك هەبووایە، دەستگیری نەدەكردم. ئەگەر 
مەلا مستەفا نەبووایە لەسێدارەیان دەدام. لە نێو 
خۆماندا جەماعەتی ساواك هەبوون و ئێستاش 
لە ژیاندا ماون، ئێران كاری بەسەریانەوە نەبوو.

رووداو: دەتوانی ناوی ئەوانە بڵێی؟
ئیبراهیم گاباری: بەڵێ دەتوانم، یەك لەوانەی 
ئاشــكرا بوو كاك حەمەعەزیز بوو، ســكرتێری 
رەحمەتــی كاك ئیدریس. جێــی متمانەی كاك 

ئیدریس بوو.

ئیبراهیم گاباری، بیرەوەرییەكانی لە شۆڕشی ئەیلوولدا بۆ )رووداو( دەگێڕێتەوە:

ئیبراهیم گاباری، یەكێك بووە لە كەسایەتییە دیارەكانی رۆژئاوای كوردستان لە 
نێو شۆڕشی ئەیلوولدا، بە كەسێكی نزیك لە مەلا مستەفا و مەسعود بارزانی 
و ئیدریس بارزانی ناسرابوو. لە بەشی دووەمی ئەم هەڤپەیڤینەدا لەگەڵ 
بەرنامەی پەنجەمۆری تەلەڤزیۆنی )رووداو(، گاباری بەشێك لە بیرەوەرییەكانی 
خۆی لە شۆڕشی ئەیلوولدا دەگێڕێتەوە، بە تایبەتی نسكۆی شۆڕش و 
دانوستاندنی سەركردایەتی كورد لەگەڵ حافز ئەسەد، سەرۆكی پێشووی 
سووریا.

هەڤپەیڤین: كاوە ئەمین
رووداو – هەولێر

مام جەلال 
لە سووریا 
دەیتوانی بە 
تەلەفۆنێك خەڵك 
لەبەر پەتی 
سێدارە دەربێنێ

مەحموود 
عوسمان زانیاری 
لەسەر من و كاك 
مەسعود دابووە 
ئێرانییەكان

مەلا مستەفا 
گوتی من 
دكتۆرات 
دەدەمێ

مام جەلال گوتی 
بە مەلا مستەفا 
بڵێ كاغەزی 
سپی بۆ واژۆ 
دەكەم

لەگەڵ كاك 
مەسعود لە 
فڕۆكەخانەی تاران 
دەستگیركراین

بە پێنج 
پاسپۆرتی 
تەزویر سەفەرم 
دەكرد

سەعید ئاڵچی 
لەلایەن دكتۆر 
شڤانەوە كوژرا

بەشی دووەم 

حافز ئەسەد ئامادەبوو بێ هیچ مەرجێك 
هاوكاریی مەلا مستەفا بكات

لە سلێمانی جۆرە ماتۆڕسكیلێك قەدەخەدەكرێ
رووداو - سلێمانی

بە بڕیاری قائیمقامیەتی سلێمانی جۆرە ماتۆڕسكیلێك قەدەخەدەكرێت، دەستبەسەر هەموو ئەو ماتۆڕسكیلانەشدا دەگیرێت كە مۆڵەتیان نییە. ئاوات 
محەممەد، قائیمقامی سلێمانی بە )تۆڕی میدیایی رووداو(ی راگەیاند، لەسەر رێنمایی وەزارەتی ناوخۆ هەر ماتۆڕسكیلێك قەبارەی مەكینەكەی لە 125 

سیسی كەمتر بێت، هاتوچۆكردنی قەدەخەدەكرێت. گوتیشی "لەو كاتەوەی ئەو بڕیارە هەیە، ژمارەیەكی زۆر لەو جۆرە ماتۆڕسكیلانە دەستیانبەسەرداگیراوە". 
قائیمقامی سلێمانی ئەوەشی خستەڕوو، جگە لەوانە هەموو ئەو ماتۆڕسكیلانەش كە مۆڵەتیان نییە ‌و بێ سەرەتان دەستیانبەسەردادەگیرێت.‌ گوتیشی "لە 

ماوەی رابردوودا دەستگیراوە بەسەر ژمارەیەكی زۆر ماتۆڕسكیلی بێ مۆڵەت ‌و بێ سەرەتادا، هەڵمەتەكانیش لەو بارەیەوە بەردەوامدەبن".

ئابووری

رەوا عەبدوڵڵا
رووداو - هەولێر

چیــدی ریخۆڵــە و هەزار لۆغانــەی ئاژەڵانی 
سەربڕاو لەسەر زبڵخانەكان نابینرێن و هاووڵاتیان 
بە بۆنیان هەراسان نابن، ئێستا چەند بازرگانێك 
ســاڵانە نزیكــەی 600 تــۆن ریخۆڵــەی مەڕ و 
هــەزار لۆغانەی رەشــەوڵاخ هەنــاردەی وڵاتانی 
وەك لوبنان و توركیا و پاكســتان دەكەن. لەو 
رێگەیەشــەوە لە ســاڵێكدا نزیكەی 10 ملیۆن 

دۆلار دەهێننە كوردستان.
كەمال ســەیدۆ، بازرگانێكی شــاری دهۆكە، 
پێشتر پێســتە و خوری هەناردە دەكرد، بەڵام 
ماوەی چەند ســاڵێكە ریخۆڵەی مــەڕ هەناردە 
دەكات، ســاڵانە لەگەڵ چەند بازرگانێكی دیكە 
بەگوێــرەی خواســت 125 تاوەكــو 150 تــۆن 
ریخۆڵــە هەنــاردەی وڵاتانی توركیــا و لوبنان 

دەكات.
كەمــال ســەیدۆ بــە )رووداو(ی گــوت: "لە 
زۆربەی وڵاتانــی ئەوروپا بەتایبەت لە ئەڵمانیا 
خواســت لەســەر ریخۆڵــەی مەڕ هەیــە، لەوێ 
گۆشــتی مریشــك و ئاژەڵ و چەندیــن مادەی 
دیكەی تێدەكرێت و لەنێو بەفرگر هەڵدەگیرێ، 
دواتریش بەشێوەی خواردنی خێرا )فاستفوود( 

دەیفرۆشن".
لەبــەر نەبوونــی ئایــزۆ، بازرگانانی هەرێمی 
كوردســتان ناتوانــن راســتەخۆ ئــەم بەرهەمە 
هەنــاردەی وڵاتانــی ئەوروپــا بكــەن ، بۆیــە 
بەناچــاری بەرهەمەكــە هەنــاردەی توركیــا و 
لوبنــان دەكــەن، لــەم دوو وڵاتــەش لەڕێگەی 
هەندێ ئامێری تایبەت بەگوێرەی ئەســتووری، 
رێخۆڵەكان لەیەكدی جیا دەكەنەوە و هەناردەی 
وڵاتانی ئەوروپای دەكەن. كەمال سەیدۆ دەڵێت: 
"توركیا و لوبنان، بەنرخی زۆر زیاتر لەو نرخەی 
لە ئێمەی دەكڕن، بەرهەمەكە بە وڵاتانی ئەوروپا 

دەفرۆشن". 
كەمــال هەر كیلۆیەك ریخۆڵــەی مەڕ و بزن 
بــە 45 دۆلار بــە بازرگانانی توركیــا و لوبنان 
دەفرۆشــێ. ئەو دەڵێــت "ریخۆڵــە بەگوێرەی 
قەبــارە و پاكییەكــەی لە توركیــا 3 تاوەكو 7 
دۆلار دەكات، بەڵام بەتێكڕا هەر ریخۆڵەیەك بۆ 
ئێمــە 3 دۆلار دەكات، نزیكــەی 15 ریخۆڵەش 
كیلۆیــەك دەبــن، بەشــێوەیەكی گشــتی هەر 

كیلۆیەك ریخۆڵە بۆ ئێمە 45 دۆلار دەكات".
 هەروەها دەڵێت :"پێشتر لە عێراق و هەرێمی 

كوردستان ریخۆڵە فڕێدەدرا، چونكە خەڵك لێرە 
نایخوات، بەڵام ئێســتا بەهــۆی هەناردەكردنی 
لەلایــەن ئێمە، خەڵكێكی زۆر لێی ســوودمەند 
دەبن، خەڵكانێك ریخۆڵەكان لە سەربڕخانەكان 
 30 نزیكــەی  بــە  دەیفرۆشــن  كۆدەكەنــەوە 
بازرگانی ناوخــۆ، ئەوانیش دوای پاككردنەوەی 
ریخۆڵەكان، بە ئێمەی دەفرۆشنەوە. ئێمەش لە 
بەفرگر هەڵیدەگریــن تا دەبێتە 10 تاوەكو 20 

تۆن و هەناردەی توركیا و لوبنانی دەكەین".
كەمال سەیدۆ، گوتی:"ساڵی رابردوو بە تەنیا 

80 تــۆن ریخۆڵــەم هەناردە كرد، ئەمســاڵیش 
تاوەكو ئێستا 40 تۆنم هەناردە كردووە، چەند 
تۆنێكیشم كڕیووەتەوە ئامادەیە بۆ ناردن، بەڵام 
بەشێوەیەكی گشــتی ساڵانە 125 تاوەكو 150 
تۆن رێخۆڵەی مەڕ و بزن لەهەرێمی كوردستانەوە 
هەناردەی توركیا و لوبنان دەكرێت كە بەهاكەی 

دەگاتە نزیكە 6 تاوەكو 7 ملیۆن دۆلار".
جگــە لــە ریخۆڵەی مەڕ و بــزن، بازرگانانی 
هەرێمی كوردســتان ئێستا پێستە بۆ پۆلەندا، 
ئیتاڵیا، توركیا و میســر. خــوری بۆ بەریتانیا 

و هیندســتان. ئەندامی نێرینەی گا بۆ توركیا، 
هەزار لۆغانەش بۆ پاكستان هەناردە دەكەن 

جیهاد نورەددین، بازرگانێكی شاری هەولێرە، 
جگە لە پێستە و خوری و ریخۆڵە، هەزار لۆغانە 
كە بەشــێكە لە گەدەی رەشــەوڵاخ لە هەرێمی 
كوردســتان و شــارەكانی عێــراق كۆدەكاتەوە 
لەرێگەی ئێرانەوە هەناردەی پاكستانی دەكات.

جیهاد نورەددین، دەڵێت :"پێشتر لەهەرێمی 
كوردستان و عێراق هەزار لۆغانە فرێدەدرا، بەڵام 
ماوەی دووساڵە من و چەند بازرگانێكی دیكەی 
توانیمان لە پاكســتان بازاڕی بــۆ بدۆزینەوە و 

لەرێگەی ئێرانەوە هەناردەی بكەن".
 جیهاد نوورەدەین هەر دوو مانگ جارێك 20 
تــۆن هەزار لۆغانە لەرێگەی ئێرانەوە هەناردەی 
پاكستان دەكات. ئەو دەڵێت "من دوو بازرگانی 
دیكــە ئەو كارە دەكەین، ســاڵانە نزیكەی 400 
تاوەكــو 500 تــۆن هــەزار لۆغانە لــە هەرێمی 
كوردســتانەوە هەناردەی پاكســتان دەكەین". 
جیهاد گوتیشــی "هەر تۆنێك هەزار لۆغانە بۆ 
ئێمە 6000 دۆلار دەكات، بۆیە دەتوانین بڵێین 
ســاڵانە لە رێگەی هەناردەكردنی هەزار لۆغانە 
نزیكــەی 3 ملیــۆن دۆلار داهــات دێتە هەرێمی 

كوردستان".
ئــەو هــەزار لۆغانەیــەی بازرگانانی هەرێمی 
كوردســتان هەنــاردەی پاكســتانی دەكــەن، 
جارێكی دیكە لەپاكستانەوە بەقاچاخ هەناردەی 
چین دەكرێت، چونكە زیاتر لەوێ وەكو خۆراك 
بەكاردێــت و نرخی یەك كیلۆشــی لەنێوان 10 

– 12 دۆلارە.
جیهاد نورەددیــن، دەڵێت"ئەگەر بازرگانانی 
چین ئەم بەرهەمە نەكڕن، بەهۆی بەكارنەهێنانی، 
بەهاكــەی دادەبەزێ و زۆربەی وڵاتان بەناچاری 
دەبــێ فڕێــی بــدەن، بۆیــە ئــەم بازرگانییــە 
بەستراوەتەوە بە خواستی دانیشتووانی چین".

جیهاد نورەددین، جگە لە هەرێمی كوردستان 

هەزار لۆغانە لە شارەكانی عێراقیش دەكرێتەوە 
هەناردەی دەكات، ئەو دەڵێت :"ئێمە كیلۆیەك 
هــەزار لۆغانــەی ئامادەكــراو بــە 5 دۆلار لــە 
بازرگانانــی ناوخۆ دەكڕینــەوە و بە 6 دۆلار بە 

پاكستانییەكانی دەفرۆشینەوە".
جیهاد نورەددین پێیوایە حكومەتی هەرێمی 
لــەدوو لاوە لــەو بازرگانییەكەدا ســوودمەندە، 
لەلایــەك ئەو بەرهەمە كە پێشــتر فــڕێ دەدرا 
ئێســتا دەبێتە داهاتێك بۆ هەرێمی كورستان، 
لەلایەكــی دیكــەش لــە مۆڵەتــی هەنــاردە و 
وەرگرتنی گومركی یەك تۆن ریخۆڵە 300 هەزار 
دینــار و یــەك تۆن هــەزار لۆغانــە 110 هەزار 

دیناری دەستدەكەوێ.
یاســا و رێنماییەكانی كەرەنتینی ڤێترنەری 
هەرێمی كوردستان هیچ رێگرییەكیان نییە، بۆ 
هەناردەكردنی ئەم بەرهەمە، بۆیە بازڕگانان ئەم 
بەرهەمە جگە لەهەرێمی كوردستان لە شارەكانی 
عێراقیــش كۆدەكەنەوە لەرێگــەی فڕۆكەخانەو 

دەروازە سنوورییەكان هەناردەی دەكەن.
بەپێــی ئامــاری بەڕێوەبــەری كەرەتنینــی 
ڤێترنەری لە وەزارەتی كشتوكالأ و سەرچاوەكانی 
ئاو، ســاڵی رابردوو 643 تۆن هــەزار لۆغانە و 
ریخۆڵە و ئەندامی نێرینەی گا هەناردەی توركیا 
و لوبنــان و پاكســتان كــراوە، لە ســێ مانگی 

یەكەمی ئەمساڵیش 90 تۆن هەناردە كراوە.
بەڕێوەبــەری  شــوكری،  د.جەمــال 
كەرەنتینەی ڤێترنەری لە وەزارەتی كشــتوكالأ 
و ســەرچاوەكانی ئاو، دەڵێت :"مــاوەی دوو و 
ســێ ســاڵە ئەم بازرگانییە پەیدابووە، پێشتر 
هــەزار لۆغانــە فڕێــدەدرا و ریخۆلەش ســاڵانە 
بەرێژەیەكی كەم هەناردە دەكرا، بەڵام ئێســتا 
بەهــۆی خواســت لە وڵاتــان، هەنــدێ بازرگان 
داوای مۆڵەتی هەناردەكردنیان كردووە ئێمەش 
مۆڵەتمان پێداون، چونكە لێرە كەس نایانخوات 

و لە پیشەسازیش بەكارنایەن".

رەوا عەبدوڵڵا
رووداو - هەولێر 

بەرپرسێكی وەزارەتی كشتوكاڵ دەڵێت، بەهۆی 
قەیرانی دارایی و لاوازبوونی چالاكیی سێكتەرەكانی 
دیكە، خەڵكێكی زۆر روویان لە كشتوكاڵ كردووە، 
لــە ماوەی چوار ســاڵی رابردووشــدا نزیكەی 10 
هەزار خانووی پلاســتێكی لە هەرێمی كوردستان 
دامەزراون و بەو هۆیەشەوە بەرهەمی سەوزە %46 

زیادی كردووە.
بەپێــی ئاماری وەزارەتی كشــتوكاڵ، ســاڵی 
رابــردوو یەك ملیــۆن و 405 هــەزار و 656 تۆن 
ســەوزە بەكاربــراوە كە 901 هــەزار و 157 تۆنی 
خۆماڵــی بووە، واتە 64%. بەڵام لەســاڵی 2013 
بڕی ســەوزەی بەكاربــراو 974 هەزار و 132 تۆن 
بووە كە 481 هەزار و 388 تۆنی خۆماڵی بووە و 

دەكاتە نزیكەی 49%ی بڕی بەكاربراو.
بەپێــی ئــەو داتایــە، لەمــاوەی چوار ســاڵی 
رابردوودا بەرهەمی سەوزەی خۆماڵی 46.6% زیاد 
بووە. بەرپرسانی وەزارەتی كشتوكاڵ هۆكاری ئەو 
زیادبوونە دەگەڕێننەوە بۆ خانووە پلاستیكییەكان.
كەمال محەممەد، بەڕێوەبەری پڕۆژەی خانووی 
پلاســتیكی لــە وەزارەتــی كشــتوكاڵ، دەڵێــت 
:"چاندنی ســەوزە لەژێر خانووی پلاستیكیدا زۆر 
ســەركەوتووە، تاكە رێگەشــە بۆ گەشــەپێدان و 
زیادكردنی بەرهەمی خۆماڵی تا ئاستی پڕكردنەوەی 

پێداویستی ناوخۆ و تەنانەت هەناردەكردنیش".
بیرۆكــەی پــڕۆژەی چانــدن لەژێــر خانــووی 
پلاستیكی لە كوردستان، دوای سەردانی تیمێكی 
حەوت كەســی پســپۆڕی وەزارەتی كشتوكاڵ بۆ 
شاری مۆرسیای ئیسپانیا هات، بیرۆكەكە لە ساڵی 
2007 پەسەند كرا. پرۆژەكەش سەرەتا بە چاندنی 
خەیار و تەماتە لەژێر هەشت خانووی پلاستیكی 

دەستیپێكرد.
 دوای ســەركەوتنی پرۆژەكە، لە نێوان ساڵانی 
2008-2011 وەزارەتی كشــتوكاڵ 1600 خانووی 

پلاســتیكی بەســەر جووتیارانــدا دابــەش كرد، 
بەجۆرێك لە دوو ســاڵی یەكەمدا بۆ جێگیركردنی 
سیســتەمەكە، وەزارەتی كشــتوكاڵ بێ بەرامبەر 
خانووەكانــی دەدایــە جووتیاران. لە دوو ســاڵی 
دووەمیشــدا بــۆ هانــدان بــە پاڵپشــتی 75%ی 

نرخەكەی، خانووەكانیان دەدایە جووتیاران.
دوای دەركەوتنی سوودە ئابوورییەكانی چاندنی 
سەوزە لە ژێر خانووی پلاستیكی، ژمارەی خانووە 
پلاســتیكییەكان زیادی كرد، بەجۆرێك لە ساڵی 
2008 تەنیا 1.310 خانووی پلاستیكی لە هەرێمی 
كوردستان هەبوون، بەڵام ئێستا 17 هەزار و 108 

خانوون.
كەمــال محەممــەد دەڵێت: "بەهــۆی قەیرانی 
زۆربــەی  لــە  چالاكــی  لاوازبوونــی  و  دارایــی 
ســێكتەرەكانی دیكە، خەڵكێكــی زۆر روویان لە 
كشتوكاڵ كردووە، لە ماوەی چوار ساڵی رابردوودا 
نزیكەی 10 هەزار خانووی پلاستیكی لە هەرێمی 

كوردستان دامەزراون". 
كەمال نموونە بەزیادبوونی بەروبوومی سەوزە 
لە ساڵی رابردوو دەهێنێتەوە و دەڵێت: "بۆ نموونە 
بەرهەمی خەیار لە61 هەزار تۆنەوە بۆ 100 هەزار 
زیــاد بووە. باینجــان لە 23.5 هــەزار تۆنەوە بۆ 
48.8 هــەزار تۆن، كولەكە لە 15.6 هەزار تۆنەوە 
بــۆ 24.9 هــەزار تۆن ، قەڕنابیت لــە 5.7 هەزار 

تۆنەوە بۆ 19.2 هەزار تۆن زیاد بووە".
ئــەو خانــووە پلاســتیكیانەی لــە هەرێمــی 
كوردستان هەن، 12.467یان لە سنووری پارێزگای 

سلێمانین كە زۆربەیان دەكەونە ناوچەی بازیان.
بارام كەمال، جووتیارێكی پارێزگای سلێمانییە، 
ســاڵی 2008 لەڕێگەی قەرزی كشــتوكاڵەوە 16 
خانووی پلاســتیكیی كڕی، ئێســتا خاوەنی 300 
خانــووی پلاســتیكییە لــە بازیان. ئــەو دەڵێت: 
"بەرهەممان باشــە، بۆیە هیچ پاڵپشتییەكمان لە 
حكومەت و وەزارەتی كشتوكاڵ ناوێت، تەنیا تاكە 
داواكاریمان ئەوەیە لەكاتی پێگەیشتنی بەرهەمی 

خۆماڵی، بەرهەمی هاوردە قەدەغە بكات".

بارام لەژێر خانووە پلاســتیكییەكانی خەیار و 
تەماتە و باینجان و بیبەری چاندووە و لە وەرزی 
زستانیش، قەڕنابیت و كاهوو و كەرەوز و تەڕەتیزە 
و كــەوەر دەچێنێ، ئەو دەڵێت :"پرۆژەكەی ئێمە 
جگە لــەوەی بووەتە هۆی دابینكردنی بەرهەم بۆ 
وڵات و رێگــری دەكات لــە چوونە دەرەوەی پارە، 
لەهەمانكاتیشدا بووەتە هۆی دابینكردنی بژێویی 
ژیان بۆ 18 خێزان كە لەو خانووانەدا كار دەكەن".
دوای زیادبوونی ژمارەی خانووە پلاستیكییەكان، 
جووتیارانــی پارێــزگای ســلێمانی بــۆ ئاڵوگۆڕی 
رێنمایــی و گەشــەپێدانی بەرهــەم و داكۆكیكردن 
لــە مافەكانیــان، لە ســاڵی 2011 كۆمەڵەیەكیان 

دامەزراند كە ئێستا 850 ئەندامی هەیە.
دكتــۆر هەورامــان محەممەد نوری، ســەرۆكی 
كۆمەڵەی گەشەپێدانی خانووی پلاستیكی دەڵێت: 

" لە ســاڵی 2010 تاوەكو 2013 بەهۆی دابەزینی 
نــرخ و گرفتی بەبازاڕكــردن، دامەزراندنی خانووی 
پلاســتیكی كەمێك سســت بــوو، بــەڵام بەهۆی 
سەرهەڵدانی قەیرانی دارایی و دواكەوتنی مووچە و 
بێكاری، خەڵكێكی زۆر گەڕاونەتەوە بۆ كشتوكاڵ. 
لە چوار ساڵی رابردوودا نزیكەی 10 هەزار خانووی 
پلاســتیكی لە هەرێمی كوردســتان دامــەزراون و 

بەردەوامیش ژمارەیان لەزیادبووندایە".
هەرچەندە كەشــی نێو خانووی پلاســتیكی لە 
چوار وەرزی ســاڵدا بۆ كشــتوكاڵ گونجاوە، بەڵام 
جووتیارانی هەرێمی كوردســتان لەمانگی نیســان 
تاوەكو تشرینی دووەم بەشی زۆری خانووەكانیان 
90%ی بەخەیار دەچێنن، لەوەزی زستانیش زیاتر 
برۆكلی، جەرجیر، كەرەوز، تەرەتیزە، ســپێناخ و 

سڵق دەچێنن..

دكتۆر هەورامان دەڵێــت :"ئەگەر بازاڕ هەبێت 
و بەرهــەم پارە بكات، جووتیــاران دەتوانن چوار 
وەرزەی ســاڵ هەموو بەرهەمەكانی ســەوزە لەژێر 
بەهــاوردە  پێویســتمان  و  بچێنــن  خانــووەكان 
نەبێــت و بەرهەمیــش هەنــاردە بكەیــن، بۆ ئەم 
مەبەستەش داوامان لە وەزارەتی كشتوكاڵ كرد بۆ 
كەمكردنەوەی خەرجی یان بەپێدانی وزە و كارەبا 
هاوكارمان بن یان لەڕێگەی كونســوڵخانەكان بازاڕ 
بۆ بەرهەمەكانمان لە وڵاتانی كەنداو بۆ بدۆزنەوە، 

بەڵام بەداخەوە نەیانتوانی". 
تاكــە هیــوای جووتیــاران بۆ ســاخكردنەوەی 
بەرهەمەكانیــان شــارەكانی عێراقــە، بــەڵام ئەم 

بازارەش بەهۆی بارودۆخی سیاسی جێگیر نییە.
پێشــتر وەزارەتی كشــتوكاڵ ، بــۆ رێگری لە 
بەكارهێنانی هۆرمۆن و دەرمانی قڕكەری درێژخایەن 

كە مەترســییان بۆ سەر تەندروستی مرۆڤ هەیە، 
زۆر بــەوردی چاودێری خانووە پلاســتیكییەكانی 
دەكرد، بەڵام ماوەی سێ ساڵە بەهۆی سەرهەڵدانی 
قەیرانی دارایی و دابیننەكردنی بودجە بۆ تیمەكان 
ئــەم چاودێرییە لاواز بــووە ، بۆیە خەڵك گومان 

لەبەكارهێنانی ئەم ماددانە دەكەن.
:"دروشــمی  دەڵێــت  هەورامــان  دكتــۆر 
كۆمەڵەكەمــان بەرهەمێكــی زیاد و تەندروســتە، 
بۆیە هەمــوو جووتیارانمان ئاگادار كردووەتەوە بۆ 
تەندروستی خۆیان و هاووڵاتیان و لە دەستنەدانی 
متمانــەی خەڵك بە بەرهەمــی خۆماڵی، هۆرمۆن 
و دەرمانــی قڕكــەری درێژخایــەن بەكارنەهێنــن، 
بەردەوامیش بەدواداچوون دەكەین، لەهەر شوێنێك 
بەكارهاتبێت دەســتی بەســەردا دەگریــن و رێگە 

نادەین بەرهەمەكەی بفرۆشێ".

بەرهەمی سەوزە 46 % زیادی كردووە

هەناردەی توركیا و پاكستان و لوبنان دەكرێ

لەماوەی 4 ساڵدا 10 هەزار خانووی 
پلاستیكی لە كوردستان دامەزراون

بازرگانانی كورد ساڵانە بایی 10 ملیۆن دۆلار 
رێخۆڵە و هەزار لۆغانە دەفرۆشن

)فۆتۆ: رووداو(بازرگانانی كورد كیلۆیەك ریخۆڵە بە 45 دۆلار دەفرۆشنە توركیا

بیرۆكەی پرۆژەی چاندن لە ژێر خانووی پلاستیكیدا لە ئیسپانیا گواستراوەتەوە بۆ كوردستان

"ئۆپێكــی قۆرخــكار دەبــێ ئــەوە بزانــن كە 
نرخی بەنزین بەرزبووەتــەوە، هیچیش ناكەن بۆ 
دابەزاندنی نرخ، ئەوان بۆ چەند دۆلارێكی كەم وا 
دەكەن، لەكاتێكدا ئەمریكا پارێزگارییان لێدەكات، 
پێویســتە وەك رێگایەكی دوو ئاراستەیی مامەڵە 

بكرێت، هەر ئێستا نرخی نەوت دابەزێنن".
 تویتەكــەی ترەمــپ لە پــاش راگەیەنراوێكی 
ئەمریــكاوە هــات كــە داوا دەكات هاوردەكارانی 
نەوتی ئەمریكا ئاستی هاوردەكردنیان دابەزێنن بۆ 
سفر، خەریكە پێشبینییەكەی حوسێن ئەردەبیلی 
نوێنــەری ئێران لــە ئۆپێك راســت دەردەچێت، 
كاتێــك كە گوتــی تویتەكانی ترەمــپ 10 دۆلار 
نرخی نــەوت بەرز دەكەنــەوە، زۆری نەبرد یەك 

بەرمیل نەوت گەیشتە 77.68 دۆلار.
فنجانــە  خواردنــەوەی  داوای  بڵێــی  وەك   
قاوەیەكــی لەگــەڵ بــكات، بــە تویتێــك داوا لە 
ســعودیەی هاوپەیمانــی دەكات كــە رۆژانە دوو 
ملیۆن بەرمیل نەوت زیاتر بەرهەمبهێنن، چونكە 
بەهۆی گرژی و ئاڵۆزییەوە نەوتی ڤەنزوێلا و ئێران 

كەم دەكات!!
ســەرباری ئــەوەی كەرتــی نەوتــی ئەمریــكا 
ســوود لە بەرزبوونەوەی نرخ نــەوت وەردەگرێ، 
بــەڵام چەنــد ســێكتەرێك زیانیــان پێــدەگات، 
لەوانــەش: كۆمپانیاكانــی فڕۆكەوانــی، ئەگەری 
زۆرە ژمارەیــەك كۆمپانیــا لەگەڵ هاتنی ســاڵی 
2019دا مایەپووچبوونی خۆیان رابگەیەنن، ئەگەر 
نرخــی نــەوت لە نزیــك 80 دۆلار بمێنێتەوە، بە 
دوای ئەودا كۆمپانیاكانی گواســتنەوەی دەریایی 
و پاشان گواستنەوەی زەمینی دێن، هەروەها ئەو 
كارخانانــەی كە بە درێژایــی هێڵی بەرهەمهێنان 
پشت بە سووتەمەنی دەبەستن و پاشان وێستگە 
كارۆگازییەكانیــش زیانی گەورەیان بەردەكەوێت، 
بــەڵام لە كۆتاییــدا ئەوەی زۆرترین بــاج دەدات، 
بەكاربــەران و هاووڵاتیانی ئەو وڵاتانەیە، چونكە 
خەرجییەكان بەرز دەبنەوە، هاوســەنگبوونی ئەو 
خەرجیانەش لەســەر حیســابی گیرفانــی ئەوان 

كۆتایی دێت.
 بەرزبوونــەوەی نرخی نەوت بە ناڕاســتەوخۆ 
زیانی بــۆ بەرهەمێنەرانی نەوتیش هەیە، چونكە 
لە دونیای ئێســتادا پرەنســیپی نــەوت بەرامبەر 
تەكنۆلۆژیــا پەیڕەو دەكرێت، ئــەوەش وا دەكات 
كە خەرجیی بەرهەمهێنانی كاڵا و شمەك لەسەر 
وڵاتانی پێشكەوتوو زیاد بكات و دواتر بە نرخێكی 

رووداو - هەولێر

لوتكــەی  كۆبوونــەوەی  رابــردوو  هەفتــەی 
ســەركردەكانی وڵاتانی ئەندامی ناتۆ لە برۆكسل 
زۆربــەی  كۆبوونەوەكــە  پێــش  بەڕێوەچــوو، 
ســەركردەكان خۆیان بــۆ ئــەوە ئامادەكردبوو، 
ســەرۆكی ئەمریــكا بەهــۆی كەمیــی بودجــەی 
ســەربازیی وڵاتەكانیانــەوە بۆ رێكخــراوی ناتۆ، 
رەخنەیــان لێبگرێ، بــەڵام دۆناڵد ترەمپ لەبری 
بودجەی سەربازی، باسی پەیوەندییەكانی وزەی 
نێوان رووسیا و ئەوروپای كرد، بەتایبەتیش رووی 

قسەی لە ئەڵمانیا بوو.
چوارشــەممەی  رۆژی  كۆبوونەوەكــەی  لــە 
رابردوودا دۆناڵد ترەمپ، مەلەفی بۆڕییەكی غازی 
هەڵداوە كە درێژییەكەی نزیك 1300 كیلۆمەترە، 
بەژێــر دەریای باڵتیكدا تێدەپــەڕێ و بە )نۆرد 
ســتریم 2( ناســراوە. ئــەم بۆڕییــە لــە ســاڵی 
2011ەوە دەست بە دروستكردنی كراوە. ترەمپ 
لــە كۆبوونەوەی لەگــەڵ یەنس ســتۆڵتنبێرگ، 
ئەمینداری گشــتیی ناتۆ، گوتی: "ئەوەندەی من 
بزانم ئەڵمانیا لەژێر دەستی رووسیادایە، چونكە 
وزەیەكی زۆر لە رووســیا وەردەگرێ. مەسەلەكە 
پەیوەنــدی بە چەندین ملیــار دۆلارەوە هەیە كە 
دەدرێ بــەو وڵاتەی داوامان لێدەكرێ بەرەوڕووی 

هەڕەشەكانی ببینەوە".
ئەڵمانیــا كە ئابووریی یەكەمی ئەوروپاشــە، 
گەورەترین هاوردەكاری ئەوروپی غازی سروشتیی 
رووســیایە، لەگــەڵ تەواوبوونی پــڕۆژەی )نۆرد 
ستریم 2( ئەڵمانیا زیاتر لە جاران پشت بە غازی 
رووسیا دەبەستێ. چاوەڕێ دەكرێ ئەو پڕۆژەیە 
هەناردەی غازی رووسیا بۆ ئەوروپا دوو هێندەی 

ئێستا بكات.
لە ساڵی 2016دا، ئەوروپا ساڵانە 606 ملیار 
مەتر ســێجا غازی سروشتی بەكارهێنا، لەو بڕە 
247 ملیــار مەتر ســێجای لەلایەن رووســیاوە و 
253 ملیــاری لەلایەن وڵاتانی ئەوروپییەوە دابین 
دەكرا. بەو پێیەش ئەوروپا نزیكەی 35%ی غازی 
سروشتیی خۆی لە ســەرچاوە ئەوروپییەكانەوە 
دابین دەكرد كە چاوەڕێ دەكرێ لە چەند دەیەی 

 ئەگەر ســاڵانی پێشــوو تەنانەت پێش چەند 
مانگێــك لەمەوبــەر بازاڕەكانی نــەوت بارگاوی و 
كاریگەر بووبێتن بە چەند هۆكارێكی نەریتی، ئەوا 
ئێستا تویتەكانی دۆناڵد ترەمپیش كاردەكەنە سەر 

بازاڕەكانی نەوت.
ئێستا چوارگۆشەی كاریگەری ئۆپێك- خواست 
و خستنەڕوو- جەنگی بازرگانی- تویتەكانی ترەمپ 
ئەو فاكتەرانەن كە یاری بە بازاڕی نەوت دەكەن.

ئۆپێــك بڕیــاری دا 1.8 ملیــۆن بەرمیل كەم 
بكاتــەوە، دواتــر بڕیاری دا یــەك ملیۆن بەرمیل 
زیاد بكاتەوە، پرسیاری كۆنكریتی لەبەردەم ئەو 
رێكخراوەدا ئەوەیــە كە ئایا ئەركی ئۆپێك ئیدی 

كۆتایی هات؟
ئێستا ئۆپێك جیا لە جاران بە هێزێكی دیكەوە 
هاتووەتــەوە نێــو كایەكــە، هەر ئــەوەی ترەمپ 

ملكەچ دەكات.

  ترەمپ تەنیا نییە
پرۆژەی )نۆرد ســتریم 2( كە دەستەخوشك 
یان فراوانبوونەوەی پڕۆژەی )نۆرد ستریم(ە، تاكە 
پڕۆژەی گواستنەوەی غازی سروشتیی رووسیا بۆ 
ئەڵمانیایە كە بەهیچ وڵاتێكی رۆژهەڵاتی ئەوروپادا 
تێناپــەڕێ. هــەر ئەمــەش وڵاتانــی رۆژهەڵاتی 
ئەوروپا بەتایبەتیش ئۆكراینا و پۆڵەندای نیگەران 
كــردووە. كیڤ و وارشــۆ نیگەرانی ئەوەن ئەگەر 
پــڕۆژەی )نــۆرد ســتریم 2( تەواو ببێــت، ئەوە 
رووسیا لەكاتی پێویستدا دەتوانێ غاز لە وڵاتانی 

و دەرهێناندا.
نەوتــی كۆگاكــراوی وڵاتانــی پیشەســازی لە 
ســاڵی 2016دا 300 ملیــۆن بەرمیل بووە، ئەوە 
لەكاتێكدایە لە شوباتی 2018دا 43 ملیۆن بەرمیل 
بووە، بەپێی ریپۆرتەكانی ئاژانسی نێودەوڵەتیی 
وزە نەوتــی كۆگاكراوی جیهان 26 ملیۆن بەرمیل 

زیاتر بووە، بە بەراورد بە 5 ساڵی پێشوو.
لــە مانگی یەكی ئەمســاڵدا، خالیــد فالح لە 
كۆڕبەنــدی ئابووریــی جیهان لە داڤۆس باســی 
لــەوە كرد كــە وەبەرهێنان لە ســێكتەری نەوتدا 
دابەزیوە بۆ كەمتر لە نیوە، لە كاتێكدا لە ساڵی 
2014دا بە بەهــای 700 ملیار دۆلار وەبەرهێنان 
كراوە، هۆكاری سەرەكیی ئەوەشی گەڕاندەوە بۆ 
ناجێگیری نرخی نەوت كە وا لە دامەزراوە بانكی 
و دارایی و كۆمپانیاكان دەكات نەوێرن بە ئاسانی 

جۆناســان ســتێرن، لێكۆڵــەر لــە پرۆگرامی 
غــازی سروشــتی پەیمانگای وزەی ئۆكســفۆرد، 
لەمبارەیــەوە بــە )نیویۆرك تایمــز(ی ئەمریكی 
گــوت "ئــەو نیگەرانییــە بــێ بنەمایــە، چونكە 
ئەڵمانیا پێویســتیی بە غازێكی زۆر لەوە زیاترە 
كە لە رێگەی هەردوو تۆڕی نۆرد ســتریم و نۆرد 
ســتریم 2 بۆی دێت، جیا لەمــە ئەوروپا بازاڕی 
ســەرەكیی غازی رووســیا و گرتنەوەی غاز )لە 
وڵاتانی رۆژهەڵاتی ئەوروپا( قورســاییەكی دارایی 

زۆر دەخاتە سەر شانی حكومەتی رووسیا".
بەو حاڵەوە ئەوروپییەكان هەر نیگەرانن، لەبەر 
ئــەوەی تەنانەت بەرپرســە باڵاكانــی حكومەتی 

بەرزتــر بگاتــە دەســتی وڵاتانــی بەكاربــەر كە 
زۆربەیــان وڵاتانی خاوەن نەوت و بەرهەمهێنەرن. 
بە دیوێكی دیكەدا، لەلایەكەوە چەند سێكتەرێك 
هــەر لە خــودی وڵاتێكدا قازانــج دەكەن و چەند 

سێكتەرێكی دیكەش زیان دەكەن.
ئێســتا پرســیارەكە ئەوەیە بۆچــی ئەمریكا 
داوای لە ســعودیە كرد ئاستی بەرهەمهێنان بەرز 

بكاتەوە؟ 
چونكــە بۆشــاییەك لــە نەوتــی خــوارەوە 
دروســتبووە، ئــەوەش بەهۆی ئەوەی لە ســاڵی 
2016-2017 دا رۆژانە یەك ملیۆن بەرمیل نەوتی 
ڤەنزوێلا كەمی كردووە. هەروەها لە ساڵی 2018-
2019 دا 500 هــەزار بەرمیــل كەمــی كــردووە، 
ئەوەش بەهۆی گرژییەكانی ئەو وڵاتە. ســزاكانی 
ئەمریــكاش یەك ملیۆن بەرمیــل لە نەوتی ئێران 
كــەم دەكاتەوە، لە لیبیــاش 850 هەزار بەرمیل 
كورتهێنــان هەیــە كــە بەهــۆی وەســتانی دوو 
وێســتگەی هەناردەكردنی نەوتەوە دروســتبووە، 
كەنەداش بە وەســتانی هێڵێكــی بەرهەمهێنان، 
بازاڕەكانی جیهــان بێبەش دەكات لە 350 هەزار 

بەرمیل نەوت.
هەر بۆیە ترەمپ دەیەوێت ئەو كورتهێنانەی كە 

2 ملیۆن بەرمیلە، سعودیە پڕی بكاتەوە.
 بەڵام ئایا ســعودیە دوای خواســتی ئەمریكا 
دەكەوێــت و 2 ملیــۆن بەرمیل بــەرز دەكاتەوە؟ 
بێگومان سعودیە خوازیار نییە و دەیەوێت نرخی 
نــەوت بــەرز بێت تاوەكــو ئــەو كورتهێنانەی لە 

بودجەكەیدا هەیە بەو هۆیەوە پڕبكاتەوە.
ئێستا ئابووریی جیهان لەبەردەم مەترسیدایە، 
لە كاتێكــدا كۆنترۆڵی بــازاڕەكان و نرخی نەوت 
لەدەســتدرا، ئابووریی جیهان رووبەڕووی متبوون 
دەبێتــەوە، ئەوەش ئەو دۆخەیــە كە هیچ لایەك 

خوازیاری نییە،
جەنگــی بازرگانیی راگەیەنــراو و كارپێكراوی 
نێــوان ئەمریــكا و چیــن دڕدۆنگــی و نیگەرانی 
دروســتكردووە و هاوكێشــەكانی خواســتی لــە 
بــازاڕی نەوتــدا تێكــدا، ئــەوەش وایكــرد كە لە 
رۆژی چوارشــەممەدا بــە یەكجــار 5.46 دۆلار لە 
یــەك بەرمیل نەوتی برێنت بێتە خــوارەوە و بە 
73.40 دۆلار بفرۆشرێت، زیانەكان زەبری خۆیان 
لە خاوی تەكساســیش وەشاند و هەر بەرمیلێك 
نرخی دابەزی بۆ 70.38 دۆلار، واتە ئەویش 3.73 

دۆلار بۆ هەر بەرمیلێك كەمی كرد.

داهاتوودا وشك بن. بەریتانیا، نەرویج و هۆڵەندا 
بەرهەمهێنەرە ئەوروپییە ســەرەكییەكانی غازی 
سروشــتین و بەشــێوەیەكی ســەرەكی پشت بە 

كێڵگە غازییەكانی دەریای باكوور دەبەستن.
لــەو ســاڵەدا ئەمریكا تەنیــا 0.5 ملیار مەتر 

سێجا غازی سروشتی بە ئەوروپا فرۆشتبوو. 
بۆیــەش رەهەندێكی مشــتومڕەكانی ترەمپ 
لەگەڵ ئەوروپــا و بەتایبەتی ئەڵمانیا ئەوەندەی 
پەیوەنــدی بەوەوە هەیە كە ئەوروپا لە ســاڵانی 
داهاتــوودا غازێكــی زیاتــر لــە ئەمریــكا بكڕێ، 
ئەوەنــدە پەیوەنــدی بەوەوە نییە لــە داهاتوودا 
رووســیا لەرێگەی غازی سروشــتییەوە ئەوروپا 

داوایان لێدەكات كە بەزووترین كات نرخ دابەزێنن، 
چەنــدە پەیوەندیی بــەوەوە هەیە كە ســەرۆكی 
ئەمریكا ئەو رێكخراوە وەك پاشكۆ ناكاریگەرەكەی 
جاران تەماشا دەكات، هێندەش پەیوەستە بەوەی 

كە دیارە ئەو رێكخراوە چەندە كاریگەرە.
 ئێستا ئۆپێك ئەركێكی دیكەی لەسەر شانە، 
ئەویش راگرتنی هاوسەنگییە لە نێوان وەبەرهێنان 
و نەوتی كۆگاكراودا ، هێشتا ئۆپێك پێیوایە ئەو 
بەرزبوونەوەیەی لە نرخی نەوتدا هەیە، هاوتەریب 
نییە لەگــەڵ ئــەو وەبەرهێنانە فراوانــەی كە لە 

سێكتەری نەوتدا هەیە لە جیهاندا.
 بۆیــە ئێســتا ئاراســتەی كاركردنــی ئۆپێك 
وایــە كە برەو بە وەبەرهێنانەكانی نەوت بدات لە 
جیهاندا، ئەوەش وەك پاڵپشــتی نرخی نەوت بۆ 
پەرەپێدانی وەبەرهێنانەكان لە گەڕان و پشكنین 

رۆژهەڵاتی ئەوروپا بگرێتەوە، لەكاتێكدا هەناردەی 
غازی ئەو وڵاتە بۆ ئەڵمانیا بەردەوام دەبێ. 

لــە حوزەیرانــی 2014 و لە گەرمەی كێشــە 
نێوان ئۆكراینا و رووسیا لەسەر نیمچە دوورگەی 
كریمیــا، مۆســكۆ بۆ چەنــد هەفتەیــەك غازی 
سروشــتی لــە ئۆكراینــا گرتەوە. بۆیــەش هەم 
پۆڵەندا و هەم ئۆكراینا نیگەرانن لەوەی رووســیا 
لەداهاتووشدا جارێكی دیكە غازی سروشتی وەكو 
كەرستەیەكی سیاسی بەكاربهێنێ و لەو كاتەشدا 
هاوپەیمانەكانیــان لــە رۆژئــاوای ئەوروپا چیدی 
وەكو 2014 بەدەنگیانەوە نەیەن، لەكاتێكدا بەشە 

غازی پێویستی خۆیان لە رووسیا وەردەگرن.

لەم بوارەدا وەبەرهێنان بكەن، هەربۆیە ئەو وەزیرە 
سعودیە ترسی هەبوو لەوەی بەرزبوونەوەی نرخی 
نەوت زیانێك بدات لە وەبەرهێنانەكانی نەوت كە 

توانای چارەسەریان نەبێت.
لــە كاتێكــدا خواســت لەســەر نــەوت 1.5 
ملیــۆن بەرمیــل زیادی كــردووە، بــەڵام لێچوون 
هەیە لــە نەوتــی بەرهەمهێنراودا. پاشەكشــەی 
وەبەرهێنانەكان لە كەرتی نەوتدا هەڕەشــەیەكی 
جدییــە، چونكــە هــۆكارە بۆدابەزینــی ئاســتی 
بەرهەمهێنان كە ئەگەری هەیە لە داهاتوودا نرخی 
نەوت بۆ سەرووی 90 دۆلار بەرز بكاتەوە، ئەوەش 
زەنگێكــە كــە ماوەیەكــە ئۆپێــك بەبەردەوامی 
پەنجەی لەسەریەتی، چونكە گەشە لە خواست و 
پاشەكشە لە وەبەرهێنان، ئەنجامێكی نەخوازراوە 

و هەڕەشەیە لەسەر گەشەی ئابووریی جیهان.

ئەڵمانیاش دانیان بەوەدا ناوە كە پڕۆژەكە ناكرێ 
تەنیا لە روانگەی ئابوورییەوە هەڵبســەنگێنرێ، 
بەڵكو دەلالەتی سیاســیی گەورەشی بۆ رووسیا 

هەیە.
بیرۆكەی پڕۆژەی نۆرد ســتریم لە ســەردەمی 
دەســەڵات گێرهارد شرودەر، راوێژكاری پێشووی 
ئەڵمانیــا، خرایــەڕوو. شــرودەر، كە لــە 1998 
بــۆ 2005 راوێــژكاری ئەڵمانیا بــوو، لە دوایین 
رۆژەكانی دەســەڵاتی خۆیدا بە پەلە رێككەوتنی 
بــۆڕی نــۆرد ســتریمی واژۆكرد و یەكســەریش 
رێككەوتنەكەی خســتە بواری جێبەجێكردنەوە. 
شــرودەر هاوڕێیەكی نزیكی پوتین بــوو و دوای 
لاچوونی لەســەر كورســی دەســەڵات، پۆســتی 
باڵای لە كۆمپانیا نەوتی و غازییەكانی رووسیادا 

وەرگرت.
لــە ئەڵمانیــا بۆچوونــی جیــاواز لەبــارەی 
رێككەوتنەكەی نێوان شرودەر و رووسەكان هەیە 
كە دواتر پڕۆژەی نۆرد ســتریم 2شی لێكەوتەوە. 
هەندێــك لــە ئەڵمانییەكان هاوشــێوەی ترەمپ 
پێیانوایــە سیاســتەكانی راوێــژكاری پێشــووی 
وڵاتەكەیــان بووەتە هــۆی ئەوەی ئەڵمانیا ببێتە 
و  بــەڵام سیاســەتكار  رووســەكان،  بارمتــەی 
شــرۆڤەكاریش هەن كە پێیانوایــە ئەڵمانیا بەو 
رێككەوتنە بەرژەوەندییەكانی رووسیای پەلكێشی 
نێــو گۆڕەپانی ئابووری كردووە و لە سیاســەت 

دووری خستووەتەوە.
فرانك بۆش، مێژوونووسی سیاسیی ئەڵمانیا، 
دەڵێــت "پەیوەنــدی درێژخایەنــی دیپلۆماســی 
لەبــواری وزەدا، گەرەنتــی هاوكاریــی سیاســی 
زیاتــر دەكات لە نێوان لایەنەكاندا، بۆیەش بۆڕی 
غازی سروشــتی دەتوانێ متمانەیەكی دوو لایەنە 
دروستبكات و ببێت بە بناغەیەك بۆ پەیوەندیی 

جێگیر نزیكبوونەوە لە بوارەكانی دیكەشدا".
بــۆڕی غــازی نۆرد ســتریم 2 كە بڕیــارە لە 
كۆتایــی 2019 تــەواو ببێ دەتوانێ ســاڵانە 55 
ملیار مەتر ســێجا غاز رەوانــەی ئەڵمانیا بكات. 
بەگوێرەی ئامارە فەرمییەكان، ئەڵمانیا لە ساڵی 
2017دا نزیكــەی 90 ملیــار مەتر ســێجا غازی 

سرووشتی بەكارهێناوە.

تویتە ناسازەكانی ترەمپ بازاڕی 
وزە دەشێوێنن محەممەد شێخ فاتیح

ئێستا چوارگۆشەی كاریگەری ئۆپێك- خواست و خستنەڕوو- جەنگی بازرگانی- تویتەكانی ترەمپ ئەو فاكتەرانەن كە یاری بە بازاڕی نەوت دەكەن

غازی سروشتیی رووسیا نێوانی ئەڵمانیا و 
ئەمریكا تێكدەدات

ئەڵمانیا گەورەترین هاوردەكاری ئەوروپی غازی سروشتیی رووسیایە

گۆنول دیلان ئەلبوومێكی گۆرانی تۆماردەكات
هیوا سەڵاح/ رووداو - هەولێر

خانمە هونەرمەندی باكووری كوردستان گۆنول دیلان ئامادەكاری بۆ تۆماركردنی ئەلبوومێكی گۆرانی دەكات.
گۆنــول دیــان بــە )رووداو(ی راگەیاند :"ماوەی چەند رۆژێكە دەســتمان بە تۆماركردنی ئەلبوومە نوێیەكەم كــردووە كە لە 4 تراك پێكهاتووەو هەموو 

گۆرانییەكانیش بە زمانی كوردین". گۆنول دیلان گوتیشی "لەم ئەلبوومە دا گۆرانییەك لە ئاواز و تێكستی خۆمەو لە هەفتەی داهاتوو دەست بە وێنەگرتنی 
ڤیدیۆكلیپ دەكەین، هەروەها لە ماوەیەكی نزیكدا كلیپی دووەم تۆماردەكەین". سەرەتای هەفتەی رابردوو گۆنول دیلان سەردانی باشووری كوردستانی كرد و لە 

شاری دهۆك ئاهەنگێكی تایبەتی سازكرد، دوای ئەوەی سەردانی لالش و چەند شوێنێكی شاری دهۆكی كرد، گەڕایەوە باكووری كوردستان.

هونەری

دكتۆرە بەلقیس بۆ )رووداو(:

سەما ئیسماعیلی، خانمە مەیكەپ ئارتیستی ئێرانی بۆ )رووداو(:

رووداو: چــی وای كــرد عاشــقی هونــەری میكیــاژ 
)مەیكەپ(ی سینەمایی ببی؟ 

سەما: من پێموایە هونەر دەریایەكی بێ بنە، هەرچەند 
بزانیت هێشتا لە سەرەتادای، بۆیە هونەری مەیكەپ لای 
مــن حەزێكی لەمێژینە بوو، ئــەو كاتەی كاری مەیكەپی 
ســینەماییم لە كوردستان دەســتپێكرد، كەم كەس ئەم 
كارەیــان دەكــرد، بەهۆی ئــەوەی من دەرچووی بەشــی 
نیگاركێشی بووم، بۆ من كەمێك ئاسانتر بوو، چونكە زۆر 
لەیەكــەوە نزیكن، لە هەڵبژاردنی رەنگ و شــێواز و فۆرمدا 
هونەری شێوەكاری زۆر هاوكار و یارمەتیدەرم بووە، بۆیە هەر 
لەســەرەتاوە عاشــقی جیهانی رەنگ و مەیكەپ و نیگاركێشی 

بووم.
رووداو: سەرەتای كاری مەیكەپی سینەماییت لە كوردستان 

بوو یان لە ئێران؟
سەما: سەرەتای كارەكەم لە ئێران بوو، لەوێ مەیكەپم بۆ 
دوو كورتــە فیلم كرد، بەڵام دواتر كە لە ســاڵی 2010 هاتمە 

كوردســتان لەگەڵ دەرهێنەری گەنج رێكار ئەحمەد كارم كرد، 
لە كوردستان ناسرام، پاشان لە چەند تیڤییەكی كوردی وەكو 

مەیكەپ ئارتیست كارم كرد.
رووداو: جگــە لــە مەیكەپــی ســینەمایی كاری مەیكەپی 

ڤیدیۆكلیپت كردووە؟
ســەما: بێگومــان لەگــەڵ بەشــێكی زۆری گۆرانیبێژانــی 
كوردستان كارم كردووە، لە نزیكەی 450 ڤیدیۆكلیپ بەشداریم 
كردووە، هەروەها لەگەڵ هونەرمەندانی عێراقیش كارم كردووە، 
جگــە لەمەش بەشــێكی زۆری ئەو ریكلامانەی لە كوردســتان 
دەكرێن سەرپەرشتی مەیكەپ و هەڵبژاردنی جلوبەرگم كردووە.
رووداو: مەیكەپی سینەمایی لە كوردستان لە چ ئاستێكدایە؟
 ســەما: بەداخەوە لە كوردســتان زۆر بەكەمی كار لەسەر 
هونەری مەیكەپی ســینەمایی كراوە، لە كۆلیژەكانی هونەریش 
زۆر گرنگــی بــەم بوارە نــەدراوە. مــن هەوڵمدا لــە دەرەوەی 
كوردســتان بەشــێوەیەكی ئەكادیمــی بخوێنــم و بگەڕێمــەوە 
كوردســتان و لە كۆلیژەكانی هونــەر خزمەت بكەم، بەڵام بۆم 
نەكرا، لەلایەكی دیكەشــەوە، لە كوردســتان فیلمی سینەمایی 
هێندە زۆر بەرهەم نایەت، پاشان ئەو فیلمانەی بەرهەمیش دێن 
بەشێكی كەمی نەبێت كواڵیتیان زۆر باش نییە، دواتر مەوادی 
مەیكەپی سینەمایی باش و بە كواڵیتی لەناو كوردستان نییە كە 
لە سینەمادا پێیدەگوترێت ئیفێكت مەیكەپ، بەناچاری لە ئێران 
و وڵاتانی دیكە ئەو مەوادانە پەیدا دەكەین، بۆ ئەم مەبەستە من 
خۆم چەندین كۆرسم لەسەر ئەم بوارە وەرگرتووە، چونكە رۆژ 
دوای رۆژی كاری نوێ و مەوادی نوێتر دێتە نێو بواری سینەما.

رووداو: لــە فیلمــە ترســناك و زۆمبییەكانــدا كاریگەریــی 
مەیكەپ زیاتر دەردەكەوێت، بۆچی لە ســینەمای كوردستاندا 

ئەم فیلمانە نین؟
ســەما: من شارەزاییم لە فیلمی ترســناك و زۆمبی هەیە، 
بەڵام تاوەكو ئێســتا لە كوردستان سیناریۆیەكی وام بەدەست 
نەگەیشتووە بۆ ئەوەی كاری لەسەر بكەین، من دەمێكە چاوەڕێی 
ئەو رۆژەم، تاوەكو ئێستا كەس پاڵپشتی ئەم جۆرە بیرۆكانە 
ناكەن، بۆیە لە كوردســتان فیلمی ترسناك بەرهەم ناهێنرێت، 
دەرهێنەرانیش خۆیان لەو بوارەدا تاقی نەكردووەتەوە، چونكە 
دەترســن ئەم جۆرە فیلمانە لەلایەن خەڵكەوە پێشوازییان لێ 

نەكرێت.
رووداو: زۆر جار وەكو مۆدێل دەردەكەویت، ئەمە پیشــەی 

سێیەمتە یان حەز و خولیایە؟
ســەما: من خۆم بە مۆدێل دانانێم، چونكە ئەوە پێویستی 
بە هەندێ ســتاندارد هەیە، مۆدێل حەز و خولیایەكی تایبەتی 
خۆمە، بەڵام دوای ئەوەی شــەڕی داعش دەســتیپێكرد، كاری 
ســینەمای و ڤیدیۆكلیپ لە كوردســتان زۆر كەم بووەوە، من 
رووم لە مۆدێل كرد و حەزم كرد بە خەڵك بڵێم كە من هەر لە 
كاری هونەری بەردەوامم، چونكە من پێموایە هەر كەســێك لە 
بواری هونەری كار بكات، هەرگیز ناتوانێت بەبێ ئیش لەماڵەوە 
دابنیشێت، بۆیە هەردەم هەوڵی بەردەوامی لە بوارەكانی دیكەی 

هونەر دەدات.
رووداو: بڕیار بوو وەكو ئەكتەر لە فیلمێكی كوردی بەشداری 

بكەی كە باسی لە شەڕی داعش دەكرد، ئەم فیلمە چی لێهات؟
ســەما: بەڵێ وەكو ئەكتەر بەشــداریم لە فیلمێكی كوردی 
كرد كە لە نووسینی محەممەد موحسین و لە دەرهێنانی جوان 
بامەڕنی بوو، لەبەرەكانی پێشەوەی شەڕ وێنەمان گرت، بەڵام 
بەداخەوە كێشــەی بەرهەمهێنانی هەبووە و تاوەكو ئێســتا لە 

سینەماكانی كوردستان نمایش نەكراوە.
 رووداو: ئاستی سینەمای كوردی لەم قۆناغە چۆن دەبینی؟
ســەما: پێموایە لەم قۆناغەدا ئاســتی سینەمای كوردی لە 
شــوێنی خۆی وەســتاوە و بەرەوپێش نەچــووە، بەڵام ئەگەر 
سەیری دراوسێیەكانی كوردستان بكەین، وەكو ئێران و توركیا، 
دەبینین سینەماكان بەرناكەون، بۆ؟ چونكە فیلمی سینەمایی 
بەهێزیان هەیە، خەڵك بە تامەزرۆییەوە سەیریان دەكەن، بەڵام 

ئەمە لە كوردستان نابینرێت.
رووداو: لە دایك و باوكێكی ئێرانی لەدایكبووی، چۆن فێری 

زمانی كوردی بووی؟
ســەما: زمانی كوردی كەمێك نزیكە لە فارســی، دواتریش 
هەر یەكەمجار كە هاتمە كوردســتان هەســتم كرد ئەوە وڵاتی 
خۆمە، ئێســتاش هەمــان بۆچوونم هەیە، لە كوردســتان هیچ 
هەســت بەغەریبی ناكەم، چونكە خەڵكێكــی زۆر میهرەبان و 
میواندۆســتن، بۆیە هەمیشە خۆشــمدەوێن و لە پێناوی ئەوان 

كاردەكەم.
رووداو: دوایین پرۆژەت چییە؟

ســەما: هەمیشە هیوایەتی من ئەوە بووە، كار بۆ منداڵانی 
بێسەرپەرشــت و بێ ماڵ و جێ بكــەم، پرۆژەیەكی مەزنم لەو 
بوارە هەیە كە ماوەیەكی زۆرە كاری بۆ دەكەم، بۆیە پێویستم 
بە سپۆنسەر و هاوكاری هەموو كەسێكە، ئەو پڕۆژەیەم ئەوەیە 
كــە فێــری هەموو جــۆرە هونەرێكیان بكەین، بــۆ ئەوەی لەم 

رێگایەوە بتوانن بژێوی ژیانی خۆیان دابین بكەن.

مەیكەپم بۆ 450 ڤیدیۆكلیپی 
كوردی كردووە

لەساڵی 1986 لە دایك و 
باوكێكی فارس لە ئێران لەدایكبووە، 
بەڵام بە كوردییەكی رەوان قسە 
دەكات و باوەڕ ناكەیت كە سەما 
ئیسماعیلی، كورد نییە. سەما دبلۆمی 
لە هونەری شێوەكاریدا وەرگرتووە، 
بەڵام حەزی تەنیا لە شێوەكاریدا قەتیس 
نەبووە و ئێستا سەرقاڵی هونەری مەیكەپە. 
كاری مۆدێل و نمایشكاریش دەكات، بەڵام 
خۆی وەكو مۆدێل و نمایشكار نابینێ. لەم 
هەڤپەیڤینەدا باس لە هونەری مەیكەپی 
سینەما لە نێو فیلمی كوردیدا دەكات.

هەڤپەیڤین: هیوا سەڵاح
رووداو - هەولێر

لە كوردستان زۆر 
بەكەمی كار لەسەر 

مەیكەپی سینەمایی 
كراوە

لە كوردستان هەست 
بەغەریبی ناكەم

سینەمای كوردی لە 
شوێنی خۆی وەستاوە

خۆم بە مۆدێل نازانم

بە گۆرانییەك وەڵامی دەنگۆكان 
دەدەمەوە

ماوەیەكی زۆرە لە كاری هونەری و میدیاش دووركەوتووەتەوە، هەواڵی جۆراوجۆر لە 
لاپەڕەكانی فەیسبووك و ئینستاگرام لەبارەیەوە بڵاودەكرێنەوە، دەمێك دەڵێن جەڵتە 
لێیداوە، دەمێك دەڵێن كوردستانی جێهێشت، بەڵام دكتۆرە بەڵقیس، خانمە گۆرانیبێژ 
هەموو ئەو دەنگۆیانەی تۆڕە كۆمەڵایەتییەكان رەتدەكاتەوە و دەڵێت: "بەمزووانە 
بەكارێكی هونەری وەڵامی هەموویان دەدەمەوە"، باس لەوەش دەكات كە لە ماوەی 
رابردوودا چەند جارێك تەندروستی تێكچووە.
بەڵقیس دۆسكی )دكتۆرە بەڵقیس( لە ساڵی 1953 لەدایكبووە، مامۆستای كۆلێژی 
هونەرە جوانەكانە و ساڵی 1965 یەكەم گۆرانی بڵاوكردووەتەوە، ساڵانێكی زۆر 
لە بەغدا ژیاوە، لە ساڵی 2002 گەڕاوەتەوە هەرێمی كوردستان و لە شاری هەولێر 
نیشتەجێ بووە.

هەڤپەیڤین: دەرباز یونس
رووداو- هەولێر

تەندروستیم
باش نییە

دڵم تەڕە و پیر نابم

كەناڵێكی 
عێراقی فیلمێكی 

دۆكیۆمێنتەری 
لەسەر ژیانی من 

تۆمار دەكات

ژیان جوانە و
 مرۆڤ نابێت خۆی 

بداتە دەست 
نەخۆشی و

پیر بوون

دەمەوێ بۆ سەری 

ساڵ و نەورۆزی 

داهاتوو گۆرانی نوێم 

هەبێت

رووداو: ماوەیەكی زۆرە بێدەنگی، هۆكار چییە؟
دكتــۆرە بەڵقیــس: نەخــۆش بــووم، لــە ماوەی 
رابردوودا تەندروستیم خراپ بوو، نەمدەتوانی هەناسە 
بدەم، بەڵام ئێستا باشترم و لەگەڵ ئەوەشدا بەردەوامم 

لە بەكارهێنانی حەب و دەرمان.
رووداو: بەرهەم و گۆرانی نوێت نابێت؟

دكتۆرە بەڵقیس: بەڵێ خەریكم كار بۆ گۆرانییەكی 
نوێ دەكەم، دەنگەكەی تۆماركراوە، بەڵام جارێ كلیپم 
نەكــردووە، بەمزووانە بە گۆرانییەكی نوێ وەڵامی زۆر 
شــت دەدەمــەوە، لە بەرهەمهێنــان و گۆرانیگوتنیش 

بەردەوام دەبم، چەند كارێكی دیكەشــم لەپلاندایە، لە 
دوای بڵاوبوونەوەی ئەو بەرهەمە كاریان بۆ دەكەم.

كوردســتانت  كــە  دەكــرا  لــەوە  بــاس  رووداو: 
بەجێهێشتووە و لە ئەوروپا دەژی؟

دكتۆرە بەڵقیس: نا ئەوە راســت نییە، من هەر لە 
كوردستانم و لە هەولێر بە تەنیا دەژیم، نەشچوومەتە 
ئەوروپا، ئەو هەواڵانە هەمووی دوورن لە راستی و تەنیا 
رێكلامی لاپەڕەكانن، من بۆ سەفەركردن چەند جارێك 
چوومەتــە ئەوروپــا، بــەڵام بۆ ژیان تــازە ئەوروپا بە 
كەڵكی من نایەت، من هەر لە كوردستان دەمێنمەوە.

رووداو: بــە دڵتــەڕی بەناوبانگــی، ئەمە لە كلیپە 
كۆنەكانت و دەركەوتنەكانتدا باش دەبینرا، ئەم كلیپە 

نوێیەش وا دەبێت؟
دكتۆرە بەڵقیس: من ئێستاش دڵم تەڕەو هەمیشە 
دڵتــەڕم، ئــەی ناڵێم بــەم كلیپە وەڵامی زۆر شــت 
دەدەمــەوە، كلیپێكــی زۆر نــوێ و تایبەت دەبێت، 
بــەڕای من ژیان زۆر جوانە، مــرۆڤ نابێت خۆی 
بداتە دەست نەخۆشی و پیر بوون، بۆیە دەڵێم 

من دڵتەڕم و هەر بە دڵتەڕی دەمێنمەوە.
رووداو: لــە مــاوەی رابــردوودا باســت لە 

بەرهەمهێنان و بڵاوكردنەوەی چەند كلیپێك كرد، بەڵام 
دواتر بڵاونەكرانەوە، هۆكار چی بوو؟

دكتــۆرە بەڵقیــس: مــن هەمیشــە بەڵێنــی زۆرم 
پێدەدرێت، ئەمەش بەڵێنێك بوو لە لایەن كۆمپانیایەك 
پێمدرابــوو، بــەڵام دواتر بەڵێنەكەیان نەبردە ســەر و 
كارەكانیان بۆ نەكردم، ئەگەرنا بڕیار بوو چەند كلیپێكی 
گۆرانــی بڵاوبكەمــەوە، كارم بۆ هەمــوو كلیپەكانیش 
كردبوو، بەشــێكیان تۆماریش كرابــوون، دەزانی لێرە 
كێشــەكە ئەوەیــە كــە ناتوانی زۆر پشــت بە بەڵێنی 
كۆمپانیاكان ببەســتی، زۆر جار گرێبەستیش دەكەی، 

بەڵام پاپەند نابن. ئەمەش بەڵێنی كۆمپانیایەك بوو كە 
چەند كارێكی هونەریم بۆ بكات، بەڵام دواتر بەبیانووی 

نەبوونی پارە و قەیرانی دارایی كارەكەی نەكرد.
رووداو: ئەو گۆرانییانەی تۆماركرابوون چیان بەسەر 

دێت؟
دكتۆرە بەڵقیس: كەم كەم كلیپیان دەكەم و ئەگەر 
نەمرم هەموویان بڵاودەكەمەوە، گۆرانییەكان هەمووی 
وەكو خۆی ئاواز و تێكستەكانی هەڵگیران، هەندێكیان 
تۆماركــراون، بــەڵام كات و پــارە و بودجــەی زۆری 
پێویســتە بۆ كلیپكردن، خۆتان دەزانن كاری هونەری 
ئاســان نییە، هەندێكجار پارەیەكی زۆر پێویســتە بۆ 

كلیپكردن.
رووداو: پێشــتر لە چەند بەرنامەیەكی تەلەڤزیۆنی 
دەركەوتــووی، پلانت هەیە بۆ دەركەوتن لە بەرنامەی 

دیكە؟

هەمیشــە  بەڵقیــس:  دكتــۆرە 
پێشــنیازم بۆ دەكرێت، هەندێكجار 
نەبــوون،  دڵ  بــە  بەرنامەكانــم 
تەندروســتیم  هەندێكجاریــش 
هاوكار و پاڵپشــت نەبــووە بۆ 
ئــەوەی كارەكــە بكــەم، ئیدی 
تەمەنــم چووەتە ســەر و هەموو 

كات و هەمیشــە ئامادەنیــم بــۆ 
كاركردن.

رووداو: جگــە لــەو گۆرانییــەی كە 
بــاوی دەكەیتەوە، پلان و كاری داهاتووی 

تۆ چییە؟
دكتــۆرە بەلقیس: ئەگەر خودا یارمەتیدەر 

بێــت دەمەوێــت ئەلبوومێكــی گۆرانــی 
بڵاوبكەمــەوە، هەروەهــا بــۆ ســەری 
ســاڵ و نــەورۆزی داهاتــوو گۆرانی 
نوێــم هەبێــت، ئێســتا كەناڵێكی 
عێراقی فیلمێكی دۆكیۆمێنتەری 
لەســەر ژیــان و بەرهەمەكانــی 
من و كاركردنم لە بەغدا تۆمار 
دەكات، زیاتر سەرقاڵی ئەوەم 
و زۆر كاتم دەگرێت، رۆژ هەیە 
زیاتــر لــە 12 كاژێــر دێن و 

سەرقاڵی تۆماركردن دەبن.

بەرپرسێكی پەكەكە لە دانیمارك دەستگیردەكرێتاراوگە
رووداو - هەولێر

دوای ئەوەی هەفتەی رابردوو حكومەتی نەرویج ئەندامێكی پەكەكەی رادەستی توركیا كردەوە، رۆژی شەممەی رابردووش دانیمارك بەرپرسی هەرێمی 
سكاندیناڤیای پەكەكەی دەستگیركرد كە لەسەر داوای توركیا خراوەتە نێو لیستی سووری پۆلیسی ئینتەرپوول. لەدوای كودەتا شكستخواردووەكەی 15ـی 

تەمموزی 2016، توركیا داوای كردووە 60 هەزار كەس بە تۆمەتی تێوەگلان لە كودەتاكە بخرێنە لیستی سووری پۆلیسی ئینتەرپوول. تاوەكو ئێستا چەند 
وڵاتێكی ئەوروپا و ئەندامی پۆلیسی ئینتەرپوولی جیهانی، داواكراوانی پەكەكە و جەماعەتی گولەنییەكانیان رادەستی توركیا كردووەتەوە. ئاژانسی فەرمیی توركیا 
جەختیكردووەتەوە كە ئەو بەرپرسەی پەكەكە لە بۆڵتەنی سووری ئینتەرپوول لە 192 وڵاتەوە داواكراوە و بڕیارە حكومەتی دانیمارك رادەستی توركیای بكاتەوە.

موختاری هیوزبی

لە گەڕەكی هیوزبی لە ســتۆكهۆڵم گەنجە 
كورد و ســۆماڵی و بیانییەكانی دیكە پۆلیس 
ناناســن و تەنیا لە یەك كەس سڵ دەكەنەوە 
كــە ســەلام كوردەیە. بــەدەم پیاســەوە بە 
كۆڵانەكانــی هیوزبیدا، ئەو ملیۆنــەرە كوردە 
چەندیــن چیرۆكی تاوانكاریی گــەورەی وەك 
دزی و كوشتن و هەڕەشەلێكردن دەگێڕێتەوە 
كە دانیشــتووانی ئەو ناوچەیە تووشی دەبن. 
لەكاتــی گێڕانەوەی ئــەو چیرۆكانەدا كۆمەڵە 
گەنجی دەوروبەری بیســت ســاڵ تاوەكو سی 
ســاڵ تێدەپەڕن و دەســتیان بە ســنگیانەوە 
دەنێن و سڵاو لە موختارە ناسراوەكەی هیوزبی 

دەكەن. ئەویش بەپێكەنینەوە وەڵامیان دەداتەوە 
و بە ئێمە دەڵێت: "ئەمانە لە من ناترسن، بەڵكو 
هەســت دەكەن من لێیان تێدەگەم، بۆیە باشتر 
لــە پۆلیــس و دەوڵــەت گوێ لە مــن دەگرن و 
رێگەیان لێدەگرم كە تووشــی تاوانكاری ببن". 
ئەمە دیوە گەشەكەی چیرۆكی سەلام كوردەیە، 
بەڵام دیوە تاریكەكەی ئەوەیە كە ئەو خۆیشــی 
بووەتــە قوربانیــی تاوانكاریی ئــەو گەنجانە و 
نیوەشەوێكی ساڵی پار، سوپەرماركێتە گەورە 
و بەنێوبانگەكــەی لە هیوزبی تــاڵان كرا. وەك 
وەبەرهێنەرێكی ســوێدی بۆی باسكردم: "ئەمە 
وایكرد ســەلام كوردە بــۆ یەكەمجار لە مێژووی 
شانشینی سوێددا مانگرتنی كارسازان رێكبخات 

و داوای پاراستنی مافەكانیان بكات."

 برنجی سەلام كوردە

ســەلام كوردە هەر لەنێو كوردی سوێددا نا، 
بەڵكو لەنێو ســوێدی و بیانییەكانی دیكەشــدا 
ناوێكی ناسراوە. برنجەكەی كە بە دوو ماركەی 
)ســەلام كوردە( و )ســەلام ســتار( ناسراون، 
لە چێشــتخانە ئێرانــی و عەرەبــی و توركی و 
هیندییەكاندا وەك برنجی دانســقە پێشكەشــی 
میوانــان دەكرێت. لە چێشــتخانەیەكی ئێرانی 
بەناوی )زرتشــت( لە ستۆكهۆڵم دانیشتبووین 
و میوانــدارەكان نەیاندەزانی ئەوەیان لەگەڵمانە 
ســەلام كوردەیە. كاتێك برنجیــان بۆ هێناین، 
بەشــانازییەوە دەیانگوت: "ئێمە باشترین برنج 
بەكاردەهێنیــن كە ماركەی ســەلام كوردەیە". 

ملیۆنەرەكــەش بــە تۆنێكــی دەنگــی پڕ لە 
شانازییەوە دەیگوت: "من شتی باش بە نرخی 
كەم بە خەڵك دەفرۆشم، بۆیەش لە رازیبوونی 

كڕیارەكانم دڵنیام". 
مانگا دڵخۆشەكە

جگــە لــەو بەرهەمانەی بە ماركەی ســەلام 
كوردە لە ســوێد دەفرۆشرێن، جۆرە پەنیرێكی 
تایبەتی نەمساییش لە سكەندەنافیا دەفرۆشرێت 
بەناوی )مانگا دڵخۆشەكە(، كە مافی فرۆشتن 
و بڵاوكردنەوەی لە ســوێد و نەرویج و دانیمارك 
بۆ ســەلام كوردە پارێــزراوە. ئەو دەڵێت :"ئەو 
پەنیرە لە عێراقیش دەفرۆشرێت، بەڵام بەداخەوە 
كوردســتانیش هەر بە عێراق حیسابكراوە و لە 
بەغــداوە بــۆی دەچێــت. خاوەنــی پەنیرەكــە 
ســەرمایەدارێكی نەمســاییە و زۆریش دۆستی 
كــوردە، بەڵێنی پێداوم هەركاتێك كوردســتان 
ســەربەخۆ بێت مافی فرۆشــتنی پەنیرەكە لە 

كوردستان بداتە من."
لە رواندزەوە بۆ ستۆكهۆڵم

چیرۆكــی گەورەبوونــی ســەلام كــوردە پڕ 
هــەوراز و لێژییــە. منداڵێك كە شــوێنی یاریی 
ســەر خەرەندی رواندز بووە، ئێستا كاریگەریی 
گــەورەی بەســەر یاریــی سیاســیی پارتەكانی 
سوێدەوە بۆ هەڵبژاردنەكان هەیە. ئەو رۆژەی لە 
كۆتایی حەفتاكاندا لە هەولێر ماڵئاوایی لە دایكی 
كرد و بۆ پێشمەرگایەتی چووە خڕی ناوزەنگ، 
كــوردە نەیدەزانــی رۆژێــك ســەر لە ئێــران و 
بەدوایدا لە سووریا دەردەهێنێ و دەبێتە دۆستی 
كاربەدەستانی باڵای سووری و دواتریش دەچێتە 
لوبنــان و لەگەڵ ســەركردە فەڵەســتینییەكان 
پەیوەندیــی دوورودرێژی بۆ دروســتدەبێ. ئەو 
هەمیشــە دەڵێــت نهێنیــی ســەركەوتنی لــەو 
پەیوەندییانەدایــە كە لە هیندســتانەوە تاوەكو 
دەگاتــە میســر و ئــوردن و لوبنــان و عێراق و 

توركیــا و وڵاتانی دیكەی ئەوروپا هەیەتی. ئەو 
رۆژەش كە لە نیوەی یەكەمی ســاڵانی هەشتادا 
ســەلام كــوردە و حازمــی بــرای بــە كەمتر لە 
هەزار دۆلارەوە گەیشتنە ستۆكهۆڵم، نەیدەزانی 
ساڵانی دواتر وەك ملیۆنەرێك و وەك كەسێكی 
چالاكی سیاسی بۆ كۆنفرانسە نێودەوڵەتییەكان 
لەســەر تەناهی و كێشــەی كۆچبەران لە سوێد 
بانگهێشــتی دەكــەن و گــوێ لــە پێشــنیاز و 

بۆچوونەكانی دەگرن.
 

بازرگانی و ئەڤین لە ئوردن

هاوژینی سەلام كوردە، دایكی كوردی فەیلییە 
و كچی ماڵباتێكی ناســراوی بەغدایــە‌. رۆژانی 
دەســتپێكی دەوڵەمەندبوونی ســەلام كوردە لە 
وڵاتــی ئوردنەوە دەســتپێدەكات. هــەر لەوێش 
هاوژینەكــەی دەناســێت و ســاڵانی درێژ دەبنە 
هاوبەشی خۆشی و ناخۆشییەكانی یەكدی. ئەو 
باش لەبیریەتی كە لە كۆتایی ساڵانی هەشتادا 

كەشــتییەكی پڕ لە برنجی كە بایی سێ ملیۆن 
دۆلارە لــە هیندســتانەوە گەیاندووەتــە ئوردن 
بــۆ ئــەوەی بیگەیەنێتە بازرگانێكــی بەغدایی. 
حكومەتی عێــراق بەمە دەزانــن و لەبەرئەوەی 
دەزانن خاوەنی بارەكە ســەلام كــوردەی كۆنە 
پێشــمەرگەیە، لــەلای حكومەتــی ئــوردن و 
ئەمریكییەكان و میسرییەكان سكاڵای لێدەكەن 
و دەڵێــن بــاری كەشــتییەكە چەكــی تێدایە. 
كەسێكیش دەنێرنە لای سەلام كوردە بۆئەوەی 
بارەكە بە بەرپرســانی عێراقی بفرۆشێ. سەلام 
كوردە دەڵێــت رەتیكردووەتــەوە بارەكە بداتە 
عێراقییــەكان، بۆیــە لەكۆتاییدا كەشــتییەكە 
دەگەڕێندرێتــەوە میســر و لەوێ دەیپشــكنن و 

بۆیان دەردەكەوێ كە هیچ چەكی تێدانییە.
لە بەرنامەی بیگ ســتۆری وردەكاریی زۆرتر 
لەســەر چیرۆكــی گەورەبوونی ســەلام كوردە، 
چوارشــەممەی داهاتوو كاژێر نۆ لە تەلەڤزیۆنی 

)رووداو( ببینە.

ملیۆنێرێكی كورد بەرنامەی هەڵبژاردنی 
پارتەكانی سوێد دەگۆڕێت

لە سوێد هەڵمەتی بانگەشەكردنی پارتەكان بۆ هەڵبژاردنی مانگی نۆی ئەمساڵ 
لەژێر كاریگەریی ملیۆنێرێكی كورد بەڕێوەدەچێ. سەلام كوردە لەماوەی چەند 

مانگی رابردوودا لە میدیا سوێدی و نێودەوڵەتییەكاندا جەختی لەسەر یەك شت 
كردووەتەوە: "دەوڵەتی سوێد لە دابینكردنی ئاسایشی كارسازاندا شكستی 

هێناوە و دەبێ بەخۆیدا بچێتەوە". ئەو كە چوار جار پادشای سوێدی بینیوە، بۆ 
پرسەكانی تایبەت بە پەنابەران و دابینكردنی تەناهی لەلایەن دەوڵەتەوە راوێژی 

لەگەڵ دەكرێت، چیرۆكی گەورەبوونی خۆی لە لێواری خەرەندی رواندزەوە بۆ 
قەراخی رووباری )بێكهۆڵمن(ی ستۆكهۆڵم بۆ )رووداو( دەگێڕێتەوە. 

هێمن عەبدوڵڵا
رووداو - ستۆكهۆڵم

خاوەنی چەندین ماركەیە و چوار جار لەگەڵ پادشای سوێد دانیشتووە

رووداو – ستۆكهۆڵم

لە یەكێك لە گەڕەكە پڕ لە شــەڕ و كێشــەكانی 
باكووری ســتۆكهۆڵم كە زۆرجار پیاســەی ئێوارانی 
تێدا مەترســیدارە، هۆڵێك جمەی دێت لە منداڵ و 
گەنجی كۆچبەر، كــە لەلایەن پەنابەرێكی كوردەوە 
مەشق و راهێنانیان پێدەكرێ. ئەم هۆڵە مێرمنداڵان 
و گەنجەكانی ئەو ناوچەیەی لە جگەرەكێشان و شەڕ 

و ئاژاوەی بەردەوام دوورخستووەتەوە.
یەلینــا كــە ئافرەتێكی رووســیی نیشــتەجێی 
ســتۆكهۆڵمی پایتەختــی ســوێدە، لــەو رۆژەوەی 
منداڵەكــەی نــاردووە بۆ ئەو یانەیە، ئیســراحەتی 
كــردووە. یەلینا دەڵێت :"یانەكــە ژیانی كوڕەكەی 
منی گۆڕی، بەشێوەیەك كە ئێستا لە قوتابخانەكەی 
شانازی بە كوڕەكەمەوە دەكەن، لە كاتێكدا پێشتر 

منداڵێكی سەر بە كێشە بوو".
ئــەو یانەیــەی كە كوڕەكــەی یەلینا مەشــق و 
راهێنانی لێوەردەگرێ )یانەی وەزرشی نێودەوڵەتیی 
ســتۆكهۆڵم(، لەلایەن كوردێكی دێرینی ئەو وڵاتەوە 

بەناوی ئامانج رەنجبەر دامەزراوە.
ئامانج خۆشــحاڵە بەوەی لە یەكێك لە گەڕەكە 
پەراوێز و پڕ توندوتیژییەكانی ستۆكهۆڵم توانیویەتی 
ســەتان گەنجی بیانی دانیشتوی ئەو شارە لەخۆی 
كۆبكاتــەوە و بەهــۆی كار و چالاكییەكانیانەوە لە 
كاری توندونیژی و بۆشایی كات، دووریان بخاتەوە و 
تواناكانیشیان بۆ پێشەنگبوونی یانەكەیان بخاتەگەڕ.
ئامانج لە شاری كەركووك لەدایكبووە، 36 ساڵە 
لــە ســوێد دەژی و ســاڵی 2005 یانەی وەرزشــی 
نێودەوڵەتیی ســتۆكهۆڵم-ی دامەزرانــدووە. یانەكە 
تاوەكو ئێســتا توانیویەتی چەندیــن نازناو لە یاری 

جیاوازدا بەدەستبهێنێ.
ئامانج باسی یانەكەی دەكات و دەڵێت: "ئامانجی 
ئێمە ئەوەیە منداڵان و گەنجانی رینكەبی و تێنستا 
خەریكی وەرزش بن، نەك لەسەر شەقامەكان فێری 
جگەرەكێشــان و خواردنەوە بــن. ئەوان لێرە جگە 

لەوەی بە وەرزش دەبنە خاوەن جەستەیەكی ساخ، 
لــە هەمانكاتــدا فێــری نەریتی باشــیان دەكەین و 

بنەماكانی كۆمەڵگەی سوێدیان پێدەناسێنین".
لە كێشــەوە بۆ بەدەســتهێنانی 

خەڵات
رینكەبی، تێنســتا، هیوزبی و چەند گەڕەكێكی 
دیكە كە دەكەونە باكووری شــاری ســتۆكهۆڵم، بە 

گەڕەكی پڕ لە كێشە ناویان دەركردووە.
كێشــە و شــەڕ لەو گەڕەكانە نابــڕێ، هەمووی 

مانگێك نابێت لــە رووبەڕووبوونەوەیەكدا گەنجێكی 
كــورد لەو گەڕەكانە كوژرا و چەند ســۆماڵییەكیش 

بریندار بوون.
ئامانــج رەنجبــەر، هۆكاری شــەڕ و ئــاژاوە لەو 
گەڕەكانــە دەگەڕێنێتــەوە بــۆ هــەژاری و بێكاریی 
دانیشــتووانی كە زۆربەیان كۆچبەرن :"خەڵكی ئەم 
گەڕەكانــە هــەژارن، دایك و باوكــەكان بێكارن، لە 
بۆشایی كات و بۆشایی فكریدا دەژین، ئەمە یەكێك 

لە هۆكارەكانی تێوەگلانیانە بە كێشە".
ئامانج رەنجبەر توانیویەتی لە رێگەی یانەكەیەوە، 

چەندیــن منداڵــی ئــەو گەڕەكــە لە خــووی خراپ 
دووربخاتــەوە: "توانیومانە لە رینكەبی و تێنســتا، 
ســەتان منداڵ بە توانا و بیركردنەوەیەكی باشەوە 
بەرهــەم بهێنیــن و خەڵات وەربگــرن و لە چەندین 

بۆنەدا نوێنەرایەتیی سوێد بكەن".
یانەكــەی ئامانــج، دوای تێپەڕبوونی دوو ســاڵ 
بەسەر دامەزرانیدا، وەك قارەمانی سوێد هەڵبژێردرا 
و خەڵاتــی )stockholm selta( بــە ئامانــج درا. 
 Fail( ساڵی 2009 یش خەڵاتێكی دیكەیان بەناوی
play pres( وەرگرت، كە خەڵاتێكی سەرتاســەریی 

ســوێدە بەو كەس و یانە و گرووپانە دەدرێ كار بۆ 
گەنج و منداڵ دەكەن.

 )یانــەی وەزرشــی نێودەوڵەتیی ســتۆكهۆڵم( 
ســاڵی 2013 بووە نوێنەری ســوێد. ئامانج دەڵێت 
"وەك تاكــە نوێنــەری ســوێد، خــۆم و یانەكەمان 
هەڵبژێردرایــن بۆ بەشــداری لە مەراســیمی پاریس 
كــە هەموو وڵاتانــی ئەوروپی تێیدا بەشــدار بوون 
و دوای بەشــداریی كارامــان، خەڵاتی مەعنەویمان 
پێبەخشرا. وەك شەرەفێكیش بۆ ئەندامانی یانەكە، 
لــەوێ گەنج و منداڵە ئەندامەكانــی یانەكەمان، بە 
زڵاتان ئیبراهیمۆڤیچ، ئەســتێرەی تۆپی پێی سوێد 

ناسێنران".
بەڕای ئامانج ئەمانە وای كردووە، سوێد بەهەموو 
شــێوەیەك بەدەنگیانەوە بێت "لە پارە، پاڵپشتی، 
توانــای ماددی و مەعنــەوی، هەرچییەكمان بوێت، 

ئێستا بۆمانی دەكەن".
یانەكــە بووەتــە دامەزراوەیەكی 

نیمچە فەرمی
لــە ژیانــی تاراوگــە و لە وڵاتێكی وەك ســوێد، 
كارێكی لەو شێوەیەی ئامانج دەیكات بە تایبەتی لە 
گەڕەكە پڕ لە كێشەكانی كۆچبەراندا تەحەددایەكی 
گەورەیــە و هەموو كەس ناتوانــێ خۆی لە قەرەی 

بدات.
ستیف یۆهانسن، شــارەزا لە بواری توندوتیژی 
دەڵێــت: "كاری توندوتیــژی و بەكارهێنانی منداڵ 
ئــەم  بووەتــە كولتــووری چەنــد پێكهاتەیەكــی 
كۆمەڵگەیە، بەتایبەت لە گەڕەكە پەراوێزەكانی شارە 
گەورەكان". گوتیشی "خەڵكی ئەو جۆرە گەڕەكانە 
بــە زەحمــەت قبوڵــی پرۆژەیەكی لەو شــێوەیەی 
ئامانج دەكەن، چونكە پێیانوایە كاریگەری لەســەر 

پیرۆزییەكانی ئەوان هەیە بە نەرێنی".
بەڵام ئامانج گوێی بە گوشارە كۆمەڵایەتییەكان 
نەداوە و خۆی زیاتر ماندوو دەكات. ئامانج دەڵێت: 
"شەش رۆژ لە هەفتەدا كار و چالاكی و راهێنانمان 

هەیــە. بەپێی ویســت و قۆناغەكانیــش منداڵەكان 
دێنــە لامان و تیمەكانمان كاریــان لەگەڵ دەكەن". 
گوتیشــی "خەڵك لە پیــرۆزی و گرنگی كارەكەمان 
تێگەیشتوون، رۆژ لەدوای رۆژ منداڵەكان زیاد دەكەن 
و خواست لەسەر هێنانی منداڵان بۆ یانەكەمان لای 

خێزانەكان زیاد دەكات".
 مەریەم و ناتالی، دوو راهێنەری یانەی وەزرشی 
نێودەوڵەتیــی ســتۆكهۆڵمن. ئەوان لە ئاســتێكی 
دیاریكراودا راهێنان بە منداڵەكان دەكەن و لەڕووی 
پەروەردە و هەڵسوكەوت و كردارە رۆژانەییەكانیش 
ئاگاداریان دەبن و پاشــان بۆ چوونە نێو ئاستێكی 
دیكە، پێشــكەش بە دوو راهێنەری دیكە )سامی و 

سیمۆن(یان دەكەن. 
سامی هاوتەمەنی ئامانجە و خاوەنی ئەزموونێكی 
زۆرە. ئــەو هەندێكجــار وەك یاریــدەدەری ئامانــج 
رەنجبەر دەردەكەوێت و بەشــێكی زۆر لە كارەكانی 
لە كۆڵ دەكاتەوە. ســامی دەڵێت: "بۆشــایی كات، 
تووشبوون بە شەڕانگێزی و كێشە و مەی و جگەرە، 
یەكێكــە لــە كێشــەكانی كۆمەڵگە بەتایبــەت لەم 
گەڕەكانــە، ئەوەی ئێمە دەیكەیــن دووركەوتنەوەی 
ئــەو گەنجانەیــە لەو ژیانــە. ئێمە خۆشــحاڵین لە 
رێگەی ئەم یانەیەوە خزمەتی سەتان گەنج، هەزاران 
خێزانمان كردووە و شانازیش بەوە دەكەین شتێكمان 

پێشكەش بە كۆمەڵگەی سوێدی كردووە".
ئــەو كــە بــە رەچەڵــەك خەڵكــی باكــووری 
كوردســتانە، هاوشــێوەی ئامانج خەونــی ئەوەیان 
هەیە پرۆژەی لەم شــێوەیە لە كوردســتان هەبێ و 
دەڵێت: "دەمانەوێت پرۆژەكەمان ببەینە باشــووری 

كوردستان". 
پشتڕاســت  هاوكارەكــەی  قســەكانی  ئامانــج 
دەكاتــەوە و دەڵێت: "لەگەڵ هاوكارەكانم بیرۆكەی 
بگوازینــەوە  ئەزموونــە  ئــەم  هەبــوو  ئەوەمــان 
كوردســتان، بەتایبەت كەركــووك، بەڵام بەداخەوە 
رووداوەكانــی ئەمدواییــە و داگیركردنــی كەركووك 

ساردی كردینەوە".

بۆ یەكەمجار لە 
مێژووی سوێددا 
مانگرتنی بە 
كارسازان كردووە

گەنجی كورد و 
سۆماڵی گوێ لەو 
دەگرن، بەڵام گوێ 
لە پۆلیس ناگرن

كوردێك كۆچبەرانی سوید لە توندوتیژی دووردەخاتەوە

سویدییەكان سوپاسی ئامانج دەكەن كە منداڵەكانیان لە توندوتیژی دووردەخاتەوە )فۆتۆ: رووداو(

)فۆتۆ: رووداو( 							      سەلام كوردە تا ئێستا چوار جار لەگەڵ پاشای سوید دانیشتووە



12
ژمارە ) 513 ( - دووشەممە  2018/7/16

تەرمی خوشك و برایەك لە ماڵەكەی خۆیاندا دەدۆزرێنەووە
 رووداو -خانەقین

ســەرلەبەیانی رۆژی 2018/7/13 پۆلیســی خانەقین تەرمی دوو هاووڵاتی لە ماڵەكەی خۆیاندا لە خانەقین دۆزیەوە كە خوشــك و بران. 
عەقید دیار شەوكەت، بەڕێوەبەری پۆلیسی خانەقین بە)‌رووداو(ی راگەیاند: "لەلایەن هاووڵاتییەكەوە ئاگا‌دار كراینەوە لەوەی كە دراوسێكەیان 

ماوەیەكە بێدەنگن، دوای چوونی پۆلیس بۆ ئەو ماڵە، دەركەوت خوشك و برایەكن بەناوەكانی )فائیق محەممەد ساڵەح كە مامۆستای خانەنشینە 
فائیقە محەممەد ساڵح كە خوشكییەتی، گیانیان لەدەستداوە‌". بەڕێوەبەری پۆلیسی خانەقین لەبارەی هۆكاری گیانلەدەستدانیان گوتی: "ئاسەواری 

فیشەك، چەقۆ و لێدان بە جەستەیانەوە دیار نییە،‌ بۆ زانینی هۆكاری مردنیان تەرمەكانمان رەوانەی پزیشكی دادوەری كەلار كردووە".

ژنان

بووكێك خەسووەكەی خۆی دەخنكێنێ
رووداو – چەمچەماڵ

ســەرتیپ برزۆ و )ئا.ف(ی تەمەن 32 
ساڵ هیچ خزمایەتییەك لەنێوانیاندا نییە، 
كەمتر لە ساڵێكە هاوسەرگیرییان كردووە 
بەرەبەیانــی  لــە چەمچەمــاڵ دەژیــن.  و 
رۆژی 2018/7/7 دایكــە 80 ســاڵانەكەی 
ســەرتیپ بــە دەســتی )ئــا(ی هاوژینــی 

خنكێنرا.
ســەرتیپ نزیكەی سێ مانگ بوو دایكە 
80 ســاڵانەكەی هێنابــووە لای خــۆی و 
لەگەڵ هاوژینەكەی هەرسێكیان بەیەكەوە 
لە ماڵێكدا دەژیان، بەڵام ســەرتیپ ئێستا 
بەتەنیایــە، نــە دایكی و نــە هاوژینەكەی 
لەگەڵــدا نییە، یەكێكیان لە گۆڕســتانە و 

ئەوی دیكەیان لە زیندان.
ســەرتیپ دەڵێــت: "كەمتر لە ســاڵێكە 
لەگــەڵ )ئــا( هاوســەرگیریمان كــردووە، 
جگە لە وردە كێشــە كــە هەموو خێزانێك 
جار جــارە دەیانبێت، هیچ كێشــەیەكمان 
نەبوو. دایكیشــم پێشــتر لەلای خوشــكە 
گەورەكــەم بــوو، نزیكــەی 3 مانــگ بوو 
هێنابوومــە لای خۆمــان، لە مــاوەی ئەو 
ســێ مانگەشــدا هیچ كێشــەیەك لەنێوان 
دایكــم و هاوژینەكــەم رووینــەداوە، بۆیە 
ئــەو تاوانەی كە هاوژینەكــەم كردوویەتی 

هەموومانی تووشــی سەرسوڕمان كرد".
پێــش رووداوەكــە، ســەرتیپ دەچێتە 
تــاران و لەكاتــی رووداوەكــە لــە ماڵەوە 
نابێت، ئــەو دەڵێت "نزیكــەی هەفتەیەك 
بــوو بۆ نەخۆشــی چووبوومە تــاران، لەو 
ماوەیەشــدا بــەردەوام پەیوەندیــم لەگەڵ 
ماڵــەوە هەبــوو، هیچ كێشــەیەك لەنێوان 
دایكــم و هاوژینەكەمــدا نەبــوو، تەنانەت 
شەوی رووداوەكەش نامەگۆڕینەوە لەنێوان 
مــن و هاوژینەكەمــدا هەبوو، هەســتم بە 
هیــچ شــتێكی نامۆ لە قســەكانیدا نەكرد، 
تەنیــا پێیگوتم بێتاقەتم و حەزدەكەم زوو 
بگەڕێیتــەوە، بەڵام دواتر بــە لەچكەكەی 

دایكمی خنكاندووە". خۆی، 
سەرتیپ باســی چۆنیەتی ئاشكرابوونی 
"بەیانــی  دەڵێــت:  و  دەكات  تاوانەكــە 
خوشــكە گەورەكــەم چووبــوو ســەردانی 
دایكم بــكات، زۆر لە دەرگای دابوو ئینجا 
هاوژینەكــەم لێــی كردبــووەوە، یەكســەر 
بە خوشــكەكەمی گوتبــوو كارێكی هەڵەم 
دەچێتــە  دواتــر  پەشــیمانم،  و  كــردووە 
ماڵی باوكی، ئەوانیش رادەســتی پۆلیسی 

دەكەن".
ئــەو ژنــە دوای خنكاندنی خەســووی، 
دووبــارە خەوتووەتەوە، چونكە ســەرتیپ 
دەڵێــت: "بەیانییەكــەی كــە دەرگای لــە 

خوشكە گەورەكەم كردووەتەوە، خەواڵوو 
بووە و هێشــتا چاوی بەخــەو بووە. بۆیە 

زۆر بێباكانە تاوانەكەی كردووە".
دوای ئاگاداركردنــەوەی لە رووداوەكە، 
هــەر ئــەو رۆژە ســەرتیپ لــە تارانــەوە 
دەگەڕێتەوە و لە دژی هاوژینەكەی سكاڵای 
تۆمار كــردووە، ئەو لەبارەی هەڵوێســتی 
دەڵێــت:  هاوژینەكەشــی  كەســوكاری 
"ئێمــە چاوەڕوانی یاســاین، كەســوكاری 
هاوژینەكەشــم هیچ هەڵوێستێكیان نییە و 
دەڵێن ئێمە ملكەچی یاســاین، پێشیانوایە 
كــە تاوانی كــردووە و تەنانەت خۆشــیان 

كردووە". پۆلیسیان  رادەستی 
ئەو ژنە لە دانپێدانانی خۆیدا گوتبووی 
ســەرەتا بە دەســت هەوڵمــدا بیخنكێنم، 

دواتــر بە لەچكەكەی خنكاندم".
كەســێكی نزیــك لــە بنەماڵــەی ژنــە 
رووداوەكــە  باســی  وردتــر  خنكێنــراوە 
دەكات و دەڵێت: "دایكی سەرتیپ پێشتر 
لــەلای كچە گەورەكەی بوو، بەڵام نزیكەی 
3 مانگــە هاتووەتــە لای كوڕەكــەی، ئەو 
پیرەژنــە قاچی تەواو نەبووە و پێویســتی 
بە كەسێك بووە خزمەتی بكات، كچەكەی 
دەرەوەی  لــە  و  شۆڕشــە  لــە  ماڵیــان 
چەمچەماڵــە، چەند رۆژێك بوو ســەردانی 
دایكــی نەكردبــوو، بەنیــاز بــووە تاوەكو 

نیوەڕۆ لەلای بمێنێتەوە و دواترش لەگەڵ 
بگەڕێتەوە شۆڕش". هاوژینەكەی 

وەك ئــەو ســەرچاوەیە باســی كــرد، 
كچەكــەی زۆر لــە دەرگا دەدات و كــەس 
نایكاتەوە، بۆیە شیشی ژێرەوەی دەرگاكە 
هەڵدەبڕێ و دەچێتە ژوورەوە، لە دەرگای 
ژوورەوە لــە پەنجەرەكــە دەدات، تاوەكو 
براژنەكــەی دێــت و دەرگاكــە دەكاتەوە. 
)ئــا( یەكســەر دەڵێــت ئیشــێكی خراپم 
كــردووە، كچەكەی خێرا بــەرەو ژوورەوە 
رادەكات تاوەكــو بزانێت چی كردووە، كە 
دەچێتە ژوورەوە دەبینێت دایكی مردووە.
بەختیار ئەحمەد كە پارێزەری كەیســی 
گــوت:  )رووداو(ی  بــە  قوربانییەكەیــە، 
"ئێســتا تۆمەتبار لە دەســتی یاســادایە، 
پــەڕاوی بــۆ كراوەتــەوە بەپێــی ماددەی 
406 لە یاســای ســزادانی عێراقی، هێشتا 
لــە قۆناغــی لێكۆڵینەوەدایــە و بڕیــاری 

كۆتایی لەسەر نەدراوە".
لەبارەی هەڵوێستی هەردوو بنەماڵەش، 
بەختیــار ئەحمــەد گوتــی: "كەســوكاری 
تۆمەتبارەكــە هیــچ شــتێكیان نییــە جگە 
لــەوەی پێ لەوەدەنێن كە هەڵەیەك كراوە 
لەلایــەن كچەكــەی ئەوانــەوە، هەروەهــا 
كەســوكاری كوژراوەكەش چاوەڕوانی دوا 

بڕیاری دادگا دەكەن".

عومەر چاوشین
رووداو  - رانیە

روونــاك لــە ســەربانی ماڵــی خۆیــان ئاگــر 
لــە جەســتەی بەربــوو، كەســوكارەكەی دەڵێن 
رووداوەكە قەزاوقەدەر بووە و كچەكەیان لە كاتی 
ئامادەكردنی خواردندا ســووتاوە، بەڵام پۆلیس و 
رێكخراوەكانی ژنان دەڵێن كێشەی هەبووە، بۆیە 

خۆی سووتاندووە.
كاژێــر نــۆی شــەوی 2018/7/11 ، كچێكی 
)روونــاك.ز.ق(،  بەنــاوی  ســاڵان  تەمــەن 15 
ناحیــەی  لــە  خەبــات  گەڕەكــی  دانیشــتووی 
چوارقوڕنەی ســەر بە قەزای رانیە، لە ســەربانی 
ماڵی خۆیان سووتا. ئێستا قسەی جیاواز لەبارەی 

سووتانەكەی دەكرێ.
روونــاك لە خێزانێكــی قەرەباڵغ بوو، چونكە 
باوكی ســێ ژنــی هێناون، بە گوتەی شــوان كە 
برای رووناكە، بەو پێیەی ئەوان ماڵێكی قەرەباڵغن 
و بەردەوامیــش میوانیــان دێت، بۆیــە رووناك و 
خوشكەكانی زۆربەی كات خەریكی ئامادەكردنی 
خواردنــن بۆ مــاڵ و میوانــەكان، رووناكیش كە 

سووتاوە سەرقاڵی ئامادەكردنی خواردن بووە.
شــوان بــە )رووداو(ی گــوت: "مــن و باوكم 
لــە كاتــی رووداوەكــەدا لە ماڵ نەبوویــن، بۆیان 
گێڕاینەوە كە رووناك چووەتە سەربان، بۆ ئەوەی 
گۆشــت ببرژێنێ، بــەڵام لەكاتی گەشــاندنەوەی 
خەڵــووز ئاگر لە جلەكانی بەربووە، كەس فریای 

نەكەوتووە، بۆیە زۆربەی جەستەی سووتاوە".
شوان رەتیكردەوە خوشكەكەی هیچ كێشەیەكی 
هەبووبــێ و گوتی: "هەرچەندە خوشــكەكەم لە 
خوێندن باش نەبوو، ئەمســاڵ تووشی دڵەڕاوكێ 
بووبــوو، بــەڵام ئــەوە وای لێنەكردبــوو بیــر لە 
خۆكوشــتن بكاتــەوە. نەشــمانزانیوە كێشــەی 
ســۆزداری هەبووبێ، بۆیە پێمانوایــە رووداوەكە 

قەزاوقەدەر بووە".
 بــەڵام رێكخراوەكانــی ژنــان و پۆلیــس و 

پزیشكیش دەڵێن ئەو كچە خۆی سووتاندووە.
ئاشنا حەســەن، بەرپرسی كۆمیتەی ناحیەی 
چواڕقورنــەی یەكێتــی ژنانــی كوردســتان بــە 
)رووداو(ی گــوت: "ئێمــە بەهاوكاریی پۆلیســی 
ناحیــە ســەرقاڵی بەدواداچوونیــن بۆ كەیســی 
رووناك. بەپێی زانیارییە ســەرەتاییەكان رووناك 
بەهۆی كێشــەی ســۆزدارییەوە، بــاری دەروونی 
تێكچووە، بەڵام داوای هاوكاری لە كەس نەكردووە 
بۆ چارەســەركردنی كێشەكەی، بەڵكو لە جیاتی 

ئەوە پەنای بۆ خۆسووتاندن بردووە".
ئاشنا پێیوایە كە كەسوكاری رووناك دەیانەوێ 
دۆسیەی كچەكەیان بەلاڕێدا ببەن، چونكە سەرەتا 
گوتیان بەهۆی شۆرتی كارەباوە مردووە. بۆیە داوا 
لە پۆلیس دەكات لێكۆڵینەوەی ورد لە دۆسیەكەدا 
بكەن. هەر كەسێك پاڵنەربووبێ بۆ خۆسووتاندنی 
رووناك، بە رێكاری یاسایی مامەڵەی لەگەڵ بكرێ.
دوای رووداوەكــە، تەرمــی رووناك لە بەشــی 
پزیشــكی دادوەریی نەخۆشخانەی گشتیی رانیە 

خرایــە بەر پشــكنین. فەرمان ئەحمــەد پیرۆت، 
بەڕێوەبەری كارگێڕیی نەخۆشــخانەكە، ئەنجامی 
پشــكنینەكەی بۆ )رووداو( ئاشكرا كرد و گوتی: 
"بەپێی پشــكنینەكان، ئەو كچــە بە نەوت خۆی 
ســووتاندووە. رێژەی سووتانەكەشی 100% بوو، 
بۆیە هەر لە شوێنی رووداوەكە گیانی دەرچووبوو".
سەرەتای ئەم مانگە، پۆلیسی راپەڕین ئاماری 
شــەش مانگی یەكەمی ئەمســاڵی رووداوەكانی 
دەڤەرەكــەی بڵاوكردەوە. بەپێــی ئامارەكە، لە 
ماوەی ئەم شــەش مانگەدا، دوو ئافرەت خۆیان 
سووتاندووە، پێنج ژنیش بە رووداوی جۆراوجۆر 
ســووتاون. هــەر لەو شــەش مانگــەدا دوو ژن 

كوژراون و دوو ژنی دیكەش خۆیان كوشتووە.
رائید شۆڕش ئیسماعیل، گوتەبێژی پۆلیسی 
راپەڕیــن ســەبارەت بــە كەیســی روونــاك بە 
)رووداو(ی گــوت: "دوای ئــەوەی لە رووداوەكە 
ئــاگادار كراینــەوە، تیمەكانی پۆلیســی بەڵگە 
و تــاوان چوونــە شــوێنی رووداوەكــە. بەپێی 
بەدواداچوونەكانــی پۆلیس، كچەكە بەدەســتی 
خۆی نەوتی بەخۆیــدا كردووە و ئاگری لەخۆی 

بەرداوە".
لەســەر  دیكــە  "بەڵگەیەكــی  گوتیشــی:   
خۆسووتاندنی ئەو كچە قسەكانی دایكیەتی كە 
بە پۆلیســی گوتووە: كچەكەیان بە مەبەســتی 
ئیشــكردن چووەتــە ســەربان، بــەڵام تانكیی 
نەوتەكەی كردووەتەوە و نەوتی بەخۆیدا كردووە 

و خۆی سووتاندووە".

عومەر چاوشین
رووداو  - پشدەر

سەفیە و هاوژینەكەی كارەكانی ئەو رۆژەیان 
لــە نێوان خۆیاندا دابەش كرد، ســەفیە بڕیاری 
دا بچــێ دار و درەختــی خانــووە چۆڵەكــەی 
ماڵی باوكی ئاوبدات، هاوژینەكەشــی دارەكانی 
باخەكــەی خۆیان، بەڵام ســەفیە هــەر لە نێو 
خانووەكــەدا بــە پەتێك خۆی هەڵدەواســێ و 

كۆتایی بە ژیانی خۆی دێنێ.
رۆژی 2018/7/10 ژنێكی تەمەن 27 ســاڵ 
بەناوی )ســەفیە، ئە( كــە دایكی دوو منداڵ و 
دانیشتووی گوندی دوو گۆمانی سەر بە ناحیەی 
سەنگەســەر بوو، لە نێو خانوویەكی چۆڵدا بە 
پەتێــك خۆی خنكاند. كەســوكارەكەی دەڵێن 
سەفیە تووشی نەخۆشیی دەروونی بووە، بۆیە 

خۆی خنكاندووە.
محەممەد ئیبراهیم كە برای مێردی سەفیەیە، 
دەڵێت سەفیە حەوت ساڵە بووكی ئەوانە و هیچ 
كێشــەیەكی لەگەڵ هاوژینەكەیدا نەبووە، بەڵام 
دوو ساڵ لەمەوبەر تووشی نەخۆشی بووە و بەو 

هۆیەوە زۆرجار باری دەروونی تێكچووە.
بەقســەی محەممــەد، ئــەو ژنــە دوو ســاڵ 
لەمەوبەر تووشی نەخۆشیی غودە بووبوو، باری 

دەروونیشی بەو هۆیەوە ناجێگیر بووە!
 ئەو دەشــڵێت كــە براكــەی بردوویەتی بۆ 
لای دكتــۆر، بــەڵام چــاك نەبووە! دەشــڵێت 
"نەخۆشییەكەی زۆری بۆ هێنابوو چەند جارێك 
هەڕەشەی كردووە و گوتوویەتی خۆم دەكوژم".
محەممەد باسی ئەو رۆژە دەكات كە سەفیە 
خــۆی خنكانــد و دەڵێــت: "ئــەو رۆژە دوای 
ســەعات سێ چووبوو دارودرەختی خانووەكەی 
ماڵــی باوكی ئاو بدات، چونكە ئەوان لە وەرزی 
گەرمادا بۆ كشتوكاڵ و ئاژەڵداری دەچنە بناری 
قەندیل. براكەشم چووبوو باخەكەی خۆیان ئاو 
بدات. دوای ســەعات چوار تەلەفۆنی بۆ براژنم 
كردبوو وەڵامی نەدابووەوە، یەكســەر چوو بوو 
بــۆ لای خانووەكە و كاتێك چووبووە ژوورەوە، 

بینیبووی بە پەتێك خۆی هەڵواسیوە".
هەرچەندە محەممەد دەڵێت رووداوەكە قەزا 
و قەدەر بووە و دەســتی كەســی تێدا نەبووە، 
بەڵام هاوژینی ســەفیە دوای رووداوەكە لەلایەن 

پۆلیسەوە دەســتگیركراوە. محەممەد دەڵێت: 
"براكەم تەنیا بۆ لێكۆڵینەوە راگیراوە".

بەڵام محەممەد حەمەد كە ئامۆزای سەفیەیە، 
دەڵێت ســەفیە هیچ كێشەیەكی نەبووە، ئەوان 
پێشتر نەیانزانیوە نەخۆشیی دەروونی هەبووبێ، 
ئەگەرنا چارەســەریان دەكرد، ئەو لەو باوەڕەدا 
نییــە خۆخنكاندنــی ســەفیە پەیوەنــدی بــە 
نەخۆشیی دەروونییەوە هەبێ و دەڵێت "بێگومان 

كێشەیەكی هەبووە بۆیە خۆی خنكاندووە".
ســەبارەت بــە هەڵوێســتی بنەماڵەكەیان، 
ئامۆزاكەی ســەفیە گوتی: "ئێمە هێشــتا هیچ 
قســەیەكمان لەبــارەی رووداوەكە نەكــردووە، 
چاوەڕێــی راپۆرتی پزیشــك و پۆلیس دەكەین 
بــۆ ئەوەی بزانیــن راســتیی رووداوەكە چۆنە، 
خۆشمان بەدواداچوون دەكەین، ئەوكات بڕیاری 

خۆمان دەدەین". 
گوتیشی: "هەر كەسێك لە پشت رووداوەكە 
بــێ، یان دەســتی لە رووداوەكــەدا هەبێ، لێی 

خۆشنابین و سكاڵای لەسەر تۆمار دەكەین".
هــەر لەبــارەی ئــەو روووداوە، ئەبوبەكــر 
محەممــەد كە ئەنجوومەنی گوندی دوو گۆمانە، 

دەڵێت: "ئێمە لەگەڵ یەكدی زۆر تەباین، زۆریش 
رێز لە ژنان دەگرین، سەفیەش لە گوندەكەمان 
ئافرەتێكی بێ كێشــە بوو، بۆیــە ئەگەر روون 
بووەوە كەســێك دەستی لە رووداوەكەدا هەیە، 

بێگومان دانیشتووانی گوند لێی قبوڵ ناكەن".
لــە  ســەفیە  تەرمــی  رووداوەكــە،  دوای 
نەخۆشــخانەی گشــتیی قــەڵادزێ خرایــە بەر 
پشــكنین. عوســمان محەممــەد، بەڕێوەبەری 
كارگێڕیــی نەخۆشــخانەكە، باســی ئەنجامــی 
پشكنینەكەی كرد و گوتی: "ئەو ئافرەتە خۆی 
خنكاندبوو، شــوێنی پەتەكە بەســەر ملییەوە 

دیاربوو".
هــەر لەوبارەوە رائید شــۆڕش ئیســماعیل، 
گوتەبێژی پۆلیسی راپەڕین بە )رووداو(ی گوت: 
"بەپێی قســەی كەســوكاری مێردەكــەی، ئەو 
ئافرەتە نەخۆشیی غودەی هەبووە و بەو هۆیەوە 
تووشی نەخۆشیی دەروونی بووە، بەڵام دادوەر 
گومانــی لــە رووداوەكــە هەبوو، بۆیــە بڕیاری 
راگرتنی مێردی ژنەكەی دا بەپێی مادە 408 لە 
یاسای سزادانی عێراقی، چونكە هاوژینەكەی لەو 

كاتەدا لە ماڵ بووە".

كچێكی 15 ساڵان خۆی دەسووتێنێ

لە خانووە چۆڵەكەی ماڵی 
باوكیدا خۆی خنكاند

كەســوكاری بووكەكە خۆیان كچەكەیان رادەستی پۆلیس كرد

كەســوكارەكەی دەڵێن رووداوەكە قەزاوقەدەرە، پۆلیســیش دەڵێت خۆی سووتاندووە

گەنجێك لە شەڕی نێوان دوو بنەماڵەدا كوژراكۆمەڵایەتی
رووداو - سلێمانی 

رۆژی 2018/7/12، لــە شــارۆچكەی عەربــەت بەهــۆی شــەڕ و دەمەقاڵێی نێــوان دوو بنەماڵە، گەنجێكی تەمەن 19 ســاڵ بە گوللە 
كوژرا. بەپێی هەواڵێكی بەڕێوەبەرایەتیی راگەیاندنی پۆلیسی سلێمانی دوای گەیشتنی هێزەكانی پۆلیس و تیمە فریاگوزارییەكان گەنجەكە 

بەبرینداری رەوانەی نەخۆشــخانە كرا، بەڵام بەهۆی ســەختی برینەكەیەوە گیانیلەدەســتدا و تەرمەكەی رەوانەی پزیشــكی دادوەری لەشاری 
ســلێمانی كرا. گەنجەكە ناوی )ب،ز،غ(ە و تەمەنی 19 ســاڵە و دانیشــتووی شــارۆچكەی عەرەبەتە. بەپێی زانیارییەكانی پۆلیس و تیمەكانی 

بەشی پۆلیسی بەڵگە و تاوان گەنجەكە بە گوللە كوژراوە.

شكار ئەحمەد
رووداو – هەولێر

گەنجێكی خەڵكی رۆژهەڵاتی كوردســتان 
كە سێ مانگ لەمەوبەر بۆ كاركردن هاتووەتە 
هەولێر، كەســوكارەكەی دەڵێــن لەو كاتەوە 
نازانــن  و  پچــڕاوە  لەگەڵــی  پەیوەندییــان 

لەكوێیە.
رەســوڵ حەســەن فیردەوســی، تەمــەن 
28 ســاڵ و خەڵكی شــاری ماكۆی ســەر بە 
پارێــزگای ورمێــی رۆژهەڵاتــی كوردســتان، 
هاوڕێیەكی لە هەولێر كە بازرگانی كاشــییە، 
پێشــنیازی بۆ كردووە بێتە هەولێر كاربكات، 
رەسوڵیش رۆژی 2018/4/10 بەرەو هەولێر 

بەڕێدەكەوێت.
بەهرۆز حەسەن فیردەوسی، برای رەسوڵ 
كە شــەكەت بووە هێندەی بــەدوای براكەیدا 
بگــەڕێ، بــە )رووداو(ی گوت: "ســێ مانگ 
لەمەوبەر رەسوڵی برام پێیگوتین هاوڕێیەكم 
داوای لێكــردووم بچمــە هەولێــر كاربكــەم، 

رەسوڵ ئاواتی زۆری هەبوو، دەیگوت دەڕۆمە 
هەولێــر كاردەكــەم، لــەوێ پارەیەكــی باش 
كۆدەكەمەوە، ژن دێنم و ئۆتۆمبێل دەكڕم".

بــە گوتــەی بەهــرۆز، براكــەی بــە تەنیا 
هاتووە بۆ باشــووری كوردستان، ئەو رۆژەی 
كە گەیشتووە، ماڵەوەی ئاگادار كردووەتەوە. 
بەهــرۆز گوتــی "رەســوڵ هەر كە گەیشــتە 
حاجــی ئۆمەران تەلەفۆنی بۆ كردین و گوتی 
گەیشتووم و بەرەو هەولێر بەڕێدەكەوم، ئەوە 
دواییــن جار بوو كە قســەی لەگــەڵ بكەین، 
لــە دوای ئەوە هەموو جۆرە پەیوەندییەكمان 

لەگەڵی پچڕا و نازانین چی بەسەرهاتووە".
پێشــتر رەســوڵ بــۆ كاركــردن چووەتە 
توركیــا، بەهــرۆز دەڵێت: "خۆم وەســتای 
لەحیمــم، مــاوەی ســاڵێك رەســوڵی برام 
شــاگردی مــن بــوو، بــەڵام ویســتی كاری 
ســەربەخۆی هەبێــت، بۆیــە دوو جــار بــۆ 
كاركــردن ‌چووە توركیــا و لە كۆمپانیایەكی 
بیناســازی كاری دەكــرد، بــەڵام لەوێــش 
وەكــو ئێران كاری باشــی دەســتنەكەوت و 

گەڕایــەوە. ئەمجــارە بڕیــاری دا رووبكاتــە 
هەولێر، گوتی لەوێ كار و داهاتێكی باشــی 

دەستدەكەوێت".
رەســوڵ ســێ برا و سێ خوشــكی هەیە 
و  بــرا  خێزانەكەیــە،  بچووكــی  كــوڕی  و 
خوشــكەكانی هاوســەرگیرییان كــردووە و 
هەریەكەیــان بەجیا دەژیــن. بەهرۆز دەڵێت 
"لەو رۆژەوە ئێمە ســۆراخی دەكەین و هیچ 
شــوێنێك نەمــاوە لــە هەرێمی كوردســتان 
بەدوایدا نەگەڕێین، چووینەتە لای ئاســایش 
و پۆلیــس و باڵیۆزخانــە و كونســوڵخانەی 
ئێرانیش، بەڵام هیچ ئاسەوارێكی دیار نییە، 
نازانیــن مــردووە، رفێندراوە، كــوژراوە یان 
هێشــتا لە ژیاندا ماوە، بۆیە داوا لە هەموو 
كوردێــك لە هەرێمــی كوردســتان دەكەم، 
هــەر زانیارییەكیــان لەبــارەی براكەمــەوە 
ئەمنییــەكان  دەزگا  و  پۆلیــس  هەیــە، 
ئــاگادار بكەنــەوە، چونكــە دایــك و باوكە 
نەخۆشــەكەمان و ئێمــەش لەتــاوی براكەم 

ژیانمان لێ تاڵ بووە".

ســەبارەت بــەو هاوڕێیەشــی كــە هانی 
رەسوڵی داوە بێتە هەولێر، بەهرۆز دەڵێت: 
"ئێمە نەمانبینیوە و نایناســین، ئەو كەسە 
كاری بازرگانیی كاشــی دەكات و بۆ كاشــی 
كڕیــن چەند جارێــك هاتووەتە ورمێ، وەك 
رەســوڵی بــرام دەیگــوت بــە رێكــەوت لە 
گەراجێــك ناســیویەتی و بوونەتــە هاوڕێ، 
هیــچ ژمــارە تەلەفــۆن و ناونیشانێكیشــی 
نازانیــن تاوەكو بچینە لای، بەڵكو لەڕێگەی 
براكــەم  وێنــەی  رووداوەوە  هەفتەنامــەی 
ببینێت و پەیوەندیمــان پێوە بكات تاوەكو 

هاوكاریمان بكات لە دۆزینەوەی براكەم".
لەبــارەی ونبوونی ئەو گەنجە لە شــاری 
هەولێــر، رائیــد هۆگــر عەزیــز، گوتەبێژی 
پۆلیســی هەولێــر بــە )رووداو(ی گــوت: 
"رۆژی 2018/7/8 بــرای ئــەو گەنجــە بــۆ 
ســۆراخكردنی براكەی هاتــە لامان، ئێمەش 
بانگەوازمــان بــۆ كــردووە و هەر كەســێك 
زانیــاری لەبارەیــەوە هەیــە بــا هێزەكانــی 

پۆلیسی هەولێری لێ ئاگادار بكاتەوە".

بۆ كاركردن هاتبووە هەولێر

رووداو - دووكان

پۆلیسێكی بنكەی پۆلیسی ناحیەی 
بنگردی ســەر بە قــەزای دووكان لە 
تانكییەكی  كاتــی پاككردنــەوەی 
گازی ماڵی بەڕێوەبەری بنكەكەیان 
دەمرێــت، بەڕێوەبــەری بنكەكە 
دەڵێــت ئەو پۆلیســە لەســەر 
داوای خــۆی هاتووە یارمەتی 
بــدات. دەشــڵێت مردنەكەی 
بەهــۆی جەڵتــەی دڵــەوە 
بووە، نــەك بەهۆی بۆنی 

گازی تانكییەكە.
رەســوڵ  ئاســۆ 
 30 تەمــەن  غەفــوور، 
ساڵ و دانیشــتووی قەزای 
رانیە، كارمەندی بنكەی پۆلیسی 
بنگــرد بــوو. شــەوی 2018/7/11 
پۆلیســێكی  چەنــد  لەگــەڵ 

بنكەكەیــان دەچنە ماڵــی بەڕێوەبەری بنكەكە 
بــۆ پاككردنەوەی تانكییەك كە پێشــتر بۆ گاز 
بەكارهێنــراوە، بەڵام ئاســۆ بەر لــەوەی لە نێو 
تانكییەكە بێتە دەرەوە، لە هۆش خۆی دەچێ، 

دوای گەیاندنی بە نەخۆشخانەش، دەمرێ.
حاجی زێنەدین كە مامی ئاســۆیە، لە دووەم 
رۆژی پرسەی برازاكەیدا قسەی بۆ )رووداو( كرد 
و گوتی: "ئاسۆ ئەو رۆژە لە دەوام بووە لە بنكەی 
پۆلیســی بنگــرد، بەڕێوەبەرەكەیان تانكییەكی 
گازی كڕیبوو، ویستبووی پاكی بكاتەوە. ئاسۆ و 
چەند پۆلیسێكی دیكە دەچن بۆ ئەوەی هاوكاری 

بكەن لە شووشتنی تانكییەكە".
وەك حاجی زێنەدین دەڵێت، پۆلیســەكان و 
بەڕێوەبەرەكەیان سەرقاڵی شووشتنی تانكییەكە 
بوونە و هیچ كێشەیەك نەبووە. بەڵام ئاسۆ بەر 
لــە هاتنە دەرەوەی لە تانكییەكە لەهۆش خۆی 

چووە.
حاجــی زێنەدیــن دەڵێــت: "ئاســۆ بەهۆی 
جەڵتــەی دڵەوە مردووە، بۆنی نێو تانكییەكەی 

بــۆ هاتووە، بەهۆی گەرمــای نێو تانكییەكەش 
ئارەقەی زۆری كردووە و بەو هۆیەوە تەندروستی 

تێكچووە".
مامی ئاسۆ پێی ئاساییە كە برازاكەی چووە 
كاری بۆ ماڵی بەڕێوەبەرەكەی كردووە و دەڵێت 
"بەڕێوەبەرەكەیان خزمی خۆمانە، نێوانی لەگەڵ 
پۆلیسەكان خۆشە، زۆرجار كە یەكێكیان ئیشی 
هەبــێ، یارمەتی یەكــدی دەدەن. ئەوانیش ئەو 
شــەوە ویســتوویانە یارمەتی بەڕێوەبەرەكەیان 

بدەن".
 گوتیشی: "ئێمە هیچ ناخۆشییەكمان لەگەڵ 
بەڕێوەبەرەكــەی ئاســۆدا نییــە، مردنەكەشــی 
دەســتی ئــەوی تێدا نەبــووە، بۆیە ســكاڵامان 

لەسەری نییە".
رائید ســەردار كوێخــا، لێپرســراوی بنكەی 
پۆلیســی ناحیەی بنگرد پشتڕاستی كردەوە كە 
ئاســۆ و چەند پۆلیســێكی بنكەكەی ئەو شەوە 
هاوكارییان كردووە بۆ شووشتنی تانكییەكی گاز 
و ئاسۆش لە نێو تانكییەكەدا وای بەسەرهاتووە.

رائید ســەردار بە )رووداو(ی گوت: "ئێمە لە 
بنكەكەمان هەموومان ئەگەر خزم نەبین، هاوڕێی 
یەكدیــن، زۆرجــار هاوكاریی یەكــدی دەكەین، 
ئەوانیــش ئەو شــەوە هاتن هاوكاریــم بكەن بۆ 
شووشتنی تانكییەكی گاز كە نزیكەی 10 مانگ 
لەمەوبەر كڕیبووم و لە ماڵەوە دامنابوو بۆ ئەوەی 

بۆنەكەی نەمێنێ".
رائید ســەردار باسی ئەو شــەوە دەكات كە 
تانكییەكەیــان شووشــتووە و دەڵێــت: "لەبەر 
ئــەوەی بــەڕۆژ گەرمایــە، بڕیارمانــدا شــەوی 
2018/7/11 كە شــەو فێنكترە بــۆ كاركردن، 
تانكییەكە بشــۆین، لەگەڵ خزمێكم بە غەسلی 
بچووكی شووشتنی ئۆتۆمبێل دەستمان كرد بە 
خاوێنكردنەوەی. ئاسۆ كە شوفێری بنكەكەمانە 
و 10 ســاڵە پۆلیســە، لەگەڵ چەند پۆلیسێكی 
دیكــە بەبێ ئــەوەی من داوایــان لێبكەم، هاتن 
هاوكاریــم بكەم، ئاســۆ رێگەی نــەدا من بڕۆمە 
نێــو تانكییەكــە، خــۆی بە شــۆرت و فانیلەوە 
چووە نێوی و لەگەڵ پۆلیسێكی دیكە خاوێنیان 

دەكردەوە، كارەكەیان تەواو كرد، هێشــتا ئاسۆ 
لەنێــو تانكییەكــەدا مابوو، لە پــڕ دەنگێك لە 
نێو تانكییەكەوە هات، كە ســەیرمان كرد ئاسۆ 
كەوتبــوو، هەرچەند بانگمــان كرد، هیچ دەنگی 

نەبوو".
بەڕێوەبەر و پۆلیسەكان، ئاسۆ لە تانكییەكە 
دەهێننــە دەرەوە و دەیبــەن بۆ نەخۆشــخانەی 
رانیــە، بــەڵام بەهۆش نایەتەوە. رائید ســەردار 
دەڵێــت: "بەپێــی زانیارییــەكان ئاســۆ بەهۆی 
جەڵتەی دڵەوە مردووە، پێشــتریش جارێك لە 
دەوام تووشــی ئازاری ســنگ بووبــوو بە پەلە 

بردبوویان بۆ نەخۆشخانە".
بەڕێوەبــەری  پیــرۆت،  ئەحمــەد  فەرمــان 
كارگێڕیی نەخۆشــخانەی گشتی رانیە، لەبارەی 
هــۆكاری مردنــی ئاســۆ بــە )رووداو(ی گوت: 
"ئاسۆ كە گەیەندرایە نەخۆشخانە گیانی لەبەردا 
نەمابوو، دوای پشكنین بۆ تەرمەكەی و توێكاری 
لەلایەن پزیشــكی دادوەری، دەركــەوت بەهۆی 

جەڵتەی دڵەوە مردووە".

لەكاتی خاوێنكردنەوەی تانكی گازی 
ماڵی بەڕێوەبەرەكەی دەمرێ

رووداو - هەولێر

زیاتــر لە 40 ســاڵ كاری دادوەریی كردووە، 
بەناوبانگتریــن دادوەری دادگای تاوانــی تارانە. 
لــەو ماوەیــەدا بڕیاری لەســەر 4500 كەیســی 
تاوان داوە كە نزیكەی 4000 كەیســیان ســزای 
لەســێدارەدانیان بۆ دەرچووە. بەڵام لە هیچكام 

لە بڕیارەكانی پەشیمان نییە.
دادوەری  محەممــەدی،  عەزیــز  نوروڵــا   
پێشــووی دادگای تاوانی تاران، ماوەی 45 ساڵ 
رۆژانە مامەڵەی لەگەڵ كەیســی تاوانی كوشتن، 
دەســتدرێژیدا  و  پارچەپارچەكــراو  جەســتەی 
كــردووە. بەگوێرەی یاســاكانی ئێــران، ئەگەر 
كەســێك بە ئەنقەست كەســێكی دیكە بكوژێ، 
لەسەر داوای كەسوكاری پلە یەكی قوربانییەكە 

سزای لەسێدارەدانی بۆ دەردەچێ. 
نوروڵڵا، لە ساڵی 1974ەوە دەستی بە كاری 
دادوەری كردووە. رێك لەو كاتەشدا هاوسەرگیری 
لەگەڵ كچێكی 10 ساڵ لە خۆی بچووكتر كرد، 
هاوژینەكەی هیچ كێشەیەكی لەگەڵ ئەوەدا نییە 
كــە 4000 كەس بــە بڕیاری نوروڵــا مردوون، 
چونكە پێیوایە هاوسەرەكەی "لەسەر كەیسەكان 
ورد بــووە و ئەوەنــدە لێكۆڵینــەوەی لەســەر 

كردوون كە مەحاڵە بڕیاری ناحەقی دابێ".
بەڵام كچی دادوەرەكە كە پزیشكە، بۆچوونی 
جیــاوازە و دەڵــێ :"مــن زۆر بیرم لــەو بابەتە 
كردووەتــەوە كە چۆن دەكــرێ باوكم لە هەموو 

ئەو بڕیارانەی داونی هیچكات هەڵەی نەكردبێ. 
بێگومــان هیچ مرۆڤێك بێبــەری نییە لە هەڵە. 
زۆرجار لە باوكمم پرسیوە ئاخۆ هەڵەی كردووە 
یان نا، بەڵام باوكم زۆر بڕوای بە كارەكەی خۆی 

هەیە".
ناوەنــدی  راپۆرتــی  بەگوێــرەی 
مافەكانــی  پێشــێلكاری  بەدۆكیۆمێنتكردنــی 
مــرۆڤ لە ئێــران )IHRDC( ، لە نێوان ئاداری 
2017 بــۆ ئــاداری ئەمســاڵ 520 كــەس لــە 
ئێــران لەســێدارە دراون. پێنج لەوانــە لەكاتی 
ئەنجامدانی تاوانەكەدا تەمەنیان 18 ساڵ كەمتر 
بووە. زۆربەی كەیســەكان لەسەر قاچاخچێتی، 
مادەی هۆشبەر و كوشتن بوون. بەڵام لە نێوان 
تۆمەتباراندا كەســانێكیش هەن كە تاوانەكەیان 
زینــا، هەڵگەڕانــەوە لە ئیســام، ســووكایەتی 
بە پێغەمبەری ئیســام و كەیســی تەمومژاویی 

ئاسایشی نیشتمانی بووە.
 دادوەر عەزیز محەممەدی، تەمەن 70 ساڵ، 
دەڵێت: "ســزادان هەر ئەوە نییە كەســەكە داخ 
بكەیــت، بەڵكو زۆر جاران گرنگ ئەوەیە تەمبێ 
بووبــێ و ژیانیشــی تێكنەچــێ. بۆیــەش هەر 
ئەوەنــدە بــۆ ئێمە بەســە كە بزانین كەســەكە 
تەمبێ بووە و جارێكی دیكە تاوانەكە ناكاتەوە".
نموونــەی ئەمەش كەیســی دوو كەســە كە 
یەكێكیــان راســتەوخۆ لــە تاوانێكی كوشــتندا 
بەشدار بووە و ئەوەی دیكەیان هیچ بەڵگە نییە 
لەســەر ئەوەی لــە تاوانەكەدا بەشــدار بووبێ، 

بەڵكو تەنیا ئەوەی لەسەر سەلماوە كە لە تاوانی 
"دزی بە چەك" بەشدار بووە. ئەوەی یەكەمیان 
قەساســی بــۆ دادەنــرێ و ئــەوەی دووەمیــان 
تەنیــا چەند ســاڵێك بەندكردنــی بەردەكەوێ، 

لەبەر ئەوەی هاوژینەكەی گەنجە و پێنج ســاڵە 
هاوســەرگیرییان كردووە، ئەگەر بڕیاری قورسی 
لەســەر دابا، ژیانی ئافرەتەكــە بۆ هەتا هەتایە 

تێكدەچوو.

دادوەر محەممەد عەزیزی ئەمە بە "سیاسەتی 
دادوەری" ناودەبات، بەشــێك لەم سیاسەتەش 
لەگەڵ میدیا و رای گشــتیدا دەكــرێ :"تاوەكو 
خەڵــك وا بزانــن ســزای قورســمان دانــاوە، 
لەكاتێكدا سزاكەی كە خۆمان دامانناوە كەمترە". 
هەندێكجاریش رێگە دەگرن لەوەی كەیســەكەی 
بەردەســتیان رەوانەی "دادگای شــۆڕش" بكرێ 
كە زۆربەی كەیســەكانیان سیاســین و ســزای 

قورسیان بەدواوەیە.
سێبەری مەرگ

ئــەو هێشــتا منــداڵ بــووە كــە دوو بــرای 
مــردوون، دایكــی لە تەمەنی 28 ســاڵیدا لەبەر 
نەبوونی دەرمان مردووە. باوكیشــی بەدەســتی 
ئاڵوودەبوویەكی مادەی هۆشبەر كوژراوە. دادوەر 

محەممــەد عەزیزی لە گەڕەكێكی هەژارنشــینی 
تــاران لەدایك بووە، لە گەڕەكەكەیاندا دیاردەی 
كوشتن و شــوێنبزركردن شتێكی نامۆ نەبووە، 
بۆیەش بەدەم ســەیركردنی خانــووە كۆنەكەی 
ماڵــی باوكییــەوە دەڵــێ "دونیایەكی ســەیرە، 
ئێستا ئێمە خۆمان ئەو خەڵكە دەگرین و بڕیاری 

لەسێدارەدانیان بۆ دەردەكەین".
زیاتــر لە چل ســاڵە كفنی خۆی لە شــاری 
مەشــهەد لە باكووری رۆژهەڵاتی ئێران كڕیوە و 
لەناو كەنتۆری ماڵەوە دایناوە، بە گوتەی خۆی 
بۆ ئەوەیە "هەمیشە لەبیرم بێ كە مرۆڤ كۆچی 
لەڕێیە". ئەو باكی بەوە نییە كە ئێســتا بمرێ، 
چونكە دەڵێت "لە 45 ســاڵی كاری دادوەریمدا، 

لە چوارچێوەی یاسادا مامەڵەم كردووە".
دادوەر محەممەد عەزیزی خانەنشین كراوە و 
رووی لــە كاری پارێزەری كردووە و پێیوایە بەو 
ئەزموونەی ئەو لە كەیسەكانی كوشتندا هەیەتی، 
ســەردانكەری زۆر دەبێ و وەك بڵێی "سێبەری 
مەرگ" لەســەری لانەچێ، بەدەم پاككردنەوەی 
كێلی گۆڕەكەی دایكی لە گۆڕســتانی بەهەشتی 
زەهرای تاران دەڵێ :"هێشتا منداڵ بووم كاتێك 
دوو بــرام مــردن. خەریكبــوو چــاوم بكرێتەوە 
كــە دایكم كۆچــی دوایی كــرد، باوكیشــم بەو 
شــێوە دڕندانەیە لە ماڵەكــەی خۆیدا خنكێنرا. 
پیشەكەشــم چ وەكــو دادوەر یان وەكو پارێزەر 
تێكــەڵاوی مردن و خوێن بــووە. پێموایە مەرگ 

لەگەڵ مندا دەژی. مەرگ بووە بە هاوڕۆحم".

دادوەرێك بڕیاری لەسێدارەدانی 4000 كەسی داوە

دادوەرەكە

پەشیمان نیم 
و بەپێی یاسا 
مامەڵەم كردووە

باوكی نوروڵڵا عەزیز محەممەدی لەلایەن تریاككێشێكەوە كوژراوە

گەنجێكی رۆژهەڵات سێ 
مانگە بێسەروشوێنە

شكار ئەحمەد
رووداو – هەولێر

دوای ئــەوەی چەند هاوڕێیەكــی هونەر تاهیری 
شــانۆكار، بەهۆی رووداوی هاتوچۆ لەســەر رێگای 
نێــوان هەولێر-كۆیە، دەمرن، ئــەو بە چالاكییەكی 
هونــەری ناڕەزایی خۆی دەردەبڕێ كە قوڕپێوانە بۆ 

خراپیی حاڵی رێگاوبانەكانی كوردستان. 
هونــەر تاهیر بــە )رووداو(ی گــوت: "قوڕپێوان 
لەكوردەواریــدا واتە ئەوپەڕی بێهیوابوون، ئەوپەڕی 
دڵتەنگــی و ناڕەزایــی دەربڕیــن بەرامبەر شــتێك. 
منیش لەداخی خراپیی ئەو رێگایە و مردنی رۆژانەی 
شــوفێر و هاووڵاتیان، بە ســەتڵ قــوڕاوم بەخۆمدا 
كــرد، ناڕەزایەتییــەك بــوو بەرامبــەر حكومەت و 
لایەنی پەیوەندیدار كە ئاوڕێك لەو رێگایە بدەنەوە و 

چیدیكە خەڵك نەبنە قوربانی".
حكومەتی هەرێمی كوردستان دان بەوەدا دەنێت 
كە رێگاوبانەكان بەكەڵكی ئەوە نایەن رۆژانە دەیان 
هــەزار ئۆتۆمبێــل هاتوچۆی بەســەردا بكــەن، بە 
تایبەتی رێگای نێوان شارەكان. زۆربوونی ئۆتۆمبێل 
و خراپیــی رێگاوبانەكان بوونەتە هــۆی ئەوەی رۆژ 
بــەڕۆژ ژمارەی قوربانیانــی رووداوی هاتوچۆ روو لە 

هەڵكشان بكات.
رێگایەكی ئەنەلۆگ

دوای رووداوەكانی 16ـی ئۆكتۆبەر و داخســتنی 
رێگای هەولێر – پردێ، لۆدێكی زۆر كەوتووەتە سەر 
رێگەی كۆیە كە یەك ســایدە، ئەمەش رووداوەكانی 
هاتوچۆی زۆر زیاد كردووە. عەقید زاهیر محەممەد، 
بەڕێوەبــەری هاتوچــۆی كۆیە دەڵێت: "داخســتنی 
رێگــەی هەولێر - پردێ لۆدێكی زۆری خســتووەتە 
ســەر رێگەی نێوان هەولێر – كۆیە، چونكە ئێستا 
رێــگای كۆیە – تەقتەق و كۆیــە- دێگەڵە بوونەتە 
رێگای ســەرەكی هاتوچۆی هاووڵاتیانی كەركووك و 

سلێمانی بۆ هەولێر.
بە گوتەی عەقید زاهیر: "دوای داخستنی رێگەی 
نێــوان پــردێ – هەولێــر. رووداوەكان لــە رێگەی 
كۆیە 80% زیادیان كردووە. ســاڵی 2017 تەنیا 15 
كــەس بەهۆی رووداوەكانی هاتوچۆ بوونە قوربانی، 
بــەڵام ئەمســاڵ 115 رووداوی هاتوچۆ روویانداوە و 
بەهۆیەوە 170 كەس بریندار بوون و 10 كەســیش 

گیانیان لەدەستداوە".
رێــگای نێــوان هەولێــر كۆیــە كە یەكســایدە، 
نزیكــەی 60 كیلۆمەتــرە. پێشــتر  درێژییەكــەی 
حكومەت بڕیاری دابوو رێگاكە بكاتە دوو ساید، كە 
بەپێی دیزاینی رێگاكە، ماوەی رێگای نێوان هەولێر 
و كۆیە بۆ 40 كیلۆمەتر كەم دەبووەوە، بەڵام بەهۆی 

قەیرانی داراییەوە كاركردن لە پرۆژەكە وەستاوە.
رائید فازڵ حاجی، گوتەبێژی پۆلیسی هاتوچۆی 
هەولێــر پێیوایــە رێــگای نێــوان هەولێــر – كۆیە 
رێگایەكی سەربازییە و ناكرێت بە رێگایەكی ئاسایی 
دابنرێ و دەڵێت: "لەوانەیە بۆ بەیەكگەیاندنی شارێك 
و قەزایەك ئاســایی بێت، بــەڵام كاتێك كە وڵاتێك 
و وڵاتێك بەیەك بگەیەنێت ئاســایی نییە، ئێســتا 
ئــەو رێگەیە عێراق و توركیــا بەیەك دەگەیەنێت و 
سەرجەم ئەو كاڵایانەی دەچنە ناوەڕاست و خوارووی 
عێراق لەو رێگەیەوە دەڕوات، واتە بووەتە رێگایەكی 

نێودەوڵەتی، بەڵام بە مواسەفاتێكی ئەنەلۆگ". 
بــۆ 1000  گوتیشــی: "پێشــتر رۆژانــە 500 
ئۆتۆمبێلی پێدا تێدەپەڕی، بەڵام ئێستا تاوەكو پێنج 

هەزار ئۆتۆمبێلیشی پێدا تێدەپەڕێ".
چارەنووسی ماستەرپلان

ســاڵی 2010 حكومــەت ماســتەرپلانێكی لــە 
رێگەی كۆمپانیای دارولهەندەسە بۆ دووسایدكردنی 
هەمــوو رێگە ســەرەكییەكان ئامادەكــرد بۆ ماوەی 
20 ســاڵ، واتە تاوەكو ســاڵی 2030، بەڵام بەهۆی 

قەیرانی داراییەوە حكومەت نەیتوانی ماستەرپلانەكە 
جێبەجێ بكات.

زانــا مســتەفا عوزێــری، بەڕێوەبەری گشــتیی 
وەزارەتــی  لــە  بەدواداچــوون  و  پلاندانــان 
ئاوەدانكردنەوە و نیشــتەجێكردن بــە )رووداو(ی 
گــوت: "تاوەكو ســاڵی 2013 توانیمان 94 پڕۆژە 
ریزبەنــد بكەین و كۆدی بدەینێ بــە گوژمەی دوو 
ترلیۆن و 256 ملیار و 439 ملیۆن دینار، لەوانەش 
8 پڕۆژە تەواوبوون، 22 پڕۆژە تەواوبوون و كۆتایی 
بە گرێبەســتەكە هاتووە، بەڵام تەســفیەی دارایی 
نەكراوە، 15 پڕۆژەش كاركردن تێیاندا بەردەوامە، 
هەروەها 32 پڕۆژەش وەســتاون، خەرجی بۆ ئەم 
پڕۆژانــەش یــەك ترلیــۆن و 364 ملیــار و 529 
ملیۆن بووە و نزیكەی 50%ـــی پارەی ئەم پڕۆژانە 

خەرجكراوە، نیوەكەی دیكەشی ماوە".
بەپێی ماســتەرپلانەكە دەبووایە تاوەكو 2022، 
نزیكــەی 1000 كیلۆمەتر لە رێگاكانی كوردســتان 
بكرێنە دوو ســاید، بەڵام عوزێری دەڵێت "تا ئێستا 
تەنیــا 150 كیلۆمەتــر كراوەتــە دوو ســاید و 156 
كیلۆمەتریــش چووەتــە بــواری جێبەجێكرنــەوە و 

تــەواو نەبووە، دەبوو تاوەكو ســاڵی 2015، 3000 
كیلۆمەترمــان تەواوكردبایــە و 300 كیلۆمەتــری 
دیكەشــمان لە پلاندابووایە، هەروەها تاوەكو ساڵی 
2019، 700 كیلۆمەترمــان تەواوكردبایــە و تاوەكو 
ســاڵی 2022، 1000 كیلۆمەتر دووســایدمان تەواو 

كردبایە".
وەك زانا عوزێری ئاماژەی بۆ كرد، ئەوان هەموو 
هەوڵی خۆیــان دەخەنە گەڕ بۆئەوەی رێگاوبانەكان 
باشــتر بكــەن، ئەو گوتــی "94 پڕۆژەمــان داوەتە 
بەڵێنــدەر، جگــە لەوانــەی تەواوبــوون، حكومەت 
پارەیەكــی زۆری بەڵێندەرەكانی دیكە قەرزدارە، بۆ 
نموونە لە تونێلەكەی زاخۆ، 50 ملیار دینار قەرزداری 
بەڵێندەر بووین، بەمدواییە هەندێك پارەمان داوەتێ، 
هەروەها 12 ملیار دینار قەرزداری پڕۆژەی كۆڕێ – 

شەقڵاوە – قەندیلین".
ســەبارەت بــە ســتانداردبوونی رێگاوبانەكانــی 
هەرێمــی كوردســتان، زانا عوزێــری دەڵێت: "هیچ 
رێگایەكــی كوردســتان كە تــەواو بووبێــت بەپێی 
ســتانداری جیهانــی نییــە، بــەڵام بــە تەواوبوونی 
رێــگای كــۆڕێ - شــەقڵاوە – قەندیل كــە 90%ی 

كارەكانــی تەواو بــووە، هەروەها رێــگای دوكان – 
دەربەندیخانیش ئەگەر تەواو بكرێت بە ســتانداردی 

جیهانی دەبن".
ئۆتۆمبێلی  رێــگای  جیاكردنــەوەی 

بارهەڵگر
گرفتی سەرەكی رێگاوبانەكانی كوردستان ئەوەیە 
كە رۆژانە ژمارەیەكی زۆر بارهەڵگر بەسەریدا دەڕۆن، 
بارهەڵگــرەكان جگە لــەوەی رێــگاكان تێكدەدەن، 

قەرەباڵغییەكی زۆریشیان دروست كردووە.
وەزارەتــی  پلاندانانــی  گشــتیی  بەڕێوەبــەری 
ئاوەدانكردنەوە دەڵێت: "قەپانمان هەیە و پارە لەو 
بارهەڵگرانە وەردەگرین و دەیدەینە وەزارەتی دارایی. 
40%ی ئەو پارەیە بۆ چاككردنەوەی رێگاوبانەكانە، 
بەردەوامیش كار لــە رێگاوبانەكاندا دەكرێت، بەڵام 
رێگاكان زوو خراپ دەبن، بۆیە بەو داهاتە پێڕاناگەین 
هەموویــان چاكبكەینــەوە، رۆژ نییــە 10 كەشــفی 
بەڕێوەبەرایەتی چاككردنەوە و پاراســتنی رێگاوبان 

نەگاتە دەستم".
لەبــارەی جیاكردنــەوەی رێــگای ئۆتۆمبێلی 
بارهەڵگــر لە ئۆتۆمبێلی بچــووك، زانا عوزێری 
فراوانتــر  رێگوبانــەكان  :"دەتوانیــن  دەڵێــت 
بكەیــن، بەڵام جیاكردنەوەی رێــگای ئۆتۆمبێلی 
بارهەڵگــر لە ئۆتۆمبێلــی دیكە لەم بارودۆخەدا 

زەحمەتە و ناكرێت".
10 هەزار كەس بە رووداوی 

هاتوچۆ مردوون
رووداوەكانی هاتوچۆ كە لە هەرێمی كوردســتان 

بە دووەمین هۆكاری مردن دادەنرێن، ســاڵ لەدوای 
ســاڵ زیــاد دەكات، بەجۆرێك بەپێــی ئامارەكانی 
بەڕێوەبەرایەتــی هاتوچــۆی هەرێمــی كوردســتان 
لەمــاوەی 15 ســاڵدا زیاتــر لە 10 هــەزار كەس بە 
)رووداو(ی هاتوچــۆ مــردوون، زیاتر لــە 10 هەزار 
كەسی دیكەش برینداربوون، نزیكەی 400 كەسیش 

كەمئەندام بوون.
لە پێنــج مانگــی یەكەمی ئەمساڵیشــدا 1577 
رووداوی هاتوچــۆ روویانداوە، بەم هۆیەشــەوە 235 

كەس مردوون، 2508 كەسیش بریندار بوون. 
رێگاوبانەكان بدرێنە كەرتی تایبەت

ئاماری هاتوچۆی هەرێمی كوردستان، تا كۆتایی 
ســاڵی 2017 لە هەرێمی كوردســتان زیاتر لە یەك 
ملیــۆن و 469 هــەزار ئۆتۆمبێل هەبــووە، جگە لە 
ژمــارەی ئۆتۆمبێلە ســەربازییەكان كــە ئامارەكەی 

هاتوچۆدا حیساب نەكراون.
بەڕێوەبەری هاتوچۆی كۆیە لەڕێگەی رووداوەوە 
پێشــنیاز دەكات كــە پڕۆژەكانی رێگاوبــان بدرێنە 
كەرتــی تایبەت. عەقید زاهیر گوتــی :"لەبەرئەوەی 
زۆربــەی پڕۆژەكانــی رێگاوبــان وەســتاون، دەبــێ 
حكومــەت ســتراتیژی كاركردنی بــۆ رێگاوبانەكان 
بگۆڕێــت و پڕۆژەكانــی رێگاوبــان بداتــە كەرتــی 
تایبەت، لە بەرامبەر چاككردنی رێگەوبان و هاتوچۆ 
لەســەر رێگاكان پارە لە شــوفێران وەربگیرێ، كە 
لەبەرژەوەنــدی هاوڵاتیان و حكومەتیشــە، چونكە 
هیچ قورساییەكی ئابووری لەسەر حكومەت دروست 
نابێت. بــۆ هاووڵاتیانیــش رووداوی هاتوچۆ كەمتر 

دەبێ و شوفێران زووتر دەگەنە جێی مەبەست".

 10 هەزار كەس لە كوردستان 
بە رووداوی هاتوچۆ مردوون

بەرپرسێكی رێگەوبان

هیچ رێگاوبانێكی 
هەرێمی كورستان 
لەئاستی 
ستانداردی 
جیهانیدا نییە

هاتوچۆی كۆیە

رووداوەكانی 

ناسر عەلی 
رووداو - دهۆك

لە گەڕەكێكی شــاری دهــۆك، پارچە زەوییەك 
كە بۆ پــارك تەرخانكرابــوو، دەكرێتە بەنزینخانە، 
دانیشــتووانی گەڕەكەكە واژۆیــان كۆكردووەتەوە و 
دەڵێن رێگــە نادەن بەنزینخانەكە دروســت بكرێ، 
دەڵێــت  دهۆكیــش  نەخشــەدانانی  بەڕێوەبــەری 
بەنزیخانەكە هیچ كێشــەیەك بۆ دانیشــتووانی ئەو 

گەڕەكە دروست ناكات. 
ســێ هەفتە لەمەوبەر بڕیاری گۆڕینی بەشــێك 
لە پاركێكی سەر شەقامی ماڵتا درا كە شەقامێكی 
بەرچــاوی شــاری دهۆكــە، بڕیــار درا بەشــێك لە 
زەویی پاركەكە كە هێشتا دروست نەكراوە، بكرێتە 
بەنزینخانــە. ئەمەش ناڕەزایی دانیشــتووانی نزیك 

پاركەكەی لێكەوتەوە.

خەڵكــە  نوێنــەری  كــە  جەعفــەر  فەیســەڵ 
ناڕازییەكەیە، بە )رووداو(ی گوت: "زۆربەمان لەبەر 
خاتــری پاركەكــە زەوی و خانوومان لێــرە كڕیوە، 
چاوەڕێ بووین پاركەكەمان بۆ دروست بكەن، كەچی 

ئێستا بڕیار دەرچووە كە بكرێتە بەنزینخانە".
لــە نزیك و دەوروبەری ئەو شــوێنەی كە بڕیارە 
بەنزینخانەكەی لێ دروست بكرێ، چوار بەنزینخانەی 
دیكە هەن. ئەمەش هێندەی دیكە خەڵكەكەی ئەوێی 
تووڕە كردووە. فەیسەڵ دەڵێت: "ئەگەر زەوییەكە بۆ 
سوودی گشتی بەكاربێت و بكرێ بە نەخۆشخانە یان 
قوتابخانە، كێشــەمان نییە، بەڵام بەهیچ شێوەیەك 

ئێرە پێویستی بە بەنزینخانە نییە".
فەیسەڵ كە نوێنەری خەڵكی ناڕازی دوو گەڕەكی 
نزیــك پاركەكەیــە، دەڵێــت: "ئێمــە 55 واژۆمــان 
بــە نوێنەرایەتی هــەردوو گــەڕەك كۆكردووەتەوە، 
ســەردانی پارێــزگا و شــارەوانی و نەخشــەدانانی 

دهۆكمــان كردووە، بەڵام وەڵامێكی دڵخۆشــكەریان 
نەداینەوە، پێدەچێ ئەوەی بەنزینخانەكە دروســت 

دەكات بەرپرسێكی باڵای لەپشت بێ".
حاجی موحسین، دانیشتووی گەڕەكی شندۆخا 
دەڵێت: "ئێمە پێشتر زەویمان لێرە كڕیوە، پارەیەكی 
زۆرمان پێداوە، چونكە لە پارك نزیك بووە، ئێستا 
كــە دەڵێــن دەكرێتــە بەنزینخانــە نرخــی زەوی و 
خانووەكانمان زۆر دابەزیوە، من ئێســتا خانووەكەم 

بفرۆشم 40 هەزار دۆلار زەرەر دەكەم".
كــوردۆ ئیحســان، بەڕێوەبــەری نەخشــەدانانی 
دهــۆك لەبــارەی گۆڕینــی ئــەو پارچــە زەوییە لە 
پاركەوە بۆ بەنزینخانە دەڵێت: "راستە داواكاری ئەو 
هاووڵاتیانە گەیشــتووەتە ئێمە، بەڵام دروستكردنی 
ئەو بەنزینخانەیە هیچ كاریگەرییەكی خراپی لەسەر 
دانیشــتووانی ناوچەكە نابێ". گوتیشــی "بڕیارەكە 

دراوە و هەڵوەشاندنەوەی زەحمەتە".

زەویی پاركێك لە دهۆك 
دەكرێتە بەنزینخانە

ناسر عەلی 
رووداو – دهۆك

لە ماوەی ساڵێكدا 25 شوێنی شووشتنی 
ئۆتۆمبێــل و 15 بەنزینخانــە لەناو شــاری 
گومانــی  ئەمــەش  دروســتكراون،  دهــۆك 
لــەلای خەڵك دروســتكردووە كە كردنەوەی 
ئــەو شووشــتنگە و بەنزینخانانــە هێندەی 
مەبەســت لێــی داگیركردنــی شــوێنەكانە، 

هێندە مەبەستی دیكەی لەپشتەوە نییە.
لــە  )رووداو(  بەدواداچوونــی  بەپێــی 
ســنووری پارێزگای دهۆك 236 بەنزینخانە 
و شووشتنگەی ئۆتۆمبێل هەن، بەرپرسێكی 
دهۆكیــش  ســووتەمەنی  بەڕێوەبەرایەتیــی 
دەڵێت ژمارەیەكی زۆر لەو شوێنانە زیادن.

سەرچاوەیەكی ئاگادار كە نەیویست ناوی 
بڵاوبكرێتەوە، زانیاری لەبارەی بەنزینخانە و 
شووشتنگەكانی دهۆك ئاشكرا كرد و گوتی 
"لــە ســەنتەری شــاری دهۆك زۆر شــوێنی 
گرنگ و باش هەبوون، هیچ شتێكیان لەسەر 
دروســت نەكرابوو، بەشێكیان بۆ پرۆژەكانی 
وەبەرهێنان دانرابوون، بەشــێكیش پێشــتر 
پــرۆژە  بــۆ  وەبەرهێنەرانــەوە  لەلایــەن 
وەرگیرابوون، بەڵام هیچیان لەســەر دروست 
نەكرابــوو، دوای ئــەوەی ســاڵی رابــردوو 
دەنگــۆی ئــەوە هەبــوو لێژنەی چاكســازی 
دێتــە دهۆك، بەشــێك لــەو وەبەرهێنەرانە 
كــە بەرپــرس و بازرگانن، شووشــتنگەیان 
لەسەر زەوییەكان دروستكردووە، بۆ ئەوەی 
بڵێــن زەوییەكان كراونەتە پرۆژە". هەروەها 
دەڵێت: "بەشێك لەو زەوییانە بەشێوەیەكی 

كاتــی دەكرێنە بەنزینخانە یان شووشــتنگە 
پاشــان خاوەنەكانیــان دەیكەنە هوتێل یان 

بازاڕ".
هاووڵاتیان دەڵێن ئەو هەموو شووشتنگە 
و بەنزینخانەیــە لــە نێو ســەنتەری شــاری 
دهۆك، ســیمای شــاری تێكداوە. محەممەد 
تاهیــر كە دانیشــتووی ســەنتەری دهۆكە، 
دەڵێــت: "لــە دهــۆك بــەس بەنزینخانــە و 
شووشــتنگە دەبینــی، بەمدواییــە ژمارەیان 
زیــادن.  زۆربەشــیان  بــووە،  زیــاد  زۆر 
بەشــێك لە شووشــتنگەكان قەیرانی ئاویان 

دروستكردووە".
لێژنــەی  بەرپرســی  زاوی،  حیكمــەت 
پشــكنین لــە بەڕێوەبەرایەتی ســووتەمەنی 

دهۆك بــە )رووداو(ی گوت: "لە ســنووری 
پارێــزگای دهــۆك 198 بەنزینخانــە هــەن، 
تەنیــا لە ســەنتەری دهــۆك 35 بەنزینخانە 
هەن، هەشت بەنزینخانەی دیكەش مۆڵەتیان 

وەرگرتووە".
 38 نزیكــەی  بەنزینخانــە،  لــە  جگــە 
شووشــتنگەش هــەن، حیكمــەت دەڵێــت: 
"دهۆك پێویســتی بــەو هەمــوو بەنزینخانە 
بڕیــاری  بــەڵام  نییــە،  شووشــتنگەیە  و 
دروســتكردن لەلای ئێمە نییــە، ئێمە تەنیا 

چاودێرییان دەكەین".
 ملــەت ســالم، بەڕێوەبــەری شــارەوانی 
لــە ســنووری  دەڵێــت  دهــۆك  رۆژئــاوای 
شووشــتنگەی   11 ئەوانــدا  شــارەوانیی 
ئۆتۆمبێل هەن لە كاتێكدا لە ماســتەرپلانی 
شــارەوانیدا تەنیا دوو شوێن بۆ شووشتنگە 

دانراون. 
ســەرجەم شووشــتنگەكان ئــاوی پــاك 
بەكاردەهێنن، بەڕێوەبــەری ئاوی دهۆكیش 
هۆشــداری دەدات لــە زیادبوونــی ژمــارەی 
شووشــتنگەكان. جەلال جەمیــل لەوبارەوە 
دەڵێــت: "نازانم چۆن لــە ماوەیەكی كورتدا 
ئەو هەموو شووشتنگەیە لە دهۆك كرانەوە، 
رۆژانــە دەهاتن و دەیانگــوت ئیجازەمان لە 
وەزارەتــی شــارەوانی وەرگرتــووە، ئێمەش 

ناچار دەبووین ئاویان بدەینێ". 
جەمیل نووســراوێكی داوەتــە پارێزگاری 
دهۆك بۆ ئەوەی ســنوورێك بۆ مۆڵەتدان بە 
دامەزراندنی شووشــتنگە دابنرێ و دەڵێت: 
"ئەگەر كۆنترۆڵ نەكرێ لە ئایندەدا قەیرانی 

ئاو دروست دەكەن".

لە ترسی لێژنەی چاكسازییە

زەوییەكانی وەبەرهێنان لە 
دهۆك دەكرێنە شووشتنگە

دهۆك پێویستی 
بەو هەموو 
بەنزینخانە و 
شووشتنگەیە نییە
بەرپرسی لێژنەی پشكنین لە 
بەڕێوەبەرایەتی سووتەمەنی دهۆك

قەیرانی دارایی پرۆژەی دووســایدكردنی رێگاكانی كوردستانی خاوكردەوە

جەڵتەی دڵ و چالاكیی سێكسی
د. كامەران ئەمین ‌ئاوە

بەپێــی راگەیاندنــی رێكخــراوی تەندروســتیی 
و  دڵ  نەخۆشــیی  رابــردوو  ســاڵی  جیهانــی، 
دەمارەكانی، هۆكاری یەكەمی مردن بوونە. لە كۆی 
17.7 ملیــۆن كەس 7.4 ملیۆنیان بە نەخۆشــیی 
دڵ و دەمارەكانی مردوون، هەروەها 6.7 كەســیش 

بەهۆی جەڵتەی مێشك.
 لــە ئێراندا رۆژانە 300 كەس بە هۆی جەڵتەی 
دڵــەوە دەمــرن. رێكخراوی تەندروســتیی جیهانی 
63%ی مردنەكان بۆ نەخۆشــیی دڵ و 28%یشــی 
بــۆ جەڵتەی مێشــك گەڕاندووەتەوە. ئەگەرچی لە 
وڵاتانــی دیكە ئەم نەخۆشــییانە لە ســەرووی 50 
ســاڵییەوە دەردەكــەون، بــەڵام لە ئێــران بەهۆی 
پیســبوونی ژینگــە، جگەرە‌كێشــان، قەڵــەوی و 
سترێســی درێژخایــەن لــە تەمەنــی 30 ســاڵیدا 

دەركەوتوون.
جەڵتەی دڵ واتە مردنی دیواری دڵ لە ئەنجامی 
گیرانــی خوێنبەری تاجی و نەگەیشــتنی خوێن بە 
بەشــێك لە ‌ماســولكەی دڵ، توندیی جەڵتە‌ی دڵ 
بەپێــی پانتایی بێبەشــبوونی ماســولكەی دڵ لە 
ئۆكسجین و رادەی تەنگبوونی خوێنبەرەكانی تاجی 
دڵ جیاوازە. گیرانی خوێنبەری سەرەكیی دڵ، زیان 
بە بەشــێكی گەورە لە ماســولكەی دڵ دەگەیەنێ 
و دوور نییــە نەخــۆش دوای چەنــد خولەكێــك 
‌بمرێ، بەڵام گیرانەكە تەنیا خوێنبەرە بچووكەكان 
بگرێتەوە، بەشێكی كەمتر لە ماسولكەی دڵ زیانی 

بەردەكەوێ. 
لــە  بریتیــن  دڵ  جەڵتــەی  هۆكارەكانــی 
ئەســتووربوون، رە‌قبــوون، گرژبوونــی خوێنبەری 
تاجی دڵ، دروســتبوونی كڵۆی خوێن وەك ئاكامی 
بەرزبوونەوەی رادەی خەستیی خوێن و جیا‌بوونەوەی 
كڵۆ‌ی خوێن لە دیواری رەگەكان و رۆیشتنی بەرەو 
دڵ. بە‌گشتی كەمتر لە 1%ی جەڵتەی دڵ لە كاتی 
سێكســدا روودەدات، لە كاتێكدا 5%ی سینگئێشە 

بەهۆی چالاكی سێكسەوەیە.
***

ئــەو ژن و پیاوانــەی كە تووشــی جەڵتەی دڵ 
بوون، زۆرجار چالاكی سێكســیان كەم دەبێتەوە، 
ئەویش بەهۆی نەبوونی وزەی پێویست بۆ سێكس 
كــە لە ئەنجامــی دڵەڕاوكێ، خەمۆكــی و ترس لە 
ســەرهەڵدانەوەی ئێشی ســینگ، ئەگەری دووبارە 
تووشــبوون بــە جەڵتــەی دڵ، ســەرهەڵدەدات، 
هەروەهــا زۆرجار ئەو دەرمانانەی بۆ چارەســەری 
بەكاردەهێنرێن هۆكارن بۆ كەمبوونەوەی چالاكیی 
سێكســی، لەوانەش دەرمانی وەكوو بەربەستكەری 
و  )میزهێنــەرەكان(  دایورێتیكــەكان  بێتــا، 

چارەسەرەكانی دابەزاندنی چەوریی خوێن. 

لــە جەڵتــەی دڵ چــاك  ئەوانــەی  زۆربــەی 
بوونەتەوە، زۆر ئاگاداری چالاكیی رۆژانەی خۆیانن، 
زانیاری پێویســتیان ســەبارەت بــە چالاكییەكانی 
پــاش جەڵتــەی دڵ، یــەك لەوانەش ســەرلەنوێ 
دەسپێكردنەوەی سێكس نییە. زۆربەی لێكۆڵینەوە 
زانستییەكان لە پێوەندی لەگەڵ كاردانەوەی رەوتی 
ورووژانی هەســتی سێكسی لەسەر سیستەمەكانی 
دڵ و رەگەكان، دەریانخســتووە لە 10 تاوەكو 15 
چركەی ئۆرگازمدا بەرزترین ئاستی چوونە سەرەوەی 
رادەی لێدانی دڵ و گوشــاری خوێن دەبینرێ، ئەم 
گۆڕانــە لــە قۆناغــی پێــش‌ ورووژان )واتە كاتی 
بزواندنــی لایەنی بەرامبەر بــۆ ئامادەكردنی نزیكی 
سێكســی( كەم و لە كاتی ورووژانی سێكسیدا، تا 

رادەیەك بەرز دەبێتەوە.
هەروەهــا لــە كاتــی نزیكــی سێكســدا رێژەی 

پێداویســتی ماســولكەی دڵ بــە ئۆكســجین بەرز 
دەبێتــەوە. بە گشــتی چالاكیی سێكســی بەراورد 
دەكرێــت لەگەڵ 3 تا 6 كیلۆمەتر پیاســە‌كردن لە 
ئاستێكی رێك و تەخت، یان چوونەسەرەوە لە 20 
پلیكان لە ماوەی 10 چركەدا. دەســتپێكی نزیكی 
سێكســی لە دوو هەفتــەی یەكەمی پاش جەڵتەی 
دڵ دەتوانــێ ببێتە هۆی كێشــەی جــددی بۆ دڵ، 
بەڵام زۆر كەس وێدەچێ بتوانن 3 تاوەكو 6 هەفتە 
پاش جەڵتەی دڵ، دەســت بە ژیانێكی سێكســی‌ 

ئاسایی بكەنەوە.

لە پێوەندی لەگەڵ سەرلەنوێ دەستپێكردنەوەی 
ســێكس پــاش جەڵتــەی دڵ یــان هەر چەشــنە 
نەشــتەرگەرییەكی دڵ، دەكــرێ ئــەم خاڵانــەی 

خوارەوە لەبەرچاو بگیرێن:

چالاكی سێكسی لەم حاڵەتانەدا گونجاوە:
1 - ‌ســێ هەتا شــەش هەفتە پــاش جەڵتەی 
دڵ، كاتێك نەخۆش هەست بە هیچ ئاستەنگ یان 
نیشانەیەكی ناڕەحەتیی دڵ لە كاتی كار و چالاكی 

ئاساییدا ناكات.
پــاش  هەفتــە  هەشــت  هەتــا  شــەش   -  2
نەشــتەرگەری چاندنــی خوێنبــەری دڵ یان هەر 
چەشــنە نەشــتەرگەرییەكی كــراوەی دڵ، بــەو 
مەرجەی شوێنی بڕینی ئێسكی كۆڵەكەی سینگ بە 
باشی ساڕێژ بووبێتەوە و هیچ چەشنە ئاڵۆزییەكی 

تێدا نەبینرێت. 
3 - ئەو نەخۆشانەی كە جارێ ئێشی سینگیان 
جێگیر نییە، پێویستە دەستبەرداری سێكس ببن، 
تا ئەو كاتەی بە تەواوی چاك دەبنەوە. مەبەست 

لە ئێشی سینگی ناجێگیر بریتییە لە:
- ئــازاری دڵ بــۆ یەكەمجــار یــان لــە كاتــی 

پشووداندا سەرهەڵدەدات. 
- ئازارەكــە پتر لە 20 خولەك بەردەوامە و بە 

حەبی ژێرزمان )نیترۆگلیسرین( كۆتایی نایەت.

- مەترســی ســەرهەڵدانی جەڵتــەی دڵ لــەم 
حاڵەتەدا دەگاتە %20.

دەمارەكانــی  و  دڵ  كێشــەی  مەترســی   4-
بەهــۆی چالاكــی سێكســی پــاش ئەنجامدانــی 
قەســتەرە و باڵۆنی دڵ لە پێوەندی لەگەڵ رادەی 
ئاســاییبوونەوەی رەوتی گەیاندنی خوێن بە دڵ لە 
رێــگای خوێنبەرەكانی تاجیەوەیــە. وێدەچێ ئەو 
نەخۆشــانەی كە رەوتــی گەیاندنی خوێن بەدڵیان 
پاش ئەم پرۆسانە بە تەواوەتی ئاسایی بووەتەوە، 
هەروەهــا لە شــوێنی چوونە نێو دەمــاری ران لە 
كاتی كردنەوەی دەماردا، هیچ ئاڵۆزییەك ســەری 
هەڵنەداوە و پێشــتریش لە كاتی نزیكی سێكسی 
تووشی سینگ ئێشە نەبوون، دەتوانن 5 رۆژ پاش 
كردنەوەی دەمار دەست بە سێكس بكەنەوە. بەڵام 

ئەوانی دیكە پێویستیان بە راوێژی پزیشكییە.
-5 لە نزیكەی ســێ لەســەر چــواری ئەوانەی 
تووشــی جەڵتــەی دڵ بــوون، تێكچوونــی كاری 
سێكسی دەبینرێت. ئەم حاڵەتە لەو كەسانەی كە 
نەشــتەرگەری چاندنی خوێنبەری دڵیان كردووە، 

كەمتــرە. لە هەردوو رەگــەزی ژن و پیاودا، پاش 
جەڵتەی دڵ، دابەزینی ئاســتی چالاكی سێكســی 

دەبینرێت.
بەكارهێنانی دەرمان بۆ سێكس

بۆ چارەسەری ئەوانەی كە چالاكی سێكسییان 
كەم بووە یان كێشــەی رەپبوونیان هەیە، كاتێك 
نەخۆشــیی خوێنبــەری تاجیــی دڵیــان جێگیــر 
دەبــێ، دەكــرێ كەڵــك لــە دەرمــان وەربگــرن. 
بــەڵام بەكارهێنانــی ئــەم دەرمانانە بــۆ ئەوانەی 
نیتروگلیســیرینیان بــۆ دەرمانی ئێشــی ســینگ 
بەهۆی نەخۆشــی تاجی دڵ بەكارهێناوە، گونجاو 
نییــە، هەروەهــا نیتراتــەكان نابێ لە مــاوەی 24 
ســەعات پاش بەكارهێنانی سیلدینافیل )ڤیاگرا( 
یــان واردینافیــل، هەروەها تا 48 ســەعات پاش 
بەكارهێنانــی تادالافیــل بە نەخۆش بــدرێ. ئەو 
بەهــۆی نەخۆشــیی خوێنبــەری  ئافرەتانەشــی 
تاجــی، زێیان ئازاری هەیــە، دەتوانن دەرمانگەلی 

ئەسترۆجینی ناسیستەماتیك بەكاربهێنن. 

گۆڕانكاری فیزیۆلۆژیماوەی كاردانەوەقۆناغەكان
خوێــن چەند چركە، خولەك یان سەعات بزواندن گوشــاری  و  دڵ  لێدانــی  رادەی 

بەرزدەبێتەوە
لــە 2-3  خولەكلوتكە لێــدان   )175  110-( دڵ  لێدانــی 

خولەكێكدا. گوشــاری خوێن )سەرەوە -20
60 ملم/ جیــوە، خوارەوە 20-10 ملم/جیوە(. 
رێژەی  بەرزبوونەوەی  دەستپێكی  هەروەها 

هەناسە‌‌دان دەبینرێت.
لێدان/خولــەك. 10-20  چركەئۆرگازم  180  110- دڵ:  لێدانــی 

جیــوە.  )100-40ملــم/  خوێــن  گوشــاری 
رێژەی هەناسە‌‌كێشــان دەگاتــە 40 جار لە 

خولەكێكدا.

بەســتراوەتەوە بە ماوەی قۆناغی بزواندن و گەڕانەوە بۆ دۆخی ئاسایی
ورووژانەوە

رادەی  هەناسە‌كێشــان،  رێژەی  گەڕانەوەی 
لێدانــی دڵ و گوشــاری خوێــن بــۆ دۆخی 

ئاسایی.

چوار قۆناغی خولی كاردانەوەی سێكسی

خشتەی بەكارهێنانی دەرمانی سێكسی
تادالافیلواردینافیلسیلدینافیل

10 ملیگرام10 ملیگرام50 ملیگرامدۆزی دەستپێك
نزیكــی یەك سەعات پێش سێكسیەك سەعات پێش سێكسكاتی خواردنی دەرمان دەســتپێكی  پێــش 

پێشبینیكراوی سێكسكردن
17.5 سەعات4 - 5 سەعات4 سەعاتماوەی كاریگەری

هەشت رێنمایی سادە 
بۆ كێشێكی نموونەیی

DW - رووداو

زۆر كەس هەوڵ دەدەن كێش و باڵایەكی نموونەییان هەبێ، بەڵام بەبێ رەچاوكردنی سیستمی تەندروستانەی خۆراك، ئەستەمە بگەنە ئەو خەونە. 
خۆراكی تەندروست دەبێ هاوسەنگ و فرەجۆر بێ، پڕ رەگەزی خۆراكی بێ و كالۆرییەكی زۆر نەدات.

ئەمانە چەند رێنماییەكی سادەن بۆ ئەوەی سیستمێكی نموونەیی خۆراكتان هەبێ:

     زۆر خواردنی سەوزە:
چەندین توێژینەوەی زانستی دەریانخستووە 
زۆر خواردنــی ســەوزە هــەم كێشــی لەش 
رێكدەخات و هەم تووشبوون بە نەخۆشییە 
درێژخایەنــەكان كەمدەكاتەوە، لە نموونەی 
ســەوزە هــەرە بەســوودەكان )جەرجیر، 

سپێناخ، سیر، كەلەرم و هاوپۆلەكانیان(.

      لە شەكرە دەستكردەكان دوور بە:
بــۆ نموونــە لە بری خواردنەوە گازییەكان و چای شــیرین، روو 
بكــە خواردنــەوەی ئاو و چای بێ شــەكر. لە خواردنــەوەی گازی 
و خواردنــەوە شــیرینكراوەكاندا بڕێكی زۆر كالــۆری هەیە هاوتای 
خواردنی ژەمێكی قورس، كەچی هەســتی تێربوونیش نابەخشــن 

هاوشێوەی ژەمە سەرەكییەكان. ئەوانەی ئەم 
خواردنەوانە زۆر دەخۆنەوە، لە كەســانی 
دیكــە قەڵەوتــرن و زۆرتریش تووشــی 

شەكرە دەبن.

   پڕۆتین پشتگوێ مەخە:
هەم ماسولكەكان بەهێز دەكەن و هەم هەستی تێری دەبەخشن. 
هەروەك هاوكاری جێگیربوونی ئاستی ئەنسۆلین دەكەن. سەرچاوە 
باشــەكانی پرۆتیــن بریتین لە: 
گۆشت، هێلكە، فاسۆلیا، 
نیســك، ماســی و 

شیرەمەنی

     خواردنەكان و جموجوڵەكانت بەراورد بكە:
بزانە دەتەوێ كێشــت وەكوو ئێستا بمێنێتەوە و قەڵەو 
نەبی، یان دەتەوێ كێشت دابەزێنی؟ بەپێی ئەوە باڵانسێك 
بــدۆزەوە لەنێوان ئەو كالۆرییەی لە خــۆراك وەریدەگری و 
ئەوەی لە رێگەی وەرزش و چالاكی جەستەیی دەیسووتێنی. 
بەڵام بەگشتی وەرزش دەبێ بكەیتە نەریتێكی رۆژانە، هەر 
لە پیادەڕەوی و پایسكیلسواری تاوەكوو بەكارهێنانی قادرمە 

لەبری ئەسانسۆر.

   كاربۆهیدرات كەمبكەوە:
لە بری ئاردی ســفر و برنجی ســپی رووبكەرە 
دانەوێڵە توێكڵدارەكان. بەمە ئاســتی شــەكری 
خوێن جێگیر دەكەیــت و دوور دەبی لە هەڵبەز 
و دابەز و مەترســی تووشــبوون بــە قەڵەوی و 

پاشان شەكرە. 

 بە رووكەش مەخەڵەتێ:
بەشێك لە خواردنەكان لێیان نووسراوە "كەم چەوری"، یان 
"ســووكەژەم" یان "گوشــراو لە رۆن"، راستە رەنگە رۆنەكەیان 
كەمكرابێتــەوە، بەڵام شــەكر و كاربۆهێدراتیــان تێدەكرێ بۆ 

قەرەبووكردنەوەی تامە لەدەستچووەكەیان!

 تەواو لە چەوری دوور مەبە:
چەورییە تەندروستەكان گرنگن بۆ جەستە 
و نابێ پەراوێز بخرێن، وەكوو: چەرەســەكان، 

رۆنی زەیتوون و ئاڤۆكادۆ و ماسی.

 ژەمەكانت با بچووك بن

1

2

3

4

5

6

7

8

رووداو - ئاژانسەكان

لەنێــو  هێلكــە  ئەمریكییــەكان 
بەفرگــر )ســەلاجە( دادەنێن، كەچی 
ئەڵمانــەكان نایخەنە نێــو بەرفرگر و 
هــەر لە پلــەی گەرمیــی ماركێتەكان 

دایدەنێن، كامەیان راستە؟
 هەردوولا راستن، چونكە شێوازی 
گەیشــتنی هێلكــە بــە ماركێتــەكان 
و بەدەســتی كڕیــار لــەو دوو وڵاتــە 

جیاوازە، چۆن؟
ئــەوەی  پــاش  ئەمریــكا  لــە 

مریشــكەكە هێلكــە دەكات، هێلكەكە 
بــە ئــاو و ســابوون دەشــۆردرێتەوە 
بــۆ لێكردنــەوەی پاشــماوەی ریقنــە 
و پەڕی مریشــكەكە. بۆ ئــەوەی بەو 
خاوێنییەش بمێنێتــەوە و بە بەكتریا 

پیس نەبێ، دەیخەنە بەفرگرەوە.
بەڵام ئەڵمانەكان هێلكە ناشۆنەوە. 
چونكە ماددەیەكی لینجی وشكەوەبوو 
رووكاری دەرەوەی توێكڵــی هێلكــەی 
بەكتریــاكان  ناهێڵــی  و  داپۆشــیوە 
لێیــەوە تێپــەڕ ببــن بــۆ توێكڵەكە و 
پاشــان نێو هێلكەكــە، بۆیە لە پلەی 

گەرمی ئاســایی ماركێتەكان دایدەنێن 
و نایخەنــە بەفرگــرەوە، چونكــە ئەو 
توێكڵــە رێگرییەكــی سرووشــتی لــە 
بــە  ئەگــەر  و  دەكات  بەكتریــاكان 
هێلكەكەشەوە بن ناتوانن بگەنە ناوی!
بۆیــە تــۆش لــە ماڵــەوە، ئەگەر 
ئــەوە  شووشــتەوە،  هێلكــەت 
ئەگــەر  بــەڵام  بەفرگــر،  بیخــە 
خۆیشــت  و  نەشــۆراوەتەوە  زانیــت 
نەتشووشــتەوە، ئــەوە پێویســت بە 
بەفرگر ناكات و هەر لە پلەی گەرمای 

ژوور دایبنێ.

هێلكە بخەینە 
بەفرگرەوە یان نا؟

داو(
روو

ۆ: 
فۆت

( 

بنكەیان لە باشووری لوبنانە

شرۆڤه‌

رووداو- هەولێر

لــە  لوبنــان  حیزبوڵــای  ســەربازیی  باڵــی 
دەســتپێكی شــەڕی نێوخۆی ســووریاوە دەستی 
بە پەلهاویشــتن كــردووە بۆ ناوچــە جیاجیاكانی 
رۆژهەڵاتــی نێوەڕاســت. لە ماوەی حەوت ســاڵی 
رابردوودا فۆكەسی لێكۆڵەر و چاودێرانی سیاسی 
لەســەر چالاكییەكانی ئەو رێكخراوە بۆ پاراستنی 
رژێمــی ســووریا و جێبەجێكردنی پلانی ئێران بۆ 
دروســتكردنی هیلالی شــیعی بــووە و بایەخێكی 
ئەوتۆیان بە جموجۆڵەكانی دیكەی ئەو رێكخراوە 
لــە ناوچەكانــی دیكــەی جیهــان نــەداوە، بەڵام 
راپۆرتێكــی پەیمانــگای رۆژهەڵاتــی نێوەڕاســت 
)MEI( ئاشــكرای دەكات كــە حیزبوڵڵای لوبنان 
خەریكی پێگەیاندنی چەكداری شیعەی نایجیرییە.
بەڕەچەڵــەك  ئامــادەكاری  عەلەمــی،  مونــا 
لوبنانیــی راپۆرتەكە، لەســەر زاری ســەرچاوەی 
نزیــك لە حیزبوڵــاوە ئاشــكرای دەكات كە ئەو 
گروپە دەستی بە راهێنانی مەزهەبی و سەربازیی 
شــیعەكانی نایجیریا كردووە، بۆ ئەم مەبەستەش 
باكــووری  لــە  نایجیریــا  شــیعەكانی  چەكــدارە 
وڵاتەكەیانــەوە روو لە باشــووری بەیروت دەكەن 
كە ناوچەیەكی زۆرینە شــیعەیە و حیزبوڵڵا تێیدا 
باڵادەســتە. ســەرچاوەیەكی نزیك لــە حیزبوڵڵا 
لەوبارەیــەوە دەڵــێ: "پیاوە نایجیرییــەكان لێرە 

مەشق و راهێنان دەكەن".
ســەرەتای  لــە  هــەر  لوبنــان  حیزبوڵــای 
دامەزرانیــەوە لــە ســاڵی 1985 ، رێكخراوێكــی 
ئایدیۆلۆژی و ســەربازی بووە و لە چەند ســاڵی 
رابــردووی شــەڕی نێوخــۆی ســووریا و عێراقدا 
بــۆ  شــیعەی  میلیشــیای  چەكــداری  هــەزاران 
و  ســووریا  ئۆپۆزیســیۆنی  بەرەنگاربوونــەوەی 
گروپە جیهادییە سوننەكانی عێراق پێگەیاندووە. 
كەســێكی نزیــك لــە فەرماندەیــی حیزبوڵڵا، بە 
مەرجــی ئاشــكرا نەكردنی نــاوی، بــە لێكۆڵەرە 
لوبنانییەكەی راگەیاندووە "ئێســتا تەنیا راهێنان 
بــە چەند كەســێكی كەم دەكرێ، بــەڵام ژمارەی 
بەشــداربووان بەردەوام زیاد دەكات. شــیعەكانی 
نایجیریــا پێــش وەرگرتنــی راهێنانی ســەربازی 
یەكەمجــار كۆرســی ئاینــی وەردەگرن، مەشــقە 

سەربازییەكانیش لە دوو كەمپ وەردەگرن".
نایجیریا پێنج ملیۆن دانیشتووی شیعەی هەیە. 

باكــووری ئەو وڵاتە لە ناوەڕاســتی هەشــتاكانی 
بزووتنــەوەی  لانكــەی  رابــردووەوە  ســەدەی 
ئیسلامیی نایجیریایە كە شێخ ئیبراهیم زەكزەكی 
ســەركردایەتی دەكات. زەكزەكــی كــە یەكەمجار 
ســوننە و لایەنگــری ئیخــوان موســلمین بــووە، 
لەدایكبــووی شــاری زاریا یــان زازوو لە باكووری 
نایجیریایە، لە ســەرەتای هەشــتاكانی ســەدەی 
رابردووەوە پڕوپاگەندە بۆ دامەزراندنی دەوڵەتێكی 
ئیســامی لــە نایجیریا دەكات و لــە چوار دەیەی 
رابردووشــدا چەندینجــار بــۆ مــاوەی درێژخایەن 
لەلایەن حكومەتەوە بەند كراوە كە دوایین جاریان 
لە 2015 بوو كاتێك هێزەكانی سەر بە حكومەت 
زیاتر لە 300 شیعەیان لە زاریا كوشت و زەكزەكی 
و سەتان لایەنگری بزووتنەوەكەیان دەستگیر كرد 
و زەكزەكی تاوەكو ئێشتاش هەر لە بەندیخانەیە.
ژمــارەی لایەنگرانــی بزووتنەوەی ئیســامیی 
نایجیریــا لــە دەیــەی رابــردوودا بەشــێوەیەكی 
بەرچاو بەرزبووەتەوە، بە تایبەتیش دوای ئەوەی 
ململانێكانی نێوان سعودیە و ئێران لە رۆژهەڵاتی 
نێوەڕاســت تەشــەنەیان ســەند. ســاڵی 2016 
شــەڕێكی قورس لە نێوان لایەنگرانی بزووتنەوەی 
ئیزالەی نزیك لە سعودیە و بزووتنەوەی ئیسلامیی 

نایجیریا روویدا.
حیزبوڵڵای لوبنان، بە ســەركردایەتی حەسەن 
نەســروڵڵا، لە دەیەی رابردوودا مەشقی بە دەیان 
میلیشــیای شیعەی ســەر بە ئێران لە رۆژهەڵاتی 
نێوەڕاست كردووە، پانتایی ئەو جۆرە چالاكییەی 
حیزبوڵــا لــە ئەفغانســتانەوە تاوەكــو دەریــای 
نێوەڕاســت درێــژ دەبێتەوە. ئێســتاش پێدەچێ 
ئێــران و حیزبوڵڵا روویان لە ناوەڕاســتی ئەفریقا 

كردبێ.
ســەرچاوەكەی نزیك لە فەرماندەیی حیزبوڵڵا 
بە )MEI( راگەیاند "ئێران بە حیزبوڵڵای گوتووە 
پێویســتی بــە چەكــداری نایجیرییە، بــۆ ئەوەی 
بنكەیەكــی بەهێز لەو وڵاتە دامەزرێنن و لەوێوەوە 
دیكــەی  ناوچەكانــی  بــۆ  ئۆپەراســیۆنەكانیان 
كیشــوەری ئەفریقا ئاراستە بكەن. ئامانج لەوەش 
بەرپەرچدانــەوەی تموحــی ئیســرائیل و وڵاتانی 

رۆژئاوایە لە ئەفریقا".
حیزبوڵــا ســاڵانێكە لــە نایجیریــا مەشــق و 
راهێنان بە شیعەكانی ئەو وڵاتە دەكات و تەنانەت 
چەك و تەقەمەنی قورسیشیان پێشكەش دەكات. 

بــۆ نموونە ســاڵی 2013 دوای دەســتگیركردنی 
ســێ هاووڵاتی لوبنانی لە شاری كانۆ لە باكووری 
نایجیریــا، دەســت بەســەر ئەمبارێكــی چەك و 
تەقەمەنیشــدا گیرا، بەرپرسانی ئەمنیی نایجیریا 
بە ئاژانســی )رۆیتەرز( یــان راگەیاندبوو كە ئەو 
چەكانە بۆ ئۆپەراســیۆنی دژی بەرژەوەندییەكانی 
ئیسرائیل و وڵاتانی رۆژئاوایی لە نایجیریا دانراون.
لــە دوو  ئێســتای حیزبوڵــا  پڕۆگرامەكــەی 
رووەوە لەگــەڵ پڕۆگرامەكانی ســاڵانی پێشــوودا 
جیــاوازە، یەكــەم ئــەو پرۆگرامە لەنــاو لوبناندا 
جێبەجێ دەكرێ و دووەمیش فۆكەســی سەرەكی 
پرۆگرامەكــە لەســەر پێگەیاندنــی فەرمانــدە و 
ســەرچاوەیەكی  باڵایــە.  ســەربازیی  بەرپرســی 
ئاگادار لە پرۆگرامەكە بە پەیمانگا ئەمریكییەكەی 

راگەیاندووە "ژمارەی ئەوانەی مەشقیان پێدەكرێ 
زیاتــر  پڕۆگرامەكــە  چونكــە  ســنووردارە،  زۆر 
فۆكەســی لەســەر پێگەیاندنی بەرپرسانی باڵایە 
بۆ پۆســتی فەرماندەیی. ئەوان دواتر دەتوانن لە 
نایجیریــا ئەندامی زیاتــر كۆبكەنەوە و راهێنانیان 

پێبكەن".
ســەبارەت بــە مــاوەی مانــەوەی چەكــدارە 
نایجیرییــەكان لە لوبنــان بۆچوونی جیاواز هەیە. 
ســەرچاوە ئاگادارەكەی حیزبوڵــا بە پەیمانگای 
رۆژهەڵاتی نێوەڕاســتی راگەیاندووە "ئەو كەسانە 
ســێ یان شەش مانگ جارێك دەگەڕێنەوە لوبنان 
بۆ ئەوەی مەشــقی چەكی قورســیان پێ بكرێ". 
بەڵام ســەرچاوەیەك لە وەزارەتی نێوخۆی لوبنان 
دەڵێــت ئەوان ئاگادار نین ئەو نایجیرییانە روویان 

لە لوبنان كردبێ.
لــەڕووی  نایجیریــا  ئیســامیی  بزووتنــەوەی 
حیزبوڵــای  لــە  زۆر  رێكخســتنەوە  پەیكــەری 
لوبنــان دەچێت. بەگوێرەی راپۆرتێكی ئاژانســی 
بزووتنەوەیــە  ئــەو  ئەمریكــی،  )بلومبێــرگ(ی 
هاوشــێوەی حیزبوڵــای لوبنــان بایەخێكی زۆر 
بــە پڕوپاگەنــدەی میدیایــی دەدات. بزووتنەوەی 
ئیســامی نایجیریــا دوو رادیــۆی )حــەوزە( و 
)شــوهەدا(ی هەیــە، بیر لــە دانانــی كەناڵێكی 
تەلەڤزیۆنــی دەكەنەوە و رۆژنامــەی )ئەلمیزان( 
دەردەكــەن. راپۆرتەكەی ئاژانســە ئەمریكییەكە 
ئامــاژە بۆ ئــەوەش دەكات كە ئــەو بزووتنەوەیە 
300 قوتابخانە و ناوەندی ئیسلامی و دامەزراوەی 
رێگــەی  لــە  حیزبوڵــا  هەیــە.  "شــەهیدان"ی 

دامــەزراوەی لــەو جــۆرەوە جێــی خــۆی لەنــاو 
كۆمەڵگــە جیاجیاكانی لوبنانــدا كردووەتەوە كە 
لە هەندێك حاڵەتدا كۆمەڵگە ناشــیعە و تەنانەت 

ناموسڵمانەكانی لوبنانیش دەگرێتەوە.
نایجیریــا 180 ملیــۆن دانیشــتووی هەیە كە 
50%ی موســڵمانن و لــەو رێژەیــە تەنیا ٪5.5ی 

شــیعەن. بەڵام ئەزموونی حیزبوڵڵا لە ســووریا و 
ئەفغانستان سەلماندوویەتی ئەو رێكخراوە توانای 
ئــەوەی هەیە لــە كەمینەیەكی شــیعەی ئاوهاش 
هێزێكی كاریگەر دروست بكات، جیا لەمەش ئێران 
لە دوو دەیەی رابردوودا بەردەوام ناكۆكییە تایفییە 
نێوخۆییەكانی وڵاتانی هاوشــێوەی نایجیریای بۆ 

قایمكردنی شوێنپێی خۆی بەكارهێناوە.

رووداو- هەولێر

رێكخــراوی پەیماننامــەی ئەتڵەنتیكــی باكوور 
)ناتــۆ( رووبــەڕووی چەندیــن تەحــەدای گــەورە 
بووەتەوە، لەوانەش هێرشــی تیرۆریســتی لەسەر 
لەســەر  كۆچبــەران  گوشــاری  هاوپەیمانــەكان، 
ســەربازی  هەڕەشــەی  ئەوروپــا،  ســنوورەكانی 
و  بەرژەوەنــدی  لەســەر  رووســیا  ســایبیری  و 
دامەزراوەكانی ئەوروپا و ئەمریكا و هۆشدارییەكانی 
هەڵوەشــانەوەی  لەبــارەی  ئەمریــكا  ســەرۆكی 
هاوپەیمانێتییەكــە. بــەو حاڵەشــەوە شــارەزایان 
پێیانوایــە گەورەتریــن هەڕەشــە كــە رووبەڕووی 
رێكخراوەكــە بووبێتــەوە، لاوازبوونــی بیرۆكــەی 
لیبراڵ دیموكراســییە لە نێوخۆی وڵاتانی ئەندامی 

هاوپەیمانییەكەدا.
لــە ســاڵی 1949 لەســەر  رێكخــراوی ناتــۆ 
بنەمای بەرەنگاربوونەوەی هەڕەشــە ســەربازی و 
ئایدۆلۆژییەكانی یەكێتیی سۆڤیەتی جاران دامەزرا، 
هەر بۆیەش ناتۆ لەســەر دوو ئاســتی سەربازی و 
ئایدۆلــۆژی بەشــێوەی هاوتەریــب كاری كردووە. 

لــە مــادەی دووەمــی پەیماننامــەی پێكهێنانــی 
رێكخراوەكــەدا بــاس لــەوە دەكــرێ كــە هەمــوو 
ئەندامانــی رێكخراوەكە پابەندن بــە "بەهێزكردنی 

دامەزراوە ئازادەكان".
كلێستێ والاندەر، لێكۆڵەر و راوێژكاری سەرۆكی 
پێشــووی ئەمریكا بۆ كاروباری ناوچەی ئوراســیا، 
لــە گوتارێك لە گۆڤاری )فۆریــن ئەفەیرز( ئاماژە 
بــۆ ئەوە دەكات كە "زۆربەی چاودێران دەترســان 
لــەدوای رووخانــی یەكێتیی ســۆڤیەت، رێكخراوی 
ناتــۆش هەڵوەشــتێتەوە، بــەڵام بەهــۆی بەهــا 
دیموكراتییــەكان و ئــەو پێوەرانــەی بۆ وەرگرتنی 
ئەندامــی نوێ دانرابــوون، رێكخراوەكە پێچەوانەی 

چاوەڕوانییەكان دەرچوو".
 جیهــان بــەرەو دۆخێكی هاوشــێوەی جەنگی 
ســارد دەچێ و مۆســكۆ جارێكی دیكە ملی لەبەر 
ملی ئەوروپا ناوە. بەڵام لێدوانە توندەكانی دۆناڵد 
ترەمــپ، ســەرۆكی ئەمریــكا، لــە كۆبوونەوەكانی 
رۆژانــی چوارشــەممە و پێنجشــەممەی رابردوو و 
ناكۆكیــی قووڵی نێــوان ژمارەیەك لــە ئەندامانی 
رێكخراوەكــە )لەوانەش توركیا و ئەمریكا، توركیا 

و یۆنــان( ئامــاژەن بۆ ئەوەی ناتۆ بەهۆی كێشــە 
نێوخۆییەكانــی خۆی ئامادەگــی بەرپەرچدانەوەی 

هەڕەشە دەرەكییەكانی نییە.
لە ســەرەتای نەوەتەكانی ســەتەی رابردووەوە 
ناتۆ لە غیابی دوژمنێكی گەورەی هاوبەشدا درێژە 
بــە خــۆی دەدات، لــە دۆخێكی ئاوادا پاراســتنی 
یەكڕیــزی رێكخراوەكــە هێنــدەی بەســتراوەتەوە 
بــە خســتنەڕوو و جێبەجێكردنــی ئەجێندایەكــی 
گشتی، هێندە پەیوەست نییە بە بەرپەرچدانەوەی 
هەڕەشــەیەكی دەرەكییەوە، هــەر بۆیەش لەدوای 
رووخانــی یەكێتیــی ســۆڤیەت پەرەپێدانی لیبراڵ 
دیموكراســی و بەهاكانــی نــەك هــەر ماوەیــان 
بەســەرنەچوو، بەڵكــو دەكــرا وەكــو ئامرازێك بۆ 
پاراســتنی یەكڕیزی رێكخراوەكە و بلۆكی رۆژئاوای 

پێشوو بەكاربهێنرێ.
لــەدوای هەڵوەشــانەوەی یەكێتیی ســۆڤیەت، 
رێكخراوی ناتۆ ئەندامێتی لە ناتۆی وەكو هاندەرێك 
بــۆ گۆڕانكاریــی دیموكراتــی لە وڵاتــە نوێیەكاندا 
بەكارهێنــا. بــە بۆچوونی والاندەر ناتــۆ پێیوابوو 
"دامــەزراوەی لیبراڵ و بەها دیموكراتەكان دەتوانن 

رێگە لە سەرهەڵدانەوەی ناسیۆنالیزم، توندئاژۆیی 
و نالێبوردەیی بگــرن، واتە هەمان ئەو هۆكارانەی 
چەندین دەیە ســەرچاوەی شــەڕی سەختی نێوان 

ئەوروپییەكان بوو".
ژمارەیەكــی زۆر لــە چالاكییەكانــی ناتــۆ لــە 
كۆتاییەكانی ســەتەی رابردوو بۆ پاراستنی یاسای 
نێودەوڵەتــی بــوون، نــەك جێبەجێكردنی مادەی 
واتــە  هاوپەیمانێتییەكــە،  دامەزراندنــی  پێنجــی 
بەرەنگاربوونەوەی هەر هەڕەشەیەك كە رووبەڕووی 
ئاسایش و سەروەری یەكێك لە ئەندامان ببێتەوە. 
یۆگســاڤیای پێشوو و هیچكام لەو وڵاتانەی دواتر 
لێــی جیابوونــەوە ئەندامــی ناتۆ نەبــوون، بەڵام 
پاراســتنی بەها لیبراڵەكان و یاســای نێودەوڵەتی 
ناتۆی ناچاركرد هێزی ســەربازی رەوانەی بۆســنە 
بــكات بۆ ئــەوەی ناوچەی ئارامی ژێر دەســەڵاتی 
نەتەوە یەكگرتووەكان لەبەرامبەر هێرشی سربەكان 

بپارێزێ.
راوێژكارەكەی ئیدارەی پێشووی ئەمریكا جەخت 
لــەوە دەكاتەوە یەكێك لەو هۆكارانەی وایكرد ناتۆ 
بەرەبەرە لە بەها دیموكراتییەكان دوور بكەوێتەوە 

ئەوەیــە لە ســەرەتای ســەتەی 21ەوە ژمارەیەك 
ئەندامــی لــە وڵاتانی بلۆكــی رۆژهەڵاتی پێشــوو 
وەرگــرت. والانــدەر لەمبارەیــەوە ئامــاژە بۆ ئەوە 
دەكات كــە "كاتێــك ئەندامی زیاتــر دەهێنیتە ناو 
رێكخراوەكــەوە بەمە بەرژەوەنــدی و ئەولەوییەتی 
نــوێ و جۆراجۆر دێتە نــاو رێكخراوەكەوە. رەنگە 
ناتۆ پێیوابــێ پابەندبوون بە لیبراڵ دیموكراســی 
ئەم كێشەیە كاڵتر بكاتەوە، بەڵام ئەم ئارگۆمێنتە 
كاتێك راســتە كە وڵاتە تازە وەرگیراوەكان لەدوای 
ئەندامێتییان لەسەر بەڵێنەكانی خۆیان بمێننەوە". 
نموونــەی ئەو وڵاتانەش هەنگاریــا و پۆڵەندان كە 
پابەنــد نەبــوون بە هیچكام لــەو بەڵێنانەی پێش 
ئەندامێتییــان دابوویان، لەكاتێكدا هەردوو وڵاتەكە 
بەهــۆی نزیكبوونیــان لــە ســنوورەكانی رۆژئاوای 
رووســیا، وەكو بەشــێك لە بەهێزكردنی پەرژینی 

رۆژهەڵاتی ناتۆ وەرگیراون.
نموونەیەكــی دیكــە كە لە وتارەكــەی )فۆرین 
ئەفەیــرز(دا ئامــاژەی بــۆ دەكــرێ توركیایــە كە 
لەســاڵی 1952ەوە لەناو رێكخراوەكەدایە. مێژووی 
توركیــا لێوانلێــوە لــە كودێتــا و ســەركوتكردنی 

دامــەزراوە دیموكراتییەكان، دوایین نموونەشــیان 
هەوڵی كودێتاكەی 2016 بوو. لەدوای ئەو هەوڵە، 
حكومەتەكــەی ئاكپارتــی هــەزاران فەرمانبــەری 
حكومی، ئەندامانی هێزە ئەمنییەكان، چالاكڤانانی 
كۆمەڵــگای مەدەنــی و ئەندامانی ســەركردایەتیی 
پارتــە كوردییەكانــی رەوانــەی گرتووخانەكــرد. 
كلێســتی والانــدەر دەڵێت هەموو ئــەو هەوڵانە بۆ 
قووڵكردنەوەی دەسەڵاتی رەجەب تەیب ئەردۆغان، 
ســەرۆكی توركیــا، بەســەر دامــەزراوە ئەمنــی و 

مەدەنییەكان بووە. 
بەدەر لە هەمــوو ئەمانەش، دەركەوتنی گروپە 
راستڕەوە پۆپۆلیســتەكان لە وڵاتانی ناوەڕاست و 
باكووری ئەوروپا و ئەمریكا هەڕەشــەیەكی دیكەیە 
لەسەر بەها لیبراڵ دیموكراتەكان، نموونەی ئەمەش 
دەركەوتنی بەهێزی حیزبی بەرەی نیشتمانی بوو لە 
هەڵبژاردنەكانی 2017ی فەرەنسا و بەدەستهێنانی 
كورســی پەرلەمانی لەلایەن پارتــی ئەلتەرناتیڤی 

ئەڵمانیا لە هەڵبژاردنەكانی ساڵی رابردوودا.
لە ســەرووی هەموو ئەوانەشەوە ئیدارەی نوێی 
ئەمریــكا لەلایەكــەوە بڕوایەكی ئەوتــۆی بەو بەها 
ئایدۆلۆژییانــە نییە كە ناتۆی لەســەر دامەزراوە و 
لەلایەكی دیكەشــەوە رێكخراوە نێودەوڵەتییەكانی 
وەكــو  یەكگرتــووەكان  نەتــەوە  و  ناتــۆ  وەكــو 
مەترسییەك بۆسەر سەروەریی وڵاتەكەی دەبینێ.

لێكۆڵــەرە ئەمریكییەكــە جەخــت دەكاتــەوە 
هەڕەشــەی لاوازبــوون و تەنانەت رووخان لەســەر 
دەســەڵاتە نالیبــراڵ و نادیموكراتیكــەكان زیاترە، 
لەبەر ئەوەی ئەمجۆرە دەسەڵاتانە بەرەو دەسەڵاتی 
ســەركوتكەر هەنگاو دەنێن و ئەمجۆرە دەسەڵاتانە 
لەدرێژخایەنــدا ناچارن بۆ پاراســتنی خۆیان پەنا 
بۆ گەندەڵی و نادیدەگرتنی ســەروەری یاسا بەرن، 
ئەمــەش رێك ئــەو كەلێنەیە كە رووســیا دەتوانێ 
بــۆ دەســتتێوەردان و پەرەپێدانی نفــووزی خۆی 
لــە وڵاتەكــە و لەناو ناتۆ بــەكاری بهێنێ. بۆیەش 
كێشەكە تەنیا ئەوە نییە وڵاتان بودجەی سەربازیی 
وڵاتەكەیــان بەرز بكەنەوە )وەكــو ئەوەی ترەمپ 
جەختی لەســەر دەكاتەوە(، بەڵكو مەســەلە هەرە 
گرنگەكــە بۆ مانەوەی ناتــۆ "زیندووكردنەوەی ئەو 
بناغە دیموكراتیكانەیە كە ناتۆی لەسەر دامەزراوە 
و رێگــە لە دەســتتێوەردانی رووســیا لەكاروباری 

نێوخۆی ناتۆ دەگرێ".

ئێران دەیەوێ لەڕێی چەكدارە شیعەكانی نایجیریاوە پەل بۆ كیشوەری ئەفریقا بهاوێ

بەهۆی كێشە ناوخۆییەكانیەوە، ناتۆ توانای بەرپەرچدانەوەی هێرشە دەرەكییەكانی نەماوە

ناتۆ لەژێر هەڕەشەی هەڵوەشانەوەدایە

حیزبوڵڵای لوبنان مەشقی سەربازی بە 
شیعەی نایجیری دەكەن



17 ژمارە ) 513 ( - دووشەممە 2018/7/16
شرۆڤه‌

رووداو - هەولێر

رۆژی دووشــەممە 16ی تەمووز لە هێلســنكی 
پایتەختــی فینلانــد، ســەرۆكی هــەردوو وڵاتــی 
ئەمریكا و رووســیا كۆدەبنەوە، چــاوەڕێ دەكرێ 
ســووریا و هێزەكانی ئەمریكا لەو وڵاتە یەكێك لە 
تەوەرە سەرەكییەكانی كۆبوونەوەكە بێ. تەنانەت 
هەندێك ســەرچاوەی میدیایی باس لە رێككەوتنی 
بەراییش دەكــەن. شــارەزایان پێیانوایە ئیدارەی 
واشنتن دەبێ بە وریاییەكی زیاترەوە مامەڵە لەگەڵ 
مەلەفی سووریا بكات، لەبەر ئەوەی هیچ قەیرانێكی 
رۆژهەڵاتــی نێوەڕاســت هێندەی شــەڕی نێوخۆی 
ســووریا كاریگەریی درێژخایەنی لەسەر رۆژهەڵاتی 
نێوەڕاســت و گۆڕینی داینەمۆ سیاسییەكانی ئەو 

ناوچەیە نابێ. 
سووریا و سەربازە ئەمریكییەكان

ئەمریكا تەنیا 2200 سەرباز، راوێژكار و راهێنەری 
لە ســووریا هەیە كە بە شــێوەیەكی ســەرەكی لە 
ناوچەی كوردنشــینی باكووری رۆژهەڵاتی سووریا 
جێگیرن. بەگوێرەی راپۆرتێكی رۆژنامەی )واشنتن 
پۆســت(، دۆناڵد ترەمــپ، ســەرۆكی ئەمریكا لە 
كۆبوونەوەكەی دووشەممەدا پێشنیازی كشانەوەی 
بەشی زۆری هێزەكانی وڵاتەكەی لە سووریا دەكات. 
لەبەرامبــەردا داوا لە پوتین دەكات جموجۆڵەكانی 
ئێران لە ســووریا ســنووردار بــكات، بەتایبەتیش 
لەو ناوچانەی دەكەونە ســەر سنوورەكانی سووریا 

لەگەڵ ئیسرائیل و ئوردن.
هەر لەو پێشنیازنامەیەدا، ئەمریكا داوا لە هێزە 
كوردییــەكان دەكات لەگەڵ هێزەكانی رووســیا و 
حكومەتی سووریادا هەماهەنگی بكەن. بەگوێرەی 
راپۆرتێكی رۆژنامەی )واشنتن پۆست(ی ئەمریكی، 
ئیســرائیل و ئوردن ئاگاداری ئەو پێشنیازنامەیەی 
ترەمپــن، بــەڵام لەنێوخــۆی ئیــدارەی ئەمریكیدا 

ناكۆكی گەورەی لەسەر دروستبووە. 
دێنیس رۆس، لێكۆڵەر لە پەیمانگای واشنتن، 
پێیوایە "هەر ئەم هێزە بچووكە بایەخێكی یەكجار 
زۆری بــۆ دۆســتان و دوژمنانــی ئەمریــكا هەیە، 
لەكاتێكدا خەرجییەكی زۆریشیان لەسەر حكومەتی 

واشنتن دانەناوە".
برێــت مەكگۆرك، نوێنەری تایبەتی ســەرۆكی 
ئەمریكا لە هاوپەیمانێتی نێودەوڵەتی دژی داعش، 

یەكێكــە لە لایەنگرانــی رێككەوتنەكە. بەڵام جۆن 
بۆڵتن، راوێژكاریی ئاسایشــی نیشتمانی ئەمریكا، 
لەگــەڵ دوو خاڵــی دۆكۆمێنتەكــەدا كــۆك نییە، 
یەكەمیــان ئەوەیــە بۆڵتــن داوا دەكات :"ئێران لە 
هەموو ســووریا بكشــێتەوە، نەك هــەر لە ناوچە 
ســنوورییەكانی رۆژئــاوا و باشــووری رۆژئــاوای 
ســووریا"، خاڵــی دووەمیــش ئەوەیــە ئەمریــكا 
بەهیچ شــێوەیەك نابێ دانوســتاندن لەسەر بنكە 

سەربازییەكەی ئەمریكا لە نزیك ئەلتەنف بكەن.
ئەمریــكا لــە حەوت ســاڵی رابردووی شــەڕی 
نێوخۆی سووریادا بەدەست نەبوونی ستراتیژێكی 
گونجــاوەوە دەناڵێنێ، هەردوو ئیدارەی پێشــوو و 
ئێستای كۆشكی پشــتیان بە كۆمەڵێك هەنگاوی 
تەكتیكــی بەســتووە كــە زۆربەی جــاران بەهۆی 
گۆڕانكارییە خێراكانی سەر ئەرزی واقیع لە سووریا 
شكستیان هێناوە. رۆس دەڵێت :"ئەگەر ئەو هێزانە 
لەچوارچێوەی ستراتیژێكی یەكانگیر بۆ رۆژهەڵاتی 
نێوەڕاســت لە ســووریا بمێننەوە، دەتوانن رێگری 
لە دوو هەڕەشــەی گــەورە بكەن، كــە یەكێكیان 
دیكەیــان  ئــەوەی  و  داعشــە  ســەرهەڵدانەوەی 
هەوڵەكانــی ئێرانە بۆ قۆســتنەوەی ئاڵۆزییەكانی 
سووریا لە پێناو فراوانكردنەوەی دەسەڵاتی خۆیان 

لە رۆژهەڵاتی نێوەڕاستدا".
مایــكڵ ئۆهانلــۆن، لێكۆڵــەر لــە پەیمانــگای 
كشــانەوەی  پێیوایــە  ئەمریكــی،  برووكینگــزی 
هێزەكانی ئەمریكا لە سووریا هەڵەیەكی گەورەیە، 
یەكەم لەبەر ئەوەی "رووســیا چەندین رێككەوتنی 
لەگــەڵ ئەمریكا شــكاندووە"، دوایین نموونەشــی 
هێرشــی هاوبەشی هێزەكانی حكومەتی سووریا و 
هێزی ئاسمانی رووسیایە بۆ سەر پارێزگای درعا، 
كە بە پێی رێككەوتنێكی نێوان پوتین و ترەمپ بە 

ناوچەی ئارام لەقەڵەم دەدرا.
لە ســاڵی 2015ەوە ئەمریــكا لە رێگەی هێزی 
ئاسمانییەوە پشتیوانی لە هێزە كوردییەكان دەكات 
و لــە رێگەی ئــەو هێزانەوە زۆرینــەی ناوچەكانی 
ژێر دەســەڵاتی داعشیان رزگاركردووە. لەو كاتەوە 
ئەمریكا دەســەڵاتێكی تەواوی بەســەر ناوچەكانی 
رۆژهــەڵات و باكووری رۆژهەڵاتی ســووریاوە هەیە 
و لەوێشــەوە دەتوانن چاودێــری گۆڕانكارییەكانی 
شەڕی نێوخۆی سووریا بكەن و فراوانخوازییەكانی 
ئێران كۆنتڕۆڵ بكەن. ئۆهانلۆن جەخت دەكاتەوە 
لەوەی كشــانەوەی هێزەكانی ئەمریكا لە ســووریا 

"ئەو نفووزە لە ئەمریكا دەستێنێتەوە".
بەگوێــرەی راپۆرتەكــەی )پۆســت( فەرماندە 
ســەربازییەكان و بەرپرســانی وەزارەتی بەرگریی 
ئەمریكا نیگەرانن لەوەی كشــانەوەی بەشــی زۆر 
لە هێزەكانی وڵاتەكەیان لە سووریا دەكرێ شەڕی 
داعش بە ناتەواوی بهێڵێتەوە و لە دوای دەرچوونی 
ئەمریــكا لــە ســووریا ئەو هێــزە جارێكــی دیكە 
ســەرهەڵبداتەوە. ماوەی دوو مانگە هێرشــەكانی 
داعش لە ناوچەكانی ناوەڕاستی عێراق و رۆژهەڵاتی 
ســووریا دەســتیان پێكردووەتەوە و بەرپرســانی 
سەربازیی ئەمریكا هۆشــداری دەدەن شەڕی دژی 
داعش تەواو نەبووە. هەفتەی رابردوو مایكڵ ناگاتا، 
بەرپرســێكی باڵای دژەتیــرۆری ئەمریكا، جەختی 
لــەوە كــردەوە كــە "هیــچ كەســێك ناتوانێ )لە 
شــەڕی دژی داعشدا( ئەو رۆڵە بگێڕێ كە ئەمریكا 

گێڕاویەتی".
بەشــداری هێزەكانی ئەمریكا لە سووریا تەنیا 
پەیوەندی بە تێكشــاندنی داعشــەوە نییە، بەڵكو 
كۆنتڕۆڵكردنی فراوانخوازییەكانی ئێران ئامانجێكی 
سەرەكیی بووە لە جێگیركردنی هێزەكانی ئەمریكا 

لە شەڕی سووریادا. ژمارەیەك بەرپرسی پایەبەرزی 
ئەمریكی لــە چەند رۆژی رابردوودا باســیان لەوە 
كردووە ئەمریكا لەبەرامبەر كشانەوەی هێزەكانی لە 

سووریا داوای دەرچوونی ئێران لەو وڵاتە دەكات.
هیــچ  دەڵێــت  برووكینگــز  لێكۆڵەرەكــەی 
گەرەنتییــەك نییە رووســیا بتوانــێ ئێرانییەكان 
رازی بــكات، لە كاتێكدا تــاران دەیان ملیار دۆلار 
پــارە و ســەرمایەیەكی زۆر مرۆیــی و ســەربازی 
لــە ســووریا خەرجكــردووە، بۆ ئــەوەی ئامانجە 
لەمێژینەكەی خۆی بباتەسەر، بەتایبەتیش ئەگەر 
هێزەكانی ئەمریكا لە ســووریا كشابنەوە، واشنتن 
هیچ وەرەقەیەكی گوشاری لە سووریا بەدەستەوە 

نامێنێ بۆ ئەوەی رووسەكانی پێ ناچار بكات.
مانگی رابردوو، مایك پۆمپیۆ، وەزیری دەرەوەی 

ئەمریــكا، لەبەردەم كۆنگرێســی ئەمریــكادا دانی 
بەوەدا نا كە "ئێمە )ئەمریكا( لەو پێگەیەدا نین كە 
ئەوەندەمان نفووز هەبێ بتوانین بەو دەستكەوتانە 
بگەیــن كــە تــەواو لــە بەرژەوەنــدی ئەمریــكا و 
هاوپەیمانەكانیدا بێ". پۆمپیۆ گوتیشی "دەسەڵاتی 
رووســەكان بەســەر ئێرانییەكانــدا پرســیارێكی 

كراوەیە".
باربــارا لیف، باڵیــۆزی پێشــووی ئەمریكا لە 
ئیماراتی عەرەبی و لێكۆڵەری ئێستای پەیمانگای 
واشــنتن، پێیوایــە ئیــدارەی ئێســتاش خەریكە 
هەمان هەڵەی ئیدارەی پێشــوو دووبارە دەكاتەوە 
و متمانەی خــۆی لای هاوپەیمانەكانی لەدەســت 
دەدا، "لەبەر ئەوەی ئیدارەی كۆشكی سپی زۆر بە 
دوودڵییەوە مامەڵە لەگەڵ مەلەفی سووریا دەكات و 

جیاوازییەكی گەورەش لە نێوان گوتار و سیاسەتی 
بەرامبەر ئێران هەیە".

تاوەكو ئێستا دیار نییە ئیدارەی رووسیا چۆن 
مامەڵە لەگەڵ پێشنیازەكەی ترەمپدا دەكات، بەڵام 
ئــەوەی روون و ئاشــكرایە ئەوەیە كۆبوونەوەكەی 
دووشەممە لە هێلسنكی كۆتایی بە شەڕی نێوخۆی 
ســووریا ناهێنێ و ئەگەر رووســیا پێشنیازەكەی 
ئەمریكا قەبووڵ بكات ئەوە كوشــتارێكی سەخت 
چاوەڕێی ئەو ناوچانە دەكات كە لەژێر دەســەڵاتی 
رژێمــی ســووریادا نیــن، ســەركردەكانی داعــش 
بیــر لــە بەكارهێنانی ئەو بۆشــاییە دەكەنەوە كە 
بەهۆی دەرچوونی هێزەكانی ئەمریكا دروســتبووە 
و ئێــران لە دەرفەتێكــی گونجاودا درێژە بە پلانی 

دروستكردنی هیلالی شیعی دەدات.

"ترەمپ پلانی كشانەوەی ئەمریكا 
لە سووریا دەداتە پوتین"

ئەمریكا داوا لە یەپەگە دەكات 
لەگەڵ هێزەكانی رووسیا و حكومەتی 
سووریا هەماهەنگی بكەن

واشنتن پۆست

رووداو - هەولێر

كۆنترۆڵكردنــەوەی  بەســەر  مانــگ  چــوار 
غووتــەی رۆژهەڵاتدا تێدەپەڕێ، لەو ماوە كورتەدا 
هێزەكانی رژێمی ســووریا هەڵمەتێكی بەرفراوانی 
دەستگیركردن، تۆقاندن و راپێچكردنی زۆرەملێی 
خەڵكیان بۆ ســەربازی بەڕێوە بــردووە. خەڵكی 
ناوچەكە دەڵێن هێزەكانی دیمەشق بۆ ملكەچكردنی 
خەڵكی ناوچەكە و سەپاندنی دەسەڵاتی حكومەت، 
دەســتی بە كۆمەڵێك رێوشــوێنی توند كردووە، 
لەوانــەش كەمكردنەوەی ئەو بەشــە خۆراكەی بۆ 

شارەكە دێت.
هێرشــی رژێمی ســووریا بە پشــتیوانی هێزی 
ئاسمانیی رووسیا بۆ ســەر غووتەی رۆژهەڵات لە 
مانگی شــوباتی ئەمســاڵ دەســتیپێكرد، بەهۆی 
شــەڕەكەوە خەڵكی مەدەنی شــارەكە بۆ ماوەی 
چەندین هەفتە لە ژێرزەمینەكاندا مانەوە، سەتان 
كــەس كــوژران و هــەزاران كەســیش ئــاوارەی 
پارێزگای ئدلیب و شاری عەفرین بوون. هێزەكانی 
ئۆپۆزیسیۆن لە مانگی نیسانی ئەمساڵ قایل بوون 

بەوەی شارەكە چۆڵ بكەن.
ئێستا وێنەی بەشار ئەسەد، سەرۆكی سووریا 
لــە هەمــوو خانووبــەرە و دووكانێــك دراوە و 
دووكاندارەكان ئاڵای ســووریایان لەسەر دەڕابەی 
دووكانەكانیــان كێشــاوەتەوە. هەمــوو ئەمانــە 
نیشــانەی گەڕانــەوەی دەســەڵاتی حكومەتن بۆ 
شــارەكە، هاوكات ئاماژەشــن بۆ ئەو دەســەڵاتە 
پۆلیســییە توندەی دەســتی بەســەر شــارەكەدا 

گرتووە. 
پێشــتر حكومەتی ســووریا بەڵێنــی دابوو لە 
رێگەی ئاشــتەوایی نیشــتمانییەوە ئاسایشی ئەو 
ناوچانە مســۆگەر بكات كە دەســتیان بەســەردا 
دەگرێتــەوە، بــەڵام رەفتارەكانــی چەنــد مانگی 
رابــردووی لە غووتەی رۆژهەڵات ئەو بانگەشــەیە 

بەدرۆ دەخەنەوە.
كۆتایی هەفتــەی رابردوو، هێزەكانی ئەســەد 
توانییان شاری درعا لە باشووری سووریا بگرنەوە، 
كەوتنــی درعــا بایەخێكی ســیمبۆلیكی زۆری بۆ 

ئۆپۆزیسیۆنی سووریا و شەڕی نێوخۆی ئەو وڵاتە 
هەیە، چونكە حەوت ســاڵ لەمەوبەر سەرهەڵدانە 
مەدەنییەكانی سووریا لەو شارەوە دەستیانپێكرد. 
هێزەكانی ئۆپۆزیسیۆن رازی بوون چەكە قورس و 
مامناوەندەكانیان رادەســتی حكومەت بكەن، بەو 
مەرجــەی رێگەیان بدەن بەرەو باكووری ســووریا 
بچــن. هێزەكانــی لایەنگری رژێــم رێگەیان تەنیا 
بــە 1000 كەس داوە شــارەكە جێبهێڵن و دواتر 
هێزەكانی ئەســەد و پۆلیسی ســەربازیی رووسیا 

پێكەوە چوونەتە ناو شارەكەوە.

لە ســەرەتای كەوتنــی غووتــەی رۆژهەڵاتدا، 
بڕیار بوو هێزێكی تایبەتی چیچانی بۆ پاراســتنی 
ئاسایشی شارەكە و رێگری لە سەركوتی خەڵكی 
شــارەكە لەلایــەن رژێمی ســووریاوە، لــە غووتە 
بمێننــەوە، بەڵام ئەو هێزانە تەنیــا بۆ ماوەیەكی 

كاتی لە شارەكەدا مانەوە.
حكومەتی سووریا باس لە پلانی ئاوەدانكردنەوەی 
غووتە دەكات، لەكاتێكدا لە شــەڕی سێ مانگەی 
غووتەی رۆژهەڵاتدا بەشی زۆری ژێرخانی شارەكە 
وێران بووە. حكومەت تەنیا نزیكەی شەش ملیۆن 

دۆلاری بــۆ ئاوەدانكردنــەوەی شــارەكە تەرخــان 
كــردووە. ئەو پارەیەش بۆ پاككردنەوەی رێگاكان 
و گەڕاندنەوەی خزمەتگوزارییە بۆ شارەكە. تاوەكو 
ئێستا دیار نییە ئەو شەش ملیۆن دۆلارە چ جۆرە 
خزمەتگوزارییەك پێشكەش بە خەڵكی ناوچەیەك 
دەكات كە بۆردومانی فڕۆكەكانی رووســیا بەشی 

هەرە زۆری تەخت كردووە.
بەگوێــرەی راپۆرتــی )وۆڵ ســتریت جورناڵ(
ی ئەمریكــی، هێزەكانــی رژێــم دەســتیان بــە 
دەســتگیركردنی بەشــێك لەو خەڵكە كردووە كە 

لــە شــارەكەدا ماونەتــەوە، لەوانــەش ئەندامانی 
ئەنجوومەنــی بەڕێوەبەری پێشــووی ناوچەكە كە 
حكومەت بــە لایەنگری هێزەكانی ئۆپۆزیســیۆن 
لەقەڵەمیــان دەدات. پێشــتر رووســیا گەرەنتــی 
ئەوەی دابوو هەر كەســێك بە خواســتی خۆی لە 
ناوچەكانــی غووتەی رۆژهــەڵات، لەوانەش دوما، 
بمێنێتەوە، هێزەكانی لایەنگری رژێم كێشــەی بۆ 

دروست ناكەن.
فیــراس عەبدوڵڵا لەكاتی هێرشــەكانی ســەر 
غووتەی رۆژهەڵات لە شارەكە مابووەوە و ئێستاش 

پەیوەندی لەگەڵ هاوڕێ و كەســوكارەكانی ماوە. 
فیراس بە رۆژنامە ئەمریكییەكەی راگەیاندووە كە 
هاوڕێ و كەسوكارەكانی دەترسن لەوەی دەستگیر 
بكرێــن و ئوتۆمبێلەكانــی هەواڵگریــی ســووریا 
بەردەوام بەناو كۆڵانەكانی شارەكەدا دەخولێنەوە.

فیــراس لەمبارەوە دەڵێت "من ناتوانم باســی 
هەمــوو ئەو شــتانەیان لەگــەڵ بكەم كــە لەناو 
شارەكەدا دەگوزەرێ. سووریا خەریكە دەگەڕێتەوە 
سەر ئەو دۆخەی حەوت ساڵ لەمەوبەر تێیدا بوو، 

واتە پێش ئەو كاتەی شۆڕش دەستپێبكات". 
رێكخراوی روانگەی مافەكانی مرۆڤی ســووریا 
لــە راپۆرتێكدا هۆشــداری داوە هــەزاران گەنجی 
ناوچەكە دەستبەسەركراون و ناچار دەكرێن خۆیان 
لە هێزە چەكدارەكانی ســووریادا ناونووس بكەن، 
ئەمەش وەكو مەرجێك دانراوە بۆ ئەوەی خۆیان و 
خێزانەكانیان بتوانن كەمپەكانی ئاوارەكان لە نزیك 
غووتە جێبهێڵن و چاویان بە كەسوكاریان بكەوێ.
خەڵكــی  زاری  لــە  ئەمریكییەكــە  رۆژنامــە 
ناوچەكــەوە ئامــاژە بــۆ ئــەوە دەكات كە دۆخی 
نائاســایی لەســەر غووتە هەڵنەگیــراوە، بۆیەش 
نزیكــەی 200 هــەزار كەس لــە ناوچەكە گیریان 
پێنــادرێ جێیبهێڵــن،  رێگەیــان  و  خــواردووە 
لەكاتێكدا رێگەش نادرێ كاروانی هاوكاریی مرۆیی 
و دەرمان بەشــێوەیەكی ئاســایی بگەنە غووتەی 
رۆژهەڵات و دوما. غووتەی رۆژهەڵات و شاری دوما 
لە ئایاری 2013ەوە لەژێر گەمارۆیەكی ســەختی 
هێزەكانــی لایەنگری رژێمی ســووریادا بوون، لەو 
كاتەوە تاوەكو مانگی نیســانی ئەمســاڵ خۆراك 
و دەرمانێكی كەم دەگەیشــتە ناوچەكە، بۆیەش 
بەشــی زۆری خەڵكەكــەی تووشــی بەدخۆراكی 

بوون.
مانگــی حوزەیرانــی ئەمســاڵ، كۆمیســیۆنی 
ســووریای نەتەوە یەكگرتــووەكان لە راپۆرتێكدا 
گەمارۆی ســەر غووتەی رۆژهەڵاتی بە "درێژترین 
گەمارۆ لە مێژووی نوێی مرۆڤایەتیدا" وەسف كرد. 
لە ســێ مانگی رابردوودا نەتــەوە یەكگرتووەكان 
و خاچــی ســووری ســووریا تەنیــا دوو كاروانی 

هاوكارییان بۆ شارەكە رەوانە كردووە. 

غووتەی رۆژهەڵات..
چوار مانگ دوای گەڕانەوەی سوپای سووریا

حكومەتی دیمەشق تەنیا شەش ملیۆن دۆلاری بۆ ئاوەدانكردنەوەی وێرانەشاری غووتە تەرخان كردووە

چاوەڕێ دەکرێ سووریا و هێزەکانی ئەمریکا لەو وڵاتە یەکێک لە تەوەرە سەرەکییەکانی کۆبوونەوەکەی ترەمپ و پووتین بێت

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

ــە  ــووك لـ ــەی كەركـ ــە كێشـ ــاواز لـ جیـ
نێـــوان كـــورد و عـــەرەب كـــە ئێســـتا پەلـــی 
ــا و  ــورد و توركیـ ــوان كـ ــۆ نێـ ــاوە بـ كێشـ
كـــورد و ئێرانیـــش، كەركـــووك كێشـــەیەكی 
ـــی  ـــش قوربانیبوونیەت ـــە، ئەوی تریشـــی هەی
لـــە ململانێـــی پارتـــی و یەكێتیـــدا و لـــە 
دەســـتپێكی دابەشـــبوونی بزووتنـــەوەی 
رزگاریخـــوازی كـــوردەوە بـــۆ دوو بـــەرەی 
ـــێك  ـــە بەش ـــووە ب ـــی(، ب ـــی و مەلای )جەلال

لـــەم كێشمەكێشـــە.
ســـەرەتای هەڵگیرســـاندنی شۆڕشـــی 
ــەم  ــەوەی یەكـ ــی ئـ ــە حوكمـ ــول، بـ ئەیلـ
چەخماخـــەی لـــە دەربەنـــدی بازیانـــی نزیـــك 
كەركـــووك لێـــدرا، هەروەهـــا بەهـــۆی بوونـــی 
ئـــەو ململانـــێ نەتەوەییـــەی ئەوكاتـــی 
و  كەركـــووك  پێكهاتەكانـــی  نێـــوان 
كاریگەریـــی رووداوەكانـــی ســـاڵی 1959 
لەســـەر كـــورد، بەشـــی زۆری كـــوردی 
كەركـــووك چوونـــە نـــاو شۆڕشـــەوە. كەمتـــر 
لـــە دوو ســـاڵ لـــە دەســـتپێكی شۆڕشـــی 
ئەیلـــول، بەعســـیەكان هاتنـــە ســـەر حوكـــم 
و )حـــەرەس قەومـــی( سیاســـەتی بـــە 
ســـوتماككردنی لـــە كەركـــووك پەیـــڕەو 
كـــرد، ئەمـــەش هاندەرێكـــی تـــر بـــوو بـــۆ 
ـــەو شـــارە  پەرەســـەندنی كڵپـــەی شـــۆڕش ل

و هـــەر ماڵێـــك لانیكـــەم ئەندامێكیـــان 
بـــووە پێشـــمەرگە.

كاتـــێ شـــۆڕش ناكۆكـــی تێكـــەوت و 
لێكتـــرازان كەوتـــە ریزەكانییـــەوە، بـــە 
ـــی كوردســـتان  ـــوو ناوچەكان ـــدازەی هەم ئەن
لـــە كەركـــووك رەنگـــی دایـــەوە. بـــەو 
حوكمـــەش كـــە پێشـــتر مـــام جـــەلال 
و  كەركـــووك  هاتبـــووە  كۆیـــەوە  لـــە 
ـــووە  ـــەوێ بردب ـــی سیاســـی ل بەشـــێكی ژیان
ســـەر، زۆرینـــەی كەركووكیەكانـــی نـــاو 
شـــۆڕش دوای باڵـــی جەلالـــی كەوتـــن. 
رووداوانـــەش  ئـــەو  بەهـــۆی  هەروەهـــا 
كـــە جەلالییـــەكان بارەگایـــان بـــردەوە 
ـــەوەی  ـــۆی ئ ـــە ه ـــە بوون ـــووك، ئەمان كەرك
ــۆ  ــان بـ ــەكان مەیلیـ ــەی كەركووكییـ زۆرینـ
ـــە پارتـــی.  مـــام جـــەلال زیاتـــر بێـــت وەك ل
و   1975 ســـاڵی  دوای  لـــە 
هەڵگیرســـانەوەی شـــۆڕش، بـــەو هۆیـــەوە 
ــی  ــەرەتاییەكانی یەكێتـ ــرەزە سـ ــە مەفـ كـ
زوو گەیشـــتنە ناوچەكانـــی كەركـــووك و تـــا 
ـــەر  ـــان چـــۆڵ نەكـــرد، لەب ئەنفـــال ناوچەكەی
دوورەپەرێزیـــی پارتیـــش لـــە ناوچەكـــە، ئیتر 
كەركـــووك تـــا ئەندازەیـــەك وەك جێنفـــوزی 
یەكێتـــی یەكلایـــی بـــووەوە. راپەڕیـــن و 
ــەوەی  ــا گەڕانـ ــش تـ ــی دواتریـ رووداوەكانـ

كـــورد بـــۆ كەركـــووك و بایەخـــی زۆری 
ـــەردەوام  ـــەكانی و ب ـــە كێش ـــەلال ب ـــام ج م
ـــی  ـــی یەكێت ـــر رەنگ ـــەركردنەوەی، زیات بەس

ــڕی.  ــارەكەدا بـ ــەر شـ بەسـ
دەكـــرا  چـــاوەڕوان  هەرچەنـــدە 
پێگـــەی  ئۆكتۆبـــەر  رووداوەكانـــی 16ی 
ـــا ئاســـتێكی زۆر  ـــووك ت ـــە كەرك ـــی ل یەكێت
لاواز بكـــەن، بـــەڵام كاریگەریـــی میدیـــای 
یەكێتـــی لەســـەر ســـایكۆلۆجیای خەڵكـــی 
ــی  ــە قازانجـ ــەكەی بـ ــووك، هاوكێشـ كەركـ
یەكێتـــی هەڵگێڕایـــەوە، پێچەوانـــەی ئـــەو 
هێـــزە  لـــە  بەشـــێك  چاوەڕوانییانـــەی 
ــوو  ــە پێیانوابـ ــوو كـ ــیەكان هەیانبـ سیاسـ
زۆرینـــەی خەڵـــك لۆمـــەی یەكێتـــی دەكـــەن 
بـــەوەی كەركووكـــی تەســـلیمی بەغـــدا 
كردووەتـــەوە و ســـزای یەكێتـــی دەدەن، 
ــوون  ــی بـ ــگوزاری یەكێتـ ــك سوپاسـ خەڵـ
ـــوون پاراســـتووە  ـــە وێرانب ـــە شـــارەكەی ل ك
و لـــە هەڵبژاردنـــی ئەنجوومەنـــی نوێنەرانـــدا 

ــەوە.  ــان دایـ ــتی یەكێتییـ پاداشـ
كەركووكـــدا  ئیدارەدانـــی  لـــە  بـــەڵام 
هاوكێشـــەكە بەجۆرێكـــی تـــر بـــووە. لـــە 
ــەرەی  ــەركردایەتی بـ ــەوە سـ دوای راپەڕینـ
پارێزگایـــەك،  هـــەر  بـــۆ  كوردســـتانی 
ســـەركردایەتییەكی مەیدانـــی لـــە جیاتـــی 
پارێـــزگار دروســـتكرد كـــە نوێنـــەری هەمـــوو 
لایەنەكانـــی نـــاو بـــەرە تێیـــدا ئەنـــدام بـــوون، 
پارتـــی رازی نەبـــوو یەكێتـــی ســـەركردایەتی 
كەركـــووك وەربگرێـــت و ســـاڵی 1991 
ــە  ــرا. لـ ــق دانـ ــەر نامیـ ــۆ 1992 جەوهـ بـ
دامەزراندنـــی حكومەتـــی هەرێمـــدا پارێـــزگار 
ــارۆچكەی  ــرا و شـ ــووك دیاریكـ ــۆ كەركـ بـ
ـــەڵام دوای  ـــی. ب ـــووە مەنزڵ ـــان ب دەربەندیخ
دوو ســـاڵ و لـــە هەڵگیرســـاندنی شـــەڕی 
ـــی هەریەكـــە لای  ـــی و یەكێت ناوخـــۆوە پارت
ـــا  ـــرد. ت ـــۆ دیاریك ـــی ب ـــەوە پارێزگارێك خۆی
ــە ئاوارەیـــی  ــورد لـ ــەدام، كـ رووخانـــی سـ
دوو  دەربەندیخـــان  و  بنەســـاوە  لـــە  و 
هەبـــوو،  كەركـــووك  بـــۆ  پارێـــزگاری 
كەركووكیـــش بـــە دەســـتی پارێزگارێكـــی 

ــد.  ــەوە دەیناڵانـ عەرەبـ
ـــدا،  ـــی بەغ ـــەڵ كەوتن ـــاڵی 2003 لەگ س
بـــەڵام  كەركـــووك،  گەیشـــتەوە  كـــورد 
لـــە یەكـــەم رۆژی گەڕانـــەوەوە ناكۆكـــی 
ـــارەی  ـــە نێـــوان پارتـــی و یەكێتـــی لەب كەوت

چۆنێتـــی ئیدارەدانـــی كەركـــووك و كەوتنـــە 
ململانـــێ لەســـەر دیاریكردنـــی كارەكتەرێـــك 
بـــۆ پارێـــزگاری شـــارەكە. پارتـــی بەهیـــچ 
جۆرێـــك رازی نەدەبـــوو كادرێكـــی ئیداریـــی 
ـــت لەكاتێكـــدا  ـــەو پۆســـتە دابنرێ ـــی ل یەكێت
ئەنـــدام  كەركووكییـــەكان  زۆری  بەشـــی 
دواتـــر  بـــوون.  یەكێتـــی  لایەنگـــری  و 
ــی  ــە یەكێتـ ــن كـ ــەوە رێككەوتـ ــەر ئـ لەسـ

ــكات  ــان بـ ــەن دەستنیشـ ــێكی بێلایـ كەسـ
لەســـەری،  بێـــت  رەزامەنـــد  پارتـــی  و 
مســـتەفا  عەبدولڕەحمـــان  جـــۆرە  بـــەو 
ـــاری  ـــا بەه ـــووك ت ـــزگاری كەرك ـــە پارێ كرای
2011 و لـــەو گۆڕانكاریانـــەی پارێـــزگا و 
ئەنجوومـــەن، رێككەوتنێكـــی تـــر لەنێـــوان 
پارتـــی و یەكێتـــی كـــرا بـــەوەی یەكێتـــی 
د.نەجمەدیـــن كەریـــم دابنـــێ و ســـەرۆكی 
ئەنجوومـــەن بدرێتـــە بـــەرەی توركمانـــی. 
هەرچەنـــدە ئەمجـــارە لـــە رووكەشـــدا 
وادەركـــەوت كـــە پارێـــزگار دراوەتـــەوە 
یەكێتـــی، بـــەڵام كـــەم نەبـــوون ئەوانـــەی 
لـــە ناوەنـــدی بڕیـــاری یەكێتـــی باوەڕیـــان 
ـــە  ـــووە ل ـــێك ب ـــۆڕە بەش ـــەو ئاڵوگ ـــوو ئ واب
پـــرۆژەی سیاســـی پارتـــی بـــۆ كەركـــووك 
ئۆكتۆبـــەر   16 تـــا  دواتـــر  ســـاڵانی  و 

كـــردەوە،  قووڵتـــر  بۆچوونـــەی  ئـــەم 
لەنـــاو یەكێتـــی و بەشـــێوەی ئاشـــكرا 
كەوتنـــە ســـەنگەرگرتن لـــە پارێـــزگار كـــە 
ئەندامـــی مەكتەبـــی سیاســـی بـــوو. گروپـــی 
یەكێتـــی لـــە بەغـــداوە كەوتنـــە كاركـــردن 
بـــۆ لێســـەندنەوەی پۆســـتەكەی و لـــە 
پەرلەمانـــەوە متمانەیـــان لێوەرگرتـــەوە. 
ــدا  ــە بەغـ ــی بـ ــزگار گوێـ ــدە پارێـ هەرچەنـ

نـــەدا و تـــا 16ی ئۆكتۆبـــەر لـــە پۆســـتەكەی 
ــەوە.  مایـ

ـــی  ـــەرەوە دۆخێك ـــە دوای 16ی ئۆكتۆب ل
تـــازە هاتووەتـــە پێـــش، یەكێتـــی لـــە 
كەركـــووك ماوەتـــەوە و پارتـــی بایكۆتـــی 
پشـــكی  پارێـــزگار  كـــردووە،  سیاســـی 
ـــۆكاری  ـــە ه ـــر ب ـــی ت ـــەڵام جارێك ـــوردە، ب ك
ـــەو پۆســـتە  ـــی ئ ـــی و یەكێت ـــی پارت ناكۆكی
بـــە چۆڵـــی ماوەتـــەوە و جێگـــری پارێـــزگار 
كـــە عەرەبێكـــی شـــۆڤێنی ناوچەكانـــی 
ـــات و  ـــوە دەب ـــتەكە بەڕێ ـــە، پۆس حەویجەی
هاوشـــێوەی ســـەردەمی بەعـــس دەســـتی 
داوەتـــە سیاســـەتی بەعەرەبكـــردن. تـــا 
ئەنجوومەنـــی  داهاتـــووی  هەڵبژاردنـــی 
ـــی  ـــە كۆتای ـــە ل ـــار وای ـــە بڕی ـــزگاكان ك پارێ
ئەمســـاڵ ئەنجـــام بدرێـــت، ئـــەو پۆســـتە 

دەمێنێتـــەوە.  كـــورد  پشـــكی  وەك 
ــەون،  ــە رێكبكـ ــەم دوو حیزبـ ــەركات ئـ هـ
ــن و  ــورد دابنێـ ــی كـ ــن پارێزگارێكـ دەتوانـ
ئەگـــەر ئێســـتا ئـــەو كارە بكـــەن، رێگـــە 
ـــی  ـــە هەڵبژاردن ـــەوەی ل ـــۆش دەكات بۆئ خ
ــەی  ــێ پێگـ ــورد بتوانـ ــدا كـ ئەنجوومەنیشـ
ســـاڵی  چـــوار  بـــۆ  تـــا  بەهێزبێتـــەوە 
داهاتـــووش ئـــەو پۆســـتە گرنگـــە لای كـــورد 

ــەوە.  بمێنێتـ
ـــەون،  ـــی رێكنەك ـــی و یەكێت ـــەر پارت ئەگ
ئـــەوە بـــەدەر لـــەوەی تـــا وادەی هەڵبـــژاردن 
بـــەو جـــۆرەی ئێســـتا بەڕێوەدەبرێـــت، 
ئەنجامـــەكان  هەڵبژاردنیـــش  پـــاش 
ئـــەو  دوای  هاوپەیمانێتییەكانـــی  و 
هەڵبژاردنـــە یەكلایـــی دەكاتـــەوە پۆســـتی 
دەبێـــت.  پێكهاتـــە  كام  لای  پارێـــزگار 
ــی  ــەی ناوماڵـ ــی و لێكترازانـ ــەو ناتەبایـ ئـ
كوردیـــش لـــە كەركـــووك یارمەتیـــدەر نابـــێ 
ــورد  ــژاردن كـ ــەدوای هەڵبـ ــەوەی لـ ــۆ ئـ بـ
تایبـــەت  بـــە  وەرگرێتـــەوە.  پۆســـتەكە 
ئەمـــە بـــۆ یەكێتـــی كۆســـپێكی گەورەیـــە 
ـــەك  ـــردوو ن ـــی راب ـــی دوو مانگ و هەڵبژاردن
ـــزە  ـــوو هێ ـــەرەب، بەڵك ـــان و ع ـــەر توركم ه
ـــە  ـــاری. بۆی ـــە نەی كوردیەكانیشـــی كردووەت
ئەگـــەر لـــە هەڵبژاردنـــی ئەنجوومەنـــی 
پارێـــزگادا لـــە باشـــترین حاڵەتـــدا یەكێتیـــی 
ـــەو  ـــزگاری ل ـــەك پارێ ـــەر رێگەی ـــێ بەه بتوان
ـــە  ـــێ ب ـــكات، ناتوان ـــەی ئێستاشـــی ب پێگەی
ــت.  ــزگار وەربگرێـ ــتی پارێـ ــا پۆسـ تەنهـ

بایەخـــی پۆســـتی پارێـــزگاری كەركـــووك 
گرنگتـــرە  ســـەرۆككۆمار  پۆســـتی  لـــە 
ــتی  ــە پۆسـ ــش كـ ــورد، بەتایبەتیـ ــۆ كـ بـ
ـــەی  ـــەی كێش ـــدا مای ـــە بەغ ـــەرۆككۆمار ل س
زیاتـــر بـــووە بـــۆ یەكێتـــی و رووبـــەڕووی 
پێشـــتر  كردووەتـــەوە،  زۆری  رەخنـــەی 
ـــتی  ـــە پۆس ـــوو ب ـــا كراب ـــتە هاوت ـــەو پۆس ئ
ســـەرۆكی هەرێـــم، ئێســـتا دەرفەتێكـــی 
هەرێـــم  ســـەرۆكایەتی  كـــە  باشـــە 
هەڵپەســـێردراوە، یەكێتـــی دەســـتبەرداری 
پۆســـتەكەی بەغـــدا بێـــت. لـــە بەرانبـــەر 
ئـــەوەدا بـــە فەرمـــی پۆســـتی پارێـــزگاری 
كەركـــووك بدرێتـــەوە بـــە یەكێتـــی و لەگـــەڵ 
ـــدا  ـــت، بەغ ـــەوە رێككەوێ ـــەر ئ ـــی لەس پارت
بـــۆ ئـــەوان و كەركـــووك بـــۆ یەكێتـــی زامـــن 

بكـــەن.

عارف قوربانی
 arifqurbany@yahoo.com

لــەڕووی  كــوردی  كۆمەڵــگای 
پێچەوانــەی  بــە  سۆســیۆلۆجیەوە، 
ــیەوە  ــەڕووی سیاس ــوردی ل ــگای ك كۆمەڵ
زۆر بــە كەمــی توێژینــەوەی جددی لەســەر 
ــا  ــە ت ــینەی ك ــد نووس ــەو چەن ــراوە، ئ ك
ئێســتاش بەردەســتن‌ بەشــی هەرەزۆریــان 
هــی گەڕیــدە و رۆژهەڵاتناســەكانی وەك 
)باســیل نیگتیــن(، )هاملتــون(، )رۆس(، 
)مینۆرســكی(، )والتــەر هاریز(، )فریزر(، 
ــدز(ن كــە  ــارد( و )ئادمۆن ــچ( ، )هوب )ری
مێژوویــان دەگەڕێتــەوە بــۆ ســەدەكانی 
راپەڕینــی  دوای  لــە  بیســت.  و  نــۆزدە 
لــەڕووی  كــوردی  كۆمەڵــگای   1991
سیاســی ‌و كۆمەڵایەتــی ‌و رۆشنفكریشــەوە 
پێــی ناوەتــە قۆناغێكــی دیكــە كــە چیتــر 
كۆنەكانــی  شــرۆڤە  ژێربــاری  ناچێتــە 
بەداخــەوە  رۆژهەڵاتناســان.  و  گەڕیــدە 
سۆسیۆلجیســتی  توێژینەوەكانــی 
وەردی(  )عەلــی  عێراقیــش  گــەورەی 
كۆمەڵــگای كــوردی خســتووەتە دەرەوەی 

كارەكانــی.  چوارچێــوەی 
دەگاتــە  تــا  راپەڕینــەوە  دوای  لــە 
چەندیــن  كــوردی  كۆمەڵــگای  ئێســتا، 
بــەر  و  بینیــوە  نشــێوی  و  هــەوراز 
چەنــدان تەنگــەژەی سیاســی، ئابــووری 
ــە  ــووە، ئەم ــاد كەوت ‌و تەندروســتی و.. ت
جیهانگیــری  كاریگەریــی  دەگاتــە  تــا 
شــەپۆلە  ‌و  زانیــاری  كۆمەڵــگای  ‌و 
خێراكانــی تەكنەلۆژیــا كــە كاریگەریــی 
ــەرلەبەری  ــەر س ــە لەس ــان هەی بەردەوامی

ژیانــی پێكهاتەكانــی كۆمەڵــگای كــوردی. 
ئــەوەی  بەبــێ  كاتێكدایــە  لــە  ئەمــە 
خەمێكــی  یــان  پەروەردەیــی  پلانێكــی 
گشــتی هەبێــت بــۆ چۆنێتــی مامەڵەكــردن 
لەگــەڵ ئــەم پێشــهاتە نوێیانــەدا. ئــەو 
ــەم  ــت ل ــر دەمەوێ ــن زیات ــە‌ م ــوارەی ك ب
ــەو  ــەر، ئ ــە س ــینەدا تیشــكی بخەم نووس
كــوردی  كۆمەڵــگای  پەراوێزبوونــەی 
)Kurdish Society( یــە لــە بەرامبــەر 
 political( سیاســی  كۆمەڵــگای 
دیــارە جیاوازیــی ســەرەكی   .)society
ــگای  ــەڵ كۆمەڵ ــی لەگ ــگای سیاس كۆمەڵ
مەدەنــی ئەوەیــە كــە كۆمەڵــگای سیاســی 
ئامانجــی ســەرەكی دەستگەیشــتنە بــە 
دەســەڵات ‌و حوكمڕانی، لە شــێوەی پارتە 
سیاســییەكان ‌و دامــەزراوە سیاســییەكانی 
لەڕاســتیدا  بــەڵام  كۆمەڵــگا،  تــری 
بەهــۆی ئــەو ململانــێ نادروســتەی نێــوان 
كوردســتان،  هەرێمــی  لــە  لایەنــەكان 
ــوردی ‌و  ــگای ك ــە كۆمەڵ ــاگای ل ــەس ئ ك
نەمــاوە، هیــچ پرۆژەیەكــی  كێشــەكانی 
جددیــش بــۆ پەرەپێــدان ‌و گەشــەكردنی، 
یاخــود هیــچ نەبێــت ناســینی كۆمەڵــگای 
كــوردی لــە ئــارادا نییــە. كــەس نازانێــت 
دۆخــی چینەكانــی كومەڵــگای كــوردی لــە 
چ ئاســتێكدایە، چینــی نــزم ‌و ناوەڕاســت 
ــا  ــەرز گەیشــتوونەتە چ ئاســتێك؟ ئای ‌و ب
نێــوان چینــەكان چۆنــە؟  هاوســەنگیی 
ئاســتی هۆشــیاریی چینایەتــی چۆنــە، 
چ  لــە  كــوردی  كۆمەڵــگای  توێژەكانــی 

دۆخێكــدان. 
خۆمــان  كۆمەڵــگای  ئەگــەر  ئێمــە 
ئاریشــەكانیدا  دوای  بــە  نەناســین ‌و 
نەگەڕێیــن، ناتوانیــن خــاوەن ئایندەیەكــی 
‌و  تەندروســت  نەوەیەكــی  ‌و  گــەش 
بیــن.  ســەركەوتووش  سیاســەتێكی 
سیاســی ‌و حوكمــڕان ‌و پەرلەمانتارانــی 
ــە دۆخــی  ــان ل ئێمــە، ئێــوە ئەگــەر ئاگات
كومەڵــگای خۆتــان نەبێــت چــۆن دەتوانــن 
گەشــپێدان  و  چاكســازی‌  بانگەشــەی 
خەڵــك  گوزەرانــی  باشــتركردنی  ‌و 
ــا رووی  ــن تەنی ــەی م ــەم گلەیی ــەن! ئ بك
دامــەزراوە  حوكمــڕان ‌و  نوخبــەی  لــە 
حكومیــەكان نییــە، بەڵكــو رووی رەخنــەم 
ئاراســتەی هەمــوو ئــەو تاكانەشــە كــە 
تەندروســتی،  زانســتی،  بوارەكانــی  لــە 
ئــەدەب،  فەلســەفە،  دەروونناســی، 
كیمیــا، فیزیــا، پــەروەردە ‌و فێركــردن و.. 
تــاد خوێندوویانــە، بــەڵام ئــەم بوارانەیــان 
پســپۆڕی  بوونەتــە  و  جێهێشــتووە 
بەڕێوەبردنــی  خەتیبــی  و  سیاســی 
ململانــێ سیاســییەكانی هەرێــم. بەڕێــزان 
كۆمەڵــگای كــوردی چەنــد پێویســتی بــە 
ئەوەنــدە  دوو  هەیــە،  سیاســی  بــواری 
پێویســتی بــە قســەكردن‌ و گفتوگــۆی 
ــاری  ــی ئەندازی ــە بوارەكان ــە ل ــدی هەی ج
‌و پــەروەردە و تەندروســتی ‌و رێگاوبــان 
تــاد.  و..  كشــتوكاڵ  ئــاوەڕۆكان ‌و  ‌و 
بووژانــەوەی ئــەو بوارانــەی ئاماژەمــان 
پێــدان راســتەوخۆ كاریگەریــان دەبێــت 
لەســەر هۆشــیاریی سیاســی خەڵــك ‌و 
ــەو  ــپۆڕانی ئ ــت پس ــۆ دەبێ ــڕان، ب حوكم
هەمــوو بــوارە زانســتیانە تەنیــا قســە 
لەســەر سیاســەت بكــەن كــە بــە زۆری 
زانســتی  پێوەرێكــی  هیــچ  لــە  بەتاڵــن 
ــن  ــەو حەشــاماتە نازان ــەرێ ئ سیاســی، ئ
زانســتی سیاســیش وەك زانســتەكانی تــر 
ــۆدی  ــۆری ‌و پرەنســیپ‌ و میت ــاوەن تی خ
تایبــەت بــە خۆیەتــی و لــە زانكۆكانــی 

دەخوێندرێــت؟  دونیــادا 
هەمــووی  لــە  ئــەوەی  هەڵبەتــە 
و  ئێمــە  ئاینــدەی  لەســەر  ترســناكترە 
حكومــەت  كــە  ئەوەیــە  نەوەكانمــان، 
بــوارەی  ئــەو  سیاســی  كۆمەڵــگای  ‌و 
و  خســتووە  پشــتگوێ  تــەواوی  بــە 
و  گــروپ‌  كۆمەڵێــك  بــۆ  جێیهێشــتووە 
ــی  ــێوەی پارت ــە ش ــت ل ــی پۆپۆلیس لایەن
سیاســی ‌و دینــی ‌و گروپــی نامەدەنــی 

بەربوونەتــە  خۆیــان  كەیفــی  بــە  كــە 
كۆمەڵــگای  كایەكانــی  وێرانكردنــی 
ئێمــە، مەگــەر نازانــن چارەســەركردنی 
دەردەكانــی كۆمەڵــگا زۆر كوشــندەتر و 
ــە كێشــە سیاســەكانی ‌و  درێژخایەنتــرن ل
دابەشــكردنی حوكمڕانــی؟ دامەزراوەكانــی 
بــە  ئێمــەش  حكومــەت ‌و رۆشــنبیرانی 

هــۆی نەبوونــی هیــچ گرنگیدانێــك بــە 
ئاریشــەكانی كۆمەڵــگا، بــۆ نموونــە نازانن 
ــی‌  ــە چ دۆخێكــی دەروون گەنجــی كــورد ل
دەژێــت،  ناهەمــواردا  كۆمەڵایەتــی  و 
ــار  ــە ش ــە ل ــەردا رۆژان ــە بەرامب ــی ل كەچ
و شــارۆچكەكانی كوردســتاندا فێســتیڤاڵە 
بەهــا  نوێكردنــەوەی  خێڵەكییــەكان ‌و 
شــەڕانگێزییەكان نــەك هــەر بــە بێدەنگــی 
بانگەشــە  بەڵكــو  ئەنجامدەدرێــن، 
شوێنكەوتنیشــیان  شــەرعیەتی  و 
پێدەبەخشــرێ ‌و لــە تیڤــی و رۆژنامەكانــدا 
پەخــش دەكرێــن، تەنانــەت بەشــێكیان 
بــە سپۆنســەریی لایەنــە سیاســییەكان 
دەكرێــن ‌و نوێنەرەكانیشــیان بەشــداری 
ماددیشــی  ســەپۆرتی  و  دەكــەن‌  تێــدا 
دەكــەن! بانگخــوازەكان كام ئاوازەیــان پێ 
بــاش بێــت، رۆژانــە بەگوێــی ئــەو كۆمەڵگا 
و  دەچرپێنــن  ئێمەیــدا  لێكتــرازاوەی 
بــەوەش زۆرینــەی دەنگەكانــی پەرلەمــان 

بەدەســتدێنن! 
سیاســییەكانی  ململانــێ  بەداخــەوە 
ئــەم چەنــد ســاڵەی هەرێــم گورزێكــی 

ــە داوە،  ــگای ئێم ــە كۆمەڵ ــندەیان ل كوش
بــە تایبەتیــش لــە بوارەكانــی پەرەپێــدان 
بــە ئازادیــی تــاك ‌و بیــروڕا كــە هەوێنــی 
پێشــكەوتن ‌و گەشەســەندنی دیموكراســی 
‌و مافــی مــرۆڤ ‌و ئازادییــە گشــتیەكانن. 
پــەروەردە ‌و  دۆخــی  پەراوێــزەدا  لــەم 
فێركــردن لــە هەرێمــدا لایەنێكــی تــری 

ئــەم قوربانیــەی كۆمەڵــگای سیاســیە، 
ــی  ــان زۆر بەخراپ ــگا و زانكۆكانم خوێندن
ئــەو  پڕكردنــەوەی  بــۆ  كــراون  هــەڕاج 
لــە  حكومــەت  كــە  داراییــەی  كەلێنــە 
جێیهێشــتووە!  زانكۆكانــدا  جەســتەی 
چاكســازی  لەســەر  قســەكردن  كەچــی 
سیاســی ‌و حوكمڕانــی دوو فلــس ناهێنێــت 
بەشــداریی  و  پــەروەردە  بــواری  بەبــێ 
كۆمەڵــگادا.  لــە  زانكۆكانمــان  كارای 
بــۆ نموونــە كــەس ئــاگای لــە رێــژەی 
ئاڵوودەبــوون  ئافرەتــان ‌و  خۆكوشــتنی 
بــە مــادە هۆشــبەرەكان ‌و رێــژەی تــەڵاق 
ــگای  ــی كۆمەڵ ــی كچــان‌ و كوڕان ‌و قەیرەی
ئێمــە هەیــە لــە چ ئاســتێكدایە‌؟ ئــەم 
ــتانی  ــوەی كوردس ــیە داڕزی ــە سیاس دۆخ
حكومــەت  نــەك  دەكات  گــوزەر  پێــدا 
پارتــە  بەڵكــو  حكومییــەكان،  دەزگا  ‌و 
ــی  ــە زۆر بابەت ــان ل ــیەكانیش خۆی سیاس
هەســتیاری كۆمەڵــگا ناكەنــە خــاوەن؟ 
ســەردەمێك  كــە  حیزبــەكان  زۆربــەی 
لافوگەزافــی مۆدێرنــە و ئازادیــی تــاك‌ 
ــوان  ــازاد و یەكســانی نێ ــەروەردەی ئ و پ

ــدە  ــتا ئەوەن ــدەدا، ئێس ــان لێ ــر و مێی نێ
باســی چەمكێكــی  مونافیقــن دەترســن 
لەبــەر  بكــەن  ســیكۆلاریزمیش  وەك 
خاتــری بەشــێك لــە دەنگدەرەكانیــان! 
لــە ڕاســتیدا حیــزب لــە وڵاتــی ئێمــە 
و  سیاســی‌  مەبدەئێكــی  هیــچ  خــاوەن 
ــی  ــە، خەم ــووری نیی ــی ‌و كولت كۆمەڵایەت
ــی رەش‌ و رووت  ــە دەنگ ــەرەكی ئەوەی س
‌و دەوڵەمەنــد، چــاك ‌و خــراپ، زانــا و 
لــە حیزبــی  ببــات،  بــۆ خــۆی  نــەزان 
ــە،  ــر نیی ــوردی هەلپەرســتتر و دووڕووت ك
ســاڵەی  هەشــت  لــەو  تایبەتــی  بــە 
حیزبــەكان  مەگــەر  ئــەی  دواییــدا، 
ــكاری  ــۆ گۆڕان ــن ب ــەرەكی نی ــرازی س ئام
ــی كۆمەڵایەتــی ‌و سیاســی؟!  و پێگەیاندن
باشــە ئەگــەر كۆمەڵگایــەك نــە حكومــەت 
خــۆی  سیاسییەكانیشــی  پارتــە  نــە  ‌و 
دامــەزراوە  خــاوەن ‌و  بــە  لێنەكــەن 
ئەوپــەڕی  تــا  پەروەردەییەكانیشــی 
پلانــی  دواتریــش  ‌و  بووبــن  وێــران 
داهاتوویــان  نــەوەی  پەروەردەكردنــی 
ــن  ــی بكەی ــی چ ــت چاوەڕێ ــت، دەبێ نەبێ
بەڵكــو  دووردا،  ئایندەیەكــی  لــە  نــەك 
لــە دوو دەیــەی داهاتــوودا! حكومــەت‌ 
تێكەڵــە ‌و  گشــت  بــە  حیزبــەكان  و 
پێكەڵەكانیانــەوە وەك كارتــی قومــار و 
دروشــمی چەواشــەكار ســەیری كۆمەڵــگای 
پرۆژەیەكــی  وەك  نــەك  دەكــەن  ئێمــە 
ــت  ــە‌ دەبێ ــدەدا. ئێم ــە ئاین ــتراتیجی ل س
ئــەو راســتیە بــاش بازانیــن كــە هــەر 
سیاســیەوە،  لــەڕووی  بەهێــز  وڵاتێكــی 
تەندروســتی  و  بەهێــز  كۆمەڵگایەكــی 
‌و  دەســەڵات  كەچــی  لەپشــتەوەیە، 
ئۆپۆزســیۆن تەنیــا ســەرقاڵی هەندێــك 
ــە ســەرخانی  ــە دەكەون ــەلان ك ــواری لاب ب
كۆمەڵــگا ‌و ژێرخانیشــیان داوەتــە دەســت 

خێڵەكییــەكان.  نامەدەنــی ‌و  هێــزە 
ئێمــە  كۆمەڵــگای  دەرئەنجامــدا،  لــە 
خراپــدا  و  قەیرانــاوی  دۆخێكــی  بــە 
خەمســاردیەی  ئــەم  دەكات،  گــوزەر 
ئاســتێك  تــا  سیاســیش  كۆمەڵــگای 
رەشــبینمان دەكات كــە ئەگــەر دۆخــی 
ئابــووری و سیاســیش لــە كوردســتاندا 
ببێتــە  ناتوانێــت  ببێتــەوە،  ئاســایی 
ــی خۆشــگوزەرانی و  ــەی فەراهەمكردن مای
ژیانێكــی بــاش بــۆ تاكەكانــی و دواتریــش 
هێنانەكایــەی حوكمڕانییەكــی دروســت.   

كۆمەڵگای كوردی لەژێر 
هەڕەشەی كۆمەڵگای 

سیاسیدا

زوبێر رەسوڵ

دەستهەڵگرتن لە بەغدا و 
زامنكردنی كەركووك

كـــە  باشـــە  دەرفەتێكـــی  ئێســـتا 
ـــێردراوە،  ـــم هەڵپەس ـــەرۆكایەتی هەرێ س
یەكێتـــی دەســـتبەرداری پۆســـتەكەی 
بەغـــدا بێـــت و لـــە بەرانبـــەر ئـــەوەدا 
ـــەوە  ـــووك بدرێت ـــزگاری كەرك ـــتی پارێ پۆس
بـــە یەكێتـــی و لەگـــەڵ پارتـــی لەســـەر 

ئـــەوە رێككەوێـــت

لـــە ڕاســـتیدا حیـــزب لـــە وڵاتـــی ئێمـــە 
ــی‌ و  ــی سیاسـ ــچ مەبدەئێكـ ــاوەن هیـ خـ
ـــی  ـــە، خەم ـــووری نیی ـــی ‌و كولت كۆمەڵایەت
و  رەش‌  دەنگـــی  ئەوەیـــە  ســـەرەكی 
ـــا و  ـــراپ، زان ـــاك ‌و خ ـــد، چ رووت ‌و دەوڵەمەن

نـــەزان بـــۆ خـــۆی ببـــات

دكتۆرا لە زانستە سیاسیەكان، زانكۆی ئێكسیتر

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

خۆپێشاندانەكانی كۆمەڵگای 
شیعە جێی سەرسوڕمان نین!

ئاســتی بەشــداری لە هەڵبژاردنەكانی مایســی 
ئەمســاڵ بــۆ پەرلەمانــی عێــراق، بــە هەرێمــی 
كوردستانیشــەوە، هەڵگری پەیامێكــی روون بوو. 
عێراقیدەكان بەگشتی، بێگومان بە هۆكاری جیاواز، 
متمانەیان بە هەڵبژاردن نەماوە؛ چ لەڕووی بێگەردیی 
هەڵبژاردنەكان وەك پرۆسە و چ لەڕووی كاریگەریی 
هەڵبــژاردن لە بەدیهێنانی گۆڕانێكــی دیاریكراو لە 
هەلومەرجــی ژیانیانــدا، وەك ئاكامــی پرۆســەكە. 
بەپێی داتاكانی كۆمســیۆنی باڵای هەڵبژاردنەكان، 
تەنیــا نزیكــەی 45%ی عێراقییەكان بەشــدارییان 
لــە هەڵبژاردنەكاندا كردووە. لــە پارێزگای نەجەف 

كــە بەرزتریــن رێژەی بەشــداری تێــدا تۆماركراوە 
لەنێو پارێزگاكانــی خواروو، 43%ی تێنەپەڕاندووە. 
لــە هەڵبژاردنــی 2014 دا، 60%ی عێراقییــەكان 
بەشــدارییان كردبوو. لە هەڵبژاردنی 2005 یشــدا، 
بەشــداری لــە هەڵبژاردن لــە پارێزگاكانــی هەرێم 
و پارێزگا زۆرینە شــیعەكانی ناوەڕاســت و باشوور 
زۆر بەرزتــر بــوو )زیاتــر لە ٨٠% لــە پارێزگاكانی 
كوردســتان و پتــر لە ٧٠% بۆ ئەوانــی دووەم(. بە 
كورتی لەسەریەك، ئاراســتەیەكی بەردەوام روو لە 
دابەزین بەدی دەكرێ لە ئاستی بەشداریی خەڵك لە 
هەڵبژاردنەكاندا. مەبەستم لەو پێشەكیە لێكدانەوەی 
ئاســتی بەشــداری نییە لــە هەڵبژاردنەكانی عێراق 
بەقەدەر ئەوەی مەبەستمە لۆجیكێك وەبیربهێنمەوە 

 شیعە و راپەڕینی
 براوەكان

كە بریتیــە لەوەی لە كوێدا میتــۆدی دێمۆكراتیك 
)بــۆ وێنە هەڵبــژاردن( نەیتوانی كارایی خۆی دیار 
بخات، لەوێدا خەڵك، زوو یان درەنگ و بە شێوازی 
جیاواز دەست بۆ میتۆدی نادێمۆكراتیك )بۆ نموونە 
خۆپێشاندانی توندوتیژ و تاڵانی( دەبەن. ئەوە وەك 
چۆن دوێنی بۆ هەرێمی كوردســتان راست بوو، بە 
هەمان شــێوە ئەمڕۆ بۆ شــیعەكان راســتە. بەڵام 
دیســان با ســەرنجێك بدەینە چەنــد هۆكارێك كە 
رەنگە ئەوەمان بۆ روون بكەنەوە بۆچی كۆمەڵگای 

شیعەی عێراق ناڕازییە و بۆچی رادەپەڕێ؟

نەشوەی سەركەوتن
گۆڕانكارییەكانــی دوای 2003 و دامەزراندنــی 
سیســتەمی دیمۆكراتــی زۆرینەیــی و تائیفــی لــە 
عێــراق، هــەر زۆر زوو لــە بەرژەوەندیــی شــیعە 
شــكایەوە. بە هۆكاری زۆرینەبوون و باڵادەســتیی 
هەستی ســێكتاریانیزم، پێكهاتەی شــیعە براوەی 
هەمــوو هەڵبژاردنەكانــی پانــزە ســاڵی رابــردوو 
بــووە. بەهێزتریــن ركابــەری شــیعەی عێــراق كە 
ســوننە بــوون، هــەر زوو گۆڕەپانیان چــۆڵ كرد. 
لەوێــوە، راســتەقینەترین چالینج بۆ باڵادەســتیی 
شــیعە پێكهاتەی كورد دەبێت. رووداوەكانی دوای 
رێفراندۆمی ســێپتێمبەری 2017 جارێكی دیكە بە 
ئاراســتەی باڵادەســتیی زیاتری شــیعە شكایەوە. 
كورد لە باری سیاسەتی ناوخۆیی عێراق و تەنانەت 
ئاستی سەربازیش بەرەو داكشان رۆیشت. مەترسی 
داعشیش، بە ئاســتێكی گەورە لە ئاسۆدا نەماوە. 
ئەوجــا بۆیــە، ئەگەر بابایەكــی كــورد دوودڵ بێ 
لەوەی خۆپێشاندان بكا لە ترسی ئەوەی حكومەتی 
عێراق هێزی دەنێرێتە سەر، یان لەلایەن دەوڵەتانی 

دەوروبەرەوە خۆپێشاندانەكانی ئیستیغلال دەكرێن، 
ئەوە بۆ كابرایەكی شــیعە هەرگیز ئەو مەترســیانە 
لەئــارادا نین. خۆی خاوەنی حكومەتە و كەســیش 

نییە لە گۆڕەپانەكەدا، بەرهەڵستی بكات. 

شیعە و قەیرانی سەركردایەتی
پێشتر دەگوترا كە پێكهاتەی سوننە لە عێراقدا 
قەیرانــی ســەركردایەتی هەیە. ئێســتا لــە هەموو 
كات روونتــرە كــە ئــەو قەیرانــە بۆ شــیعەكانیش 
راســتە. جارێ بەر لە هەموو شتێك، بەر لە 2003 
هێزە شــیعییەكان، بە نوخبەی سیاسیشــیانەوە، 
پێگەیەكی جەماوەریــی ئەوتۆیان لەنێو كۆمەڵگای 
شــیعی و عێراقیــدا نەبــووە. ئەگەر باڵادەســتیی 
گوتاری سێكتاریانیزم نەبا، نوخبەی سیاسی شیعە 
رەنگە هەرگیز بەشــێوەی ئێســتا نە ناسرابان و نە 
توانیباشــیان بە رێــگای دێمۆكراتیــك پێگەیەكی 
گرنگ لە دامەزراوەی دەوڵەتی عێراقدا بەدەستبێنن. 
ئێســتاش نێوماڵــی شــیعە، لە هەمــوو كات زیاتر 
لێكتــرازاوە. ئایــا بەڵگەیەك لەوە زیاتــر هەیە كە 
عەبادی و مالیكی، لەكاتێكدا هەردووكیان لە حیزبی 
دەعوەن، بە دوو لیستی جیاواز و ناكۆك بەشداری 
لــە هەڵبــژاردن دەكەن؟ دووبەرەكــی نێو نوخبەی 
سیاســی و شكســتی حكومەت لە پێشكەشكردنی 
ســەرەتاییترین خزمەتگوزارییەكان، جارێكی دیكە 
وای كردووە نوخبەی سیاسی شیعە كاریگەرییەكی 
ئەوتۆی لەســەر رای گشــتی و شــەقامی شــیعی 
نەمێنــێ. رەنگــە لە هەنــاوی ئــەو هەلومەرجەدا، 
دەرفــەت بــۆ نوخبەیەكی نوێی ســەركردە لە نێو 

كۆمەڵگای شیعەدا بێتە پێش.

بۆچی بەسرە، بە پلەی یەكەم؟
راپۆرتەكان دەڵێن زیاتر لە 80%ی داهاتی عێراق 
پشت بە نەوتی بەسرە دەبەستێ. خەڵكی ئەو شارە، 
راست یان ناڕاست، پێیانوایە كە ئەوان بەخێوكەری 
هەمــوو عێراقن. لەگەڵ ئەوەشــدا، تا ئێســتا ئاوی 
ســوێر دەخۆنەوە، بێكار دەسوڕێنەوە و بێبەشن لە 
خزمەتگوزارییەكان. هەستی بێبەشی لە سەرچاوە 
سروشــتییەكان و بەتاڵانبردنی لەلایەن نوخبەیەكی 
دەكات.  دروســت  بێــزاری  هەســتی  "نامــۆ"وە، 
بەراوردێــك لەگــەڵ هەندێ لە خۆپێشــاندانەكانی 
هەرێمی كوردستان لەجێی خۆیەتی. ساڵانی رابردوو 
خەڵكی زاخۆ خۆپێشــاندانی گەورەیان كرد بەهۆی 
هەستی بێبەشی لە خێروبێری دەروازەی سنووریی 
ئیبراهیم خەلیل كە چەند خولەكێك لە شارەكەیان 
دوور بــوو. لــەم دواییانەش چەند خۆپێشــاندانێك 
لــە گەرمیان كــران و زیاتــر لەو شــوێنانەدا بوون 
كــە ســەرچاوە سروشــتییەكانیان دەردەهێنرێن و 

دەفرۆشرێن. 

دەستی دەرەكی نەك تیۆری 
پیلانگێڕی

نكۆڵی لە زەمینە و رەوایەتی خۆپێشاندانەكانی 
كۆمەڵگای شــیعەی عێــراق ناكرێ. بەڵام دیســان 
ئەگەری بوونی دەستی دەرەكیش ناكرێ فەرامۆش 
بكــرێ. هەڵبژاردنەكانی رابــردوو هەڵگری پەیامی 
مەترســیدار بــوون بۆ هەنــدێ لایەنــی دەوروبەر، 
بەتایبەتــی گوتــاری بــراوەی یەكــەم ســەبارەت 
بــە نەهێشــتنی نفــووزی ئێرانی لە عێــراق. ئەمە 
یەكەمجــارە، لایەنێكــی سیاســی و ســیمبۆلێكی 
پۆپۆلیستی شیعە لە پاش 2003 وە بانگەشەیەكەی 

ئــاوا بكات. بۆیە، رەنگە خەڵكانێك هەبن بیانەوێ 
لــە رێــگای ئــەو خۆپێشــاندانەوە دژە پەیامێــك 
بنێرن كــە ناوەڕۆكەكــەی ئەوەیــە: دژایەتیكردنی 
بەرژەوەندییەكانــی ئێمــە باجی قورســی بۆ ئێوە 

دەبێ.

دەوڵەتی عێراق لە مەترسیدا 
نییە!

رەنگــە حكومەتی عێــراق لە مەترســیدا بێت، 
بــەڵام دەوڵەتی عێــراق نا. لە ماوەی 100 ســاڵی 
رابردوودا، شیعەی عێراق، بەهەمان شێوەی سوننە، 
بــاوەڕی بە یەكپارچەیی دەوڵەتــی عێراق هەبووە. 
هەرچەندە كۆمەڵگای شیعە، بۆ ماوەیەكی زۆر، لە 
كەمینەیەكی سیاســی و كولتــووری زیاتر نەبوون، 
لێ هەوڵدان بۆ دابەشــكردنی عێراق و دامەزراندنی 
كیانێكی ســەربەخۆی شــیعی لە ئەدەبیاتی پارتە 
سیاسی و سیمبۆلە دینیەكانیاندا شوێنێكی نەبووە. 
بۆیە، شــیعە لە دابەشبوونی وڵاتەكەیان ناترسن و 
خۆپێشــاندان و ناڕەزایی بە سەرچاوەی لێكترازانی 

عێراق، وەك دەوڵەت، سەیر ناكەن.
لەســەر یەك ئەم وتارە دەیــەوێ ئەمە بڵێت: 
خۆپێشــاندانی كۆمەڵگای شــیعە چاوەڕواننەكراو 
نییە؛ هەستی سەركەوتن و نەبوونی تەحەدایەكی 
نێوخۆیی، ناكارایی حكومەت و بێبەشــیی ناوچە 
دەوڵەمەندەكان بە سەرچاوەی سروشتی و قەیرانی 
سیاســی نێوماڵی شیعە و، نەبوونی مەترسییەك 
لەســەر لێكترازانــی دەوڵەتــی عێــراق، هەروەها 
ئەگــەری هەبوونــی دەســتی دەرەكــی، رەنگــە 
پێمانبڵێن كە بۆچی شیعەی عێراق خۆپێشاندان 

دەكەن. 

رێبوار كەریم وەلی
 rebwar@rudaw.net

تاكــە ئومێدێك كــە بزووتنــەوەی گۆڕان 
بــۆ بەردەوامیــی كاری سیاســی و مانــەوە 

لــە گۆڕەپانی كوردســتاندا مابێتــی، ئەوەیە 
كــە رایەڵێكــی تەندروســت لەگــەڵ پارتیدا 

بــوو،  ئــازا  مســتەفا  نەوشــیروان 
سیاسەتمەدارێكی كەموێنە بوو كە كوڕی دوێنێ 
و پیــاوی ئەمڕۆ بــوو. ئەمڕۆ كێشــەیەك لەناو 
گۆڕاندا زەق كراوەتەوە و، هەوڵ دەدرێ هەموو 
بێتوانایی و ناكارامەیی سیاســیی گۆڕان لە دوو 
سێ ســاڵی رابردوودا بەوەوە ببەسترێتەوە كە 

یەكەم: كوڕەكانی نەوشــیروان مســتەفا پارەی 
گۆڕانیــان لایە و، دووەم: كاریگەرییان بەســەر 
بڕیارە ناوخۆییەكانی گۆڕانەوە هەیە. سەبارەت 
بــە هەردوو بابەت، هەڵە تێگەیشــتنێك هەیە. 
نەوشیروان مستەفا میراتی خۆی بە شێوەیەكی 
ناعادیلانــە دابەش كرد، میراتــی ماددی خۆی 

بكاتەوە. هەموو هێزە سیاسییەكانی دیكە 
لە ســەرووی هەمووشیانەوە یەكێتی، لای 
پارتــی نــان و پیاز بە گۆڕانــەوە دەخۆن 
و، رۆژ بــە رۆژ هــەوڵ دەدەن دیمەنــی 
دێوەزمــەی بزووتنەوەكــە لای پارتی هەر 
وەكــو رۆژی 23ی حوزەیــران بمێنێتەوە. 
یان ئەوەتا وەكو جوڵانەوەیەكی سیاســیی 
كــەس  بــەڵام  بكــەن؟  وێنــای  ئیفلیــج 
لــە یەكێتــی ناپرســێ بۆچــی ســەرباری 
رێككەوتنــی ســتراتیژیتان و ئــەو هەموو 
حیســاب و كتابەتــان، ئێــوەش چــوون 
پڕۆژەی هەمواری یاســای سەرۆكایەتیتان 
پێــش هەموو حیزبەكان بــردە پەرلەمان؟ 
گۆڕان كرا بە گیسكی گوناه و بە قەنارەوە 

كرا! بەس هێشتا دەرفەتی دیكە ماوە.
لــە  گــۆڕان  هاودەنگیــی  و  هاوڕایــی 

دامــەزراوەی  هەڵپەســاردنی  مەســەلەی 
پەرلەمــان،  لــە  هەرێــم  ســەرۆكایەتیی 
دارێــك بوو كە لە روحــی بنەماڵەی برایم 
ئەحمــەد درا، چونكە بــە هەموو لایەكەوە 
خەریك بوون دیســان پۆســتی ســەرۆكی 
هاوتــای پۆســتی ســەرۆككۆمار  هەرێــم 
لــە بەغدا بكــەن و، واشــیان بڵاوكردەوە 
كــە گوایە گــۆڕان هــاوكاری پارتی بووە 
لەوەی جارێكــی دیكە بارزانی ببێتەوە بە 
سەرۆكی هەرێمی كوردستان! ئەوە ئەسڵ 
و ئەساســی نییــە و بگرە ئــەوەی ئەمڕۆ 
بنەماڵەی تاڵەبانی باسی دەكەن، بیانووی 
نانــی جۆیە! پارتــی و گۆڕان كۆتاییان بە 
باسێكی چەند ساڵە هێنا و هەردوولاشیان 
تێیدا سوودمەند بوون. گۆڕان قسەی خۆی 
بــردە ســەر و پارتیش كارتێكــی دیكەی 

لەدەســتیان دەرهێنا. ئەوە ســەرەتایەكی 
باشە كە دەكرێ گۆڕان لەمەودوا لەسەری 
بــەردەوام بێــت و، گــوێ بــەو ئیرهابــە 
فكرییــەی ناوخۆیــان و دەرەوەی خۆیــان 
نــەدەن. هــەر بۆیــەش دوای ئــەوە خێرا 
ئالــی برایم ئەحمــەد و تاڵەبانــی كەوتنە 
خۆ و، تەنزیر بۆ ئەوە دەكەن كە پۆستی 
ســەرۆككۆماری لە بەغدا بەرامبەرە لەگەڵ 
پۆستی ســەرۆكی حكومەتی هەرێم! وەك 
ئەوەی پارتی ئەو پۆســتەی بە ســەدەقە 
وەرگرتبێت. ئەگەر گۆڕان هاوكاری پارتی 
بێــت، دەرفەتێكی زێڕیــن هاتووەتە پێش 
بۆئەوەی كۆتایی بــەو گەوجاندنەی خۆی 
لەلایــەن ئەو دوو ماڵباتەوە بێنێت و رۆڵی 
كاریگەری هەبێ لە داڕشتنەوەی نەخشەی 

حوكمڕانیی كوردستاندا.

بەخشــیە كوڕەكانــی كە ئــەوە هەقی خۆیان 
بوو، چونكە ئــەو موڵك و ماڵەی كە هەیبوو 
هــی خۆی بوو، ئــەوەی لێی بەجێماوە لەچاو 
رابردووی پڕ لە سەروەریی ئەو پیاوە شتێكی 
ئەوتــۆ نییــە، لــە چــاو ئــەو هەمــوو مێژوو 
ســپیكردنەوەیەی كــە بۆ جــووت بنەماڵەی 
دەستڕۆیشــتووی یەكێتــی لە شەســتەكانی 
ســەدەی رابــردووەوە كــردی. بــەڵام گرفــت 
لێرەدایە كە جورئەتی سیاســی و ئەو هەموو 
دەرســانەی بەدرێژایــی تەمەنــی دابــووی بە 
دەوروبەرەكــەی، كــەس نســیبی لــێ نەبرد. 
كێشــەكانی ئەمڕۆی گۆڕان پارە و پوڵ نییە، 

گــۆڕان حیزبــی دووەمی كوردســتانە و نابێ 
ببێ بە ســواڵكەری بەردەرگــەی یەكێتی یان 
سوخرەكێشی كوڕەكانی نەوشیروان مستەفا. 
بــە پێچەوانەوە ئەوەی كە ئەمڕۆ گۆڕانخوازان 
دەبێ لە كوڕەكانی نەوشیروان مستەفا داوای 
بكــەن، ئەوەیە كە ئەوانیش بەقەدەر باوكیان 
جورئەتی سیاســیان تێدا بێــت و لە فەلەكی 
جــووت بنەماڵــەی دەستڕۆیشــتووی یەكێتی 

دەرچن.
رابردووی باوكی ئەوان پڕە لە ســەروەری، 
بەڵام هەموو ئــەو مێژووەی كە برایم ئەحمەد 
و جــەلال تاڵەبانــی لێیان رادەكــرد و هەموو 

ئەو كارەســاتانەی كە روویــان دا، لەناو رای 
گشــتیدا خرایــە پاڵ نەوشــیروان مســتەفا، 
كەی پێویســتیان پــێ بوو دەبوو بــە "كاكە 
نەوە" و كەی ئیشیشــیان پێــی نەمابا دەبوو 
بــە دێوەزمە! ئەمــڕۆ كوڕەكانی نەوشــیروان 
مستەفا، خانەی راپەڕاندن و هەردوو جڤاتەكە 
لەبەردەم بەرپرســیارێتییەكی مێژووییدان لە 
ئاســتی میراتی نەوشیروان مســتەفا. ئەگەر 
دەتوانــن لەســەر ئــەو رێبــاز و ئازایەتییەی 
نەوشــیروان مســتەفا بــەردەوام بــن، دەبێ 
تەوقــەكان بشــكێنن، ئەگەرنا چیتر ســەری 

خۆشیان و ئەو خەڵكە نەهێشێنن.

كێشــە نووســتووەكانی هەرێمــی عەرەبیی 
وڵاتی بەناو عێراق كە بریتین لە سەرەتاییترین 
خزمەتگــوزاری و پێداویســتییەكانی خەڵــك، 
هاوتەریب لەگەڵ ئەجێندای سیاسیی ئیقلیمی، 
بەخەبــەر هاتوون. كەس دەربەســتی یەكێتی 
خــاك و ســەروەری نییــە، چونكــە چەقــۆ 
گەیشــتووەتە ســەر ئێســكان. بەڵام لەو یەك 
دوو رۆژە ماهییەتــی حوكمڕانیــی كوردســتان 
دەبــێ بــۆ كوردســتانیان روون بووبێتەوە. لە 
17ی شــوباتدا بەهەزاران كەس لەسەر شەقام 
بــوون، لــەم ناڕەزایەتــی و گردبوونەوانەی كە 
كەرتــە پیشــەییەكان بــۆ مافەكانــی خۆیــان 
ئەنجامیان دەدا، رۆڵی تۆڕە كۆمەڵایەتییەكان و 
خزمەتگوزاریی ئینتەرنێت یەكجار بەرچاو بوو لە 
رێكخســتن و ئاراستەكردندا. بەڵام قەت رۆژێك 
لە رۆژان حكومەتی هەرێمی كوردســتان بیری 
لەوە نەكردەوە بەربەســت بخاتــە بەردەم ئەو 
میكانیزمە و، ئەوەش لەكاتێكدا بوو كە هەرچی 
كۆمپانیای پەیوەندییە یان هی پارتییە یان هی 
یەكێتی. ئەوەی جێگەی پرســیارە، ئەوەیە كە 
حكومەتــی بەغدا، كاتێك داعش كە یەكێك لە 
گەورەتریــن ئامرازەكانی بڵاوكردنەوەی ترس و 
تۆقاندنی خەڵكیان سۆشیال میدیا و ئینتەرنێت 
بوو، ئــەو خزمەتگوزاریانەیان بۆچی رانەگرت، 
كەچی بــۆ بچووكترین ناڕەزایــی خەڵك، نەك 

هەر لە خۆیان، بگرە لە ئێمەشیان بڕی!

لە داعش خراپترن؟

كوڕەكانی نەوشیروان مستەفا

پاسە ژێربەژێرەكانی 
گۆڕان و پارتی

هیوا حاجی
 

زریان رۆژهەڵاتی

خۆپیشــاندەرانی عێراقی لە چەند پارێزگایەكی 
باشــوور، مــاوەی زیاتــر لــە هەفتەیەكــە لەســەر 
كێشــەكانی بێكارەبایی، كەمیی ئــاوی خواردنەوە 
و بێكاری لەســەر شەقامن. بەسرە وەك سیمبولی 
ناڕەزاییەكانــی لێهاتــووە و كار گەیشــتە ئــەوەی 
فڕۆكەخانەی نەجەفیش لەلایەن خۆپیشــاندەرانەوە 
بگیــرێ! هەمــوو حــزب و لایەنــە سیاســییەكانی 
باشووری عێراق پشتیوانی لە داوای خۆپیشاندەران 
دەكەن، بەڵام كەم تا زۆر، گشــتیان لەبەر غەزەبی 

خۆپیشاندەراندان!
دەشێ ئەم خۆپیشاندانانەی عیراق گەلێك هۆكاری 
رۆژانــەی جۆراوجۆری لە پشــت بێت، بەڵام دواجار 
ئــەوەی دەیبزوێنــێ، كەڵەکەبوونــی ناڕەزاییەكانی 
زیاتر لە 15 ساڵی رابردووی جەماوەرە. هەڵبژاردنی 
12ی مایــس و بەشــدارینەكردنی زیاتــر لە 56%ی 
عێراقییــەكان كــە رێژەیەكــی بەرچاویــان خەڵكی 

باشوور بوون، ئەو ناڕەزاییە كەڵەكەبووەی نیشاندا.

هۆكارەکان ناوخۆیین یان دەرەكی؟
هەندێك پێیانوایە زەمینەیەكی بەهێز لە ناوخۆی 
عێراق بۆ ناڕەزایی سیاســی لە ئارادایە و هەندێكی 
دیكەش دەڵێن دەستی لە پشتە! ئەگەر لە بۆچوونی 
دووەمەوە دەســتپێبكەین، بەشێك ئاماژە بۆ رۆڵی 

گریمانەیی ئێران لە ناڕەزاییەكانی عێراقدا دەكەن.
 دەستەیەك پێیوایە، ئێران بە بیانووی قەرزاریی 
عێراقــەوە، كارەبــای بەســرەی بڕیــوە و بووەتــە 
پڵیتــەی دەســتپێكردنی ناڕەزاییــەكان. ئەمــەش 
تەنهــا چەنــد رۆژێك دوای ئەوە هات كە حەســەن 
روحانی ســەرۆككۆماری ئێران گوتــی ئەگەر ئێران 
نەتوانــێ نــەوت بنێرێتــە دەرەوە، وڵاتانی دیكەش 
ناتوانــن نــەوت رەوانەی بازاڕەكانــی جیهان بكەن! 
بێشــك، دەســتپێكردنی ناڕەزایی و خۆپیشاندان و 

ئاشووبی هەڵبژاردن و 
خۆپیشاندانەكانی عێراق!

درێژەكێشانی لە شوێنێكی وەكوو بەسرە كە زۆربەی 
نەوتــی عیراق لەوێوە هەنــاردە دەكرێت، دەتوانێت 
مەترسییەكی جددی لەســەر هەناردەكردنی نەوتی 
عێراق دروست بکات. بە تایبەتی كە ئێستا بەشێكی 

زۆری نەوتی كەركووكیش هەناردە ناكرێت. 
بــەڵام ئەمە وا بێ و وانەبێ، هیچ لەوە ناگۆڕێت 
كە بەســتێنی ســەرەكیی ناڕەزاییەكان لە ناوخۆی 
عێراقدایە. هۆكارە رۆژانەییەكانی ئەوەی كە ئێستا 
روودەدات هەرچییەك بن، دەتوانین بێژین، ئەنجامی 
كەڵەكەبوونی ناڕەزاییەكی چەندین ســاڵەی خەڵکە 

لە مۆدێلی دەوڵەتدارییەكی شكستخواردوو!
ئــەوەی ئێســتا لــە رواڵــەت و بــە رەســمی، 
دەوڵەتــی عێراقــی لەســەر پــێ هێشــتووەتەوە، 
هاوسەنگیی سیاسەتی نێودەوڵەتییە. ئەگینا، ئەگەر 
"دابینكردنی ئاسایش، پەككەوتنی دامەزراوەی رەوا، 
لاوازیی دەســەڵات و حكوومــەت، قەیرانی رەوایی، 
ناســەقامگیریی ئابــووری و توندوتیژی" و نەبوونی 
توانای دابینكردنی خزمەتگوزاریی گشتی و نەبوونی 
كۆنترۆڵ بەسەر بەشێكی وڵات و شەڕی ناوخۆیی بە 
گرنگترین پێوەرەكانی شكستی دەوڵەتێك دانێین، 
ئــەوا كارنامەی دەوڵەتی عێــراق لە دوای 2003وە، 
شكستێكی گەورەی تێدایە. ویستی عێراقییەكان بۆ 
رزگاربوون لە حوكمڕانییەكی دیكتاتوری، نەیتوانی 

بەدیلێكی باشتریان بۆ دابین بكات.

خۆپیشاندانەكان و ئاشووبی 
هەڵبژاردنی 12ی مایس

هەڵبژاردنی 12ی مایســی ئەمساڵ، ئاماژەكانی 
ئەم دۆخەی ئێســتای بۆ ئاشكرا كردبووین. بەپێی 
گریمانەی ئاشــووب، گۆڕانێكی بچــووك دەتوانێت 
رێــگا بــۆ رووداوێكی گەورەتر بكاتــەوە )فاكتەری 
كاریگــەری پەروانەیــی( و لەبەر ئەوە، لە زانســتی 

ئەمڕۆییدا بــە تایبەتی زانســتە كۆمەڵایەتییەكان، 
ناتوانیت پێشبینییەكی بڕاوە و قەتعی بكەیت. وەك 
چۆن سووڕانەوەی پەروانەیەك دەتوانێت ببێتە هۆی 
هەڵكردنی رەشــەبایەكی گەورە، لە سیســتەمێكی 
سیاسیشــدا، گۆڕانیك لە جووڵــەی كەس، گرووپ 
یان كۆمەڵگایەك دەتوانێــت رێگا بۆ وەرگەڕانێكی 
گەورەتــر بكاتەوە. ئەگەر لەم دەلاقەیەوە ســەیری 
12ی مایس بكەین و بەدوای "فاكتەری كاریگەرییە 
پەروانەییەكــەی" هەڵبژاردنــی عێراقــدا بگەڕێین، 
دەتوانیــن بێژیــن كەمیی رێژەی بەشــداربووان ئەو 
هۆكارە ســەرەكییەیە كە رێگای بــۆ هەڵتەكاندنی 
پێشــبینییەكانی بــەر لە هەڵبژاردن و ئاشــووب و 

ئاڵۆزیی ئێستای سیاسەتی عێراق خۆشكردووە.
بەگشــتی ئەگــەر ســەیری كاریگــەری كەمیی 
بەشداری لە هەڵبژاردن بكەین، بۆمان دەردەكەوێت 
كە ئەو فاكتەرە، كاریگەرییەكی پەروانەیی لەســەر 
كــۆی پرۆســەی سیاســی لــە عێــراق و هەرێمی 
نەزمــە  لــە  ئاشــووبێكی  دانــاوە و  كوردســتان 
خــوازراوەكان بۆ عێــراق و بەرژەوەندیی دەوڵەتان 
داناوە و حیسابە ناوخۆیی و دەرەكییەكانی تێكدا. 
لــە هەڵبژاردنــی 12ی مایســدا، ســەرەڕای داوای 
مەرجەعییەتــی باڵا، بەشــێكی زۆر لە شــیعەكان 
دەنگیــان نــەدا. ئەمــە هاوشــێوەی شــوێنەكانی 
دیكەی عێــراق، فاكتەرێكی دەركەوتنــی ناڕەزایی 
سیاســی بوو. چاوەڕوانی گۆڕانكارییەكی گەورە لە 
هەڵبژاردنــی 12ی مایس دەكرا. بەڵام ئەوەی زیاتر 
لە هەمووان گۆڕانكاریی دروســتكرد، دەنگنەدەران 
بــوون. رێــژەی 56%ی دەنگنــەدان، هــەم رەوایی 
هەڵبژاردنــی خســتە ژێر پرســیار، هەم ئاشــووب 
و ئاڵۆزییەكــی گــەورەی لە نەزمــە خوازراوەكانی 
عێراقــی دوای هەڵبژاردندا دروســتكرد. زۆرێك لە 
ئەكتەرە دەرەكییەكان ئەنجامەكەیان بە دڵ نەبوو، 

ئەكتــەرە ناوخۆییەكانیش بوونەتە دوو دەســتەی 
رازی و نــاڕازی. بە ئەگــەری زۆر، ئەمەش هەوێنی 

ناسەقامگیریی سیاسی بوو.
وەكچــۆن خەڵك لە مەســەلەی بەشــداریكردن 
لــە هەڵبژاردن گوێیان بــە داواكاری مەرجەعییەت 
نــەدا و رێژەیەكــی كەمیــان بەشــدارییان كرد، لە 
خۆپیشــاندانەكانی ئێستاشــدا بە گشــتی زۆربەی 
حزبــەكان بە ئامانج دەگــرن و ئەمەش هێزی ئەو 
جەماوەرە ناڕازییەیە كە لە 12ی مایسدا بەشداریی 

لە هەڵبژاردندا نەكرد!

ئەنجام
رەنگە حكومەت بتوانێــت بەهۆی بەكارهێنانی 
زۆرەوە تــا ئەندازەیــەك لــە ناڕەزاییــەكان كــەم 
بكاتــەوە، بەڵام ناتوانێت هەوێنی ناســەقامگیریی 
سیاســی لــە عێــراق بنەبــڕ بــكات. جگە لــەوە، 
بۆشــاییەكی دەستووری و یاســایی لە ئارادایە كە 
ئەگــەر درێژە بكێشــێت، رەنگە پەل بــۆ رەفتاری 
نادەســتووری حكوومەت و تەنانــەت كودەتایەكی 

رانەگەیەنراو بهاوێت.
پەرلەمانی عیراق كۆتایی هاتووە و وەك هەموو 
جارێك، عیراق نەیتوانی 45 رۆژ بەر لە تەواوبوونی 
وادەی خولی پێشــووی پەرلەمان هەڵبژاردن بكات 
و پەرلەمــان و حكومەتێكی نوێ بێنێتە ســەركار. 
نــەك هەر ئەوە، بەڵكوو پڕە لە گۆڵمەز و هێشــتا 
تەنگــژەی هەڵبژاردنەكــەی پێشــووش كۆتایــی 
نەهاتــووە. ئێســتاش بــە تــەواوی روون نییە كە 
ئایــا حكوومەت چ جۆرە دەســەڵاتێكی هەیە. ئایا 
دەتوانێت مومارەســەی بەندەكانی دەستوور بكات 
بۆ راگەیاندنی باری نائاســایی، ئەویش لە كاتێكدا 

پەرلەمانێك نییە پەسەندی بكات؟
مەســەلەی پێكهێنانــی حكومــەت و ركابەریی 

ئەحزابیــش بۆ دەســكەوتی زیاتــر، دەتوانێت ئەو 
بۆشــاییە بەهێزتر بــكات. لە ئەنجامی ئەمەشــدا 
یــان رێككەوتنێك لە بەینی لایەنە سیاســییەكان 
روودەدات بۆ هێوركردنەوەی دۆخەكە، یان حەیدەر 
عەبادی بە كردەوە، بەشــێوەیەكی نائاسایی وڵات 

بەڕێوەدەبات.
خۆپیشاندانەكانی عێراق، حكومەتی بەغدا لاواز 
دەكەن و ئەمەش دەســتی هەرێمی كوردســتان لە 
دۆســیەی گەڕانــەوە بۆ ناوچە كوردســتانییەكانی 
دەرەوەی هەرێــم، مەســەلەی هەناردەكردنــەوەی 
نەوت لەڕێی بۆڕی كوردستانەوە بۆ توركیا بەهێزتر 
دەكات. كشانەوەی بەشێك لە هێزە عیراقییەكان بۆ 
كۆنترۆڵكردنی دۆخی ئەمنی پارێزگاكانی باشوور، 
دەتوانێ بۆشــاییەك لە ناوچە كوردســتانییەكانی 
دەرەوەی هەرێــم دروســتبكات و داعشــیش بــەو 
هۆیــەوە خۆی تــێ بخزێنێ. ئەم دۆخــە گونجاوە 
بۆ ئەوەی هەرێمی كوردســتان لەڕێی هاوپەیمانیی 
نێودەوڵەتییەوە جەخت لە گەڕانەوەی پێشــمەرگە 
بۆ ناوچە كوردستانییەكانی دەرەوەی هەریم بكات.

جگە لەوە، خۆپیشــاندان لە بەسرە، دەتوانێت 
هەڕەشەیەک بۆ بازاڕی نەوت دروستبكات. بەوەش 
دەوڵەتانــی کڕیــار و كۆمپانیاكانی نــەوت، رەنگە 
بیرۆكــەی هەناردەكردنەوەی نەوتــی كەركووك لە 
كوردستانەوە بە گونجاو بزانن و بۆ ئەوەش گوشار 
لــە حكومەتی بەغدا بكــەن و تەنانەت حكوومەتی 

عێراقیش ملی بۆ بدات. 
هەڵبەت ئەم دۆخەی عێراق دەتوانێ كاریگەری 
دیكەیشــی هەبێت، وەك ئەوەی كــە رەنگە، رێگا 
بــۆ خورتبوونەوەی داعش، ئەگــەری كودەتایەكی 
رانەگەیەنراو یان حوكمێكی نائاسایی و پەڕینەوەی 
ناڕەزاییەكان بۆ شوێنەكانی دیكەی عێراقیش خۆش 

بكات!

